
        
            
                
            
        

    
	BOGD ARCHIVE V

	БОГД ХААНЫ ОРДОН МУЗЕЙ

	 

	АГВААНПЭРЭНЛЭЙЖАМЦ

	 

	Гэтэлгэгч дээд Дарнатын гэгээний дээд хувилгаан Агваанлувсанчойжинямданзанванчүгийн дүр дүрийн түүх, ялгуусан бурхдын бошго үзүүлсэн, хааны угсааны ёсыг тодруулсан

	 

	ЭНДҮҮ ҮЗЭГДЛИЙГ МАШИД АРИЛГАГЧ ШАШИН ТӨРИЙН НАРАН САРАН ХОСОЛСНЫ ГЭРЛИЙН ГЭГЭЭ

	 

	“Bogd archive” хэмээх цувралаар Улаанбаатар хотноо 2020 онд хэвлэгдсэн номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2022 онд цахим хэлбэрт хөрвүүлэв.

	 

	[image: Image]

	 

	ЦАХИМ НОМЫН САН: www.e-nom.mn

	 




	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Аврал дээд Аравдугаар Богддоо

	Алгаан хавсарч мөргөн залбиръя

	Ар Монголын шавь нар биднийгээ

	Ариун буяны мөрд удирдан соёрх

	 

	Төмөн овогт Чойдогсүрэнгийн Бямбасүрэн (Арголд ХХК-ийн захирал)

	 


VIII БОГДЫН НАМТАРТ ХӨТЛӨХ НЬ

	VIII Богд Жавзандамба хутагт 1911 оны 12-р сарын 29-нд Богд хаант Монгол улсыг байгуулсны дараа түүний тухай хэд хэдэн ном бичигджээ. 

	Үүнд:

	— Балданбрайвүн Дашцэпэллин хийдийн гавж Бадамцэрэнгийн “Богд Жавзандамба хаан ширээнд заларсны нууц түүх Ялгуусны хөвгүүний баясгалангийн хуримын далай”,

	— Ривогэжай Ганданшадавлин буюу Зүүн хүрээнд барласан зохиогч нь тодорхойгүй “Богд дээд эзэн хааны сургаал увдисын рашааны урсгал ус”,

	— Шар цоржийн Богдын дүр дүрийн намтрууд

	Бас бус Ихийн сүмбүмд бартай жижиг жижиг номууд олон хэвлэгджээ. Энэ бүх номуудын дийлэнх нь Монголчуудын сэргэн мандлын учир шалтгаан болоод яагаад VIII Богд Жавзандамба хутагт Монгол улсын хаан болов. 

	Энэ хоёр асуултад хариулах зорилготой байсан байна. Эдгээр жижиг номууд 1911-1913 он хүртэл хойшоо Буриад, Тувад, зүүншээ Барга, Горлос, урагшаа Цагаан хэрэмд тултал, барууншаа Тэнгэр уул хүртэл тэлэн дэлгэрсэн байна. Ихэнх Төвөд хэлээр ном бичгээр ном бичгээ үздэг сүм хийд, лам хувраг, бадарчин нараар дамжин тарсан болов уу гэж санана. 

	Эдгээр ном зохиолууд олон газар суугаа монголчуудыг Халхын Их хүрээ, VIII Богд хааны аврал ивээлд багтах дагах хүслийг өдөөж, соронз адил татсан гэдэг нь дамжиггүй. Энэ таталцлын тасралтгүй үргэлжлэлээр ч өнөөгийн Монгол улс байгуулагдаж, асар том газар нутагтай болсон билээ. 

	1913 оны Таван замын байлдаан, гурван улсын гэрээ хэлэлцээрийн дараа буюу 1915 онд Лашин хувилгаан Агваанпэрэнлэйжамц VIII Богдын намтар “Эндүү үзэгдлийг машид арилгагч шашин төрийн наран саран хосолсны гэрлийн гэгээ” зохиолыг бичжээ. Энэ түүхийн номыг тэр дор нь монгол хэлэнд орчуулан, 1917 онд монгол бичгээр хорголжин бараар хэвлэн гаргасан байна. 

	Хэдийгээр хэвлэлийн үсгийн боломжид олон төвөд үгийг галиглаж бичих боломж тааруу байсан учраас алдаа ихтэй байна хэмээн шүүмжлэлд өртөж байжээ. Цагийн самуун үзэл суртлын хар шуурганд энэхүү хэвлэл маш ихээр хэлмэгдэж, тун цөөхөн хувь үлдсэн нь харамсалтай. 

	Лашин хувилгааны энэхүү намтрын төвөд эхийг олох эрэл хайгуулыг судлаачид олон жилийн турш хийсэн бөгөөд Гандантэгчинлин хийдийн Эрдэм Соёлын Хүрээлэнгийн Н. Амгалан ламын гарт цорын ганц гар бичмэл хадгалагдаж байна. 

	Bogd archive хэмээх цувралын V ботид Лашин хувилгааны VIII Богдын намтрыг энэхүү гар бичмэлийг эх болгон орчуулав. Маш ховордсон гар бичмэл төвөд эхийг нь хамт хэвлэж байгаа тул төвөд эхийн хуудасны дугаарыг [1а] гэж зааж өгөв. Монголын төдийгүй гадаадын олон эрдэмтдийн судалгаанд чухал хэрэглэгдэх гарын авлага болох юм. 

	 Энэхүү намтар нь буддын сонгодог утга зохиолын намтар бичлэгийн “гадаад, дотоод, нууцын эрдмийг тайлбарласан намтар” хэмээх төрөл зүйлд багтах бөгөөд монголын түүх бичлэгийн нэгэн сонин сайхан сурвалж болох юм. 

	 

	Богд хааны ордон музейн эрдэм шинжилгээний ажилтан, доктор Б. Няммягмар

	 

	
 

	 

	ТАХИЛ ӨГҮҮЛЭЛ

	[1б] Намо гүрү Раднадраяа

	Гурван савын амьтны итгэл бурхан Шагжамуни

	Түүний хөвгүүний ахмад Манзшир

	Хутагт дээд хоншим бодисадва Очирваань 

	Ялгуусан [2а] хөвгүүн лүгээ сэлтэд мөргөмүй би.

	Үржингийн оронд лам Димамэд

	Нууц бэлгэ билгийн дагина Цожалма 

	Хааны хөвгүүн дээд Гончогван [2б]

	Хувилгаан бандида шидтэнүүдэд мөргөмүй би. 

	Гурван сансар бээр үснэрийн үзүүрт баригч Бадамжунай

	Төвөд нарын гагц бурхан Жовуу Адиша

	Цөвийн цагийн хоёрдугаар бурхан Зонхов

	Олон амьтныг удирдагч гурван зүйлд мөргөмүй би. 

	Ялгуусан бүхэн бээр номхотгон үл чадсанаар 

	Итгэлгүй үнэнхүү доройтсон ба бүрэн амьтан бүхэнд 

	Үлэмжид энэрэгч Итгэл аврал нигүүлсэхүйтэй

	Богд Ишдорж дор мөргөмүй би. 

	Жич бас хувилгааны тэргээр чухал татсан бөгөөд [3а]

	Шашин төрийг хослон барилдсан гэрлийн хот мандалт

	Амгалан жаргалан төгс бүрдсэн лянхуа цэцгийг дэлбэрүүлэн зохиогч

	Ачит Богд гэгээний Наран дор мөргөмүй. 

	Алины урьд цагт сэтгэл үүсгэсний ерөөлийн мөрийн 

	Үйлсийн нөхөрт хувь төгөлдөр зүүн уулын оройд 

	Сайтар үзэгдэх нарийн биед зурагт

	Дээд дагинас эх саран дор мөргөмүй. 

	 

	Бас анхны галавын дээд хаан [3б] Олноо өргөгдсөн хаанаас эхлэн, одоо үе хүртэл олон амьтны тус амгалан буян нүглийг номын ёсоор ялган зохиогч номт хаад бишрэн сөгдсөнөөс бурхны шашны наран баруун уулын тэртээ шингэхийн цагт, жич бас буцааж огторгуйд мандуулснаар, гурван сав ертөнц нийтэд үлэмж ачтай, урьд эс алдаршсан ба хожим үл гарах, бидний тийн удирдагч итгэл авралын эцэс туйл, Жавзандамба хэмээн алдар өргөсний дүр дүрийн цадиг түүх, бурхны бошго, хаадын үеийн угсааг номлосугай. 

	[4а] Амьтан бүхний тус амгалан бүгд гарахын орон гагц нь Ялж төгс нөгчсөн бурхан нигүүлсэхүйн мөн чанарт түүний шашин их эрдэнэ мөн. Шажин их эрдэнийн өнө удаан орших нь ч дэлгэрүүлж зохиогч лам дээдэс, ёсчлон барьж бүтээгч хуврагууд, бишрэнгүйгээр өргөн хүндлэгч өглөгийн эзэд, номын ёсоор төрийг тэтгэгч хаад ноёд түшмэдийн хүчинд харгалзмуу. Эсрүүн хурмаст Чакравардын10 хаан болоод сүжиг төгөлдөр шавь нарын залбиран дурдсанаар шалтгаан болгож, урьдын бурхад хийгээд шашныг баригч богд лам нар, дээдэс тоолшгүй олноос номын хүрдийг эргүүлэх [4б] ба зарлигийг хураамжлах лүгээ гоомой утга ба даамай утгын журмыг нээж, судар үндэсний таалал утгыг чанх буруугүй тайлбарласан шастирыг номлох тэргүүтэн олон аргаар, шашин өнөд удаан орших мандахын тусад таалжээ. Ялж төгс нөгчсөн Шагжамуни бурхан багш бээр Сага сарын арван тавны өдөр илтэд туулсан бурхан болохын ёсыг үзүүлээд, зарим нэгэн төрөлхтөн номын хүрдийг эргүүлэхийг залбиравч, номын эрдэм их болоод ховор чухгийн хуран мэдлийг үүсгэхэд Эсрүүн хийгээд Хурмастын айлтган залбирах хэрэгтэйг таалснаас 49 хоногийг хүртэл номыг эс номловой. Эсрүүн ба Хурмаст олон нөхөр сэлт ихэд шамдан залбирал тавьж, Эсрүүн бээр мянган хэгээс лугаа төгссөн алтан хүрдэн хийгээд Хурмаст бээр алтан мандал [5а] өргөж дуртгасанд шүтэж, бурхан бээр номын хүрдийг эргүүлэхийг хүлээж авснаар нөхөр Адэсамбо тэргүүт гурван зүйл амьтанд гурван зүйл номын хүрдийг номлосон бөлгөө. 

	Түүнээс бурхан бээр таалал төгссөний сүүлд хаан Мажэйда бээр өглөгийн эзэн болж, Одсүрэнчэнбо, Нэбархор, Гунгаабуу гурав зарлигийг хураамжилж анхлан зохиов. Түүнээс 110 жил болоход номын хаан Нюан-мэд бээр өглөгийн эзэн болж, дайныг дарсан Дагба бээр айлтгал өргөж, дайныг дарсан Тамжоддод бээр гурван аймаг савыг19 гүйцэд нэг уншуулснаас дайныг дарагсад долоон зуу бээр зарлигийг хураамжилж, хоёрдугаар зарлигийн хураангуйг зохиосон бөлгөө. 

	Түүнээс хойш 210 жил [5б] болсонд, хаан Ганига өглөгийн эзэн болж, дайныг дарсан Бүрнига айлтгал өргөж, бодисадва Сүмидра бээр аймаг сав гурвыг гүйцэд нэг уншуулсан бөгөөд, дайныг дарсан таван зуу, бодисадва таван зуу, эгэл төрөлхтний бандида түм зургаан мянга лугаа сэлтээр зарлигийг хураамжилж, гуравдугаар хураангуйг зохиосон бөлгөө. 

	“Их хөлгөний ёсонд ригсүмгомбоор аймаг сав гурвыг хураамжилсан” хэмээн «Доггэбарба1 дандар»-т номлосон нь Одсүрэн тэргүүтэн зарлигийг хураамжлагч нар мөн чанарын илт үзэлд ширваны дүртэйн тул болой.

	
Энэтхэг, Хачэ, Ли, Балба, Төвөд, Монгол тэргүүтэн орон нутаг хязгааргүйд шашныг баригч бодгальс шашны үйлдвэрийг зохиох ба шашинд өргөн хүндлэгч хаад ноёд түшмэд ямар мэт гарсан ёс

	 

	Шашныг тушаасны угсаа долоо хийгээд Лүдүвийн гэгээн, Тогмид, [6а] Чоглан, Чойдаг, Ёндон-Од тэргүүтэн бандида нугууд; Лүеиба хийгээд Нагбожодба тэргүүтэн шидтэнүүд; урьд өгүүлсэн номын хаад ба Гончогван хийгээд Машога тэргүүтэн Энэтхэгийн оронд гарсан номт хаад; их бандида Шилаха хийгээд хаан Дармабал тэргүүтэн Балбын хаад; ханчэн Шивацо, ловон Бадмасамбуу, Жовуу Балдан Адиша, Богд Зонхов тэргүүтэн дээдэс лүгээ хаан Соронзонгомбо, Тисрэндивзан, Лхалам Иш-Од тэргүүтэн бээр Төвөдийн оронд гарсан номт хаад; Сажа бандида Гунгаажалцан, амьтны итгэл номын хаан Пагва, жалван Содномжамц тэргүүтэн ба Хубилай Сэцэн хаан, Годан хаан, Түмэдийн Алтан хаан [6б] тэргүүтэн Халх Монголын орнуудын хаад түшмэд, бодисадва, богд лам нар, ноёд олноор лам өглөгийн эзэн хослон барилдсаны үүднээс өөр өөрийн орон нутагт сүм хүрээ байгуулан, хуврагийн аймаг тогтоох тэргүүтэн шашин удаан мандахын тусад олон хатуужлаар их алцтай үйлсийг бүтээсэн дээдэс мэргэд огторгуйн од мэт олон гарсан болой. 

	Тэдний дотроос Замбуутивийн газрыг зургаан хувь хуваасны хойд зүгээс зэрэгчлэн Гандан, Шамбал, Хар хятад, Ли, Төвөд, Энэтхэгийн орон буй. Урьдын газрын хуваариас бусад газрын хувийг зургаа хуваахад, Ланкагийн орон буюу хоосны газарт номлосон тэдгээрээр үлгэрлэн жишвээс Ли-ийн хувьд багтах, өмнийн тивийн зүг зовхисын эрхэнд үйлдвээс хойд зүг буюу зүүн хойд зовхисын газрын хуваарьт [7а] оршсон Монгол Халхын орон нутагт, урт наст тэнгэрийн сүлд бээр элдэв зүйл олон хэлэнд хүчний хүрдэн орчуулагч их Чингис богд хаан хэмээн бүхнээ алдаршсан хааны хорин ес дэх үе болох Үйзэн ноёнд зургаан хөвгүүн байсны их нь Автай хаан хэмээх хаан Рамана-ийн хүчин хийгээд омгийг булаагч баатар чадал лугаа төгссөн нэгэн гарсан бөлгөө. Тэр хаан бээр Х равжүнгийн гал үхэр жилд (1577) номын хаан Даваасамбуу хэмээхийн хувилгаан Түмэдийн Алтан хаан бээр умар зүгийн амьтан нугуудыг Богд Зонховын шашинд оруулахын тусад Далай лам Содномжамцыг Монгол оронд залж ирсэн үед уулзахаар морилов. Лам хаан хоёр бээр лам өглөгийн эзэнд таалал сэтгэл нэгдэн нийлж, лам бээр хааныг нууцын эзэн Очирваанийн хувилгаанд үзсэнээс [7б] Пагмодүв-ийн хөрөг хааны дүртэй Галыг чадагч хэмээх нэгийг хайрласан бөгөөд Очир Автай хэмээх цол хайрласан болой. Түүний хойд Олон үрт хэмээх шороон барс жилд (1578) Алтан хаан бээр Тэгчэнчойнхорлин хийдийг, Автай хаан мөн тэр жил буюу гал нохой жилд (1586) Эрдэнэ зуу хэмээх ялгамжит хэтэрхий сүм шүтээнийг байгуулсан бөгөөд, харанхуй орныг цагаан болгосон бөлгөө. 

	Тэр үед Автай хаан бээр Цахрын хааны элчээс монгол үсгийн хэл өчүүхэн сонссоноос, зарим нэг хүнийг монгол үсгийн сургуульд оруулж дээд номын журам гарсан хийгээд, жич бас Далай ламтай уулзахаар морилохын замд данмадүг2-ийг номхотгосон тэргүүтэн гайхамшгийн рид хувилгааныг үзүүлэх сэлт, Далай ламын гэгээний өмнө морилж, Монгол Халх нийтийн аврал итгэлийн эцэс туйлд шүтэх лам дээдэс, хувь барилдлагатай шүтэх ядам, гай зэтгэрийг [8а] арилгаж үйлсийг түргэн бүтээгч сахиус ба амны уншлага хийх ном нэгийг айлтгав. Лам нь бид нарын оройн чимэг аврал итгэл Жавзандамба Дарната богд энэ лүгээ Очирваанийн гүндаа хийгээд гомбогүр, махгал ба алтангэрэл тэргүүтэн зарлиг бууж өршөөсөн хэмээн алдаршсан бөлгөө. 

	Тийм боловч Монголын оронд шашны эхийг олсон ёс нь IV равжүнгийн гал туулай жил (1207), X равжүнгийн модон тахиа (1585) ба шороон барс (1578) гэх зэрэг адилгүй олон байх боловч урьдах нь зохистой буй. “Монголын хаан Чингис их хаан болж Төвөд Уй бүгдийг эзэлсэн нь IV равжүнгийн гал барс жилд (1266) мөн. Түүгээр үл барам Гүдэн хэмээх Монголын хааны үед модон луу жилд (1244) амьтны итгэл Пагва хийгээд Жагар Чагна [8б] хоёр ирсэн ба Сажа бандида Гунгаажалцан-аас Годан хаан бээр номыг сонссон” хэмээн шашны зурхай «Ринчинпрэнва» хийгээд Сажа банчин, Гарма багш, амьтны итгэл номын хаан Пагва нарын түүхүүдэд илэрхий буй. 

	Тийм болбоос умар зүгийн Халхын аврал итгэлийн эцэс туйл, шавганд заагдсан хувьт Богд дээдэд оногдсон зарлигийн ач тэнцэлгүй Жавзандамба Дарната хэмээх сонсголонгийн маш цагаан баадан нь гурван сансрын энгээс маш хэтэрсэн, зохиол үйлс нь дэлхий огторгуйн хязгаарт тэнцэх зохистой, Ванчүгчэнбо тэргүүт орчлонгийн омог төгөлдөр бүгдээр ч оройн чимэгт илтээр тахилын оронд шүтсэн, бурхны шашинд бурхны гэгээн лугаа адилын үйлдвэрийг зохиосон Жавзандамбын цадиг түүхийг өчүүхэн номлоё. 

	Алдрыг өгүүлэхүйеэ бэрх Богд лам очирдарийн урьд заларсан угсаа үе тус тусын цадиг, бурхад бээр бошго үзүүлсэн мэт санваар хичээгч хааны ёсоор хааны ширээнд заларсан ёс, хааны ширээ эзлэхэд үгүйдэж үл болох хааны угсаа үеийг үзүүлэх гурван зүйл буй. Урьдах заларсан угсаа үе тус тусын цадигт хувилгааны угсаа хийгээд хувилгаан дүр хоёр буй.

	 

	
НЭГДҮГЭЭР БҮЛЭГ : Богдын урьд заларсан угсаа үе тус тусын цадиг

	I. Хувилгааны угсаа

	Банчин Лувсанчойжижалцан-ийн зохиосон «Богдын түнрав солдив»-т:

	 

	Хотол чуулган гурван биеийн хутаг дээдийг олсон боловч

	Санасан ёсоор хоёрдугаар ялгуусан богд Зонховын

	Шашны жалцанг баригчийн эрхэм болсон

	Гэтэлгэгч ламын өлмийд залбирмуй

	 

	хэмээн ил утгад эс арилсан амьтан бидний үзэх үзэлд эгэлийн дүрс биеийн дүрийг үзүүлэвч, далд утгадаа [9б] хязгаалшгүй галавын урьд гурван биеийн хутгийг илт олсон мөн. Үүнийг:

	• Жамъян цорж Дашбалданы цадигт “Жавзан Жамъянгийн хувилгаан” хэмээн номлосон;

	• Бусдад болбоос Дарнатын цадигт “Хан хөвгүүн Гончогван хийгээд Гармава50 лугаа нэгэн угсаа мэт болбоос, хоншим бодисадвагийн хувилгаан” хэмээн номлосон;

	• Богдын өөрийн нууцын жэйрав-т “Очирваанийн хувилгаан хийгээд номын хаан Даваасамбуу хийгээд Лхалүн Балдорж лугаа угсаа нэгэн” хэмээн номлосон бөлгөө. 

	 

	Бусад олон лүндэн мэт болбоос дэмчиг загдсамбарын хувилгаан болох бөгөөд нууц гурвын эрдэм хязгааргүй тул, олон их хутагтан бодисадва ч мэдэж үл чадах бөгөөс, над мэтийн эгэл төрөлхтөн бээр өгүүлж яахин чадах буй. 

	«Бурхан бүхний таалал хурсан» хэмээх сударт [10a] “Тэрчлэн живаа сая ертөнцийн оронд живаа сая очирдарийн алдрыг үзүүлсэн ном үнэхээр ямар мэтчилэн үзэгдэж зохиох бөгөөд, зарим үе нь Илтэд туулсан бурхан болоход үзэгдэнэ. Заримд нь одоо дахин эхийн хэвлийд оршино. Заримд нь Гандангийн оронд оршино. Заримд нь огоот таалал төгсөх болой. Заримд нь таалал төгсөхийн ёсыг үзүүлэн, ертөнцийн орон бусдаас өөр оронд хувилах дүрийг үзүүлнэ. Заримд нь чакравардын хааны дүрээр их хөлгөний номыг үзүүлнэ. Заримд нь ширваны дүрээр доорд хөлгөний номыг үзүүлнэ. Заримд нь пратигабудын дүрээр зовлон үнэний номыг үзүүлнэ. Заримд нь бодийн зүрхэнд суумуй. Заримд нь сануулан дурдахын оронд суумуй. Заримд нь тонилохын дүрээр болой. Заримд нь гэргийтний дүрээр [10б] болой. Заримд нь тэнгэрийн авираар болой. Заримд нь лусын авираар болой. Заримд нь асуурь нарын авираар болой. Заримд нь шимнусын авир дүрээр болой. Заримд нь асуурь нарын авираар болой. Заримд нь шимнусын авир дүрээр болой. Заримд нь ягчсын авир дүрээр болой. Заримд нь бүднэрийн дүрээр болой. Заримд нь хаадингийн3 дүрээр болой. Заримд нь тэрсүүдийн дүрээр болой. Заримд нь адгуусны дүрээр болой. Заримд нь бирдийн дүрээр болой. Заримд нь тамын дүрээр болой. Заримд нь янхан эмсийн дүрээр болой. Заримд нь идэр эхнэрийн дүрээр болой. Заримд нь шарил мэт үзэгдмүй. Заримд нь адис үрэл мэт үзэгдмүй. Заримд нь Доржсэмба мэт үзэгдмүй. Заримд нь Намнан мэт үзэгдмүй. Заримд нь Ринжүн мэт үзэгдмүй. Заримд нь Нанватааяа мэт үзэгдмүй. Заримд нь Донёддүв мэт [11а] үзэгдмүй. Тэдгээр ч үнэхээр ямар мэт ёсоор номыг үзүүлэх бөлгөө. Бас догшин хатуу хааныг гэтэлгэж үйлдэхийн тухайд Эсрүүн дүр мэтээр үзэгдэнэ. Уур хилэнт хааныг гэтэлгэж үйлдэхийн тухайд Чавжүгийн дүрээр үзэгдэнэ. Хүсэл тачаангуйт хааныг гэтэлгэж үйлдэхийн тухай догшин дүрээр үзэгдэнэ. Омог бардмын эзнийг тонилгож үйлдэхийн тулд Ганеш4 мэтээр үзэгдэнэ. Атаа хорслын эзнийг тонилгож үйлдэхийн тул Хурмаст мэтээр үзэгдэнэ. Тэрчлэн амьтан бүгдийн дүрээр үзэгдэх нь жүгсрэд5, срэдмэдван6, довдан7, норзин8, бич, хонь, ямаа, нохой, батгана, хэрээ, галт хорхой зэрэг лүгээ аль амьтанд алинаар туслах, түүнд түүний дүрийг үзүүлэн зохионо. Түүний авир дүрээр [11б] аль амьтан алиныг дурлан хүсэх тэрчлэн үзэгдэнэ. Нарны хот мандлын дүрс хөрөг орд харшаас хөдлөлгүйгээр тунгалаг усны дотор дүрс тус тус үзэгдэх ямар мэт, очирдарийн гэгээн түүнчлэн чанараас үл хөдлөн, цаглашгүй орон хязгааргүй бурханд үзэгдэх бөлгөө” хэмээсэн;

	«Явсрай жалби судар»-т “Хурмаст Эсрүнгийн дүр хийгээд заримд шимнусын дүрээр амьтны тусыг зохионо. Ертөнцийн хэн бээр ч мэдэж үл чадна. Хатагтайн дүрээр явдлыг зохиомуй. Адгуусны төрлийн дүрээр ч баймуй. Ертөнцийн номоор үл халдах бөгөөд лянхуа усаар халдахгүй мэт” хэмээсэн;

	«Нюандай чэнмо9»-д “Би ч Замбуутивд багшийн дүрийг үзүүлэх бөгөөд хэл мэдэхгүй балчир хүүхдийг үнэхээрийн номд [12a] оруулахын тулд болой. Би ч энэ замбуутивд архи уух, мөрийцөхийн орон ба алдах хонжихын тухайд хэрүүл тэмцэл үйлдэх бөгөөд тэр нь тэдгээр амьтныг номхотгож гэтэлгэхийн тухай мөн буй за. Надад тэр мэтийн муу үйл үгүй бөгөөд, эгэл төрөлхтнүүд нь намайг тэр мэт муу үйлийг үйлдэх болой хэмээн санана. Би ч өнө удаан үхээрийн оронд тасын биеийг үзүүлэх бөгөөд тэр нь шувуу бүгдийг тонилгохын тухай мөн буй за. Эгэл төрөлхтнүүд нь намайг үнэхээр тасын биед бодох бөгөөд, би өнө эртнээс тэр мэт үйлээс хагацсан боловч шувуудыг тонилгохын тул түүнийг ч илтэд үзүүлэх болой. Би энэ Замбуутивд амьтан цаглашгүйг номхотгох бөгөөд дээдийн номд оруулахын тухай гэрийн эзний биеийг ч үзүүлнэ. Бас хаад [12б] ноёд түшмэд, хан хөвгүүн ба шадар түшмэд болох бөгөөд тэдгээр бүгдэд ч эрхэм хийгээд хэтэрхий болох буюу дээдийн номд шамдаж үйлдэхийн тул хааны янзаар ч оршмуй” хэмээсэн;

	V Далай лам бээр:

	 

	“Эвам хослон орсон очирдара бодтой

	Нэгнээс олонд хувилсан усны сарны бүжгээр

	Сайн хувьт амьтны сэтгэлийн үзэлд машид ургах нь

	Хязгааргүй бурхан бүгдийн жам ёс мөн”

	 

	хэмээх тэргүүтэн хувилгааны угсаанаас элдэв зүйл тоолшгүй хувилгаан цувах ба нэгмөсөн элдэв ч ургадгийн дуурайн бүжгээр арилсан арилаагүйн ёсоор амьтныг удирдах нь бурхны бэлгэ билгийн доторх цааш наашийн явдлын орноос бус, эгэл төрөлхтөн бээр зуун галавт шинжлэвч хувь нэгийн төдийг мэдэж үл чадна” хэмээн номлосон болой. 

	Тийм болбоос над мэтийн оюун доорд эгэл төрөлхтөн бээр дээдсийн зарлиг зөвшөөлд [13а] шүтсэнээс үзэх сонсохын орон болсон нэгэнд шүтэх хэрэгтэй тул бодтой болсон энэ төдий болой. 

	 

	 

	II. Жавзандамбын Энэтхэг, Төвөд цаст, Халх Монголын орнуудад дүр дүрийн хувилгаан биеийг үзүүлсэн ёс

	 

	1. Энэтхэгийн оронд дүр дүрийн хувилгаан биеийг үзүүлсэн ёс

	 

	Довтаймэд

	Бурхан ялж төгс нөгчсөн Намсиг (rnam gzigs) бээр энэ ертөнцөд заларсан цагт бөхийн язгуурт олны тэргүүлэгч Довтаймэд10 хэмээгч болсон. Тэрээр бурхан Намсиг нөхөд сэлтэд гурван сар хүртэл зоог гүнцэг өргөж, элдэв зүйл тахилуудыг хариу үр горилол харалгүй сайтар тахижээ. Бодийн дээд сэтгэл үүсгэсний ёсыг үзүүлсэн, тэр цагт тоолшгүй амьтныг боловсруулан гэтэлгэхийн мөрд [13б] байгуулахын тухайд буман тоотой элдэв зүйл ерөөл тавьсны үр бүтэхийн шинж тэмдэг илт болсон буй. Бурханд тахисан цэцгүүд хэдий чинээ болтол оршивч хуучрах ба цөвтөхгүй хийгээд зулын цөгц өчүүхэн нэгэнд гол хатгаж өргөснөөр зуун жил хүртэл дөл нь маш бадрах тэргүүтэн гайхамшгийн шинж маш тодорхой үзүүлж харуулсан буй. Түүнээс эс арилсан орны амьтдыг боловсруулан гэтэлгэхийн мөрт байгуулахын тулд, тэнгэр хүн ба асуурь нар хийгээд муу заяаны төрлийн орон тэргүүтний дүр хувилгаанаар амьтан өөр өөрийн хэрд тааруулан зохилдуулж номыг үзүүлэх тэргүүтэн магадалшгүй хувилгааныг цувуулах юм уу нэгмөснөөр үзүүлсэн бөлгөө. 

	 

	Бринжишүгчан

	Түүнээс дахин бидний багш бурхны гэгээн бээр оронд заларсан цагт бодисадва [14а] Бринжишүгчан хэмээгч болж шимнус язгуурын их хүчтэн тэргүүтнийг номхотгов. 

	 

	Лодойшиндүнамдаг

	Бас бурхан бээр «Их хэнгэргийн судар»-ыг номлох цагт бодисадва Лодойшиндүнамдаг хэмээгч болж, гүн хоосон чанарын үзэл лугаа барилдуулан шашныг барин тэтгэн арвижуулах ерөөл тавьжээ. 

	 

	Одсүрэнчэнмо

	Түүнээс хувилгааны дуурайн бүжгээр ширваны дүрийг барьсан Одсүрэнчэнмо хэмээгч болж, Бурхан багш өөрийн гэгээнээр нийт шашин бүхнийг тушааж өгсөн ёсоор шашныг агуу ихэд дэлгэрүүлсэн. Бурхны таалал төгссөний хойд жилд өчилгө хоёрын үйлийг үйлдэж “Ийн хэмээн миний сонссон...” хэмээн эвсүүлж Авхидармапитака11 гүйцэд нэг уншиж айлтгаад, зарлигийг хураамжилсан тэргүүтэн санаж сэтгэшгүй түүхтэй нэгэн мөн. [14б] ширван үүнийг Богд Зонхов лугаа угсаа нэгэн хэмээн зарим нэгэн мэргэд номлосон боловч, Богд лам нь үүний урьд заларсан хувилгаан мөн гэвээс гэмгүй. Үлгэрлэвээс “Богд Зонховын гэгээний урьд түрүү дүр бодисадва Бадам-анцүл хэмээгч бээр бурхны өмнө шилэн эрих өргөж ерөөлийг тавьсан цагт Бурхан багш бээр номын дун бүрээ хайрласнаар бошго үзүүлсэн” хэмээн «Бадмын гэрээслэл12» тэргүүтэнд номлосон боловч “Нийт бусын эрхэнд үйлдсэнээс Богд лам лугаа нэг мөн болой” хэмээн «Енса явсрай гаабум13»-д номлосон мэт болой.

	 

	Барбизово

	Түүнээс Энэтхэгийн орны Наландрын хийдийн ойр оронд бандида Барбизово буюу Натагүмара хэмээгчид хувилж гурван аймаг сав хийгээд ухааны таван оронд мэргэн судлав. Мүдигдаяны [15а] тогтсон тааллыг баригч тэрсүүдийн бандида тэмцлийн манлайд алдаршсан Загарварди хэмээгч лүгээ ботийн үүргийг хадгалсан нөхөр сэлт үсийг дээш өндөр шанхалсан, омгийн дууг ихэд дуурьсгасаар Наландрын хийдэд ирсэн бөгөөд тэмцэл элдэв зүйлийн үгийг хэлэв. Богд Барбизово-ийн гэгээн хариуг найрамдалтай ухааны хүчээр бурхны шашны тухайд чин зоригийн хүч хийгээд өнө удаан судалсан тул ухааны гэгээний галын гэрлээр аль буруу замд орсон амьтны үг ба санаа бодлын үрийн ой шугуйг нэгэн агшинд түймэрдэж, чанадын эсэргүүцэл байлдаанаас машид дийлсний яруу алдрын их хэнгэргийг сансрын үзүүр хүртэл дэлдсэн болой.

	 

	Нагбожодба

	Түүний сүүлд «Цагийн хүрдний [15б] хойд дандар»-т “Хадамгаа хийгээд ясан чимэг, жандэү, дамар, архины сав барьсан Харын нэрт ирэх болно” хэмээн бошго үзүүлсэн их шидэт жодба хийгээд ловон Нагбо зэрэг олон алдартай дээд түүний мэндэлсэн орон нь Энэтхэгийн зүүн зүг Гори хэмээх хааны ордны дотор зуурын Ёрүмбиша хэмээх Бхангал лугаа их ойрхон бярманы язгуурт хувилсан. Бага цагаас дууны ухаан, эм засал, урын орон бүгдэд мэргэн судалж, бэлгэ билгийн дагинас олноор нүүрээ илтэд үзүүлсэн. Түүнээс 500 бандида оршсон Магадха-ийн харьяат цогт Наландра-д морилж гэлэн санваарыг зооглоод, гурван аймаг сав хийгээд дандрын дөрвөн аймагт сонсох санахаар сэтгэл үндсийг судалж зохиосон бөгөөд тарни хийгээд дияаныг ч бүтээх боллоо. 

	Түүний сүүлд [16а] дагинасын бошго үзүүлсэн мэт Заландхара-д заларснаас их шидтэн Заландрива лугаа уулзаж эзлэн барихыг айлтган залбирснаар, авшиг хайрлаад увдис бүгдийг өршөөсөн бөлгөө. Ловон Заландривагийн зарлигаар дагина Галвасанмо хэмээхээс хажор тэглэ-ийн дандрын ботийг залж ирээд багшид өргөснөөр, чи бээр дагинас түүнд атгаг сэжиггүй айлтгаваас тэр даруй Махамудрагийн дээдийн шидийг олох мөн буй за. Атгагаар див болов. Надад тэр ботийн хэрэггүй. Чи өөрөө аваачигтун хэмээн хаяснаас, дандар түүний үг утга бүгдийг тэр үед лам бээр номлосон болой. 

	Түүнээс багш Заландрива бээр дагинасын адистидалсан зургаан ясан чимгийг [16б] Нагбожодба-д хайрлаад “Одоо чи егүзэрийн төр ёсны явдлыг гүйцэтгэгтүн” хэмээн зарлиг буусан мэт явдалд орсон бөгөөд Энэтхэгийн орны олон зүгт рид хувилгаанаар заларч, тэрсүүд хийгээд догшин заан тэргүүтэн хорлох санаатныг ширтэн харахын байр хийгээд рид хувилгаанаар номхотгож, төгс хувьтныг эзлэн барьсан бөгөөд амьтны тус цаглашгүй зохиосон бөлгөө. 

	Их бүтээлч Заландрива-ийн зарлигаас өчүүхэн давсан ба эрдмээр би илүү хэмээхийн омгийн сэтгэл өчүүхэн нэг илтэд болсны ёсыг үзүүлсэн цагт, зам дээр тэрсүүдийн шидтэн Бахүри (pa hu ri) ханд хэмээх лугаа уулзсанаар тэмцсэний шалтгаанаар хулгана яр гарах мэтээр таалал төгссөнөөс зуурдын сансар дээр махамудрын хутгийг илтэд олохын ёсыг үзүүлжээ. Лам Доржданба14 бээр “Ламын зарлигаас үнэхээр давснаас [17а] зуурдын сансарт туулсан бурхан болсон Нагбожодба хэмээгч лам түүнд мөргөмүй” хэмээсэн мэт болой. 

	 

	Ганива

	Түүнд сүүлд бүтээлийн эрх баялаг Ганива хэмээгч нь Бёгир хэмээх оронд мэндэлсэн. Заландрива бээр мудра өгснөөс нэрийг Ганива хэмээн нэрийдсэн. Түүнээс “Ганива урд зүгт яв” хэмээснээс 1400 нөхөр сэлтээр дээлийг дэвсгэрт дэвсэж гадаад далайн тэртээ морилсноор, мангасын хаан бээр Ганива-г тахиж үйлдсэн. Түүнээс гэдрэг буцаж өөрийн ордондоо морилох замд Горагша хэмээх лугаа уулзсанаар шавь нарын хамтаар их бүтээлийг олсон Ганива морилж ирэв хэмээв. Түүнд Горагша бээр өгүүлрүүн,

	— Сууринд байх тул мөргөх хэрэггүй. Лам чинь би мөн. Шавь чи мөн [17б] хэмээсэнд, Ганива бээр өгүүлрүүн,

	— Чи хэний шавь мөн буй. 

	— Би Махац Циндага-ийн шавь мөн гэж айлдсанаас, Ганива-д өгүүлрүүн,

	— Чи өөрөө хэний шавь мөн буй. 

	— Заландривагийн шавь мөн. 

	— Тийм бөгөөс Заландриваг хаан Гобизандра бээр газар зооринд хийж дээр нь заан хийгээд морины шээс баасаар таглаж орхисон байна хэмээснээр Ганива зүүн зүгт 1400 нөхөр лүгээ сэлт морилоод хааны үүдэнд хилэгнэн суужээ. Түүнээс хаан ч егүзэрийн дэргэд ирснээ, омоггүй номхноор,

	— Зоог өчүүхэнд морилогтун хэмээснээр,

	— Миний хоёр шавьд идээ өг. Түүнийг хангаснаас дахин бид нөхөр сэлтэд цогчод гуйя хэмээснээс Бали хийгээд Бхада-Э-г (bha da ae) оч хэмээснээр тэр хоёрт хаан бээр хоолны савд юу хийвч огт [18а] эс дүүрсэнд, тэр орны гэр бүгдийн идээг хийвч эс дүүрчээ. Хаан элмэрэн гайхан,

	— Тануус бүгд их шидтэн мөн байна. Одоо би ч егүзэр болоод шидийг олж үйлдье хэмээн айлтгав. 

	— Шидийг олж үйлдэх гэвээс Заландрива-д очвол чи шид олох байна. Түүнээс бус чамд шидийг олох учир яахин байх буюу хэмээв. 

	— Заландрива хаана байна гэвээс,

	— Түүнийг чи өөрөө газар зооринд хийсэн тэр мөн хэмээсэнд, “Намайг харааж зүхэх бий” хэмээн сэтгэл үлэмж айснаар найман эрдэнийн зүйлээр хааны бие гурвыг хийлгэж, шавь нар бүгдээр баасыг гадагш арилгаад бие нэгнийг босговоос, Заландрива бээр өгүүлрүүн,

	— Энэ хэн буй. 

	— Хаан Гобизандра мөн. 

	— Пидү [phi Du] яв [18б] хэмээн айлдсанд бие хоёр бутран эвдрэв. Дахин,

	— Гобизандра тэр ч эвдэр гэсэнд, бие гурван хэсэг хэмхэрснээр, хаан Гобизандра сэтгэл үлэмж чичрээд, амьтан бүхний зүрх долгисон долгиссонд, хаан бээр шидтэний өлмийд тэргүүнээр мөргөж сөгдөж, Заландрива бээр хааны оройд адис тавьснаас шидтэн болгов. 

	— Хөвгүүн Ганива, чамд шавь нар хэчнээн байна гэхэд,

	— Ламын дэргэд шадар шавь нар мянга дөрвөн зуу буй. Надад ач олон байна. 

	— Маргааш өглөө бүгдээр угаал үйлдээд авч ирэгтүн. Лам гайхамшиг болой. Түүнд маргааш цугласан егүзэр бүгд угаал хийж гүйцсэнээс өлмийн дэргэд бараалхсанаар,

	— Хөвгүүн Ганива аа! Намайг хаан бээр арван хоёр жил гянданд хорьсноор идэх юм юу ч үгүй байсан тул өлсөж байна хэмээн айлдсанд, Ганива бээр гарын алгыг наманчилж,

	— Лам юу таалах буй хэмээсэнд,

	— Би хүний мах идмүй. Чамд [19а] шавь нар олон байна. Нэгний махыг өг хэмээн айлдав. Ганива бээр шавь нарт,

	— Нэг нэгээр бүгд угаал хийгээд ир хэмээгээд, ирэх нь үү үгүй юу хэмээн бодож байтал шавь нар бүгдээр угааж гүйцсэнээс зугтан буцаж эс ирлээ. Ганива,

	— Баливхадали ир хэмээн айлдсанаар Баливхадали угаал үйлдэж дуусмагц өмнө нь сууснаар, лам “ха ха” хэмээн мишээгээд,

	— Би санваарыг хичээгчин махыг яахин идэх буй. Нүд эндүүрэгчин адил бүгдээр босогтун гэвэй. Заландрива мутраа Баливхадали-ийн толгойд адис тавьснаар шидийг олсноос огторгуйд ниссэн болой.

	 

	Раданбахула

	Түүний сүүлд Ганива-г муушааснаар жич дараа төрөл авахад Зхариханта хэмээх оронд Раднаапүри хэмээх балгадад эцэг Манигавархи хэмээх ба эх Раднаавади-ийн хөвгүүн Раднаавархари хэмээхэд хувилсан. [19б]

	Хатан Гэдүга хэмээх хааны сэтгэлд Ганива-ийн төрлийг сануулснаас “Ламын зүхлэгээр сэтгэлийн тотгор болуузай” гэж бодов. Сэтгэлд нь хоногшоод егүзэр бүгд хаана байхыг ирүүлснээс эхийнхээ боол болгож газар ухуулсан болой. Түүнийг Горагша самадиар мэдээд гайхаж номхотгохын тухай морилж, “Их шидтэн бүхний шавийг мунхаг ухаантай хаан бээр боолдоо зарж байна” гэж хааны үүдэнд хилэн дүр барьж суусанд, заан морь үхэр илжиг ямаа хонь бүгд өвсийг үл идээд, нялхас бүгд эхийн сүүг үл хөхөх болжээ. Түүнээс Шри Горагша-г их шидтэн гэж мэдсэнээс урьдаар хатан нь өлмийд мөргөснөөр мишээж, анханд хатанд адис өршөөв. Хаан бээр мөргөсөнд таалал түдгэлзэж оршсоны [20а] сүүлд, шризари-ийн адис өршөөсөн бөгөөд нэрийг Раданбахула хэмээн нэрийдэв. Егүзэр бүгдээр мөргөсний оройд мутраа тавьсан даруйд шидтэн Раданбахула-д болгоосон бөлгөө. Шороо ухсан газарт эрдэнийн нуур гарсан хийгээд өнөө маргааш хаан Дадүрү хэмээгч буй хэмээн номлосонд алдаршив. 

	 

	Чойжининжэд

	Бас урьд хойд төрлийн үеийн эрхэнд үйлдвээс энэ үед үзүүлэх зохистой бус боловч, Жагарын хүний дүрээр хувилсан ёсоор болбоос Чойжининжэд хэмээгч нь Сингалийн их далайн тэртээх Дүсанбо хэмээх оронд эцэг брахман Шризади хэмээх хийгээд эх Бадмани хэмээхийн хөвгүүн болж мэндэлсэн болой. Бандида Хүний наран хэмээх тэргүүтнээс санваар бүгдийг авсан бөгөөд суртаалын орон нав нарийнд энхрийлэн зохиогоод [20б] өндөр уулын оронд морилж лхам ралжигмаа-г бүтээснээр, нүүрээ үзүүлээд амьсгалыг амаржуулан Утайшан-д морилохын бошгийг ч үзүүлсэн. 

	Түүнээс төв Дорждан тэргүүтэн орнуудад мөргөсөн буй. Тэрсүүдийн хэдэн эсэргүүлэгчийг ухаанаар сөхөөн таслав. Сүүдэр хорин гуравтайд ядмын лүндэн мэт Утайн дээд оронд морилсонд, манзушир бээр сэтгэл үндсийг адисалсан үзэгдлүүд олноор сэтгэлийг хангасаар тонилохын эн тэдгээрээс ч өнгөрөв. Төвөдийн олон худалдаачин түүнд бараа болж хойд Даглүнд морилоод, Даглүн Агваандагба лугаа уулзаж нэг жил хэртэй суув. Түүнээс Зууд мөргөх лугаа хэлний орчуулга сурахыг тухайлан хэрэглэснээс, Лхас Бодала-ийн хооронд Даглүн хэмээх бээр өргөл хүндлэл үйлдээд, бараа бологч нэгэн увш лугаа хамт Гармаба Чойдагжамцын өмнө [21а] хүрэв. Түүнд Зууд эвсүүлэн найруулгаар хээлсэн нэг магтаал зохиож, жагарын хос бөс хийгээд жанагийн үнэрт хүжсээр тахин мөргөл эргэлийг үйлдээд, ямагт Бодала-д суух орныг зохиосноос, түүнд Энэтхэгийн ёсны хот мандлын нятиг-ыг (nya thig) агуу ихэд дэлгэрүүлсэн. Улмаар Яржавын зүг морилсноос хэлмэрч Содномжамцын гэгээн лугаа уулзлаа. 

	Түүнээс Гонгар хэмээх оронд Доржданба бээр залснаас өнө удаан оршсон. Зан-д морилохын дээд зам Шигаринбүн-д Жажиндэгар хэмээх лугаа уулзан өргөл хүндлэлийн өглөгийг зохиов.

	Сэрдогжан хэмээх оронд морилоод Банчин ринбүүчи хийгээд лозава Чойжан лугаа уулзаад сэтгэл таалал үнэхээр тааламжтай бөгөөд, дэргэдэх бичээчийн оршдог өчүүхэн бага орон түүнийг хайрласан. Дэргэдийн бичээч Чойжан ловон Срайчог хэмээхэд [21б] дууны ухааны шороон зураг, хурууны хөтөлбөр лүгээ өөрийн ядам бурхан дара эх, лхамын жинан ба амны увдисыг ч хайрласан. Түүнд бандидын зарлигаас “Би бээр гурван аймаг савд сонссоны үйлдвэрийг эцэст нь хүрснээс урьдын ерөөлөөр Хятадын орон хийгээд Төвөдөд ирсэн. Мөн Банчин эрдэнэ мэргэн ариун сайн гурав бүрдсэн тул сүжгийн санаа төрснөөр дүйнхрын авшиг нэгийг ч айлтгая” хэмээн айлдсанаас сонсон зохиов. 

	Дээд зам Ари-ийн Лово хэмээхэд морилсонд, тэнд суух орон ба өргөл хүндлэл юун хэрэгтэйг Богд Гунгаадолчог-ийн эцэг эх бээр бүтээв. Түүнд Богд Гунгаадолчогийн эхэд “орон байшинг зээлдэх хэрэг буй” гэж айлдсанаас Лово-оос Гүнтангаар дамжаад Жиддон-д өөрөө заларч ирсэн. Зууд мөргөөд Балбын их балгад Еран-д морилж Балбын бандида Зэвасяна-аас загдсамбарын хот мандалд авшиг [22а] хүртээд увдис хийгээд суртаалыг ч агуу ихэд оллоо. Егүзэрийн дүрт болоод Энэтхэгт морилохын замд хутагтын язгуурт гэлэн бээр морилов. Тэр мэт 33 тэнгэрийн оронд гурав дахин очсон егүзэр Амраната хийгээд Банчин ринбүүчи-д айлтгах бичиг өргөдлийг зохиож, Дорждангийн гол шүтээнд мөргөл тахил, элдэв олон зүйл ерөөлийг тавьж, гэдрэг өөрийн төрсөн орон Сингалийн тивд морилохыг таалаад морилсноор замд сал эвдэрсний шалтгаанаар таалал төгсөхийн дүрийг үзүүлсэн хэмээн номлосон болой.

	 

	Гажэдсажон

	Түүний сүүлд Гажэдсажон хэмээхэд хувилсан нь: Энэтхэгийн Гаяа хэмээх балгадад хаан Бхарадари хэмээхийн хөвгүүн болон мэндэлсэн. 

	Түүний бие мэндэлсэн [22б] өдөр ордны дээд давхарт нэгэн егүзэр байсанд, тэнд тахилын үйлэнд хичээдэг бярманууд бээр “Энд битгий суу” хэмээн өгүүлснээр егүзэр ба тахилын хэрэгсэл хоёул тэр даруй үгүй болов. Тэд маш гайхаж байтал өөр нэг егүзэр ирээд “Дээд ламд мөргөх бөгөөд мөргөмүй” хэмээн өгүүлээд үгүй болов. 

	Түүнээс цаг нэгэнтээ нярайлсны хуримыг маш дэлгэр хийхийн цагт, эцэг хаан өөрөө ямагт тэрсүүдийн явдалтанд сүжиглэдгийн эрхээр найман бээрийн эргэн тойронд гадна дотнын хувраг тойд бусдыг хориглон хуучин оршигсдыг хөөж, гэнэт ирснийг байлгахгүй, тахил өглөгийн байшинд Срэдмэдживү15 хэмээх тэнгэрийн биед тахил тавиглал өргөхийн цагт, гэнэт нэгэн егүзэр ирснээс тахил өглөгийн усны саванд угааж үйлдэв. Бярманууд бээр элдэж [23а] зодохыг завдахад егүзэр “пад е” хэмээн айлдсанаар тахил өглөгийн байшин нурсанд тэд бүгдээр цочжээ. Егүзэр түүний гэгээнээс хаанд “Таны хөвгүүн нь бусад төрөл бүхэнд дотоод зөв номтны язгууртай мөн тул үүнийг нярайлсны хуримд бярманы тахил өглөгийг үйлдвээс зүй бус. Егүзэр нар бүгдэд тахилыг маш ихэд үйлд хэмээн айлдлаа. “Энэ хэн буй” хэмээн айлтгаснаар Мэгханата хэмээснээр егүзэрийн зарлигчлан үйлдээд нэрийг Рагобала хэмээн нэрийдэв. 

	Хожим хөвгүүн ч бурхан лүгээ багш Горагша ямагтыг сайшаан магтав. Хааны язгууртай Лакшми хэмээх эх нь анхнаас бурханд сүжигтэй тул гурван ач төгссөн очир баригч нэгэн бандида винавад эрснийг залж ирснээс, тэрээр ч бурхны магтаал олныг цээжлүүлээд, бурхан олны авшиг хайрласан хийгээд [23б] арвис тарнийг өгснөөр урьдын олон төрлийг дурдлаа. Ялангуяа үүний урьд төрөлд Төвөдийн оронд номын зул мандуулсныг ч дурдсанаар бүгдээр гайхамшигт болж, бас винавад эрэгч Гүбтамидра хэмээгчээс сэтгэл үүсгэсэн ба олон гүн нарийн номыг авснаас урих ба бясалгалд хичээн зохиосон бөлгөө. 

	Бас үес нэгнээ аглагийн ойд морилбоос модны ёроолд жүдлэн16 бүтээсэн нэг егүзэрийн зарц нь гурван сармагчин нэг хар өтөг үйлдэж, зарим үед тэгш агуулбаас хийн гүйдэл тасрах нэгийг үзсэн төдийгөөр үлэмж сүсэглэж, мөргөөд тэндээ сууж балгасандаа үл харьсан болой. Тэр егүзэр нь их шидтэн Огораната-ийн бодтой шавь Мэгханата хэмээх буюу Зуланата хэмээгч мөн болой. 

	Түүнээс хаан ч тэр багшид өргөл хүндлэлийг ихэд өргөж зохиовоос, багш тэрээр [24а] адистидлаад увдисыг ч увдисалсан бөлгөө. “Хөвгүүн гэртээ харихгүй мөн эндээ суугтун” хэмээн айлдаж суусанд, эцэг нь нэг хүн илгээсэнд эс өгөв. Хаан хилэгнээд 2000 морьтой цэрэг илгээснийг багш бээр хөшөөж зохиосон тул бүгдээр гайхамшиг бололцож сүсэглэн биширч үйлдсэнээр, хөшсөн бүгд сулраад хаанд айлтгав. 

	Хаан ч гайхамшиг төрснөөс багшийн дэргэд очиж мөргөөд, хүлцлийг айлтгаснаар, багш бээр бибхүда тиглэ-ийг ч хайрласан болой. 

	Тиймээс энэ Богд нь зарим үед гурван зүйл багш тус тусын дэргэд, зарим үед ордондоо суув. Эцэг лүгээ хамт Бүнда бардхана хэмээх тэргүүтэн олон оронд морилон их багш [24б] Ананд бхадрагийн багш Ананда Брашроди хэмээхтэй уулзаж, дара эхийн лүн авснаар эзлэн барьсны шинж даруй илэрсэн хэмээн алдаршсан. Ражгир хэмээх тэргүүтэн бурхны ариун дагшин орон бүхэн хийгээд аглаг ой балгад бүхнийг хэссэн бөгөөд гайхамшигт илбийн цэнгэлээр цэнгэж наадсан нэгэн бөлгөө.

	 

	2. Төвөд Цастын оронд дүр хувилсны угсаа үе

	 

	Хувилсан угсаа үе дараа бодтой

	 

	Ронсомчойсан

	Раадэн чэнбогийн хувилгааны хойдох угсаа болсон лозава Ронсомчойсан хэмээгч нь Төвөдийн дөрвөн мужийн Зан-ийн доод Рүлаг бүсийн Нарлүнрон оронд эцэг Ронбан Ринчинцүлтэм хэмээхийн хөвгүүнд хувилсан. Хэлд орсон даруйгаас номын үгийг ямагт тодорхой [25а] айлджээ. Тэр цагт Жовуу Балдан Адиша оронд морилж байсанд эх нь хөвгүүнээ өөртөө тэвэрч мөргүүлэхээр очжээ. Адишагийн гэгээнд эх нь “Миний хөвгүүн төрсөн даруйгаас элдэв олон зүйлийн үг хэлсэнд би сэтгэл зовох лүгээ тэдгээр үгийг “Энэтхэгийн хэлээр номын үг мөн болов уу” хэмээн зарим хүн хэлсэнд би дамжиг төрөв. Тиймийн тул ламын гэгээнтэн бээр тодорхой бошго үзүүлж соёрх” хэмээн айлтгав. Адиша бээр өвөр дээрээ хөвгүүнийг аваад, нүүр инээмсэглэнгүйгээр гинахо [ki na ho] хэмээн асууж айлдсанд хариуг төлбөрөлгүй айлдлаа. “Энэтхэгийн оронд Нагбожодба хэмээгч тэр таалал төгссөний хувилсан дүр нь энэ мөн бөгөөд би түүнтэй номын үгийг хэлэлцэж хаанаас чадах буй” хэмээн магад лавтай айлдсан гэдэг. 

	Түүнээс сүүдэр арван нэгийг зооглосноос [25б] хуврагийн сургуулийн оронд цанидын судар номд судалснаар арван гурван сүүдэр хүртэл сонсол төгсөж “мэдэгдэхүүн бүхэнд үл мунхрах” хэмээн алдаршсан болой. Богд өөрийн зарлигаас “Би сонссоноор бага бус бөгөөд Төвөдөд орчуулсан номд эс сонссон нь үгүй болой. Сонссон нь их ч бус бөгөөд Энэтхэгийн ном олонд одоо мартахын байртайгаар дуртгалын орнуудад үл байх болой” хэмээн айлдсан гэдэг. 

	Урагшид эс үзсэн номын утга үлэмж бэрх нэг боловч гагцхан үеэр бүгдийг цээжлэх боллоо. Товчилбоос мутар хийгээд мэлмийд учирсан Энэтхэгийн судар ба Төвөдийн судар тэргүүтэн судар тарнийн шүнгийн ёс зарлиг шастирын үг утга бүгдийг лавлаж мэдсэн ба адаглаваас ертөнцийн аж зуулга болсон тариалангийн үйл, мал адгуус тэжээх, цагаан шил хэрхэн бүтээх ёс, [26а] Төвөдийн тэнгэр чөтгөр бүгдийн голт зүрхэн шидүүр зай тарни эвсүүлэх ёс тэргүүтэн гадаад дотоодын ухааны орны хязгааргүй увдисын тэртээ эцэст нь хүрсэн. Самгардийн хэлнээс Төвөд хэлэнд номыг олонтоо орчуулсан, өөрөө шастир олныг ч шинэ номлох зэргээр мэргэдийн эрхэм орой болсон буй. Жагар, Төвөдийн мэргэд шидтэн бүгд дээд хэмээн сайшаан магтахын цэцгийг зүг бүхнээс илт сацжээ. Бясалгал хийгээд бусдын тусын эрхэнд үйлдэн, хуучин орчуулсан хөлгөний ёс ямагтад сэтгэл чиглэж айлдсан бөгөөд, Машинпүрвү17-г ядамд шүтсэнээр түүний нямба бүтээлийн эцэст нь хүрээд Төвөд орны тэнгэр дэлхийн эзэд ба найман аймаг бүгдийг ч эрхэндээ хурааваас тэд өөр өөрийн голт зүрхийг өргөсөн бөлгөө. Эрс цавчим хадны элгэнд морилон суухыг төлбөрөхгүй зохиох [26б] тэргүүтэн рид хувилгаан олныг үзүүлсэн болой. 

	Жич түүний насны сүүлд, бэлгэ билгийн дагинын охины дүрийг барьсан нэгэн өөрийн охинд мэндэлсэн үеэс хойш, самгарди хэлээр хэлэхээс бус эгэлийн хэлээр ашдаас ярилгүй, охинд Ронсомчойсангийн гэгээн өөрөө Энэтхэгийн хэлээр номыг цаглашгүй номлов. Тэр охин ч сүүдэр 16 хүрсэн цагт түшлэгтэй очирт ширээнд заларч дандар номлож хайрласан. Ялангуяа охин өөрөө гэгээн бие бодтой нисэж огторгуйд явсны нууцын шунх нэг номын ширээний өмнө дуссанд, таван зүйл эмийн мод цэцэг ургамал ургасныг сүжгийн шүтээнд залжээ. Таван зүйл өнгөт цэцгийг настай хүн хоёрхон ямагт нүдээр үзсэнд “одоо энэ нь цагаан шар хоёроос бусдад нь үзэгдэхгүй” гэж айлдсан. Ронсомчойсан богдын гэгээний өөрийн шүтсэн лам нар нь Энэтхэгийн бандида Манзшир Варма, [27а] Манзшир Жняна, ловон Бадма, Нанам Доржжом, судрын багш Сэнгэжалцан, Ронба Ёндонринчин, өөрийн эцэг тэргүүтэн олон буй бөгөөд эцэст таалал төгссөн тэргүүтний цадигийг үзсэнгүй. 

	 

	Дармаванчүг

	Дармаванчүг хэмээх хувилгаан гарсан нь: Ямагт мэргэд гарахын орон Пан-юл хэмээхэд эцэг багш Жунайлодой хийгээд эх Жомо Лачүнма хэмээх хоёрын хөвгүүн болж мэндэлсэн. Тэр хөвгүүн долоон сүүдэр хүрэхийн цагт царай зүс үзэсгэлэнт дагинасын шинж тэмдэгтэй бүсгүй нөхөр сэлт ирсэнд, цааш нааш айлдалцсаны эцэст “Лам Дагво лхаржэ хэмээх лугаа чамд үйлийн барилдлага байна” хэмээснээр бахдан баясах төрөв. Гурав хоносны үүрээр хоромхон зуур нэг нойрсож одсоноор [27б] зүүн зүгээс цагаан гэрэл нэг эргэлдсээр ирээд зүрхэнд шингэхийг үзүүлэв. 

	Сүүдэр найм хүрсэнд хамба Гаваа Дармасэнгэ, ловон Ванчүгшоннү хэмээхээс тойн болсон бөгөөд алдрыг хамба ловон хоёроос Даг Дармаванчүг хэмээн нэрийдсэн буй. Багш Ванчүгшоннү түүнд гомбодигүг-ийн балингийн авшиг нэгийг хайрласнаас “тэр сахиуснаас надад бодтой ээнэгшиж сахиж аврахыг ихэд зохиосон” хэмээн айлдсан. Түүнээс сүүдэр арван нэг хүрсэн цагт гэвш Жаюлба хэмээх лугаа уулзаж гаадамлхаши-ийн бясалгалын лүнг айлтгав. Түүнээс гэвш Дүвбүлүнба-ийн дэргэд Майдарын таван аймаг тэргүүтэн номыг олонтоо сонссон. 

	Жич бас урьдын хамбаас винайн сударт судлан зохиож мэргэн болсон хийгээд [28а] нялх цагийн сүжиг санааны авьяас сэрж “Одоо хэн бээр ч хэрэггүй. Лам Дагво лхаржэ-д бясалгал нэгийг айлтгая” хэмээх хүчтэй таалал дуршил дахин дахин дурдсанаар нас сүүдэр 21 зооглоход ламын дэргэд хүрэв. 

	Лам цэжү-ийн цогчод өргөсний дотор дуудсанд нүүр уулзсан даруйд амгалан тодорхой самадийн үүд олон сэтгэлд төрөв. Ламд очирдарийн сүжгийг олов. Түүнээс лам Дагво лхаржэ-ийн зарлигаар “Чи хөтөлбөрийг урьдаас бясалгаж гүйцсэн мөн. Чи үйлийн заяат мөн тул тахилын суудалд дуудав. Чиний өөрийн сэтгэлд оносон ном түүнд “ухааныг дангаар элдэх” хэмээн нэр нэрийдсүгэй. Миний дэргэд ончтой бясалгал төрдөггүй олон хүн байвч, чам мэт хэн ч үгүй тул одоо үүнийг уу” хэмээн айлдаж, хот мандлын өмнө байсан нанчдаар дүүргэсэн гавал шүтээнийг зүүн мутраар авч хайрлав. Архийг урьд хүртдэггүй боловч түүнийг “шид мөн” хэмээн таалж шавхруу үлдээлгүй хүртсэнээр “Одоо чамд авшиг өгөлтгүй олсон боловч, миний ядам Пагмо марчүн энэ бээр чамайг эзлэн барихын тухайд өгье” хэмээн айлдаж авшиг хийгээд увдис оньстойг ч хайрлав. Тэр цагт бие лагшин бүгд усан цэврүүгээр дүүрэх нэг чилээ болсонд ламын сүжиг бишрэл гагцханд шамдан хичээснээр арилсан гэдэг. 

	Түүнээс лам Дагво лхаржэ бээр заллагад морилоход хөлгийн жолоо түшин явтал, замд нэг том галзуу нохой амаа ангайж ирснээр бусад нөхөр бүгд ууланд зугтан одов. Түүнд Дармаванчүг бээр “Энэ нохой лам хийгээд хөлгийг ноцвоос [29а] үл болно” хэмээн таалж ламын мутрын хулсан бэрээг мөрөндөө үүрч явсан түүнээ цалам мэт цагариглан галзуу нохойн хүзүүг боож, өмнө нь байсан нэг усанд хаяв. “Хөвгүүн чи Энэтхэгийн наян шидтэн доторх винайн ёст Нагбожодба хэмээн ихэд алдаршсан тэр мөн. Одоо өөрийн эцэг эх болсон, алжаан зүдэрсэн галзуу нохойг алсан байх тул авч ир” гэж айлдсанаар, очвоос усны захад нохой ихэд бөөлжсөнөөс ухаан орж эдгэрч байв гэдэг. Хулсан бэрээг нь цалам болгон мушгихын урьд Дармаванчүгт байсан бөгөөд Гармава богд Тонба дондан18 бээр хагасыг тайрч сүсгийн шүтээнд залжээ. Үлдсэн нь өнөө маргааш ч байдаг гэдэг. 

	Түүнд ламын зарлигаар “Өнөөдөр зэтгэрлэгч шимнусыг дарж гүйцсэн буй за. Чи баясгаланг агуу их бясалга” гэж айлдлаа. [29б] Ууланд зугтсан бусад нөхөд бүгд ч цуглаж ирснээр лам хөлгөөс бууж нэг ургаа чулуун дээр суугаад, урьд цагт бурхны гэгээнд Дэвадэд бээр галзуу зааныг турхирснаар Гунгаавуугаас бусад гэлэн зугтсан. Урьд бурхны хувилгаан ангирын хаан Алтан өнгөт хэмээгчид мэндэлбээс, хаан бээр гөрөөчинд хөлс шан өгч бариулсан цагт ангирын түшмэл гагцханаас бусад ангир бүгд дүрвэж ниссэн түүхийг дэлгэрэнгүй айлдсан. “Тэр лүгээ үлгэр адилтгаваас энэ хөвгүүний сүжиг хийгээд явдал байц үгүй бөгөөс өнөөдөр бэрх хэцүүд тааралдав” гэж айлдаад жич хөлгөө хөлөглөөд өглөгийн эзний оронд морилсон гэдэг. 

	Цаг хожим нэгнээ багш ринбүүчийн гэгээнээс “Би бээр чамд увдис хийгээд хүссэн ном бүхнийг гүйцээж үйлдсэн мөн. [30а] Чи хойд зүгт асар арилсан цаст Дэсэ-ээс үргэлж орших цастын хөвч Ваврон хэмээх уулын дияанд очоод бүтээлийг хийгтүн” хэмээн айлдаж, нэг лан алтыг хайрласан. Лам ринбүүчи бээр гэрээс зарлиг олонтоо айлдсан тэргүүтний эцэст таалал төгсжээ. 

	Түүнээс сүүдэр хорин наймтайд ламын бошго үзүүлсэн орон, ягчсын сартваахь Ганбасамбуугийн орд харш Ваврон хэмээх уул сүрлэг өндрийн дэргэд хүрэв. “Хүнсийг хүргэгч Шан тойн Най-одоос бус хэнийг ч үзэлгүй ганцаар бүтээлийг зохиосонд, сэтгэл асрамжлал лугаа төгссөнөөр аргал тэргүүтэн гөрөөс тойрч гүйлдээд, болжмор шувууд нойрыг сэргээж мутрын алган дээр суумуй. Нойр сэргэсэн цагт баатар дагинас бээр дамрын дуугаар сануулга тавих мөн” гэж айлдсан. 

	Даглүн ба Бригүн-ийн [30б] хүмүүн улсаас биеийн нөхөрт гурван түмэн хувраг буй сэлтээр Ваврон лугаа уулзаж өргөл хүндлэлийг зохиосон бөлгөө. Эцэст сүүдэр далан гуравны дээр балин зориулаад тахилыг бэлтгэж, арслангийн хэвтэш байцаар нойрсоод лагшин чилээрхэх тэргүүтэнгүй гайхамшгийн ёр шинж лугаа сэлт номын төвд ажирсан мөн болой. 

	 

	Одсэрбал

	Авадхүдива Одсэрбал хэмээхийн хувилгаан гарсан нь Зан-ийн Няндод-ын орны хуучин хийдийн ойр орших хадат уулсын хөмөг саравч олноор чимсэн Ёл хэмээх аглаг уулын дияанд, биед яр түгсэн бөгөөд гуйж олсноор ханаж амрах ханангуй сэтгэл төгссөн Авадхүдийн ёсыг барьсан нэгэн егүзэр болж мэндлэв. Тэрээр чойжингийн эрхэндээ оруулахын авшиг хайрлах төрөлхтөн дээдэс Ладодва Гончогхар [31а] хэмээх Чүнбо19 егүзэрийн өлмийн лянхуанд бишрэн сөгдөж, хожим увдисыг олон үүднээс авах ёсыг үзүүлсэнд, тэр оронд оршигчид ч энэрэн үзэж, идээ ундааны өглөгийн оронд өргөх нэг болов. 

	Тэр цагт егүзэрийн эрхт түүнийг өдрөөр үзвэл орон балгад бүхэнд хэсэж гуйлгын цавыг бариад, идэж уухын оронд шунах дүрээр дахин дахин айлын үүд хязгаарлашгүйг хэсэх агаад, шөнөдөө Ёл-ын хадны аль нэгэн нөмөрт амар дураар нойрсох явдал байц үзүүлж, өег хангалуун ая тааваараа цагийг нөгчөөх болсон болой.

	Тэр үеийн Сажа-ийн их лам гэтэлгэгч Дагбажалцангийн [31б] шавийн ахмад болсон Сал Ванчүгдагба, Нүв Ригзиндагба, Гар Шагжадагба ах дүү гурвын нэг хөргийг бүтээсэнд лам Дагбажалцан аравнайг ч зохиов гэдэг. Бас Гар Шагжадагба бээр “Ламын гүндаа нэгийг бүтээх билээ” хэмээн айлтгасанд “Чиний бүтээх гүндаанд шүншиг нэг хэрэгтэй ч одоохондоо цаг болоогүй” хэмээн олонтоо хорьж зохиосон учир нь, тэр цагт Авадхүди-ийн учрыг тодорхой айлдаж, түүний бусдын тусад нигүүлсэхүйн эрхээр биеийг бодтой үзүүлээгүйн учир ёсыг ч амар хялбар мэдсэн болой. Үнэн утгадаа ямарчлан амьтныг удирдагч бээр их чандманийн чанартай шилэнд20 илт үнэнд баримтлахаас бус юун буй. Хувилгаан Авадхүди [32a] тэрээр ч хэр зохист тус бүтсэн тул сэтгэл бахдан баясахыг олоод өөрөө хаанаас ирсэн Хажодын орондоо морилохыг таалж хувилгааны дүрийг хураахын цагт хүрвээс, лам Дагбажалцан Гар Шагжадагба-д зарлигаар дуртгаж “Өдгөө урьд нь дахин дахин айлтгасан гүндааг бүтээхийн цаг болов” хэмээн бошго үзүүлсний эцэст Дагбажалцан өөрөө лав тодорхой зарлиг болруун “Чи явагтун. Няндод-ын орны хуучин хийдээс дээш өнгөрөх уулын нэгэн завсарт Нагбожодба бээр амьтны тусад хулгана яртны дүрээр хувилсан хувилгааны дүр байж байх тул түүний тэргүүнийг дамжиг сэжиггүй огтлон авагтун. Түүнийг миний гүндааны шүншигт урьдаас зориулсан мөн буй” хэмээн бошго үзүүлсэн болой. 

	Гар Шагжадагба бошог [32б] үзүүлсэн оронд бүтээл хийхийн тухайд морилоход хуучин орны айл аймгууд “Энэ газарт нэг хулгана яртай гуйлгачин үргэлж хөлхөж байдаг буй за. Тэр хүн ашдаас үзэгдэхгүй тул үхсэн буюу. Бусад оронд явсныг мэдэхгүй. Түүний суудаг орон нь Ёлын хадны хөмөг тэртээ” хэмээн хэлээд хуруугаар замыг заав. Лам Дагбажалцангийн ямар мэт билгийн мэлмийгээр үзсэн орон лугаа уулзсанаас зарлиг болсон ёсоор түүний тэргүүний гавлыг огтлоод, бусдыг нь орон түүнд орхижээ. Жавзан Дагбажалцангийн мутрын лянхуанд өргөснөөр гавал гал бадарсны орд харшид дэмчогийн жаран хоёр бурхны мандал тодорхой бөгөөд гайхамшгийн орон ба адистид ихийн цог бадарснаар гүндааны зүрхэнд заллаа хэмээн алдаршсан бөлгөө. 

	 

	Брүгдажалцан

	Түүний сүүлд Брүгдажалцан [33а] хэмээхийн хувилгаан гарсан нь: Өмнийн Брицам хэмээх оронд эцэг тарнийг хадгалагч Раднаа нэрт лүгээ эх Срайжидмон хэмээхийн хэвлийд хувилгаан гарав. Эхийн зүүдэнд Энэтхэгийн ясан чимэгт нэгэн егүзэр биеийн хэвлийд орсон ба эцгийн зүүдэнд байшин гэрлээр дүүрэх хийгээд огторгуйгаас арвайн ширхэг төдий таван салаатай очрын хур байшин дээр буух тэргүүтэн гайхамшгийн үлэмж ёр бэлгэ гарчээ. Мэндлэх цагт огторгуйгаас гэнэт цахилгаан гэрэл хийгээд лууны дуу хүчтэй тачигнаснаар эцэг нь алдрыг Брүгдажалцан хэмээн нэрийдсэн болой. 

	Урьд нь тэр газар нутагт эм чөтгөрийн жиг бач тэсэшгүй байсан боловч [33б] хувилгааныг мэндэлсний үеэс өнөөг хүртэл нэрийн төдий ч сонсогдохгүй болжээ. Түүнд эцэг өөрөө ядам үхлийн эзэн ямандагын21 хот мандалд авшгийг өгсөн бөгөөд жэдрим зогримийн увдисуудыг ч хожим үзүүлж зохиов. Энэ Богд бээр ч ядмын зүрхэн тарни хришда-г дүнчүүр тоо гүйцэж хүргэхэд сэтгэл таалал чиглэж айлдсан. Эцэг эхийн хайрласан идээ ундааг нохой хийгээд үгээгүй гуйлгачин олны тэжээлд өгч цатгаж хангасан зохиов. Эцэг эх нь гайхалдахын ёсоор бүтээлийн байшингийн гаднаас шатны гишгүүр тавьж үзэхэд, хөвгүүн өөрөө ялж төгс нөгчсөн Ямандаг гурван нүүртэй, зургаан мутартай юм сэлт хот мандлын голлогч эзний дүрээр заларсныг болгоосон бөгөөд түүнд эцэг эх нь мөргөж [34а] өргөл хүндлэлээр хүндэлж зохиовой. 

	Бас өөрийн зарлигаас “Би бурхны самадиас хөдлөлгүй урих тоолохын ёга-ийг үйлдсэн тул, ялж төгс нөгчсөн Магсаржалмогийн алдрыг хадгалагч энэрэхүйн эрх баялаг тэрээр зүүн хойд Мүлэдэн-ийн рашааны өрөм хилэнцгүй идээ олсны өргөл хүндлэл ямагтаар бие сэтгэлийн амгаланд тэтгэв” хэмээн тодорхой айлдсан нь зарлигийн сахиус тангарагтныг боолд зарснаас үйлс бүгдийг нь ая зөндөө бүтээж зохиосон нь илэрхий бөлгөө. 

	Ламын эцэг эхийн зарлигаар дуртгаж Жидбазом хэмээхийн нэг авхайг авч өргөөлсөн бөгөөд явдалд орсон болой. Цаг нэгэнтээ Саржан агуй хэмээхийн Жовуу-г эргэж зохиох цагт, бүрэнхийд Жовуу-г харсан төдийгөөр Лхоха-ийн дөрвөн зүйлийн [34б] чөтгөрийн цэрэг хурж зэтгэр хийхээр ирээд, ламаас чөлөө ололгүй чөтгөрийн цэргүүд ч мөргөөд өөр өөрийн амин зүрхээ өргөөд явав гэдэг. Жовуугийн гэгээнд “Би бээр ямар мэтийг хийвээс амьтны тусад болох буй” хэмээн залбирсанд бошго үзүүлсэн нь “Одоо эндээс өмнө зүгийн Сар хэмээхийн зээл дээр Бүми хэмээх амилсан чөтгөр хүний биед оршиж тунгалаг зүс бүлээн амийг үлдээлгүй булаах бөгөөд адаглаваас үхэгчдийн хүүрийн дотор ороод гэдэс дотор бүхнийг идэгч буй болой. Арвис тарнийг бүтээхийн чадал лугаа төгссөн тул чи түүнийг сөнөөн дарснаас амьтан олонд туслахын шалтгаан болмуй” хэмээн бошго үзүүлэв. 

	Тэр ёсоор Сар хэмээхэд морилоод үнэн чанар ямар мэтийг мэдсэн бөгөөд, замын тойн зочны дүрээр морилж, [35а] нэг ядмагхан орон байшинд зээлж суув. Нэг модны навч салхиар хийсэж өвөр дээр унасанд ядмын омгийг үүсгээд мутрын зүүгээр шүхэр мэт хатгаснаар, маргааш нь өөрийн суусан айлын бүсгүйн нүүр бүгдийг цусан гөвдрүүгээр дүүрснээс хоол өгөхөөр ирсэнд ийн зарлиг боллоо. 

	— Та нар хүний дүрс төдийг барьсан хүмүүн бус байна. Үнэнээ эс хэлбээс би нууц тарнийг бүтээсэн төрөлхтөн мөн тул ормын төдийгүй болгож чадах тул чи өөрсдийн авир байц хийгээд явдал зүйлийг шулуун шударга өгүүлэгтүн хэмээн айлдав. Тэр эм бие нь долгисон чичирч,

	— Бидний оронд байдаг алмас эм бүгдийн тэргүүлэгч ноён нь зээлийн дундах байшингийн тэртээд байдаг буй. Түүнийг та бээр номхотгож чадах бус. [35б] Түүнийг номхотговоос бид албат бүгдийг нэгэн агшинд дарах буй хэмээв. 

	— Тийм болбоос түүний янз ямар байдал ямар буй. Жиг бач хэр буй хэмээн асуув. 

	— Байр дүрс нь бүсгүй, бүгд царай сайхан, үзсэн төдийгөөр сэтгэл ухаан алдам. Учирваас нөхөрлөх, бие нийлбээс нэг хоногт амийг авч үйлдэх бөгөөд энэ зээлд ирсэн төвөд худалдаачин хүн олонхын амь насыг тэрээр тасалдаг гэж айлтгасан гэдэг. 

	Түүнийг номхотгохыг таалаад түүний орны хаалганы дэргэд гуйлга гуйх өнгөөр морилжээ. Тэр бүсгүй нь Жовуугийн уг бошгочлон дүрийг барьсан ямагт байх агаад, үзсэн даруй үнэг бээр арсланг үзсэн мэт мятрахын янзыг үзүүлэв гэдэг. Түүнд бурхны бат омгоор чухам тэрчлэн шаналгасаар өөрийн оронд морилсонд, урьдын аманцар охин тэр хэлэв. “Бидний тэргүүлэгч [36а] ноён тэрээр таныг үзсэн даруйд цусаар суулгах өвчнөөр баригдсан бөгөөд үхэхээ шахаж байх буй за. Тэр үхсэн даруй гэдрэг өөрийн хүүртээ торохгүй орж энэ орны улс бүгдийг бодтой идэж үйлдэнэ. Та өөрт аль байгаа чадлын зүйлээ хүчтэй хатуу үүсгэхийн цаг болов” хэмээн хэлсний нэгэн агшинд урьдын тэр эм үхсэн даруй өөрийн биед дахин ороод ороолон босож хэрцгий догшин хүний авир байцаар анхан түрүүн Шан Брүгдажалцан хаа байхын гэрт нэвт шувт ирлээ. Ямандаг үхлийн эзний биеийн омгийг барин баруун мутрын долоовор дунд хурууг гозойлгон арилдын чагжаар хатгах лүгээ хришта-ийн тарнийг айлдсанд, нэгэн агшинд биеэс сүнсийг ангижраад амьсгалаас хагацав. [36б] Даруй бүх арьсыг нь өвчөөд мах цусаар нь хатуу үйлийн жинсрэг хүчтэй цутгаснаар, алмас эм бүгдээр тэр даруй номхроод амьтан бүгдийг амаржуулахын оронд байгуулсан болой. Түүний арьсаар Хар-аа22 хэмээх хийдийн нандин лхамын гүндааны дээр лавир татсан буй гэдэг.

	Жич өөрийн нутагт морилоод рид хувилгаанаар амьтныг номхотгоход таалснаас юм-д “Би бээр элсний дундуур ус урсгахад зуу хэртэй хүнийг дагуулж явах буй. Чи өөрөө архитай ваарын хавхгийг нээлгүй хэзээ хэрэглэх олон цуглахад ундааг хүргэ” хэмээн айлдаж морилсон бөгөөд хуурай элсэнд усыг шуудуугаар урсгах мэт зохиож морилов. Юм нь архийг шүүвч эс барагдсанд, архины ваарын амсрыг нээснээр буулга модны хэртэй цагаан эрээн могой нэг гарч одсоноор, орноос ламын өмнө хүрч [37а] “Бясалгалд зэтгэрт орсноор ус гарахын залгамжаа хатав” гэж хэлжээ. Түүнд төмөр саванд сарлагийн шуухирах дуугаар өнхөрч олон жил оршсон бөгөөд эцэст Сажа-ийн лавран Дрогхар хэмээхэд залагдан сууж амьтны тусыг зохиосон бөгөөд тэр оронд таалал төгсөх ёсыг үзүүлсэн болой. 

	 

	Санжайрайчэн

	Түүний сүүлд Санжайрайчэн хэмээх буюу жалва Лхананва хэмээхийн хувилгаан гарсан нь: эцэг Харог-ийн Нёо удмын Дагбабал хийгээд эх Зэйма хоёрын хөвгүүнд гайхамшигт ёр лугаа сэлтээр мэндлэв. Эцэг нь нууц тарнид мэргэн тул шавь нар олонд номыг номлохын тэргүүнд тэр хөвгүүнд анхлан дурдсанаар “Хувилгаан мөн” хэмээн айлдсан. Гэвш Бүранба-аас арван таван, битүүн, шинийн найманд бацаг санваарыг авч [37б] сахив. Лам Шан бээр “Хувилгаан мөн” гэж айлдсанаар өргөл хүндлэл ч их зохиосон. Түүнээс Бригүнба цоржтой уулзаж “Бурхан бодтой” хэмээх хуран мэдэл төрснөөс тойн болохыг айлтгав. Анх сүмд морилоход гэвш Доржшоннү-ээс “Тойн болсугай” хэмээн айлдсан мэт гэвш Доржшоннү хамба, Балди Жосрай лайлов, бусад хоёр гэвш нууцын багш болж, бие сүүдрийн хэмжээ авсан бөгөөд гэлэн болсноос винайг баригч их мэргэн болж суртаал нарийн бүдүүнд мэргэжин зохиов. Бригүн-д морилсноос өргөлийн гол эхийг зохиосон. Мандал хийгээд зуун үсэгтийн эцэст хүргэх таван төгөлдрийн ширээг23 авчирснаас нүүр таниулж айлдсанд, бясалгалын дараах эргэцүүлэл бодролд сацралаас ангижирсны өөрийн мөн чанарын эцэс туйлыг онов. 

	Түүнээс өчүүхэн өсөж хэл сурахаар Жагарт [38а] морилоход хоёр удаа хэрэгслийг эцэг нь эс хайрлав. Түүнд эцгээс номыг олонтоо сонссон. Түүнээс Жагарт морилохыг таалавч ямарчлан үл бүтсэнд, Малдо хийгээд Бригүн тэргүүтний орнуудад мөргөөд, Нёо-ийн гавал Магүр24 хэмээх хэрэгт хүссэн бүгдээр гарна хэмээн алдаршсан түүнийг цорж Бригүнба-д өргөсөн тэргүүтэн өргөл барьц санаж сэтгэшгүй, цааш нааш өргөн хүндэлсний цадиг түүх нэн олон боловч үсэг олдохоос айж эс бичив. 

	Бригүн-д байх цагт шавсан агуй дотроос цорж дэргэд заларч, хаалга хэрэглэхгүй хэрэм хүрээнд торох тээглэхгүй залран, шүтээний хийдийг барихаар морилохын цагт ус ихэд үерлэснийг адистидын хүч чадлаар татруулж зохиов. Лачи-ийн цаст ууланд морилохын цагт нэгэн [38б] үдэш гал унтарсанд энэ Богд бээр цаснаас төмөр шанагаар утгаж гал ноцоосон, зоог цайны саванд батгана ялаа унаж үхсэнийг эдгээсэн. Цаст Дэсэ хийгээд Мапам далайд морилж далайн дунд завилгаа засаж суусан тэргүүтэн шидэсийн шинж маш олон болжээ. 

	Бас Зари, Брицам, Пагри, Лхоха дөрвөн муж тэргүүтэн буян хилэнцийг солиугаар эдэлдэг оронд бурхны шашныг өрнүүлэн дэлгэрүүлсэн бөлгөө. 

	Тэр газар нутагт хүн үхсэний буянд адгуус алж үйлддэгийг тасалсан бөгөөд гурван эрдэнэд шүтэх буяны журмыг гаргав. Зоро Брицам хэмээх тэргүүтэн олон орон балгадад хилэнц үйлдэгчийг арван буянд байгуулсан ба дандар номлох, авшиг хайрлах, сэтгэл үүсгэхийг хайрлах зэргээр боловсруулан гэтлэхийн мөрт зохиосон бөлгөө. Товчилбоос энэ ламын гэгээнийг үзсэн, [39a] зарлигийг сонссон амьтан бүхэн санааны чиг номд зүглэхгүй гэж үгүй болой. Дагцан хийгээд Шарма тэргүүтэн аглагийн оронд морилж бүтээлийг зохиов. Сүүдэр тавин зургаа зооглосон цагт Танлха-ийн энгэрт морилоод Бригүн лугаа адил хийд байгуулан эцэст бичин жилийн VIII сарын шинийн 8-нд таалал төгссөн бөлгөө.

	 

	Сангабхадра

	Түүний сүүлд хамгийг айлдагч Сангабхадра хэмээх хувилгаан гарсан нь Лхомон-ийн зовхис Брицам Лхалүн Райгон хэмээх оронд эцэг багш Гончэн хийгээд эх Чойниджан-ийн хөвгүүнд мэндэлсэн. Өөрийн нагац Санжайбал-аас увшийн санваар авсан. Эрдэм бүгдийн уг эх бичих уншихад судалсан нь Энэтхэгийн ланз, вардү, дхари, нагара, далайн хязгаарын үсэг, [39б] синдхү, дуулга толгойт, хятад үсэг, Монголын шинэ үсэг, Балба, Хачэ-ийн үсгийн зүйл хийгээд хандын даег зүйлийн тоо цаглашгүй, галын үсэг, усны үсэг, бурхан барих зурах модоор сийлэх, хот мандал зурах тиг, зурхай хар цагаан, эм засал, ёгт үг, дуу эвсүүлэн найруулах алиныг ч төвөггүй нэвт мэдсэнээр алдар нь ч хамгийг айлдагч хэмээн нийтэд алдаршсан болой. 

	Сүүдэр арван хоёртой Нартанд морилов. Тэр орны хамба хийгээд өөрийн нагац ахаас тойн болж, тэнд Жидон хэмээхийн дэргэд судар тарнийн гол ёс далай мэтэд сонсох санахыг шамдан зохиосноор, үл мэдэхийн харанхуй бүгдийг угаас гаргаад сонссоны гүтгүү сэжгийг сайтар таслав. Сүүдэр 23 хүрэхэд [40а] Гаадамбын шинэ хийд Яйлүн-д хамба Ринбүчисал хэмээх лайлов, амьтны итгэл Түгжэ-Од хэмээн алдаршсан нууцын багш Гэвишэйравбал бээр зохиож, сүжигтэн хувраг олны дунд гэлэн болсон. Жич өөрийн нагац ах Санжайбал-аас цаглашгүй гаачой сонсон гүтгүү сэжгийг тасалснаас, ядам шүтээн цогт чагнаадорж хорлочэнбо нөхөр арван наймын жэдрим зогримын ёга-ийг дөрвөн тунгийн үүднээс язгуурын тарни, зүрхэн тарни, ойрын зүрхэн тарнийг сая, живаа, дүнчүүр тооны эцэст гүйцээхийг шахваас, урьд жалва Лхананва гэгээний бүтээж аравнай сайтар зохиосон драгшадын [40б] хөргийг Пагри Ринчинган хийдэд залсан. Тэрээр сахиусны өөрийн тахилчид зарлиг болж Лхананва өөрийн бодтой дүр одоо Гарлха-ийн агуйд Очирваанийн бүтээлд сууж байгаа оронд хүргэ гэж айлдсан мэт мутарт өргөсөн болой. Тэр цагт зүг бүхэнд Нёо Лхананва-ийн хувилгаан гэж түгээмэл алдаршсан болой. 

	Түүнээс хамба Ринчинжалбуу, лам Монжан, Чүгвожам тэргүүтэй сүжигтэн зуу илүү хэрд хорчингийн авшиг хайрласанд төгс хувьтан олноор хот мандлын эрхэн бодтойд үзсэн. Зарим нь арван найман нөхөр бодтойд үзсэн. Түүнээс сахиус бодтойгоор илтэд нүүрээ үзүүлснээс “Гүндаа нэг алдыг бүтээгтүн” хэмээн бошго үзүүлснээр ах дүү хоёрын гүндааг сөөм гүйцэд хэмжээгээр [41а] бүтээсэн бөлгөө. Бурханч цутгуур цутгах цагт таван өнгийн солонго татаж, аравнай айлдах цагт цорж бээр мутраар арвай сацах лугаа сацуу зүрхнээс таван зүйлийн солонго татаад яв юм-д шингэж, яв юм-ын зүрхнээс таван өнгө солонго гараад цоржийн зүрхэнд шингэсэн бөгөөд солонго гэрлийн тор өнө удаан сүлжиж татсаныг бүгдээр тодорхой үзэв. “Миний энэ сахиус урьд төрөлд ёсчлон шүтсэн зарлигийн сахиус мөн. Надад бээр ядам лугаа ялгамж өчүүхэн ч үгүй” хэмээн сүжигт бишрэхийг маш их зохиожээ. Түүнээс өөрийн нагац ринбүүчи таалал төгссөний гонзог-ийг маш их хийгээд шарилаас гарсан А үсэг товойж оромдсон ба зүрх нь бүхэл гарсныг алт [41б] зэсийг хольж цутгасан очирдара хийгээд намжал чодэн хоёрын шүншигт өргөв. 

	Жич бас тааллыг гүйцээхэд Нартангийн ялж төгссөн Риграл-ын гүндааны өмнө агуу их тахил хийгээд жил бүрийн цагийн тахилд хорин нэгэн хоног маналын судрын тахилга, олон амьтанд эд таваар өгснөөр сэтгэлийг хангаж цэнгэхийн өглөгийг ч тасралтгүй үргэлж зохиов. 

	Түүнээс хойш хийд Балжи цагаан хаданд цугларсан хуврагуудад «Гаадамбын зургаан номын зарлиг номлол», «Эцэг ном», «Жамъян онбо»-ын авшиг лүн увдис, Лхава-ийн дөлгөөн доржжигжид тэргүүтний вангийн номлол авшиг хөтөлбөр хязгааргүйгээр амьтныг боловсруулан гэтэлгэхэд зохиож, хүн хийгээд хүмүүн бусын олон амьтны тусыг зохиов. 

	“Өдөр хүний хөлсөөнөөс, [42а] шөнө хүмүүн бусын хөлсөөн олон” хэмээн Богд өөрөө айлдсан. Зарим дээдсийн бэлгэ билгийн болгоосон үзэгдэл хийгээд зарим нэгний зүүд болоод үзэх үзэгдэлд элдэв зүйл өнгийн морин толгойтой хүн нүүр ба толгойгоо хувцсаар бүтээж уулзаж учрахыг үзсэнээр, дэргэдийн шавь Сономбал бээр “Дэргэдийн бие сүүдэрт зэтгэр болох мэт бус уу. Сэтгэл амаргүй” хэмээн уйлж айлтгасанд, “найман аймаг лус нар ном сонсохоор ирсэн мөн. Би очирваанийн налжорва-д зэтгэр хаанаас хийх вэ” хэмээн айлдсан. Түүнээс Барива ах дүүд номын ачийг хайрласан. 

	Түүнээс сүүдэр жаран ес зооглосон цагт өлмий өчүүхэн чилээрхэхийн агаараас шороон гахай жилийн25 (1539) морин сарын шинийн нэгэнд угсааг баригч Санжайжамц хэмээхийг өөрийн ширээнд эрхшүүлэн суулгаад [42б] гайхамшгийн олон ёр сэлт таалал төгссөн бөлгөө. Шарилыг хайлснаас тэргүүний гавалд их А үсгийн дүр товойж гарсан, зүрхийг 5 салаатай очир пэлдэнгээр чимсэн аяндаа гарсныг Шалүрипүг-ийн хийдэд залаад Бүдон гэгээний зарлигаар шүншиг аравнай бүгдийг хайрлаж аюушийн нандин гүндааны дотор залсан бөгөөд, одоо ч амьтны тусад бодтой чадал төгссөн хэмээн айлдсан бөлгөө.

	 

	Жамъян цорж Дашбалдан

	Түүний сүүлд Жамъян цорж Дашбалдан хэмээх хувилгаан гарсан нь Самъяа-д Самдүвлингийн өмнө дэргэд мэндэлсэн. Зэйтан-ийн хийдэд тойн болсон. Энэ Богдод “Нёо Лханамба тэргүүтэй дүр олны угсаа мөн” гэж өөрийн зүүдэнд дагинас бээр бошго үзүүлэв. Санпү хийгээд Жормалүн-д парчин, цадма, [43a] дүлва, зод, Ганданд Богд Зонховын гэгээнээс «Данэйнамжад», судар тарнийн «Ламрим», «Сандуйн дэлбэ» сэлт зарлиг шастир олныг сонссоноор бие эрдмийн далай болсон. 

	Богд Зонхов хамба, цорж Дүлзин бээр лайлов, Жалцавын гэгээн нууцын багш болж гэлэн болов. Намтэ хэмээх хувилгаан номун хан дайны тэнгэр төрөлхтөн одоо үеийн найчүнд алдаршсан бээр таван мянган хувраг лугаа шид бүтээл сэлтэс бошго үзүүлсэн мэт Цастын орны үзэсгэлэн чимэг болсон их чойр Балдан Брайвүн хийдийг байгуулав. Түүнд их долоон дацан байгуулснаас номын журмыг гаргав. 

	Тэр үед Богд Зонховын гэгээн бээр газрын сангаас гарсан нандин дун бүрээг [44а] хайрласан бөгөөд “Ирээдүйд эх хийдээс хөвгүүн үлэмжид болно” хэмээн бошго үзүүлсэн болой. Энэ Богд бээр зүүн хойд зовхисын зүгт хандаж гүйхийн дүрээр номын дун түүнийг дахин дахин үлээж айлдсан нь Богд Зонховын шашныг хойд зүгт үлэмж өргөн дэлгэрэх

	бөгөөд өөрөө ч тэр шашныг барин тэтгэн арвидахын үйлс дэлгэрэнгүй бэлгийг зохиосон ба өдгөө цагт ба бүрний лам Жавзандамбын зохиол үйлс огторгуй лугаа тэнцсэний тулд тэнцэхийн ханиас хэтэрхий бөгөөд хийд аймаг Брайвүн хийгээд Их хүрээ Рибогэжой Ганданшадавлин хоёроос үлэмж дэлхий дахинд хаана ч байхгүй номын ёс журам нэн ихэд өрнөн дэлгэрүүлж одсонд бодвоос ирээдүйн номыг болгоож зохиосон нь илэрхий бөлгөө. 

	Бас үес нэгэнд [44а] Богд Зонхов бээр долоон цоржид “Ирээдүйд шашин амьтны тус цагийн цөвд ямар болохын шинж тэмдэг зүүдийг тус тус манах хэрэгтэй” хэмээн айлдсанд, тэдэнд суварга босгох тэргүүтэн сайн шинж тэмдэг ургажээ. Жамъян цорж бээр “Ам нь хойш хандсан хав харанхуй нүхэнд эм хар баавгай таван зулзагын хамт оршсоныг өөрийн үүдний нохой мэт номхотгоход таалж арга ямар мэтийг үйлдэвч эрхээр болохгүй тул маш алжаахын зовлонг үзсэний эцэст өчүүхэн номхров” гэсэн зүүд болсныг Жэ ринбүчид айлтгаснаар “Цорж өөрөө ирээдүй цагт зах хязгаарын амьтан шашинд ороогүй, үзэл муутай, хэрцгий догшин хилэнцтэн амьтан олныг номхотгосноос номд байгуулахын шинж тэмдгийг зүүдэлсэн тул [44б] чиний үйлс бусдаас үлэмж дэлгэрнэ” хэмээн бошго үзүүлсэн. 

	Жамъян цорж бээр дээд номын боть зуун гучийг цээжлээд амны уншлага, сандуй, дэмчог, лүнагдилсүм жэдор, улаан хар ямандаг гурав, миёова, долма, цанжод гүйцэд гурав гурав, бурхан олны нямба тэргүүтэн өдөр нэжгээдчилэн тасралтгүй айлдмуй. Маанийн тоо хоёр дүнчүүр орчим болсонд дунд нь Жамъян, зүүн талд Лүдүв ба Шивацо, өмнө нь Жэ ринбүүчи заларсныг болгоох үзэгдэл үргэлж боллоо. Амгалан хоосон ялгалгүйн төгсгөлийн зэрэг таалалд төгссөнөөр хий таван өнгийн гэрэл сацрахыг тодорхой болгоов. Мутрын хэрэгсэл бүгдийг номын зүг ямагтад зармуй. Шавь нарт ч [45а] мэргэн Мүдрадава тэргүүтэн олон иржээ. Төгс хувьтны тусад хэрэглэгчин олонд номыг агуу их номлосон бөгөөд сүүдэр далан нэгтэй могой сарын 18-ны өдөр таалал төгссөн. 

	Түүний сүүлд Чойжининжэд хэмээхийн хувилгаан гарсныг нь урьд Энэтхэгийн хувилгаан дүрийн үед үзүүлэн өнгөрсөн болой.

	 

	Гунгаадолчог

	Түүний сүүлд Богд Гунгаадолчог хэмээх хувилгаан гарсан нь: Ари-ийн адгийн орны балгас Ловомонтан хэмээх газрын хувьд Няг багш Шагжамүнийн угсаа удамд эцэг эх хоёрын хөвгүүн болж мэндэлсэн. Раадон26 цорж бээр Дулмабум хэмээн алдрыг өгсөн. “Хуврагийн авьяас сайны тул номын үүдэнд оруул” хэмээн бошго хайрлав. Өөрөө ч урьдын орныг даган дурдахын [45б] зарлиг олон болжээ. Дэргэдийн цоржоос аврал одуулахын санваар, ёнзог гэнэнгийн санваар, гэцлийн санваарыг авав. Цорж түүнээс шэдмар таван тэнгэрийн их авшиг, цагаан манзушир янжмаа тэргүүтний жинан олсон бөгөөд нямбыг ч хичээн гүйцээсэн ажгуу. Нууц алдрыг Шэданнамбардагбидорж27 хэмээн хайрлав. 

	Тэр үест хийдийн нийт хувраг лугаа хамт шэнбашибралын28 хөтөлбөрийг сонссоноор гүн нарийн бясалгал онол ялгамжтай мэндэлсэн. Бас парчин, цадма, дүлва, зод, жонжүг тэргүүтэн судар дандрын аймгийн Жагарын шүн, Төвөдийн шүн, унших сурах сонсохын зүйл цаглашгүйг лавлан мэдэж мэргэн болсон. Мөн тарнийн багш олноос тарнийн зүгийн [46а] авшиг лүн жинан увдис тэргүүтнийг судалж зохиосноор, тарнийн номд ихэд мэргэн болсон. 

	Түүнээс Дорчэн явсрай бээр хамба ловон, өөрийн дэргэдийн цоржоор нууцын багш зохиож, арван хуврагийн дунд бурхан шашин цөм бүрдсэний санваарыг хүртээд винайг баригч ихэд болсон амуй. Цаг урьд хождод Уй Зан, Сэрдогжан, Дашлхүмбэ, Амрин тэргүүтэн их хийдэд морилж манз зэд тэргүүтнийг дэлгэрэнгүй өргөсөн. Төвөдийн дээдэс бүхэн хийгээд шар хар олон амьтан дээр доор дундуур бүгдэд авшиг, жинан, лүн, тид, увдис тэргүүтэн дээд номын рашаанаар төгс хувьтан олон төрөлхтнийг хангаж үйлдээд боловсруулан гэтэлгэхийн мөрт байгуулж зохиосон ба судар тарнийн гүн увдист хичээснээр дээдийн шидийг [46б] олсон тул далан сүүдэр дээр дүрс бие номын төвд чухал хураасан болой. 

	Түүний сүүлд Гажэдсажон хэмээх болсны цадигийг дээр өгүүлсэн ажгуу. 

	 

	Гунгаанямбуу

	Түүний сүүлд Дарната Гунгаанямбуу хэмээхэд хувилгаан гарсан нь Төвөд орон Уй-ийн хувьд багтсан Лохида-ийн мөрний ойр Догборан (‘grogs pa ‘brang) хэмээх орны Чойнхордин хэмээхэд эцэг Намжалпунцаг хийгээд эх Доржбугаа хэмээхийн хөвгүүн болж модон эм гахай жилийн (1575) Чүдод сарын шинийн найманд бүрээсээр бүрхсэний дүртэй мэндэлсэнд Срижоддорж (sri gcod rdo rje) хэмээн нэр өгөв. Найман сартай гэрээс босож явах ба ой хүрсэн цагт зарлиг айлдах болсон байна. Түүнээс удалгүйд өвөг эцгийн дэргэдээс гаажадсанва (Бадамжунайн 8 тунхаг) [47a] ёнзогийн авшиг хийгээд гомбоманин, гүрү дагмар, чагшива драгшид гомбо, балдорж жигжидийн вангуудыг дашрамын номын ёсонд сонссонд, өвөг эцэг хэмээх бодолгүй багшийн сүжиг бишрэл нэн ихийг зохиов. 

	Бага цагаас ламд сүжиг хийгээд амьтанд их нигүүлсэхүй аяндаа төрсөн бөгөөд, нойрсох бус сэрэх бусад зүүд маш тодорхой үзэгдэл болж, орны хүн тус тусын эмгэг зовлон үхлийн гамшиг тэргүүтний шинж тэмдэг тодорхой болж, заримдаа хүмүүн бусын явдал нэжгээд хошоод хэртэй болсныг үзэх болжээ. 

	Сүүдэр дөрвийн дээр хүрснээр “Би Гунгаадолчог мөн. Дэргэдийн шавь Балжор хэмээх нэгэн [47б] буй” хэмээн дахин дахин айлдсан. Цорж Ригзэн бээр титэм шувууны үстэй нэгийг мэлмийд үзүүлж айлдсанд “Минийх мөн” хэмээн таньж мэдсэнээр цорж бээр хайрласан бөгөөд адис хүртэв. Баллэгдогчод (dpal legs grogs mchod) бээр жалсрай Чойзон-ийн нандин шүтээн дэмчиг хийгээд Магсормагийн модон гүндаа, урьд дүрийн богдын хагацалгүй хадгалсан миёова (‘bral spang mi g. yo ba) мэлмийд нь болгоосныг таньж мэдсэний тодорхой зарлиг маш олон болов. 

	Түүний сүүдэр 8 хүрсэн Элдэв хэмээх жилийн (1583) Түмдод сарын арван тавны өдөр хамба ринбүүчи Даглүнба чэнбо Жавзан Гунгаадашжалцанбалсангийн гэгээнээр хамба, Жамъян Гунгаажалцан бээр ловон, жэдүн Гунгаабалсамбуу цагийг мэдэх, цорж Чоднай тэргүүтэн бээр [48а] лайлов-д суусны дунд, наран дөрвөн хувь ургасан нэгэн мөч хоёр хувийн үед Чойлүн Жанзэ-ийн тахилын сүмийн дээдэд гэцлийн санваарыг зооглосон бөгөөд винайг баригчийн эрхэм боллоо. Даглүнба чэнбо, Жэдүн ринбүүчи, Жонанба хувилгаан тарнийн эрхт богд Жамбын алдарт, Жэ Балданчойсан тэргүүтэн лам мэргэд шидтэн олноос судар дандар, шастир олны лүн, Мидра жарзын авшиг, доржпрэнва-ийн авшиг, дүвтав жарз тэргүүт дандрын дөрвөн аймгийн авшиг жинан олныг сонссон бөгөөд хувь төгссөн лам ноёд, ихэс дээдэс, шар хар, дээр доор бүхэнд номын хүрд [48б] агуу ихийг эргүүлсэн болой.

	Тэдгээрийн урьд хожид олонтоо дууны ухаан, ёгт үг, зурхай зэргийг сайтар судалсан. Хорин есөн нас сүүдэр хүрсэн туулай жилийн (1603) Монголын XI сарын 17-ны өдөр винайг баригч бүгдийн оройн чимэг, илт номыг номлогч бүгдийн эрх баялаг, судрын аймгийг баригч бүгдийн эрхэм, бодисадва бүгдийн эцэг, арвисыг баригч бүгдийн очирт багш, гэтэлгэгч цогт лам Жамъян Гунгаажалцан бээр хамба, жэ Жамбалхүндүв лайлов, гэвш Лувсан хийгээд Жэдүн Гунгаа тэргүүтэн бээр лайжийн хагон зохиож нёнзогийн санваарыг зооглосон бөгөөд ширван Упали29 хоёрдугаар адил болсон ажгуу. Зэчэнчойдэ, бүтээлийн орон Самдин, [49а] Чойлүн Жанзэ их бага номын аймаг олны ширээнд суусан бөгөөд мандлын эзэн болжээ. Дэва Нэдонзэ, дэва Занба, Найнин30-ийн мэдэлтнүүд, дэва Поддова, дэва Жишод тэргүүт ихэс олноор оройн ламд шүтжээ. 

	Гал туулай (1627) жилд Дагдан дээдийн номын тив Эйдонгаавицал хэмээх их хийдийг байгуулсан. Номлох сонсохыг тогтоож дорж прэнва, гэлүгсүжэдби хот мандал гурвын авшиг дөчин тав, бас дүвтав жарз тэргүүтэн ерийн зарлиг олон лүгээ сүрга авшиг жинан лүнгийн зүйл олныг хайрлав. Эртнээс тусад хэрэглэгчин олонд доржпрэнва, кръя-ийн хот мандал гурвыг нэмсэн дөчин тавын авшиг гурван удаа, дүвтав жарз, [49б] хорин нэгэн дара эхийн жинан, дүйнхрын сүрга, дэмчог сандуй хоёр, улаан хар ямандаг гурав, гүнриг, минтүгба тэргүүтэн дандрын дөрвөн аймгийн олон авшиг жинан лүнгийн зүйл тэргүүтэн номын хүрд хязгаалшгүйг эргүүлж айлдсанаар номхотгогдуун цаглашгүйг боловсруулан гэтлэхүйн мөрд зохиожээ. Бас энэ богдын их цадигийн голыг үзүүлсэн арван таван зүмбэр буй ч энэ үед эс бичив. 

	Сайн номлолыг номлосон нь «Бурхны их намтар», «Жагарын ном гарсан түүх», «Дүвтав ринчинжүннай», «Дүвтав жарзын ондог жинангийн игчой» зохиов. Бас «Ямандаг чойнжүн», «Шэйбрэн-ийн дэлбэ» (gshes sprengs), [50а] мөрийн хөтөлбөр, оюуны хөтөлбөр, намтар тэргүүтэн маш олон болой. Богд өөрөө ядам бурхан олны нүүрийг үзсэн бөгөөд Гамбо хувилгаан бие, цорж Риндэн (rin ldengs) тэргүүтэй дээр доорын шавь өгүүлэхийн орноос хэтэрсэн олонд номын рашааны өмчийг түгээснээс эцэст сүүдэр жар (1634) хүрсний дээр дүрс бие номын агаарт хураасан болой. 

	 

	Нэгмөсний хувилгааны зохионгуй

	Бас энэ Богдын нууцын цадигт номлосон мэт болбоос Лочэн-ийн өлмий, Дагво Дашнамжал, Браггар-ын Сэмбачэнбо, Бовдар Жавзан, барамсай Дэжэддагво, их багш хаан хөвгүүн Гончогван, Ли-ийн орны хаан Арбанди, бага Нагбожодба тэргүүтэн хувилгааны дуурайн бүжиг; тарни хадгалагч лозова бонша31 Салбидагба, Манзшир Варма, Зундуйдагба тэргүүтний олон зохиол; Жагарын хаан Салимба, Төвөдийн Уй Зан-д ноён ихэс хүн ба эгэл хүний элдэв зүйлийн дүр; энэ ертөнцийн зүүн зүгт Гаслангаас ангижирсан хэмээх орон гүрэнд Загарвардын хаан Ривозэмо хэмээх, баруун зүгт Үржинхандын орноо их хаан Виснуража хэмээх дагинас олны ноён болсон зэргээр алинд алинаар номхотгохын хувилгааны дуурайн бүжгээр, санах өгүүлэхийн орноос хэтэрсэн олон элдэв зүйлийн дүр хувилгааныг цувуу ба нэгэн хамт орон гүрнээ элдэв зүйлийн дүр үзүүлж амьтны тусыг зохиожээ. 

	Бүтээлийг олсон Үржинба [51а] Ринчинбал, Гар-ын бясалгалч Сүди, Хор-ын гаашива32 Сэнгэжалцан, бүтээлийг олсон Гармава нар лугаа сэтгэл үндэс нэгэн чанарт буй. 

	“Энэ төрлөөс хойш Төвөдийн оронд хүч төгөлдөр аймгийн ноён нэг, үйлстэй гэвш нэг хоёр болов. Гэвш тэрээр одоо номын дамжлага үүнийг үл эзэлнэ. Аймгийн ноён тэрээр одоогийн номын үндсийг дэлгэрүүлж буй. Тэр хоёуланд төрөхийн нэр үл байна. Төрөхөд алдаршсан нэг хойд зүгээс ирэх байна. Төрөл бодтой нь бус адистидалсан нь мөн тул, зах хязгаарт амьтны тус удаан их болмуй. Түүнээс Энэтхэгийн оронд их хаан нэгэнд төрөх бөгөөд шашныг дэлгэрүүлж үйлдэнэ. [51б] Төрлийн эрхэм ариун бие хоёр зүйл бөгөөд нэг нь орон Диваажинд очиж түмэн тоо хэртэй нөхөрт байх болой. Нэг нь Маналын оронд очиж шавь нар олон, хүн эд таваар хэрэглэлээр буяны чуулган цаглашгүй хураах мөн. Түүнээс орон элдэв зүйлд төрөхийн зэрэг гурав дөрөв хэртэйгээр газар мөр даяарыг дэвшиж, Нар сар одны гэрэл бумаар хүрээлсэн гэгч ертөнцийн оронд бурхан Намхайтэглэ хэмээгч болоод, барилдлага хийсэн амьтан бүгдийг тонилгохын мөрд бодтой байгуулахын бошго ч буй” хэмээн номлосон бөлгөө. 

	Бас энэ Богдын хувилгаан гарсан нь Минагба доржчан Лувсандамбадаржай, Барлог-ийн оройн чимэг Цагаан номун хан хутагт хэмээх хоёр мөн хэмээн [52а] өөр өөрийн түүх хийгээд төрсөн угсаанд тодорхой болой. Түүгээр үл барам Дришод хамба Гонмарлүн-ийн лам, Дашчил-ийн ширээт Лувсанняндаг, Дэти ринбүүчи нар ч энэ Богдтой сэтгэлийн үндэс нэг хэмээн тус тусын цадигт тодорхой тул түүнийг үзвээс зохино. Энэ Богдын төрөл үеийн түүх зарим нэгэнд “Бодисадва Бринжишүгчан, номун хан Даваасамбуу, Банчин Шилха түмэн тоот хувраг лугаа залж ирснээс Балбын оронд номыг орчуулж зохиосон хаан Дармабал, Лхалүн Балдорж, дүвтов Бадамлинба тэргүүтэн төрлийн үеийг үзүүлсэн” хэмээн номлосон болой. 

	Тийм болбоос огторгуйн талд [52б] ганцхан саран оршивч, хэдий чинээ тоолшгүй ус буйн дотор сарны дүрс хөрөг тус тус ургадаг мэтээр, зарлиг сэтгэл эрдэм үйлсийн хувилгаан зохиолыг санаж сэтгэшгүй тул, над мэтийн эгэл төрөлхтөн бээр эгэл амьтны төрөл ахуйн ёс мэт дүр нэгнээс нэгд дамжих ба зохиол явдлуудыг ч амьтан лугаа адил бодох нь маш зохисгүй. Үлгэрлэвээс эгэл төрөлхтөн бээр Богд төрөлхтөн дээдсийн зохиолд ямар төдий шинжлэх боловч, хумхын ходоодон доторх огторгуйн хэмжээгээр огторгуй бүхний хязгаарыг хэмжих мэт, арслангийн ханьд муу үнэгийг тэнцүүлэх адил, өөрийн гарт барьсан аягатай усны дотор орсон сарны дүрсийг гараар бүрхсэнээс бусад ус бүгдийн дотор ургасан сарны дүрсийг одоо байхгүй хэмээхтэй адил болой. 

	Тэр мэт болбоос [53а] бурхдын зохиол хийгээд мэргэн аргын явдал нь бурхад дотор зуурх цааш нааш явдлын орноос бус, эгэл төрөлхтөн бээр олон галаваар машид шинжлэвч нэгэн хувийн төдийхнийг өгүүлж үл чадна. 

	Тэр нь «Хэ базарын дандрын гол шалгадаг 2-р бүлэг33»-т “Алинд их амгалан хэмээх гагцхан ямагт, гагцханы янзаар олны бүжгийг зохиох болой” хэмээсэн; «Самбода»-д “Номлогчин хийгээд ном ч би, өөр өөрийн шавь нар хийгээд сонсогчин би” хэмээсэн; бас дээр «Явсрай жалби судар» тэргүүтнээс татсан мэт болой. 

	 

	3. Монгол Халхын орон нутаг нугуудад дүр хувилгаан гарсны угсаа үе

	 

	Монгол дүртэйгээр шашин амьтны тусыг зохиож хувилгааныг үзүүлсэн ёс

	 

	I Богд Лувсандамбижалцан

	[53а] хойд зүгийн амьтан бидний тийн удирдагч, анхны бурхан алдрыг өгүүлэх бэрх Жавзандамба Лувсандамбижалцан Занабазар хэмээх хувилгаан хувилсан нь: «Цагийн хүрдний дандар»-т “Хамт нэг төрсөн баясгалангаас нь Ишдорж тэргүүтэн гарах болмуй” хэмээн энэ Богдын алдар нэрийг илэрхий бошго үзүүлэв. Богдын гэгээний алдар самгардиар Занабазар нь төвөдийн хэлэнд Ишдорж болно. Түүнээс гэсэн үгсээр дүр хувилгаан бусдыг ч бошго үзүүлсэн мөн. Бас энэ богдын урьд дүрийн Жамъян цоржийн зүүдэнд ургаснаар Жэ ринбүүчи “Халхын хаан дөрвөн аймаг хийгээд [54а] түүн дээр Богд өөрийн шавь нар бүхэн 5 тоотой нь эм хар баавгайн таван бамбарууш мэт хэрцгий догшин хилэнцтэн хийгээд хойш харсан амтай хав харанхуй нүх мэт мунхгийн эрхээр буруу үзлийг барьсан ба боловсруулан гэтэлгэхүйн мөр хийгээд тус хийгээд амгаланд байгуулахын аргыг ямар мэт үйлдэвч сургасан ёсоор дагахгүй. Түүний дээр бие хэл сэтгэл гурав маш хэрцгий болсноос ачилсныг ачид үл мэдэх, буруу мэдсэнээр наашид хорлон хөнөөх ба гүтгэх хочлох элдэв зүйлээр хариулж оршсон буян дорой язгууртан, зах хязгаар Халхын амьтан нугууд маш номхотгох бэрх мөн тул, урьдын заларсан ялгуусан хөвгүүн лугаа сэлт ч тэвчих болжээ” хэмээн бошго үзүүлэв. 

	«Гаадам лэгбам»-д [54б] “Төвөд улаан нүүртийн хойдын хойд зүгт албат улс итгэх цаггүй олныг удирдан одмуй” хэмээн Бромдон-ийн сэтгэлийн хувилгаан III Содномжамц бээр Монголын оронд заларч номыг үзүүлнэ хэмээн бошго үзүүлсэн. Банчин ринбүүчийн зохиосон

	«Содномжамцын солдив»-т “Бурхан бодисадва нар бусдаар номхотгох бэрх хэрцгий ардаг зах хязгаарын амьтан бүгдэд...” хэмээн номлосон мэт болой. Тийм болбоос Монгол Халхын амьтан бид ч хар өтгөг бээр тарваганы ичээ ухах мэт буяны багш садан хийгээд буяны номд урьдахаас үлэмж нэгийг хожим олохыг горилох тул, урьдах хойдох хоёулын шүтэхийн ёсыг алдсанаар гар хоосон [55а] мэт одохын шалтгаанаар энэ Богдын зүүдэнд тэр мэт тэмдэг ургав. 

	Тэр мэт бошго үзүүлсний үр боловсрох цагт хүрснээр, умар зүгийн Халхын их оронд урт наст тэнгэрийн сүлдний хүчээр хүрдэн орчуулагч их газрыг тэтгэгч Чингис хаан хэмээхээс хааны гучин хоёрдугаар үед эцэг Очирой бат Түшээт хан Гомбодорж хэмээх ба эх нь Богдын өөрийн өвөг эцэг Автай сайн ханы дүүгийн авхай, хатны эрдэм лүгээ төгссөн Ханджамц хэмээх хоёрын хөвгүүнд XI жарны Согтох төгөлдөр хэмээх модон гахай жилийн (1635) Монголын IX сарын 25-ны сарын хуучин цэжү-ийн өдөр үдийн өмнө цагт гайхамшгийн ёр шинж олон лугаа сэлт бие мэндэлсэн. [55б]

	Хөвгүүн мэндэлсний өргөөг зөөсний нутагт өвөл цаг мөн боловч нэгэн сайхан цэцэг ургасан ба сүүдэр гурав хүрсэн цагт урьдаас сэтгэлд эс цээжлүүлсэн боловч, сэтгэл дээрээс нэгэн өдөр Жамбалцанжод-ыг хоёр удаа гүйцэд уншиж айлдлаа. Тэр үед “Гурван ертөнцийг ганцхан алхаагаар алхан одно” хэмээх шадын дээр өчүүхэн түдэхийн ёсыг үзүүлсэнд,

	— Ганцхан үгийг уншиж чадахгүй бөгөөс амьтны тусыг хэр зохиох билээ хэмээн айлтгасанд, богд,

	— Гурван ертөнцийг ганцхан алхаагаар алхан одно хэмээсэн нь ямар учиртай мөн бэ хэмээн санаа бодол эргэцүүлэв хэмээн айлдаад торолтгүй айлдан цээжилсэнд бүгдээр гайхамшиглав. 

	Анханд Жамбалин-ийн номун хаан гэнэнгийн санваар өргөсөн. [56а] Таван сүүдэр дээр ширээнд залсан ба Енса хувилгаан бээр тойн болохын хамба зохиосон бөгөөд алдрыг Лувсандамбижалцан хэмээн өргөж, гомбын жинан ч өргөсөн бөлгөө. Түүнээс жалва Явсрай гэгээнд айлтгасанд “Богд Дарнатын хувилгаанд лавтай айлдлаа. «Гаадам лэгбам»-д бошго үзүүлсэн ловон Намхайсодномдагба хэмээхийг ёнзонд залж ирсэн тэрээр сонсох судлахын сургууль өргөсөн ба жигжидийн их авшиг тэргүүтэн зарлиг ном олныг өргөлөө. 

	«Нууцын намтар»-т “Хувилгаанд алдаршсан нэгэн ч хойд зүгээс ирэх байна” хэмээх бошго тодорхой мэт сүүдэр 15 хүрэх шороо эм үхэр жилд (1649) [56б] Уй Зан-ийн арилсан оронд залрав. Богд Зонховын мэндэлсэн орон Гүмбүм, Жачүн хийд, хойд Раадэн, Ринчинбраг, Тансаг34, Ганданчойнхор, Даглүн, Сэра Брайвүн Гандан гурав, Дашлхүмбэ бүгдийн угтуул сэмбрэн дэлгэрэнгүйг Далай лам, Банчин богд залардаг ёсчлон өргөмжлөн хүндэлж зохиов. Гандан хийдийн ширээт ринбүүчи Чүсанва уулзаж хадаг бэлэг сольж айлдсан. Далай лам, Банчин богдод даншиг өргөж, их бага хийд бүгдэд манж зэд элбэг дэлбэг өргөв. 

	Банчин богдын гэгээнээс гэцэл санваар зооглож, авшиг лүн увдисыг дүүрэн хумх юүлэхийн ёсоор хүртэв. Сүүдэр арван долоо хүрэхийн үед [57а] Далай ламын гэгээнээс ловон Абхъягара-ийн ёсны доржпрэнва-ийн хот мандал дөчин хоёрын дээр кръясамүчая хэмээх гэлэгсүжэдби35 хот мандал гурвыг нэмсэн доржпрэн дөчин тавын авшиг бүрэн гүйцэд, жалван Гэндэнжамцын гаабум тэргүүтэн гаачой олныг сонсов. 

	Түүнээс Шүн-ээс хурлын ламд Намжал дацангийн ловонг хайрласан бөгөөд Жаюл-ын хамба байсан Шарханы хувилгаан, Брайвүн жасын нярав шанзав, Брайвүн цогчин унзад, Далай ламын донир Харнагчойнзод, Жамбалин-ийн гэгээний хувилгаан сойвон, оточ Дагво Лхаржэ-ийн хувилгаан, Жаняви (spyan yas pa’i) [57б] зураач тэргүүтэн төвөд шавь нар 50 хэртэйг бараа бологчид илгээж хайрласан тэргүүтэн их ламын өргөмжлөл хүндлэл тэнцэхийн ханьгүй зохиожээ. Энэ Богдыг богд Зонховын багш цорж Довдүвринчин-ийн хийд Жачүнбраг-ийн ширээнд эрхшүүлэн залав. 

	Түүнээс Уй Зан-ийн номын орноос нааш хандаж залраад туулай жилийн (1651) өвөл дээр өөрийн нутагт буцаж залрав. Баясгалан хэмээх усан эр луу жилийн (1652) намар цаг Долоон хошууны чуулган чуулж, ширээнд залав. Халхын гурван хаан тэргүүлэн зохиож, ноёд их бага бүгдээр ламд шүтэж, өргөл хүндлэл, эд барьлага агуу ихийг өргөв. хойд жилд (1653) Эрдэнэ зуугийн сүмийн ойр дөрвөн аймгийн чуулган чуулсны дээр залж дөрвөн аймаг бүгдээр өргөл хүндлэлийг өргөөд, цогчин хурал ба хэдэн өдөрт [58а] их ерөөл хурвай. 

	Түүнээс Банчин богд бээр “Чи Уй Зан -д сургуулийг хийснээс Халх Монголын оронд хуврагийн аймаг тогтоовоос шашин хийгээд амьтанд тус нь үлэмж илүү болмуй” хэмээн бошго үзүүлсэн мэт модон морин жилд (1654) Хэнтий хаан хэмээн алдаршсан уулын өвөрт Ривогэжайлин хэмээх хийдийг байгуулсан бөлгөө. 

	«Судрын аймаг Дамаг богви жалбуу»-д “Лувсан хэмээх алдартай төрөлхтөн их хааны урагт бээр, Гэ (dge) хэмээх хийд баймуй” гэснийг хамгийг айлдагч номын хаан Зонхов бээр Рибо Гандан Намбаржалбалин хэмээх хийдийг байгуулахын бошго үзүүлсэн хэмээн Төвөдийн мэргэд олноор номлосон боловч, энэ Богдын гэгээн [58б] бээр хийд байгуулахыг дашрамд ч бошго үзүүлсэн мөн. Богд ламын алдар хийгээд бидний ламын алдар хоёулаа Лувсан хэмээсэн, Гандан хийгээд энэ Богдын хийдийн арын уулыг Брогри ба Хэнтий хаан хэмээсэн хоёр их хааны ёсонд оршсон. Түүгээр үл барам Брогри-д нийтэд хааны нэр үгүй хийгээд Ганданд Гэ хэмээх нэрийн угсаа үсгийн үг бодтой үгүй болох тул Ривогэжайлин хийд ба арын уул Хэнтий хаан хэмээх нэрийг үгийн үүднээс ч үнэхээр тодорхой үзүүлсэн мөн болой. 

	Түүнээс хойд жилд (1655) намар цагт Уй Зан-ийн орноо нууц байдлаар залрахын зам дээр зарим нэгний үзэх үзэлд долоон ангир, зарим нэгэнд долоон лам хувраг үзэгдэх тэргүүтэн дөрвөн сард [59a] явах зам шулуухан газрыг рид хувилгаанаар долоо хоногт товчилж Дашлхүмбэд хүрсэн. Тэр үед хөлгө морийг алдсанд Богд гэгээн “Сахиусны нөхөд олноор хойноос дагасан боловч ялангуяа бэгз жамсран чи бээр юу сахисан билээ” хэмээн зарлиг болсон даруйд “Зүүн зүгт харж байгтун” гэж айлдсан. Түүнээс удалгүй долоон хөлгө морь түргэн давхисаар ирсэнд хөлгө морины сүүлээс цус цувирсан хоёр хүний нойтон толгой уясан байв гэдэг. 

	Энэ Богдыг залрахаас гурван өдрийн урьд Банчин богд бээр лагшин чилээрхэхийн дүрийг үзүүлснээр таалал төгссөн мэт зарлиг айлдвар амьсгал үл гарах мэт байсан ч, Богдын гэгээн бээр асгартал хайлсаар мандал гурав дахин өргөснөөр [59б] жич бас амилж зарлиг айлдвар олныг айлдсанд бүгдээр ч гайхамшиг болсон бөгөөд баясгалангийн аялгыг дуурьсган үйлдэв хэмээн алдаршлаа. Банчин богд хийгээд Далай ламын гэгээнээс цогт дорж жигжидийн авшиг, «Гаадам лэгбам» тэргүүтэн гаачой олныг сонсвой. 

	Гал бичин жилд (1656) жич бас Монголын нутагт залран ирвэй. Түүний хойд гал тахиа (1657) Эрдэнэ зуугийн сүм дээр зүүн хошуу дөрвөн аймгийн чуулган чуулж үйлдсэнд залж, урьд ёсчлон цогчин хийгээд ерөөл хурах ба майдар эргэх тэргүүтнийг зохиов. Түүнд цугларсан лам ноёд шар хар дээр доор олноор өргөл хүндлэлийг өргөснөөс тэдгээрт ч тус тусын хүссэн номыг хэр зүйлээр хайрлав. 

	Жүржэд хэмээх шороо гахай [60a] жилд (1659) Өлзийт цагаан нуур хэмээх газарт Халх долоон хошуу чуулган чуулж үйлдсэнд залбай. Чуулган түүнд дэргэдийн Жалханз хутагт ч морилсонд лам уулзахыг ч үл соёрхов. Шашин төрийн засаглалын хэргийн зарлиг зөвшөөл ба баруун хошууны хаанд Занба цол хайрлах тэргүүтнийг энэ Богдод айлтгасанд таалалдаа хүлээж айлдсан. Түүгээр жишиж Халхын дөрвөн аймаг хийгээд засаг дөчин ес, Хятад, Төвөд, Өөлд, Урианхай тэргүүтний нутаг тус тусаас лам ноёд дээр доор дундын төрөлхтөн бүгдээр өргөл хүндлэл өргөж, номын ачийг айлтгасан нь маш олон боловч эс бичвэй. 

	Түүнээс Намжүн хэмээх шороо луу жилийн (1688) Монголын II сард Галдан бошгот тэр өөрийн орноос [60б] цэрэг мордож, Халхын баруун хошууны Илжигэн хэмээх ноён хоёрыг алснаас үүдэн цагийн хөлсөөн болсноор зүй бус ихийг үйлдсэн тэргүүтэн маш олон боловч “Бялбайсан бөөлжисний худгийг хэн нэгэн ухах буй” хэмээх мэт үзэгдэх тул эс бичлээ. Гэвч Банчин богдын гэгээнээс “Галдан бошгот энэ Хайдүв Санжай-ишийн хувилгаан бодтой мөн” хэмээн айлдсанаас өргөмжилж зохиосон буй. 

	Тэр мэт мөн болбоос “Долоодугаар газрын бодисадвагаас дээшид шимнус хорлолыг үйлдэж үл чадах боловч түүний чуулганыг түргэн гүйцээхийн аргад бодисадва нугууд шимнуст хувилж түүнд зэтгэрлэн үйлдэнэ” гэж номлосон; “Бодисадва Лхайжин бурхан багшид хорлол элдэв зүйлийг үйлдэх мэт үзэгдэвч далддаа бурхны арга мэргэн зохиол мөн” хэмээн [61a] судраас номлосон;

	Бас “гэргийн үгийг сонссоноос багш нь буруу номыг үзүүлсэн ёсоор Хуруун эрихт есөн зуун ерэн хүнийг хороосноос хурууг аван эрих хийж биед ороосон мэт үзэгдэвч, чанартаа багш шавь гэргий гурвуулаа бурхан өөрийн хувилгаан аргад мэргэний зохиолд оршсон байц мөн” гэж «Хуруун эрихтийн судар»-т номложээ. 

	Богд Гэндэнжамцын шашин амьтанд туслах үйлсийг Уй-д дэлгэрүүлэхүйн нөхөрт Банчин Ишзэмо тааламжгүйн ёсоор Уй-д морилсон; жалван Гэндэндүв бээр Зан-д Дашлхүмбэ-г байгуулахын тусад Орба Гүнсан бээр атаархахын ёсоор хочлон айлдсан мэтээр Зан-д морилсон мэт, [61б] Галдан бошгот эгэл хүн бус болбоос энэ Богдын үйлс хийгээд хойд зүгийн шашин амьтны тус амгаланг арвижуулан дэлгэрүүлж одохын нөхөрт Галдан бошготод шүтэж Манзшир Богд Эзэн хаан бээр хойд зүгийг хамгаалахын арга шалтгаан болсон мөн болов уу хэмээн бодогдмуй. 

	«Манзширын язгуурын дандар36»-т:

	 

	“Бурхан таалал төгссөнөөс

	Ирээдүйд дээд номыг нь сахихын тул

	Тэр цагт насад сахих нь

	Манзшир болох мөн”

	 

	хэмээсэн. “Тэр цөвийн цагийн шувтаргад хэрцгий тэсэшгүй их хортой хаад цааш нааш алалцахад баясмуй. Хилэнцийн үйлтэн явдал муу тэр цагт эд таваар бага хийгээд тэр нь цагийн цөвд гарах болоход дамжиггүй” [62а] хэмээхийн бошго дээрээс буусанд шүтэж энэ Богд Манзшир хүний дуурайн бүжгээр болсон Эзэн хааны зүгт орсон. 

	Бас «Манзширын язгуурын дандар»-д “Түүнээс Манзшир цаг бүхэнд залуу чи тэр цагт хилэнцийг үйлэнд даган орогч хаад нугуудыг нь номхотгох болмуй” хэмээн бошго үзүүлсэн мэт энэ Богд харьяатад орж, энэ Богд лүгээ Халхын дөрвөн хаан бээр тэргүүлэн үйлдсэн ноёд их бага, лам нар дээдэс их хүн олноор Эзэн хаан лугаа бараалхахыг соёрхсон болой. Эзэн хаан хийгээд энэ Богд хоёр урьд дүр дүрд олонтоо лам өглөгийн эзний барилдлага маш бат нэгэн байсны байдлаар нааш цааш сэтгэл тааламжтай ёсыг үлгэрлэж тэнцэшгүйгээр зохиосон бөлгөө. 

	Тэр үед [62б] энэ Богдод Эзэн хаан бээр Бэйхадалар амбан тэргүүтэн сайд хүнийг илгээж угтуул өргөсөн ба Долнуурын оронд Эзэн гэгээн өөрөө угтаж уулзах зарлиг буулгав. Бас Өндөр богд эзний орд Бээжинд залрахад, урьдаас Далай лам бээр заларсны ёс мэт найман их авшиг хийгээд бас сайд их бага олноор ордны гадна бөс гэр бариад зоог цай лугаа сэлт заларч, угтуул дэлгэрэнгүй буулгажээ. Түүнээс ордонд залрахад Эзэн хаан ч угтаж заларсан бөгөөд хоёр гурван хоног өнгөрөөд мэргэн цорж байдаг лавринд залж, нэгэн ширээн дээр энэ Богд лугаа Эзэн гэгээн хоёр зэрэгцэн суусны суудлын эхэнд Өндөр богд суух тэргүүтнээс Эзэн гэгээн өөрөө Далай ламаас ч нэн их үлэмж өргөл хүндлэлээр [63а] өргөмжлөн магтаж зохиосон мөн бөлгөө. 

	Бас Халхын дөрвөн аймгийн их хаан, их бага ноёд бүгдэд Эзэн бээр бараалхахын зарлигийн хамт тус тусад өөр өөрийн албат иргэн улсыг захирах тамга, цалин пүнлүү тэргүүтэн хайр шагналыг буулгасан болой. Өндөр богдод Эзэн гэгээн бээр өргөмжлөн хүндлэл, өргөл барьлага асар үлэмж хайрлан зохиосонд, нэн хөөргөн шунагч зарим нэг хятад сайд үл сүжиглэгчдийг номхотгохын тухайд, Эзэн хаан бээр “Өндөр богдод рид хувилгаан санаж сэдэшгүй нэгэн буй” гэж толилоод, Богдын гэгээнтэй их мэргэн жүнтан хоёрыг ном хэлэлцүүлэхээр зарлиг буулгав. Тэрчлэн хоёр жүнтан энэ Богдоос ном асууснаар Богд бээр зүүн зүгийн далай нэгний дээр хүний хавирганы ясаар хийсэн гүүр [64а] тавьснаас эхэлж түүх айлдсанд, тэр хоёр хариу өргөж чадсангүй тул гайхамшиг болсон. Бас заларсан ширээний доор Ганжуурын ботиор ширээ засаад Богд өөрөө энэ ширээнд морил хэмээн зарлиг буусны сүүлд Өндөр гэгээн бээр мутраар нэгэн үе ширээг арчих мэт зохиож суудал ширээнд залрав. Эзэн хаан бээр,

	— Бурхны зарлиг хийгээд хутагт хоёрын хэнийг их хүндлэх зохистой хэмээн айлдсанд Өндөр богд бээр

	— Бурхны зарлигийг илүү хүндлэх зохистой хэмээн айлдав. Эзэн гэгээн бээр,

	— Тэр мэт болбоос та өөрийн Ганжуурын дээр юуны тул суув гэж айлдваас, түүнд Богд бээр,

	— Тэр мэтийг үзсэн үгүй гэж айлдсанаар, эзэн бээр ботийг гадагш гаргаснаар,

	— Энэ юу вэ гэсэнд Өндөр богд бээр,

	— Нэг ч үсэггүй цаасан дээр хутагт би суусанд гэмгүй хэмээн айлдав. Эзэн бээр үсэг нэг ч үгүй болсныг үзсэн болой. Эзэн бээр

	— Хутагтын мутарт юу байна гэж айлдсанд богд бээр,

	— Энэ байна хэмээн айлдсанаас бөөрөнхий дугариг тунгалаг мэлтэрсэн нэгийг шилэн сав үзүүлсэнд харваас Ганжуурын үсгийн ширхэг тэргүүтэн дүрс хөрөгт ургасан мэт түүнд байх тул маш гайхамшиг болсон болой. 

	Бас Эзэн хааны гэгээний гүрэм засал нэгийг зохиохын үест, багш шавь нар Хятадын шүда зуун тоот хэмжээ төгөлдөр гурилыг часүм-ын балингийн хэрэглэлд аваачихад, хятадууд “Халхын мангас хуврагууд” хэмээх хоч тавьсны дээр Өндөр богдыг ичээхийн санаагаар жаран жингийн ширмэн очир, [64б] наян жингийн хонх урлуулж үйлдээд Богдод өргөжээ. Богд мутраар нааш авч цохих цагт, ер очир хонх ихдэхгүй багадахгүй болсон ба урьдын гурилаас ч илүүдэж дутсангүй таарсан тэргүүтэн рид хувилгааныг үзүүлснээр Эзэн хаан, сайдууд бүгд гайхамшиг болсон болой. 

	Бас Өндөр богд хийгээд Эзэн гэгээн хоёр нойрсох орд нэгэнд байсны үест, хоёр Богдод зоог цай барьснаар Богд бээр зоогоо зооглосонгүй зүүн өмнийн зовхист сацсанаар жүнтан нар бээр,

	— Хутагт та бээр Эзэн гэгээний хайр хишгийг хаях маш зохих үгүй хэмээсэнд, Богд бээр

	— Би хэрэгссэнгүй бус хэмээн айлдсанд жүнтан нугууд учир шалтгааныг айлтгасанд,

	— Зүг тэртээд оршсон нэгэн хот шатсанд галыг унтраахын тухайд цацсан юм гэж айлдав. Тэр даруй хүмүүст захиа бичиг илгээж асуулгасанд, өнө удалгүй [65а] тэр зүгээс нэгэн хүн ирснээс, хот шатахын үед баруун хойд зовхисоос нэгэн зузаан хурын үүл түргэн гарч бүрхсэнээс улаан өнгийн хур ус хүчтэй буугаад түймрийг унтраасан хэмээн хэлснээр Эзэн хаан нугууд бээр машид гайхамшиг боллоо. “Жавзандамба мэтийн ламыг хаана ч үзсэнгүй, сонссонгүй” хэмээх тэргүүтэн нэн сайшааж зохиосон бөлгөө. Сайдууд бээр “Халхын сайд бүхэн Богд энэ ганцаарт багтсан байна” хэмээн мэргэн ихийн сайшаалыг өгүүлсэн ба үүнтэй адил зүйл маш олон болжээ. 

	Өндөр богд өөрийн баримтганд үлгэр хийж урласан үстэй баримтаг булган дотортой, шашны ёсны хар үнэгэн титэм шижир алтаар цутгасан очир жинстэй алтан саагаар оёсон баримтаг ялгамжтай хэтэрхий бүтээсэн хувцас тэргүүтэн баримтагийн зүйл бүгд, [65б] бас бүхэл торго, алт мөнгө их эрдэнэ морь мал тэргүүтэн өргөл зүйлийн тоо хязгааргүй байвч дэлгэрэнгүйгээр бичиж гүйцэхгүй болой. 

	Өндөр богд Долнуур хийгээд Бээжингийн Жүнжинтэн хэмээх сүм тэргүүтэн орон нутагт 12 жил хүртэл заларсан бөгөөд, тэдгээрийн урьд хожид завсарт Цахар найман хошуу, Авга, Сөнөд, Үзэмчин, Ордос тэргүүтний лам ноёд их бага шар хар дээр доор мөргөлчин олонд дээдийн номын хурыг буулгасан бөгөөд боловсруулан гэтлэхийн мөрт байгуулснаас, жич бас Тийн дарагч хэмээх төмөр луу жилийн (1700) Монголын III сарын 22-нд Бээжингээс буцаж залрав. 

	Түүнээс зам дээр ширээ уул нэгний дээр таван шавь лугаа сэлт заларсан үед буга согоо унасан сүр жавхлан бадарсан барс бойтог өмссөн их ноёны дүртэй [66а] олон нэг ирж Богдод мөргөн сөгдөхийн байр байц үйлдэж “Богдын өмнө бид нар угтуул хүргэж ирэв” хэмээв. Тэр даруйд үзвээс үзэгдэхгүй болов. Шавь нар “Юун мөн буй” хэмээн айлтгасанд Богд бээр “Дүнжингарбо, Хэнтий хаан, Отгон хайрхан, Бүрэн хаан тэргүүтэн орны тэнгэр нутгийн эзэд угтсан мөн” гэж айлдсан гэдэг. 

	Түүнээс удалгүй Монголын орон урьдын нутаг газартаа амгалан заларч Халхын Эрдэнэ Зуугийн шүтээнд мөргөх ба сэлбэж шинэтгэх зүйлийн зарлиг захиа айлдаж хайрлан, мутраар арвай цацаж айлдсан. Халхын ноёд их бага мөргөлчин олныг ном хийгээд эд таваараар хангаж зохиов. Бас Богдын гэгээний шадар шавь нарын тэргүүлэгч Шархан номун хан хэмээх тэргүүлсэн 30 хутагт, [66б] хувилгаан, цорж тэргүүлэн олон их лам нар ба Халхын гурван хаад тэргүүлсэн ноёд их бага тэргүүлэн ихэс олонд “Өөр өөрийн нутаг оронд хийд байгуулах бөгөөд түүнд хурал ном дацан хуврагийн аймаг тогтоох тэргүүтэн үнэнхүү ариун буяны үйлд шамдах хэрэгтэй” хэмээн зарлиг бошго дахин дахин буулгасан бөлгөө. Тэдгээр тус тусад шүтээн, гүсүг зураг, цутгамал олон ба эд таваарын зүйлээр цаглашгүй хайр хишиг буулгажээ. 

	Богдын гэгээнээс Эрдэнэ толгой хэмээх газарт лавринг зөөж цагаан бөс дуган барьсны журмыг үзүүлсэн бөгөөд олон дацанг шинэ байгуулж, хурал ном хийгээд чога олны хурал уншуулах хуруулахын үүднээс бурхны шашин нийт хийгээд ялангуяа богд Зонховын шашныг умар зүгийн хаан гүрний дэлхий нийтэд түгээмэл зохиосноор [67а] бурхны гэгээн өөрөө жич дахин заларч ирсэн лугаа ялгамжгүй болсон бөлгөө. 

	Тийм боловч дээр доор дунд төрөлхтөн тус тусад маань мэгзмийг үргэлж амны уншлагад уншуулах ба адаглаваас үг хэлэхийн хооронд ч лам гурван эрдэнэ хэмээж, алга наманчлахаас дээш буяны номуудад санааны чиг өчүүхэн зүглэх тэргүүтэн Халхын амьтан нийтийн буяны зүг бүгд энэ Богдын зарлигийн ач хүчээр болсон юм. 

	Үүнийг «Ёндон ринбүүчи»-д “Замбуутивд хэдий тоотой урсах мөрөн гол, үр төгөлдөр ургамал, ой цэцэрлэг хэдий чинээ бүгд Эс бүлээдсэн далайд оршсон лусын хаан лусын эзэнд шүтэж орших бөгөөд тэр нь лусын хааны хүчин чадал эрдэм мөн. [67б] Түүнчлэн ялгуусны шавь нар ямар тоотой номыг үзүүлэх ба номлох, ухаан төгс өгүүлэх, дээд хутагтны амгалангийн үйлдвэр ба түүний үрийг олсон бүхэн ч бурхны хүч чадал мөн” хэмээн номлосон мэт болой. 

	Өндөр богдын зарлиг номлол нь солдив «Риггүн чавдагма» (rigs kun khyab bdag ma), цагийн хөлсөөнийг амарлиулахын солдив «Жинлавчогзол», чойжин тус тусын чайбүлийн37 шүлэг тэргүүтэн хэлний гэгээнээр номлож хайрласан бөгөөд хотол чуулсан үгсийн найруулгат, утга нь маш гүн мөн байвч, өөрийн зарлигаас ч “Мэргэд шидтэн дээдсийн сайн номлол олон байсаар байхад би бээр шинэ номлохын хэрэг юун байх буй” хэмээн айлдсанаас сэтгэлдээ тун ч таалж айлдахгүй тул зарлиг номлол ч асар олон үгүй юм. 

	Богд энэ өөрийн эрдэм бүхнийг [68а] хулгайн эд лугаа адилын үлгэрээр нуухыг таалах нь Бром багшийн гэгээний цадигтай адил буй. Өөрийн зарлигаас “Би Дарната бус боловч мөн хэмээн бодвоос, Цамба бурхан бодтой бус боловч бурхан тэргүүтэнд бодож жинан зэргийг өгөх лугаа адил” хэмээн айлдсан. «Асуусны хариу эрдэнийн эрих»-д “Өөрийн эрдмийг нууж үйлдэх бөгөөд бусдын эрдмийг алдаршуулж үйлд” хэмээсэн мэт болой. Гэвч шавь өөрийн оюуны хүч чадал хэдий чинээ буй тэр чинээгээр судар дандрын аймгийн гол ёсонд сонсох санах бясалгахын үйлдвэрээр оршвоос тонилох хийгээд бурхны хутгийг түргэн олох тэргүүтэн ахуйн үеийн болоод эцэс туйлын хэрэг бүгд магад бүтэх мөн бөгөөд номын цогц найман түмэн дөрвөн мянган амьтны тусад мөн болой. [68б]

	Урьдын их мэргэд Лүдүв, Тогмид, ах дүү Чоглан Чойдаг, Жагарын наян шидтэн, богд Зонхов эцэг хөвүүд тэргүүтэй Жагар, Төвөдийн мэргэд шидтэн бүгд л бурхны судар шүнгүүдэд шүтэж Замбуутивийн чимэг наран саран мэтийн мэргэний эрхэм болжээ. Шидтэний хутаг өндөрт ажирсан ба тэдгээрийн гол ёс нь нэг бодгалийн бурхан болох мөрийн зэргийг хувь бүрэн үзүүлсэн номын тоо зүйл хязгааргүй байвч тэдгээрийн ботиудыг тоос давхарлуулан дарсаар дэмий оршиж, сонсох санах бясалгахыг тэтгэхийг үл санаад шинээр номлохыг хүсэх нь энэ мэт буй. “Аман дахь мах уулын оройд гарав. Загасны мах далайн ёроолд оров” хэмээх; “Ундаасаж цангасан [69а] нэг хүн далайн маханд оршсоор усыг уухыг дурлах санаагаар үхвээс амьтны муушаахын орон” хэмээх үлгэр мэт болсон тул хойд үеийн даган орогчид бид мэдэх хэрэгтэй зарлиг юм. 

	Тэр мэтээр гурван зүйл хүрдний үүднээс дуусашгүй амьтныг номд байгуулснаар боловсруулан гэтэлгэсэн үнэнхүү ариун номын ёс журам мянган шинийн сарны гэгээгээр умар зүгийн хаан гүрэн уужмын эн нийтэд түгэх болов. Халхын дөрвөн аймгийн хаан, их бага ноёд тэргүүт дээр доор дунд бүгдэд Манзшир хүмүүний бүжгээр бүжиглэсэн Эзэн хааны албатад багтаж, арван буяны хууль цааз алтан буулгыг [69б] хүлээн авч уул мэт хүндрүүлэн зохиосноор амгалан жаргалангийн мөрд байгуулж, шашин төрийн сайн ёсны лянхуа шинэхэн дэлбэрсний баясгалангийн хуримд эвсүүлэн зохиосон бөгөөд сонин гайхамшигтай зарлигийн их ачаар умар зүгийн амьтан бүгдийг амаржуулсан болой. 

	Эцэст сүүдэр 89 зооглосны дээр Үзэсгэлэн болгогч хэмээх усан эм туулай жилд (1723) энэ ертөнцөд далдлахын ёсоор гайхамшгийн ёр лугаа сэлт таалал төгссөн бөлгөө. 

	Өндөр гэгээний шарил ч одоогийн Амарбаясгалант хийдийн шүтээний гол мөн бөгөөд эцэст бурхан Авидын хувилгааны их гэрлээр жич бас босож шидтэний дүрээр шашин амьтны тусыг агуу их зохиох болмуй хэмээн ертөнц бүгдийн гайхамшгийн орон болохын цаг буй хэмээмүй. 

	 

	II Богд Лувсандамбидонмэ

	Түүний сүүлд [70а] Богд Лувсандамбидонмэ хэмээхийн хувилгаан тодорсон нь: хойд зүгийн Халхын их орны зүүн аймгийн Хүй мандал хэмээх газарт газрыг тэтгэгч Чингис тэнгэр угсаатай хааны язгуур удмын дархан чин ван Дондовдорж хийгээд хатан Хандын алдарт хоёрын хөвгүүн болон модон эр луу жилд (1724) мэндлэв. Өнө удалгүй лагшин чилээрхэхийн ёсыг үзүүлснээр эм засал гүрмийг ямар мэт үйлдэвч чилээ нь үл илаарьшив. Тэр үед Наро банчин хутагт Бадамбазар гэгээнд айлтгаваас “Богдын өөрийн мэндэлсний бүрээсийг цэвэрлэж үйлдээд цэвэр газар оршуулах хэрэг ихтэй” гэж айлдсан даруй урьдын оршуулсан газраас авах цагт сайхан үнэр ханхлан арван зүгт анхилж байснаар [70б] гайхамшиг болсон бөгөөд зандан хайрцаг дотор хийж цэвэр газар залсан даруйд чилээ илаарь тунгалаг болсон. 

	Богд мэндлэхийн цагт гэр барьсан мэт солонго гэрэл таван зүйлийн хүрээ хийгээд сайн үнэр ханхлах тэргүүтэн гайхамшгийн ёр болсон хэмээхийг сонсов. Түүнээс Далай лам, Банчин тэргүүтэн олон богд нарт айлтгасанд Жавзандамбын хувилгаан хэмээн тодруулж айлдлаа. 

	Таван сүүдрийн дээр Донхор Манзширын V хувилгаан Агваанлувсанжамцыг ёнзонд залж ирснээс гэнэнгийн санваар зооглосон бөгөөд Лувсандамбидонмэ хэмээх алдар өргөсөн. Умар зүгийн ард амьтан бүхний оройн чимэгт өлмийн зэндмэнийг арслант ширээнд байгуулсан бөлгөө. 

	Түүнээс Богд өөрөө чойжод равсал, сандэжигсүмийн [71а] чога тэргүүтэн хурлын уншлага зэргийг сурч мэдсэн болой. Бас лүн, тид, авшиг, жинан тэргүүтнийг ёнзон нараас сайтар сонсов. Сүүдэр 14-ний дээр Эзэн богд Тэнгэрийн тэтгэсэн хаан бээр мөнгө арван түмэн лан хайр шагнаж, Амарбаясгалант хийдийг байгуулж өргөсөн. Түүний хойд жилд ч (1739) Эзэн хаан бээр Шашныг мандуулах амьтныг жаргуулагч Жавзандамба хутагт хэмээх цол лүгээ зуун лан алтаар бүтээж төвөд, манж, монгол үсэг сийлсэн алтан тамгыг зарлигаар өргөмжлөн магтаж, тэнцэлгүй өргөл хүндлэлийг зохиосон бөлгөө. 

	Түүнээс сүүдэр арван зургааг зооглосны үест бурхны номын цогц хэдий чинээ номлосон бүгдээр их бага хөлгөнд багтана. [71б] тэдгээрийн дотроос нэн дээд болсон очирт хөлгөн мөн. Очирт хөлгөний дотроос эрхэм шилдэг болсон сандэжигсүмийн номлол бүтээлд чадлыг гаргах нь их хэрэг их төгссөн буй. Хослон орох очирдарийн хутгийг олж үйлдэхэд сандэжигсүмийн мөр өрөөсгөлгүй хэрэгтэй хэмээн Манзшир бээр Богд Зонховт шамдаж номлосон тул Богд Зонховын бошго мэт гэтэлгэгч Шаравсэнгэ эцэг хөвгүүн бээр Зан-д Балдансранжүд-ийг байгуулж, Уй-д их дандарч Гунгаадондов бээр Жүддод-ыг байгуулсан. Тэрчлэн энэ Богд бээр Жүд дацанг сайтар байгуулснаас тарнийн номлол бүтээлийн хиргүй зан журмыг нэн ихээр дэлгэрүүлсэнд шүтэж одоо хүртэл [72а] дээшид арвижсаар оршсон мөн. 

	Түүнээс ер цагийн адаг таван цөв нэн их дэвэрсэнд шүтэж муу үзэгдэл маш олон арвидсан бөгөөд, ялангуяа тангараг санваарыг сахихгүй муу үзлийг барьснаар лам дээдэст арилсан үзэлгүй басамжлан муушаасны эрхээр тангараг санваар доройтож буруу үзэгч номчид нас нөгчөөд тангаргийн бугийн төрөл авч ном хийгчдэд үлэмж хорлон хөнөөх тул егүзэр зонхи ч номхотгох бэрх хэмээн айлджээ. Тэдгээрийн ерөндөгт ядам бурхан дамдин ямагтыг дээд хэмээн сайшаасан ёс «Санчэн нянжүд»-д гарсан хэмээн урьд цагийн олон мэргэд шидтэн номлов. 

	Тиймийн тул энэ Богд тэр адилын ёсыг болгоож [72б] цөвийн цагийн эцэст хэрэг их буй хэмээн таалснаас чойр нугуудын авралд Бадма ёга дацанг сүүдэр 22 хүрсний дээр байгуулсан. Түүнээс дэлгэр дунд судар нугууд-д “Бурхны шашин нь орон Бардани хэмээхээс хойд зүгт дэлгэрэх болно. хойд зүгээс хойд зүгийн орон түүнд дэлгэрэх болох болой” хэмээсэн; Бас «Билиг барамидын судар»-т “Билиг барамид энэ хойд зүгт дэлгэрэх болох болой. хойд зүгээс нэн хойд зүгт дэлгэрч болох” хэмээсний хойд зүг анх нь Төвөд орон, хойд зүг хоёрдугаар нь Халх Монголын оронд шашин нийт хийгээд ялангуяа билиг барамид дэлгэрэхийг бошго үзүүлжээ. Түүнд зарим нэгэн бээр “Хойд зүг анх нь Уй Зан хийгээд [73а] хоёрдугаар нь Амдуугийн орны Лавран Дашжилд дэлгэрэхийн бошго мөн” хэмээн өгүүлдэг. Тэр мэт болбоос Төвөд хийгээд Их төвөд хоёр язгуур тус тус болох ба орон нутаг ч Цастны орон гүрнээс тусгаар нэгэн болох тул таарахгүй. 

	Бас «Гонлүн Жамбалин-ийн ширээний угсаа»-д Тууган гэгээн “«Гаадам лэгбам»-ийн Төвөд улаан нүүртийн хойд зүгээс хойд зүгт... хэмээх тэргүүтнээр жалван Содномжамц монголын оронд заларснаас зах хязгаарын төрөлхтнийг шашинд оруулахын бошго үзүүлсэн мөн” хэмээн тодорхой айлдав. Бас олон мэргэд шидтэн Тууган гэгээнтэй таарах судар олныг номлосон нь урьд мэт үзэгдэх тул бүгд нийлэх нь илэрхий болой. 

	[73б] Бас «Манзширын язгуурын дандар»-д “Хаан Дүрүга хэмээхийг хойд зүгт нь үнэхээр шүтмүй. Хөлгөн ихийн эрхэм ном хийгээд тэрчлэн бурхдын юм, ертөнцийн билиг барамид түүний оронд машид дэлгэрч үйлдмүй” хэмээн номлосон бошгийн цагт хүрсэн тул Богдын гэгээн сүүдэр 32 хүрсний дээр Манзшир богд эзэн лугаа уулзахаар залрав. Тэр үест Эзэн хаан бээр энэ Богдод,

	— Хутагт лам таны өөрийн хийдийн доторх цанид дацангийн нэр юун буй хэмээн зарлиг буусанд

	— Дашчойнпэл хэмээдэг мөн гэж айлтгасан гэдэг. 

	Түүний хойд гал эр хулгана жилд (1756) бурхны гэгээн бээр «Билиг барамидын судар»-т номлосонтой үлгэр адил Тас цогцолсон уулын [74а] хэлбэр төгс нэгний дунд байгуулсан. Тэр цагт Богд өөрөө гэсгүй болж, Донхор манзуширын хувилгаан шунлайв болж, гурав хоног хүртэл долоон хуврагтай хурлын уншлага тасралгүй нэн ихэд шамдсан агаад тэр цагт хувраг тоолшгүй өсөхийн сайн шинж бэлгэ ургажээ. Тэр мэтийн үүднээс номлож бүтээхийн шашны үйлийн хүрд агуу ихээр судар тарни хослон барилдахын сайн бүрэн төгс ёс журам маш сайтар тодорсон. Эцэст гал эм үхэр жилд (1757) Богдын гэгээн олон хувраг цугласан хурлын дунд гэнэт залран гурав дахин мөргөж “Өмхөрсөн нэгэн найлзуур мод залуу дор [74б] түшиж зуун хорин жил хүртэл оршино гэдэг үлгэр мэт би өөрөө 120 нас хүрэх бөлгөө” хэмээн айлдав. Түүнээс өнө удалгүй таалал төгсөхийн дүрийг үзүүлсэн мөн болой хэмээн сонссон бөлгөө. 

	 

	III Богд Лувсан-Ишдамбиням

	Түүний сүүлд Жавзан Лувсан-Ишдамбиням хэмээх хувилгаан гарсан нь: Халх нийтийн дөрвөн аймгийн хаад тэргүүтэн бээр Далай лам, Банчин богдын гэгээний дэргэд Жавзандамбын хувилгаан хаана хувилан мэндэлснийг айлтгасанд, Далай лам, Банчин богд бээр Ари гурван аймгийн оронд хувилгаан хувилсан болой хэмээн бошго тодорхой буулгав. 

	Түүнээс Халх бүхнээр Эрдэнэ зуугийн оронд Халх долоон хошуу чуулж Богдын хувилгааныг нааш залахад маш хэцүү бэрхийн байцыг зөвлөлдсөн буй. Тэр цагт [75а] «Манзширын язгуурын дандар»-д “Үсэг Ха нэрт түүний дүү баатар гагцаар гарах болмуй” хэмээн бошго үзүүлсэн их далха Даманшогза38-ийн хувилгаан их баатар Бүүвэй хатан бэйл хэмээн алдаршсан тэрээр “Нас маш өтөлсөн боловч Богдын хувилгааныг нааш залж чадахын арга надад байна” хэмээж тэр зүгт морилохыг лавлан шийдсэн болой. Тэрээр Шагжашри баатар нарыг дагалт нөхдөөр авч чин зоригийн бат хөө хуягийн хувцсаар хувцаслаад тэр зүгт явсан буй. 

	Тэр үед зам зуур зэрлэг говь газар нэгэн хадны ёроолд түмэн хүн алсны цусан дотор буцалсан, хүний мах идэгч махчин хортон, хурц сэлэм барьсан нэг хүнтэй уулзаж хороосон зэрэг хортнуудыг номхотгосноор [75б] тэр орон нутагт хүрэв. Тэнд хувилгааныг хайж эрвээс нэг хийдийн дундаас шөнийн цагт нэг цагаан гэрэл огторгуйд тусахыг үзсэний шалтгаанаар “Богдын хувилгаан тэр хийдэд лавтай байна” хэмээн бодоод тэр хийдийн улсаас,

	— Халх Жавзандамба хэмээхийн хувилгаан Литан-д хувилсан хэмээн сонссон. Эдүгээ хаана байгаа байгаа вэ хэмээн асууснаар, нэг ч хүн хэлэлгүй ам санаа нийлж, 

	— Тэр мэт зүйлийг юу ч үзсэнгүй хэмээхээс бус үгийн төдий ч хэлсэнгүй. Эцэст хийдийн хүн бүгдээр хашаа хүрээний хаалгыг хааж үл оруулав. Тэр үед нэг өчүүхэн байшингийн хаалга нээсэнтэй тааралдаж дотогш орсонд, нэгэн өвгөн хутгаа чулуунд хавирч ирийг хурцлах ба нэгэн эмгэн цай чанаад сүүгээр сүлэхтэй тохиолдсоноор ламын [76а] хувилгааныг лавтай олохын совин хийгээд бэлгэ сайн зохиосныг мэдэж баясгалан төрсөн буй. Түүнээс хоёр баатар аргаар эрж эс олдвоос чадал хүчээр залахын аргыг хичээсүгэй хэмээн бодож морио унаад,

	— Хийдийн улс та бүгдээр бидний ламыг эс гаргаваас, тануусын орон нутаг хүн сэлтийг үндэснээс нь үнс болгомуй хэмээн баатрын дуугаар гурвантаа хашхирсан даруй нэгэн бүсгүй бээр,

	— Танай ламын хувилгаан үүнийг мөн гэдэг хэмээж дөрөв таван хөвгүүн сүүдэр хүрсэн, үзэж ханашгүй сайхан нэгнийг өвөртөө тэвэрч ирээд өгчээ. Тэр даруйд хоёр баатар мориндоо мордож өвөртөө өвөртлөөд, мэргэн аргын хүч чадлаар нааш залж гарчээ. Богд замдаа [76б] Бүүвэй баатрыг аав хэмээн дуудаж,

	— Та маш алс хол газар бүхий Халхын орноос Литан-д морилж миний биеийн гэрэл гэгээг таньж мэдсэн боловч, миний оршсон оронд ороод намайг таньж мэдэлгүй сэлэм барьсан нэгэн өвгөнд үздэг юун буй гэж айлдсанаар хатан Бүүвэй баатар тэргүүтэн Богдын дэргэд оршигч бүгдээр гайхамшиглах боллоо. 

	Түүнээс 6 сүүдрийн усан эм хонин жилд (1763) Халх бүгдээр оройн чимэгт эрдэнийн ширээнд өлмийн чандманийг илт залснаар умар зүгийн амьтан бүхний амгалан баясгалангийн далай нэн их долгисох болсон болой. 

	Түүнээс 8 сүүдрийн дээр Манзшир Богд Эзэн хааны орд Бээжингийн зүгт залрав. Тэнгэрийн тэтгэсэн хаанд бараалхахад сайд түшмэд бээр саад хийж нүүр учруулахгүйн [77а] байр гаргасан үед, Богдын гэгээн нэгэн өдөр Эзэн гэгээний дэргэд гэнэт заларч торох тээглэх юмгүй Эзэн хааны өвөр дээр суув. Тэр цагт жүнтан нугууд ч өчүүхэн зэмлэл ирэх буюу цааз халдаах янз ургахын цагт Эзэн гэгээн бээр “Хуучин түүхэнд хутагт үүний миний өвөр дээр суухын учрыг нягт эрэх хэрэгтэй. Хэрэв байваас хүндлэх зохистой. Үгүй болбоос хууль ёсоор шийтгэх хэрэгтэй” хэмээн зарлиг буув. Тэр мэт эрж хайснаар зарим нэг түүхэнд “Манзшир бээр цагийн цөвд хааны дүрээр ертөнцийг тэтгэх цагт дээдийн хувилгаан шашны наран нэгэн эцэг хөвгүүний ёсоор өвөр дээр суух болмуй” [77б] хэмээсэн мэт нэг гарсанд, гайхалдаж хэлэлцээд машид бишрэх болсон бөлгөө. Тиймийн тул Манзшир богд эзэн Тэнгэрийн тэтгэсэн хаан эцгийн ёсоор, сангаас мөнгө олон лангийн хайр шагналыг өршөөв. 

	Энэ Богдод хөвгүүний ёсоор хийд Дамбадаржаалинг модон эм тахиа жилд (1765) сайн шинжит газарт зарлигаар шинэ байгуулж өргөлөө. Энэ Богдод дээдэд сайшаасан зарлиг бошгийн үсгүүдийг хөх гэрэл гялалзсан хөшөө чулуунд сийлж босгон тэнцэлгүй өндөр дээд их хүндлэлийг зохиожээ. Эцэг хааны ширээг хөвгүүн бээр бэлтгэхийн ёсоор Дамбадаржаагийн голд Эзэн хааны чандмань эрдэнийн ширээ байгуулсны учир шалтгаан ч тэр мөн болов уу гэж бодогдмуй. 

	Сүүдэр [78а] 10 хүрэхийн үест шашны үндэс винайн санваар мөнд сэтгэлийн таалал ихээр үнэнхүү толилж “Шашин хэдийчинээ оршихыг хүртэл гэлэнгүүд гурван шүтээний чога-ийн үйлдвэр үргэлжид таслахгүй байх их хэрэгтэй” гэж айлдсан бөгөөд Их хүрээнд яр хайлангийн

	журмыг шинэ байгуулж бурхны шашныг дэлгэрүүлэн зохиосон бөлгөө. Эцэст сүүдэр арван долооны дээр модон эр морин жилд (1774) мөнхөд баригч амьтанд мөнх бусын дүр үзүүлсэн хэмээн сонссон бөлгөө. 

	 

	IV Богд Лувсантүвдэнванчүгжигмэджамц

	Түүний сүүлд Богд гэгээний нууц гурван зүйлийн хувилгаан санаж сэтгэшгүйн дотроос бурханд дүйнхрын дандарыг айлтгагч номын хаан Даваасамбуугийн гэгээн бодтой лугаа ялгалгүй Жавзан Лувсантүвдэнванчүгжигмэджамц хэмээх хувилгаан [78б] гарсан нь: жалван Гэндэнжамц бээр “цаст уулын эрхсээр чухамтай хүрээлсэн орны дунд Жидшодын гол хэмээх цаст уулын хүрээгээр огоот хүрээлсэн арван буяны шинж бүрдэж олон ялгамжит хэтэрхий эрдэм төгссөн” хэмээн сайшаасан, урьдын бурхан нөхөд лүгээ сэлтээр бошго үзүүлсэн их орон хутагтан дээд хоншим бодисадвагийн гэгээний бодтойгоор номхотгохын орон Төвөд Уй-н газрын хувьд номт хаан Соронзонгомбын угсаанд жалван хамгийг айлдагч очирдара Далай лам Лувсанжамбалжамц гэгээний ач хүү39 болон модон эм хонин жилийн (1775) Удирабэлгүни сарын сайн өдөрт хувилав. 

	Түүнээс Халх нийтээс Богдын хувилгаан хаана хувилсны айлтгал учрыг Далай лам, Банчин богд, [79а] Ламо чойжон нарт айлтгасанд, Жавзандамбын хувилгаан биед бодтой таньж айлдав. 

	Долоон сүүдэр хүрсэн төмөр эм үхэр жилд (1781) нааш залж ирснээс Халх нийтээр арслант ширээ өндрийн дээр залаад өлмийн лянхуа сансрын эцэст хүртэл бат оршлыг өргөснөөс олон амьтны оройн чимэг үзэсгэлэн болсон бөлгөө. 

	Түүнээс 15 сүүдэр хүрсэн шороон эм тахиа жилд (1789) жил сар хоног цаг бэлгэ гүн сайны томьёонд шүтэж Зурхай дацанг шинэ байгуулсан. Түүнийг «Судрын аймаг асуусны хариу гүн»-д “Тиймээс тэнцэлгүй бодийг олж үйлдэхийн тул ухааны таван оронд суралцаж үйлдэх болой” гэсэн;

	Бас цогт итгэл Лүдүвийн гэгээн [79б]:

	 

	“Томьёонд бээр шүтэлгүй 

	Даамай утгыг мэдэж үл болно. 

	Даамай утгыг мэдэлгүй 

	Тонилохыг олж үл болно” 

	 

	гэсэн;

	Дэсрид Санжайжамц:

	 

	“Төрөхийн нэр мэргэдээс дамжсан алтан тор хийгээд

	Лозава бандидын сонсголон алдрын хүрд үл төгсмүй. 

	Бүгд их хүчит ширээнд хүчээр одохын эцэг

	Магнаг торгон хувцсаар хучиж суухыг хүсэвч

	Тэр мэт винайн ёсыг мэдэж үйлд

	Ялангуяа хар цагаан зурхай хийгээд янчар40-ыг айлдах

	Эвсүүлэн найруулах ба дохио таниулах шулуун номлохын хоолой

	Өндөрт өргөсөн энэ нь мэргэд баясахын орон” 

	 

	гэсэн;

	 

	“Шагжамунийн шашны цаст уулын оргилд

	Номлох тэмцэх арслангийн сүр жавхлан [80а] илт бадарсан 

	Гурван зүйл шинжлэлийн ногоон зогдор үзэсгэлэн Богд Зонховын 

	Шашин зуны далай мэт бялхахыг хүсмүй”

	 

	хэмээсний утга ямагтад санагдана. 

	Бас ёнзон хэнд шүтэж ном сургууль хурлын уншлага тэргүүтэн таалж мэдсэн ба лүн, хөтөлбөр сонссоны цадиг түүхийг үл мэдмүй. Түүнээс Төвөдийн Уй Зан-ийн номын оронд заларсны замд Богд Зонховын мэндэлсэн орон Гүмбүмд залраад газар малтаж аяганаас арай томхон нэгийг сангаас гарган, түүнд манз дүүргэсэнд ававч үл барагдах болсонд бүгдээр гайхамшиг төрөв. Дашрамд дацан олонд өргөл хүндлэл өргөсөн. [80б] бас Далай лам, Банчин богд хийгээд Лхоха-ийн жалсрай доржчан Галсантүвдэнжигмэддамбижалцан-аас лүн тид авшиг жинан олон, ялангуяа дүйнхрын гүсүнтүгийн дүлцэнгийн хот мандалд шүтэж их авшиг арван гурав, жалван Галсанжамцын зохиосон «Дүвтав хайдүв шаллүн» тэргүүтний лүн, [81а] дандрын номлол тэргүүтнийг сонссон бөгөөд, бас Намжал дацангийн ловон Доржзинба нараас тахил балин бэлтгэх ёс ба уран хэлбэр тэргүүтний нарийн зан журмыг нягт сонссон лавлаж мэдсэний дүрийг үзүүлэв. 

	Бас өөрийн хийдэд Банчин Содномдагвын игчааны үүднээс зарлиг таван ботийн номлох сонсохын журмыг тогтоохын их тааллаар Далай лам, Банчин богдын гэгээнд айлтгасанд, тэд бээр “Бурханаас лүндэн болсон бэлгэ билгийн өөрийн гэгээнээс бүтсэн хийд нэгэнд банчин игчааны номлох сонсохын журмыг тогтоох зохистой бөгөөд бус газар бөгөөс судар ном төдий аваачиж болохгүй [81б] бошго ч буй болой. Хэрэв өөрийн таалалчлан үйлдэх болбоос шашны сахиус доржшүгдэн-д чандлан тушаасан мөн тул сахиусны цааз өмөөрөл болох гэм буй. Тиймийн тул чи өөрөө тэр мэт нэг бус болбоос үл болмуй. Маш тогтоох бэрхийн учир шалтгаан олон буй” хэмээн айлдав. Тэр цагт Богдын гэгээн “Учир шалтгаан тэр мэт боловч би бээр хэрхэвч магад тогтоох хүсэлтэй” хэмээн айлтгаснаар хүлээн авсан бөгөөд түүний игчаа судар ном хийгээд хурлын үргэлжийн уншлагыг Лосалин-ийн дэг ёсоор гишүүн бүрэн таалалд тогтоож зарим нэгийг нааш залаад, жич өөрийн нутаг Халхын хийд Их хүрээнд амгалангаар заларч ирэв. 

	Түүнээс 32 сүүдэртэй гал эр барс жилд (1806) номун хаан Даваасамбуу бээр бурханд [82а] дүйнхрын дандарыг айлтгаснаас, жич Ригдангийн дээд орон умар зүгийн Шамбалд буцаж залраад их бага дүйнхрын хот мандал хоёрыг босгож бүтээж төгс хувьтнуудад дандар номлосны цадигийг, жич бас энэ Богд ч зохиож Дэчэнгалав хэмээх их дацанг байгуулсан бөлгөө. Их хамба гачэн Лувсаншарав тэргүүтэй төгс хувьт тангарагт шавь олонд дүйнхрын авшиг жинан тэргүүтнийг гүйцэд хайрлав. Зан журам өчүүхнээс дээшид ч Намжал дацангийн дэглэм ямар мэтчилэн зан журмыг зохиолоо. 

	Богдын гэгээн бээр дорж ловон болж энэ дацанг шинэ байгуулсны хэрэг нь, ирээдүй цагт Дагво хорложан бээр [82б] лалын цэрэг нөхөр сэлтийг Замбуутив өчүүхэнд байлдан дараад, бүгдийг очирт хөлгөний номд байгуулах бөгөөд түүнээс бүх газрын арван хоёр хэсэг бүгдэд бурхны шашин доройтсоныг сайтар сэлбэрүүлээд, арван хоёр тив бүгдийг бурхны шашин Зогданы (rdzogs ldan) үе мэт дэлгэрүүлж зохиох мөн. Тэр цагт өөрийн хөвгүүн шавь нар бүгд хийгээд номд сүсэглэгч барилдлагатан амьтан бүхнийг очирт хөлгөний мөрд байгуулж, нэг насаар бурхны хутаг олохын төгс хувьтны эрхэмд болгоход ерөөл зориулга зохиосон нь илэрхий бөлгөө. 

	Энэ тухай Банчин богд “Дагво хорложан болохын цагт Богдын гэгээн мөн хааны хөвгүүн их Цамба хэмээх, Далай лам хоёрдугаар хөвгүүн Лхаван хэмээх болно” [83а] гэж номлосон. Зарим нэг нь энэ Богдыг цэргийн жанжин Хануманда болно хэмээв. 

	Бас гүнчэн Жамъяншадав бээр “Хануманда болно” хэмээн «Лаврангийн ширээний үе»-ээс гарсан; Лавчойдэлин-ийн очирдара «Лувсандамбачоймпэлийн цадиг»-т “Ирээдүйд Ригдан цэргийн жанжин Хануманда болно хэмээн Манзшир бээр бодтой бошго үзүүлэн номлов” гэснийг бодтой үзэв.

	Тиймээс бурхан бодисадва нарын хувилгаан агшин нэгэнд живаа тоотой олон цацарснаас цувуу ба нэгмөснөөр амьтны тусыг зохиох тул ямар мэт байр байцуудыг над мэт яахин мэдэх вэ. Гэвч “Банчин ринбүүчи [83б] бээр Очирваанийн хувилгаан бие Хайдав хамгийг айлдагчийн хувилгаан, Далай лам бээр Жанрайсэгийн хувилгаан бие Соронзонгомбын хувилгаан, Жавзандамба бээр Манзширын хувилгаан бие цорж Дашбалданы хувилгаан мөн” хэмээн номлосон мэт Богдын гэгээн, Банчин богд, Далай лам гурав Ригсүмгомбын хувилгаан мөн нь илэрхий тодорхой. 

	Тэр мэт болбоос одоо цагийн Богд гэгээн, Далай лам, Банчин богд гурвын байгаа ёсны ухаанаар бодовч “Очирваанийн хувилгаан Хайдав ринбүүчи бээр ирээдүйд Дагво хорложан болохын цагт өөрийн хөвгүүн манзуширын хувилгаан Цамба лүгээ хоншим бодисадвагийн хувилгаан Лхаван хэмээх хоёр болно” гэж дүйнхрын дандрын их тайлбаруудад [84а] номлосончлон Ригдан Дагво, Явсрай сүм, Ригсүмийн хувилгаанд илтээр мэдэх тул энэ Богд лүгээ Далай лам хоёр хөвгүүн болох нь лав магад. 

	Үүний дашрамд “Жанжаа гэгээн түшмэл Даваа хэмээх, Раадэн гэгээн цэргийн ноён Сэнгэ хэмээх, Жалсрай гэгээн Гашо-димэд хэмээгч болно” хэмээн Банчин богд тэргүүтний бошго үзүүлсэн ёс өөр өөрийн намтарт гарснаас мэдэх хэрэгтэй болой. 

	Урьд Дүйнхор дацанг шинэ байгуулахын үе ямагтаас зэс таваг дүүрэн бэрээс лүгээ нэг жижиг цөгцөнд зул мандуулан хайрцагт хийж Жалсрай доржчанд өргөсөнд, хайрцгийн хавхаг нээж үзэхэд олон сар өнгөрсөн боловч бэрээсэйн [84б] уур эс замхарсан хийгээд зул шинэхэн бадрах мэт байхыг бүгдээр үзсэн буй. Тэр цагт Жалсрай доржчан “Халхын Жавзандамба бид нар хуурмаггүй багш шавь мөн буюу” гэж айлдвай. Байр байц түүгээр дэргэдэх бүгд ч гайхамшиг болсон. 

	Сүүдэр 35 золгосон XIV равжүнгийн шороон эм могой жилд (1809) Банчин Содномдагвын игчааны дээрээс Гунгаачойлин хэмээх дацанг шинэ байгуулаад номлох сонсохыг ёсчлон үйлдүүлэхийн үүднээс саруул ухаантан мэргэд олон төрөлхтөн бээр дэлхий дээр түгээмэл болсон нь энэ мөн бөлгөө. Тэр мэтийн үүднээс Богд ламын судар тарни хослон барилдсан шашныг умар зүгийн Халхын оронд түгээн зохиосон нь бурхан багшийн гэгээний зохиол лугаа адилшаах нэгэнд болсныг бодвоос Гунгаачойлин хийд ч [85a] бэлгэ билгийн өөрийн гэгээгээр бүтсэн ба энэ Богд ч бурхан бээр бошго үзүүлсэн богд төрөлхтөн мөн нь магад бөгөөд дээд дүрийн цадигийн үед «Манзширын язгуурын дандар» хийгээд «Цагийн хүрдний дандар»-т бошго үзүүлсэн ёс нь урьд гарсан мэт буй.

	Ялангуяа Банчин Содномдагвын хувилгаан «Дагбажалцангийн ирээдүйн бошго»-д:

	 

	“Очирваанийн хувилгаан эрих баригч 

	Гэлэн нэг төдий гарах болмуй. 

	Манзшир номун хан Зонховын

	Судар тарнийн шашин үүлэн чөлөөний наран мэт 

	Төгс хувьтны лянхуан цэцэрлэг дэлбэрэх болоход 

	Үес түүнд лянхуа цэцэг нь гагц би”

	 

	хэмээн өөрийн урьдын хувилгааны игчаа судар ёсны зарлиг [85б] таван ботийн шашин хийгээд тарни очирт хөлгөний эцэс туйл нь дүйнхрын шашин агаад, үүлний цогц цугласны чөлөөнөөс гийсэн наран мэт умар зүгийн Халхын оронд таван цөв дэвэрсэн цагт судар тарни хоёулын шашин түр нэгэн гийж зохиосон нь энэ Богдоос өөр бус хэн ч бус хэмээн илэрхий тодорхой үзүүлсэн бөлгөө. Энэ Богд бээр очирваанийн хувилгаан номын хаан Даваасамбуугийн хойд төрөл мөн хэмээн өөрийн жэйрав зарим нэгийн дотор гарсан. Халх Монголын хойд орныг очирваанийн бие бодтойгоор номхотгохын оронд номлосон тэргүүтэн бүгд нийлэх тул маш тодорхой үзүүлсэн болой. 

	Түүнээс сүүдэр 40 зооглосны дээр Богд энэ эс арилсан амьтны үзэх үзэлд мөнх бусын ёсыг үзүүлсэн бөгөөд түр нэгэн арвисыг баригчийн орны дээд [86а] Шамбалд заларсан болой хэмээн сонсов. Энэ Богдын цадиг түүх бусдыг үл мэдмүй. 

	 

	V Богд Лувсанцүлтэмжигмэддамбижалцан

	Түүний сүүлд Жавзан лам Лувсанцүлтэмжигмэддамбижалцан хэмээхийн хувилгаан гарсан нь: XIV равжүнгийн модон эр гахай жилд (1815) хутагт дээд хоншим бодисадвагийн гэгээн бодтойн орон Төвөдийн нутаг Уй-н газрын хувьд арван буян бүхэн бүрдсэн газрын хүйс Лхасын Зуу лугаа ойрхон оронд, дорви хүчин хотол тансгийн язгуурт гайхамшгийн шинж тэмдэг лугаа сэлт хувилсан болой. 

	Түүнээс Халх бүхнээр Банчин эрдэнийн гэгээн хийгээд чойжонгуудаас аврал итгэл Жавзандамбын хувилгаан хаана мэндэлсний учир тухайг айлтгасанд, тодорхой бошгоор хувилгааныг тодруулж айлдсан. [86б] Түүнээс 5 сүүдэр дээр Халхын оронд залж ирэхийн үест Банчин эрдэнээс гэнэнгийн санваар зооглоод Лувсанцүлтэмжигмэддамбижалцан хэмээх алдрыг өргөв. 

	Түүнээс Халхын оронд хөлгө эргэн заларч бат арслант ширээнд алтан хүрд мянган хэгээсээр хээлсэн өлмийн лянхуаг илт залж сансрын эцэс хүртэл бат оршиход мандал өргөснөөр умар зүгийн амьтны аврал итгэлийн наран гийж мандсан мөн бөлгөө. Ёнзон номун хан Лувсанжамъянгийн гэгээнээс уншлага сургуулийн эрдэм бүхнийг сонссон бөгөөд боловсруулан зохиосон буй. 

	Түүнээс бага цагаас Дашчоймпэл дацангийн голд [87а] залраад, урьдын ёнзон, Дархан цорж Лувсангончог нараас цанидад сонсон судлахыг зохиосноор өнө удалгүй зарлиг таван ботийн судар шүнг эцэст нь хүрч айлдсан бөгөөд номлохын эрх баялаг их мэргэдийн хутгийг барьж өндөр суудалд заларсан буй. Түүнээс жич Уй Зан-ийн номын оронд заларч Банчин эрдэнэ Лувсанбалдандамбинямчоглой намжал хамба зохиож, арван хуврагийн чуулганы дунд гэлэн санваар зооглосноос Одсүрэнчэнбо-ийн цадигийг жич бас сэргээсэн бөгөөд бурхны шашин бүрэн гүйцсэний эзэн болов хэмээн сонсов. Тэр үест лайлов хийгээд нууцын багш хэн бээр зохиосон ба Богд өөрөө сүүдэр алины [87б] дээр гэлэн санваар зооглосон тэргүүтний цаг урьд хожид алийг ч үл мэдмүй. 

	Түүнээс Эзний алтан орд Бээжинд Эзэн хаан лугаа уулзахаар залрав. Манзшир богд эзэн бээр их ноёд сайд олноор угтах тэргүүтэн дээд дүрүүдийн үес мэт өргөл хүндлэлийг өршөөв. Эзэн гэгээн хийгээд энэ Богд хоёр цааш нааш уулзах, ёслолын хадаг солих тэргүүтний үүднээс учирч айлдсан буй. 

	Тэр үест Эзэн хаан Төргэрэлт бээр хаш гангар тэргүүтний эд агуурсаар дүүргэсэн нэгэн зандан хайрцаг, дотоод сангийн бүхэл торго тэргүүлэн Богдын гэгээнд бэлэг бариулсан. Түүний дотор богд мэлмийгээр болгоож айлдсан цагт Эзэн хааны төрийн хасбуу41 тамга эрдэнийн хайрцаг цоожны алтан түлхүүр лүгээ хааны өргөмжлөл түүх42 хамт ирснийг [88а] болгоов. 

	Түүнээс Богдын гэгээн бээр Эзэн хаанд:

	— Би хувраг тойн мөн тул нэгэн удаа эд бүхэн надад хэрэггүй хэмээн айлтгал бичиг сэлт жич өргөсөн тэр цагт Эзэн хаан бээр,

	— Хутагтад тойны нэрийн утга чухам гүйцсэн нь үнэн илэрхий болой. Жавзандамба ламаас бусад нэгэн болбоос би хаан ширээгээ алдахад тулах магад буй. Тиймийн тул Жавзандамба хутагт ламаас үлэмжийн лам бусад нэгэн дэлхий дээр орших бүхэнд яавч үгүй гэж айлдаад Эзэн хаан бээр үлгэрлэшгүй таалал баясгалангийн үүднээс, зарлигаар Богдод Эзэн хааны өөрийн эрх хийгээд ширээ лүгээ адилын тэнцэлгүй өргөмжлөл хүндлэлийг өргөмжлөн хүндэлж айлдав хэмээхийг Богдын долоон цорж лам, [88б] сойвон тэргүүтэн дэргэдийн шавь нар “Лам дээд бүхнээс үлэмжийн учир шалтгаан тэр мөн” хэмээн зарим нэг хуучин лам нараас сонсов.

	Тэр ч цогт Махол бээр:

	 

	“Үгсийг өгүүлэлгүй төвөглөх эс боловч 

	Асрах хэрэгтэй эд агуурс аяндаа цугламуй. 

	Заналт үгүйд ертөнц хэн бүхэн хүндлэх бөгөөд 

	Төвөггүй бүтээлгүй эрх баялгийг олох болмуй”

	 

	хэмээсэн мэт болой. 

	Түүнээс Эзэн хааны алтан орд Бээжингээс буцаад өөрийн орон Халхын нутагт лагшин амгалангаар залрав. 

	Түүнээс сүүдэр 24 хүрэх шороон эр нохой жилд (1838) бурхны лүндэн мэт Гандантэгчэнлин хэмээх их хийдийг шинээр байгуулж бүтээсэн мөн. 

	Түүнийг «Манзширын язгуурын дандар»-д: 

	 

	“Үсэг Га хэмээх буян лугаа төгссөн [89а] 

	Буяны тусад үйл бээр нь

	Ямар мэт хүссэн амьтад бээр 

	Өөрийн орон ямагтад хүрээд 

	Тэрээр ч үйлийг үйлдсэнээр

	Хаан төрийн төгс баясгаланг олмуй”

	 

	хэмээн Халхын оронд гэлүгбагийн шашин дэлгэрэх хийгээд ялангуяа энэ хийдийн бошго мөн бөгөөд Гүнтан ринбүүчи Гончогдамбидонмэ бээр «Ялгуусан мэргэн бандидын цадиг»-т ч номлосныг үзсэнээр шалтгааныг лавлан олж үзүүлэв. 

	Бас энэ Богд бээр Жавзан лам ёнзон доржчан Бари Дамцагдоржоос лүн тид их авшиг жинангийн зүйл олныг сонссон буй. Гэтэлгэгч дорж налжорма, Наро хажодын авшиг тэргүүтэн увдис [89б] жинан гишүүн бүрнийг Бари доржчан Дамцагдоржоос сонссон ёсоор нямба бүтээлд шамдан хичээснээр нигуурыг ч бодтой үзүүлж, дорж налжормаа тэрээр бодтой авшиг хайрлан эзлэн барьсан буй. Түүний авшгийн ойрын жүд дамжлага одоо ч буй нь дамжлагын зургаадугаар угсаа болох адистидын уур нь алс замхраагүй нэгийг би олсон боловч буян мөхөс тул хэрэггүй өнгөрөөсөн болой. 

	Урьд бурхны гэгээн бээр билиг барамидын судрыг номлосны дууг гурван мянган ертөнц олны тэртээд ч тодорхой сонссоны ёс судраас гарсан мэт энэ Богдын сандуйн авшиг хайрлах үест “Үдийн газраас дотогш орсон төрөлхтөн бүгд авшиг олсоны бишрэлийг үүсгэх хэрэгтэй” гэж айлджээ. Тэр цагт үдийн газар орших төрөлхтөн зонхи нь Богдын гэгээний хонх [90а] дэлдсэний дууг маш тодорхой сонссоноор хамаг бүгд гайхамшиг болсон тэргүүтэн гайхамшгийн зохиол маш олон болой.

	Богдын зарлиг номлол гэвээс сүүдэр наймтайд гэнэт айлдсан шүлэг Замбуутив нийт хийгээд ялангуяа Халхын амьтанд амгалан жаргалан, гүйцэд төгөлдөр43 төгссөн цаг шинийн гэгээг ургахын тусад зохиосон «Арван зургаан найдангийн тахил товч хураангуй», хойд зүгийн оронд шашинд тангараг доройтож гэмтэх болсноос гэвш зарим нэг бээр цанидын таван ботийн үг утгыг нисваанисын нөхөрт болгоох, шашныг эвдэгч ноёд түшмэд, суртаалыг эвдэгчид шашныг барьсанд илтэд эрэмших тэргүүтэн ирээдүй цагт гарах болохын байр байцыг болгоож, Далай лам, Банчин богдод [90б] муу ёр тэдгээрийг амарлиулахад дуртгасан солдив, ирээдүйд ирэх учир шалтгааныг толилж «Сахиус Бэгз Жамсранд хатангатган даатгасан шүлэг», Банчин эрдэнийн дэргэд ирээдүйн тус олныг мэдсэнээс мандлын хамтад өргөсөн хөрөг тус тусын «Хүслийн залбирлын шүлэг» тэргүүтэн олон үзэгдэнэ. 

	Тэр мэт бурхан бодтой лугаа ялгалгүй энэ Богд сүүдэр 28 зооглосон усан эр барс жилд (1842) нийтийн үзэх үзэлд Гүмбүм, Уй Зан-ийн номын оронд жолоо хандаж заларсны зам дээрээс арилсан Хажодын оронд залрав хэмээн сонссон болой. 

	 

	VI Богд Лувсанбалдандамбижалцан

	Жавзан Лувсанбалдандамбижалцан хэмээх хувилгаан тодорсон нь: XIV жарны усан эм туулай жилд (1843) [91а] оронд дүр хувилсан болой. Халхын олон амьтан нийтээс Далай лам, Банчин богдод айлтгасанд, Жавзандамбын хувилгааныг тодруулж айлдлаа. 

	Түүнээс сүүдэр долоо дээр арслант ширээнд бодтой залсан боловч урьд дүр бээр “Умар зүгийн амьтан нугуудад аврал итгэлийн наран мандах боловч гэнэт цагийн раху бээр халхлах” хэмээх таалал үзүүлсэн мэт 46 хоног хэртэй болсноос гэнэт таалал төгссөн мөн хэмээн сонссон болой. 

	 

	VII Богд Агваанлувсанчойживанчүгпэрэнлэйжамц

	Түүний сүүлд бурхан авидын гэгээн бодтой лугаа ялгалгүй Жавзан Агваанлувсанчойживанчүгпэрэнлэйжамц хэмээх хувилгаан гарсан нь:

	«Гаадам лэгбам»-д [91б] “Зүүн зүгийн Дорждангийн хойд зүгт орон Бүржал44 хэмээх Төвөд буй” хэмээсэн. 

	«Балбын хаан Дэвалха-ийн Тизүнд увдисалсан»-д:

	 

	“Миний зүрхэн адил охин чи

	Төвөд хэмээх ялгамжит хэтэрхий орон

	Уул өндөр газар цэвэр цаст уул онгоны энгэр ширэгт

	Үзэсгэлэн мэтэд тэнгэр оршигч орд харш

	Сонин гайхамшигтай тус амгалан гарахын нутаг

	Дөрвөн зүйлийн мөрөн урсаад ой цэцэрлэгээр үзэсгэлэн

	Үр таван зүйл ургасан эрдэнэ элдэв зүйл гармуй”

	 

	хэмээсэн ялгамжтай хэтэрхий олон эрдэм төгссөн Төвөдийн нутаг, цаст уулын оронд хотол чуулганы угсаанд төмөр эр нохой жилд хувилсан болой. Халх нийтээр Далай лам, Банчин богдод айлтгаснаар [92а] Жавзандамба Дарнатын хувилгааныг тодруулж айлдсан. Жалван ринбүчигээс гэнэнгийн санваар зооглосноор, Агваанчойживанчүгпэрэнлэйжамц хэмээх алдар өргөлөө. 

	Түүнээс Төвөдөөс нааш залж Халхын оронд ирэв. Сүүдэр зургаа хүрсний дээр Халх нийтийн оройн чимэгт арслант өндөр ширээнд хоёр өлмийг илт байгуулснаар гурван савын амьтан бүгдийн аврал итгэл болсон бөлгөө. Түүнээс ёнзон нараас гүн хийгээд аугаа их номын рашааныг зооглосон бөгөөд төгс хувьтан шавь нарт үзсэн сонссон дурдсан хүрэлцсэний барилдлагаар тоолшгүй [92б] амьтныг боловсруулан гэтэлгэхийн мөрд байгуулав. Эдүгээ цагийн амьтдыг очирт хөлгөний мөрд байгуулахын тул шидтэн егүзэрийн явдалд орохын тааллаар арвисыг баригчийн винайн ёсыг өчүүхэн нэг үзүүлсэн нь шашин амьтны тус амгаланд хорлон хөнөөгч биет ба биегүй хүн хийгээд хүн бусын хүчийг номхотгохын тул нийтийн эс арилсны үзэх үзэлд буудах ба нум сум барих, шившүүр45 татах, заримдаа сархдад цэнгэхийн дүр зохиох зэрэг элдэв зүйлийн дүр хувилгааны дуурайн бүжгээр урьд дүрийн шидтэний эрх баялаг Нагбожодбагийн зохиолыг жич бас сэргээхийн цадигийг өмчлөн авахад илтэд зүглэв. 

	Энэ Богдын зохиол явдал нь дээр гарсан «Явсрай жалби судар», [93а] «Тааллыг хураасан» тэргүүтнээс номлосны утга мэт оршивч их хутагтан дээдсийн явдалд ухаан бодол мунхарсан буян дорой төрөлхтнүүд шуламсын адистид зүрхэн дотор оршсоны эрхээр элдэв зүйлийг гүтгэж хочлон өгүүлсэн нь шувуудын хаан гардийн хүч идтэй мөчөөрхсөн эрэгчин тахианы үлгэр мэт агаад бэлгэ дэмбрэл зохьсонгүй тул сэтгэл гашуудмуй. 

	«Илт онохын чимэг»-т:

	 

	“Тэнгэрийн хаан бээр хурыг оруулавч

	Гэмтсэн үр үл ургах мэт

	Бурхад заларсан боловч

	Хувь үгүйн тул сайныг үзэхгүй”

	 

	хэмээн номлосон мэт хойд зүгийн амьтны заяа дутсан, хувьтай амьтан гүйцэх болсон, энэ Богдод даншиг [93б] өргөхийн үест амьтан олны амийг тасалсан ба Халх олноор ламыг ариун мөн чанарт эс үзсэний дээр элдвээр хочлон муушаасны шалтгаанаар сүүдэр 19 нас зооглосон шороон луу жилд (1868) лагшин чилээрхэхийн дүрийг үзүүлснээс өвөл цаг амгалант Сухавадийн оронд илтэд ажирсан болой. Би бээр энэ Богдын цадигийг энэ төдийхөн сонссоноос бусдыг мэдсэнгүй. 

	 

	VIII Богд Агваанлувсанчойжинямданзинванчүгбалсамбуу

	Түүний хойд дүр хэргийн тухайд алдрыг өгүүлэх бидний тийн удирдагч дээд, цор гагцхан аврал итгэл Жавзан лам очирдара Агваанлувсанчойжинямданзинванчүг хэмээх алдар төгссөний хувилгаан хувилсан мөн. Дэлхий дахин бүгд амьтан хоцролгүйн дээргүй аврал итгэл, шашин төр хослон барилдсаны эзэн, энэ Богдын угсаа удам [94а] орон алинд мэндэлснийг өгүүлье. 

	Зуун живаа тоотой гурван мянган их ертөнцийн орны дундаас Замбу бригша модоор бэлгэдсэн Замбуутивийн дунд орших галавын эцэс цагаар ч үл эвдрэх гурван цагийн бурхан бүгд илтэд бурхан болохын орон Энэтхэгийн оронд орших Дорждан хэмээх, Замбуутивийн зүүн зүгийн их Хар Хятадын хаан гүрэнд Манзширын гэгээний бодтойгоор оршсон ариун орон Утай шан хэмээх, өмнө зүгийн далайн захад их нигүүлсэгч хутагт дээд хоншим бодисадва хийгээд гэтэлгэгч Дара эхийн орон Риво Бодала-ийн орон хэмээх, баруун зүгт Үржинхандын нууцын сан Хэрүга аяндаа бүтсэн орон, [94б] хойд зүгт анханд Багүда хэмээн алдаршсан бөгөөд хожим Шамбалд алдаршсан хувилгаан номын хаан ихийн арилсан орон нь Замбуутивийн арилсан таван орон хэмээн алдаршсан бөлгөө. 

	Бас Хутагтын оронд нийтэд алдартай 6 балгас, 500 орчин тойрон орон, 16 их орон, 1000 бага сага орон, 360 хүний язгуур, 720 өөр хэлний зүйл хязгаарлашгүй буй хэмээн номложээ. Тэдний дотроос ялгамжит хэтэрхий оршсон цаст уулын хүрээгээр хүрээлсэн оронд дээд Ари-ийн гурван аймаг, завсрын Уй Зан Рүши гурав, доод Амдуу Хам Ган гурав хэмээх алдаршсаны дотор, цаст уулын эрихсээр хүрээлсэн орны дунд арван буян [95а] бүрдсэн Жидшод хэмээх голын дэнж Шагжамуни бурхны орд Лхас хэмээсэн;

	«Манзширын язгуурын дандар»-д “Тэнгэр хийгээд орон хэмээхийн Цастны дотор оршсон хэмээн” бошго үзүүлсэн их орон ялгамжтай хэтэрхий Лхас хэмээн нийтэд алдаршсан хутагт хоншим бодисадвагийн46 бэлгэ билгийн гэгээнээс бүтсэн орд харшийн ойр Уй-н газрын хувьд, Төвөдийн хүний дөрвөн угсааны доторх Жидшод Дэвадон47 хэмээхийн язгуурт мэндэлсэн болой. Халхын хаад ноёд ихэс хийгээд шанзав нараас Банчин богд, Далай лам хийгээд Ламо чойжингуудад бошго айлтгасанд Жавзандамба ринбүүчийн хувилгаан эндүүрэлтгүй мөн хэмээн тодруулж айлдсан. 

	Халх нийтээр Богдыг [95б] залж ирэхийн үед, Далай ламын гэгээнээс сайн галавын мянган бурхны долоодугаар Равсал бурхны хувилгаан Ари ринбүүчи Хайдүвданзинчойжиням-ыг энэ Богдын ёнзон болгож зарлиг буув. Түүнээс гэнэнгийн санваарыг зооглосноор Агваанлувсанчойжинямданзинванчүг хэмээх алдар өргөсөн буй. 

	Түүнээс ертөнцийн эрх баялаг хоншим бодисадвагийн орноос хөлгийн жолоо эргүүлж Халхын орны гол, ялгуусан бээр бошго үзүүлсэн их орон Их хүрээнд залж ирэв. Умар зүгийн хааны оронд амьтан нийтийн оройн чимэгт арслант ширээнд өлмийн лянхуа алтан хүрд илтэд дурдсанаар сансрын эцэс хүртэл очир мэт батад оршсон мөн бөлгөө. 

	Энэ Богдыг ширээнд залсан цагаас [96а] одоо хүртэл чанадсын цагийн хөлсөөн тэргүүтний аюул үл болсон бөгөөд жил өнөтэй өег, асар үлэмж өвчин тахал хур ус зуд ган тэргүүтэн үгүй. Далай ламын гэгээн ч Халхын оронд заларч ирсэн тэргүүтэн урьд нь эс үзэж эс сонссон сонин гайхамшигтай хувь сайн ургасан нь хамаг бүгдэд илэрхий бөлгөө.

	 


ХОЁРДУГААР БҮЛЭГ : Бурхад бошго үзүүлсэн мэт санваар хичээгч хааны ёсоор хааны ширээнд заларсан ёс

	 

	I. Богд бээр санваарыг хичээгч хааны дүрийг барихад ялгуугсад бээр бошго үзүүлсэн ёс

	 

	Намо гүрү. «Манзширын язгуурын дандар»-д: 

	 

	“Бурхны эрхэм зарлиг ба газрын дээр 

	Цагийн цөвд ертөнц доройтвоос 

	Санваарыг хичээгч хааны дүрээр

	Гарах болох нь дамжиггүй”

	 

	хэмээн цаг цөвтөхөд шашин хийгээд ертөнцийн хаан төрийн ёс доройтвоос санваарыг хичээгч төрөлхтөн дээдэс шашин төр хоёулыг тэтгэхийн тухай хослон барилдуулж тэтгэгч хаан дүрийг баримуй” хэмээн бошгийг нийтэд үзүүлсэн. 

	Ялангуяа Богдын гэгээн энэ санваарыг хичээгч хаан төрийг барихад бошго үзүүлсэн нь:

	1 “Бас хувраг дээдэс нь

	2 Хутагт бус дор хутагтын нэрт

	3 Сингалийн тивд оршмуй. 

	4 Чанадсын эсэргүүцлийг буцааснаас

	5 Тэрсүүдийг айлган хашрааж гаргамуй. 

	6 Тэр цагт аймшигтай болсон

	7 Цагийн [97а] цөвөөс гарах болмуй хэмээсэн;

	 

	“Хаан Хар хэмээх нэртэй хэмээгч дор

	Үсэг Са хэмээх санваар хичээгч гармуй”

	 

	хэмээн гарсан буй. Тэр ч ямар мэтийн үүднээс таарах буюу гэвээс

	«Жүд»-ээс “Урьд орон элдэвт ертөнцийн хаан элдэв зүйл гарахын ёсыг үзүүлсэн ба ялангуяа санваар хичээгч хаан гарахын ёсыг урьд өгүүлснээс орон бусад нэгэнд гарахыг бошго үзүүлсэн мөн. Анхдугаар шадаар энэ Богд хувраг хааны дүртэй хийгээд Жавзандамба нэрийн угсаа үсгийн үүднээс нийтэд алдаршсаныг үзүүлэв. 

	Хоёрдугаар шадаар Жавзан Дарната хэмээх буюу Долво Гомбын48 бие зарлиг сэтгэлийн хувилгаан [97б] гурав гарахад бошго урьд үзүүлсэн мэт бие зарлигийн хувилгаан хоёр нь Хүч төгөлдөр аймгийн ноён ба үйлстэй гэвшийн ёсоор Төвөд оронд гарна. Тэр хоёулд хувилгаан гэж алдаршсаны нэр байхгүй. хувилгаанд алдаршсан нь сэтгэлийн хувилгаан Богд энэ мөн. 

	Ер Хятад, Төвөд, Монгол гурвыг ригсүмгомбын номхотгох хувьтанд номлов. Хятад бээр манзуширын, Төвөд бээр жанрайсэгийн, Халх Монгол бээр очирваанийн номхотгох хувьтан мөн бөгөөс, бурхны бие нь Жанрайсэг, зарлиг нь Манзшир, сэтгэл таалал нь Очирваанийн мөн чанарт ургасан буй. Ялангуяа Богд энэ Дарнатын гэгээн, түүний угсаа болсон дүр бодтой бус49 бөгөөд “Дарнатын таалал сэтгэл нь Очирваанийн чанартай Монгол улсын эцэс туйлын хувьт бурхан мөн” хэмээн бурхан бүгдээр [98а] адистидалсан хувилгаан бие мөн тул зах хязгаарын амьтан Монгол улсын тус агуу их өөрөө аяндаа бүтсэнийг үзүүлжээ. 

	Гуравдугаар шадаар Монголын нутаг оронд оршсоныг үзүүлсэн. 

	Дөрөвдүгээрээр шадаар Гоминда тэргүүтэн хилэнцэт хязгаарын цэрэг тэргүүтэн чанадсын эсэргүүцэл бүгдийн байр ургасан цагт гадууртаа болбоос цэргийн өмөг чуулган, дотууртаа болбоос төрийн рид хувилгааны хүч, нууцдаа болбоос жигжидийн тарнийн түлхор хатуу хүчтэйгээр тэдгээрийн хүчийг дарсан бөгөөд буцааж зохиосныг үзүүлсэн болой. 

	Тавдугаар шадаар Энэтхэг хутагтны оронд бандида хэмээн алдаршсан бөгөөд энэ гүрэн оронд тэр журмын [98б] угсаа мэт одоо зарлиг таван ботийн судар ёсыг эцэст нь хүрсэн чойрт гавж хэмээх мяндгийг таалах журам байх тул энэ Богд энэ бодтойгоор гавжийн дамжаа барив. Сэра Жавзан Чойжижалцан-ийн зохиосон игчааны дээрээс дацан шинээр байгуулжээ. Бас номын хаан Соронзонгомбын арван цагаан буяны цаазыг арван зургаан ариун хүний номын журам гарсан мэт цааз буянтайгаар тогтоож, зөв номтны шашинд орогч бүгдэд шагшаабадын сургаал цаазад ёсчлон оршуулах цаазыг зохиосон бөгөөд, тэрсүүдийн ёс журмыг барих ба шагшаабад цалгардсан хийгээд буруу үзэл баригчдыг цаазаар гэсгээж, хожим гарахгүй болгох аргыг үзүүлснээр, төрөлхтөн тэдгээрийг айлган хашраан залхааж зохиосныг үзүүлсэн буй. [99а]

	Зургаа долоодугаар шадаар амьтад ном лугаа таарах бус, цаг үргэлжид хилэнцийн үйлэнд орших бөгөөд, хэрцгий хаад түшмэд ноёд, хүн хийгээд хүн бусын хортон бүгд ч бурхны шашинд өшөөтэй, бурхныг даган орогч шавь нар ч номын үг утгад ёсчлон анхааран авалгүй өөрийн сэтгэл үндсийг нисваанисын нөхөрт болгох буруу явдал янзын үүднээс бурхны шашныг эвдэх аймшиг болж, таван цөв дэвэрсэн цагийн эцэст энэ Богд санваар хичээгч хааны дүрээр ирэхийг үзүүлсэн мөн. 

	«Бодисадвагийн аймаг савын 28-р бүлэг»-т:

	 

	“Тэр үес аймшигтай болсон

	Тэр цагт амьтан [99б] номын ёсоор бус

	Насад хилэнцийн үйлэнд оршмуй. 

	Хаад нь хэрцгий сэтгэлтэй

	Хүмүүн хийгээд хүмүүн бус нугууд нь

	Бүгдээр ч шашинд маш харшилмуй. 

	Би бээр номлосон номын сан нугуудыг

	Тэд бүгд эвдэх болно”

	 

	хэмээсэн мэт болой. хойд бошгийн утга нь “Урьд Энэтхэгийн оронд бурхан бээр бошго үзүүлсэн Нагбожодба хэмээн алдаршсан тэр, жич бас аймшигт болсон цөвийн цагийн эцэст хүрвээс нэрийн уг үсэг Са хэмээх санваарыг хичээгч хааны дүрээр ирэх болмуй” хэмээн үзүүлсэн мөн бөгөөд энэ Богдын алдар Агваанлувсанчойжиням хэмээсэн нь тойны санваарын алдар мөн. Хааны төр барьсан Эзэн хааны ширээнд эрх өргөж өргөмжлөн [100а] магтахын гайхамшигтай алдар ч шашин төрийг хослон барилдуулж эзэлсэн Богд Наран гэрэлт хаан хэмээн алдар өргөсөн тэр ч сүръяа хэмээх нарыг Төвөд хэлээр эхний үсгийг үзүүлжээ. Бас Монголын хаан хийгээд ялангуяа Халхын хаанд болсны бошго аль буй хэмээвээс,

	Бас «Манзширын язгуурын дандар»-д:

	 

	 

	1 

	“Түүний сүүлд газрыг эзлэгч хаан нь

	Их Дүрүка (Түрэг) хэмээгдэж үйлдмүй. 

	Төгс оюунтан олноо өргөмжлөх хэмээгдмүй. 

	Насад буянтай бөгөөд тахихад баясмуй. 

	 

	2 

	Лхам дулмаагийн рид хувилгаан нь 

	Түүний тарнийг ч машид бүтээмүй. 

	Тэрээр ч тарнийг машид бүтээсэн нь 

	Дэлхий дээр хааны тухайт болой. 

	 

	3 

	Зүг бүхний цэрэг нь их хийгээд [100б]

	Хааны алдар их бөгөөд 

	Язгуур угсаатай хаан бээр ч 

	Түүнийг хүндлэх ямагт болмуй. 

	 

	4 

	Язгуурын найман мянган хийд сүм

	Тэр цагт дэлгэрэх болмуй.

	Цаг бүхэнд түүний оронд бээр

	Олон их эрхэм зарлиг орших болмуй” 

	 

	хэмээн

	 

	5 

	Урьдын бурхад ч номлосон

	Одоо үе би ч номломуй

	Мөн рид хувилгаан их дуу хийгээд

	Хүсэл тачаангуйгаас ангижирсан дүр сэлтээр

	 

	6 

	Тэрчлэн ертөнцийг тэтгэгчин ба

	Ягчис шашныг сахин үйлдэх хийгээд

	Газрын дээрх шашныг сахин үйлдэгчин

	Тэр цагт гарах болмуй”

	 

	хэмээн гарчээ. Түүний Дүрүка хэмээхийн гарал нь монгол хэл мөн тул Их Монгол хэмээсэн мөн. Жовуу Адиша бээр [101б] «Сэрлинд заларсан түүх»-ээс “Хэрцгийг номхотгохын үед гэрэл нэгээр зах хязгаарын дүрүгийн хотод туссанаар арван гурван жил хүртэл Доржданд Монголын хөлсөөн тасармуй” хэмээж Дүрүка нь Монгол лугаа тусгаар бус хэмээн номлов. 

	Мэргэдийн эрхэт Янжингавилодой ч “«Их бодь мөрийн зэргийн дууны тайлал» бас «Дохионы ялгамж үзүүлсэн сайн номлол лиши гүрхан» тэргүүтэн олон сударт “Дүрүка нь Монголын нэр мөн” гэжээ. Тиймээс Их Дүрүка хэмээх, Их Монгол хэмээх, Олноо өргөгдсөн хэмээх нь одоогийн энэ Богдын хаан төрийг тэтгэсний алдар Олноо өргөгдсөн хэмээхийг ч маш тодорхой үзүүлсэн бөлгөө. 

	Хоёрдугаар бадгаар, Эрх дагина Дондүвлхамын50 [101б] алдарт үүнийг Дара эхийн хувилгаанд үзүүлснээр Богдын гэгээн хааны дүрээр шашин төрийг ёсчлон тэтгэхэд өнө удаан оршиж залрахын аргыг үзүүлэхийн нөхөр болохын бошго үзүүлсэн буй. 

	Гуравдугаар бадгаар, энэ Богдыг хүртэл Халх Монголын угсаатай дөрвөн хаан тэргүүтэн хаан язгууртан бүгд Замбуутивийн хаан хотлын дээдэд өргөмжлөгдөн өргөгдсөн үүнийг үзүүлэв. Түүний сүүлд хоёр шадаар Богд Жавзандамба Эзэн гэгээний орон гүрэнд мянган тоотой хийд сүм гарахыг үзүүлсэн болой. 

	Дөтгөөр бадгаар “Цаг бүхэнд ялгуусны эрхэм зарлиг, судар дандрын гол ёс бүгдийг оршуулж дэлгэрүүлэх болмуй хэмээн гурван цагийн бурхан бүгд бээр бошго үзүүлмүй” хэмээн бурхны гэгээн өөрөө номлосон болой. Урьдын бурхан [102a] бээр бошго үзүүлсэн тэрчлэн бурхан Шагжамунийн гэгээн өөрөө ч бошго үзүүлэх хэрэгтэй хэмээн

	“Умар зүгийн энэ газар зүгт шашин ном дэлгэрмүү” хэмээн бошго үзүүлж зохиов. 

	Тавдугаар бадгаар Богд энэ хурьцал хүсэл тачаангуйгаас ангижирсан мөн боловч дуу бүжиг хөгжим тэргүүтэн үйлийн мудра-г таалсан бөгөөд цэнгэхийн дүрээр оршиж ертөнцийн хаан төрийг тэтгэхийг үзүүлсэн. 

	Зургаадугаар бадгаар шашин нийт хийгээд ялангуяа винайн шашныг сахихын эрхэм ноджин чэнбо жалчэн Намсрай бээр яр хайлан ихийг байгуулахын үед сахиж аврах ба түүгээр үл барам энэ цагт бусад сахиус бүгдээр газрын дээрх шашныг сахих болно хэмээн маш тодорхой үзүүлжээ. 

	[102б] Ялангуяа Халхын их хаанд болсны бошго аль буй гэвээс, Бас «Манзширын язгуурын дандар»-д:

	 

	“Үсэг Ха хэмээхийн их хаан нь

	Баруун зүгээс үнэхээр ирнэ. 

	Зүүн зүгийн орон хязгааргүй дор

	Ганга мөрний захад орших болмуй”

	 

	хэмээв. Халх хэмээх нэрийн анхны үсэг Ха болох ба, Богд энэ баруун зүг Төвөдийн оронд дүр мэндэлснээс тэр орны зүүн буюу зүүн хойд зовхист оршсон Халх Монголын оронд үнэхээрийн учир шалтгааны замаар залран насад оршиж, шашин амьтны тусад санваар хичээгч хааны дүрээр гүрэн оронд оршсон ард амьтан бүгд хийгээд зах ба дундын бага хаад бүгдээс нэгийг ч үлдээлгүй буяны хүчээр эрхэндээ болгосон [103а] ба Богд бээр мөрөн гол их Туул хэмээх Ганга мөрний захад амгалан төгөлдөр Шамбал лавран хэмээхийг байгуулаад үргэлжид оршихын зохиолыг үзүүлснийг ч бошго үзүүлсэн мөн болов уу гэж бодно. 

	V Богд бээр:

	 

	“Банчин богд хамгийг айлдагч дор

	Ламын гүндаа хорин долоо багтсан хөрөг өргөснөөс

	Их хамбын эзэн чанарт ачит ламд

	Лам хорин долоогийн хөрөг өргөсний хүч хийгээд

	Буянаар Бэда51-ийн хэрэг бүтэх мэт

	Их баярын зохиол үйлс дэлгэрэх болтугай”

	 

	хэмээсэн тааллын утга ч энэ Богдыг санваар хичээгч хааны зохиолыг үзүүлэхийг дохионы үүднээс бошго үзүүлсэн мөн. V Богдын таалал төгссөн усан барс жилээс (1842) [103б] эхлээд хорин долоон жил өнгөрсний хойд жилд (1870) энэ Богд хувилсан болой. Тэр нь V дүрийг таалал төгссөн жилээс VI Богд таалал төгссөн жил хүртэл 8 жил болсон. Түүнээс VII дүр мэндэлсэн төмөр нохойгоос таалал төгссөн жил шороо луу (1861) хүртэл 19 жил болсон бөгөөд бүгд 27 жил болсон бөлгөө. 

	Бас лам гучин тавын хөрөг өргөсний утга ч наймдугаар Богдын мэндэлсэн жил шороо нохойгоос (1874) сүүдэр гучин тавыг зооглосон усан туулай жилд (1903) хоншим бодисадвагийн хувилгаан Далай ламын гэгээн Халх Монголын оронд заларч ирсний дохио бошго мөн бөгөөд, Жалва явсрайд өргөсөн солдивын үг «Хуурмаггүй аврал» хэмээхийн дотор [104а]:

	 

	“Эцэг цаст уулын итгэл хоншим бодисадва

	Эзлэн барьсан орны амьтныг боловсруулан гэтэлгэж зохио”

	 

	хэмээсэн;

	 

	“Тэр адил хойд зүгийн цагийн цөв үүнд 

	Аврал итгэл та бээр авран соёрх. 

	Замбуутивийн орны ганц аврал та

	Цаг хийгээд ахуй үеэс бүгдэд

	Ялангуяа туулай жилийн үест нь

	Хувь дорой амьтанд нигүүлсэн айлд” 

	 

	хэмээжээ. Бас «Нууц зарлиг»-т:

	 

	“Туулай жилийг үзэгч бүхэн заяа сайн, аяа гайхамшиг

	Монголын оронд хойд зүгийн наран мандмуй. 

	Баруун зүгийн шашны наран гийх цагт”

	 

	хэмээхийн эхний шадаар урьд мэт усан эм туулай жилээс (1903) сайн цагийн байр ургаснаар Далай ламын гэгээн бээр [104б] Халх Монголын оронд заларч ирсэн бөгөөд цөвийн цагийн доройтол элдэв зүйлийн эрхээр шашин амьтан нийтэд тангараг доройтсоны гэм болсныг арилгаж адистидалснаас жич өөрийн оронд буцаж заларчээ. 

	Далай лам бээр модон луу жилд (1904) Халхын оронд заларсан мөн тул тэр ч нийлэхгүй гэвээс Монголын жилийн эх эхлэх ёс мэт болбоос тэр мэт мөн боловч, дүлваны52 ёс мэт болбоос туулай жилийн (1903) X сарын дотор ирсэн мөн бөгөөд тэр ч шашны үндсийг ч жич бас сэлбэрүүлэхийн бэлгэ дэмбэрлээр шисүм53-ийн үйлдвэр их хайлан тогтсон нь илэрхий. 

	Түүний хойно Богд энэ хааны дүр барьсан, бас Халхын оронд Авид бурхны нэг хувилгаан гарахыг үзүүлсэн нь:

	 

	“Туулай жилийн (1903) үест аврал Авидын гэгээн”

	 

	хэмээсэн хийгээд

	 

	“Дээд номыг [105а] бүтээхийн гайхамшиг зохилдохын шалтгаан

	Туулай жил магад бүтэхийн үйлсийг зохио”

	 

	хэмээн лхам Ригжэдмаа54 хийгээд зарлигийн сахиус Бэгз, Жамсран хоёрт залбирч үйлсийг даатгасан тааллын учир нь: олон амьтны амар жаргаланг гүйцээгч нь бурхан Авидын хувилгаан бие ба Бэгз ч түүний ялгамжит зарлигийн сахиус мөн; бас энэ Богдын түнлха55-д ч хамт нэгэн ургасан; тэдгээрийн дээр Бурхан багшийн шашныг сахихад урьдын ерөөлийн цагт ам авсан мэт өдгөө бурхны шашныг сахихад хэтэрхий болсон ёс тэдгээрийг тодорхой толилжээ. Тиймээс энэ Богдын хааны ширээнд заларснаас одоо хүртэл сахиус түүний [105б] лобүрлайзол56-ын дормыг өдөр бүр залдаг учир шалтгаан тэр мөн. 

	Бас «Ригжэдмаагийн солдив»-ийн дотор “Гаднын үзэх сонсох хүрэлцэхийг дурдсан цагт...” хэмээн V Богд бээр залбирсан утга мэт Лхам ригжидмаа тэр цөвийн цагийн амьтанд үлэмж энэрлээр одоо гаднаа мудра эхийн дүрийг барьж, энэ Богдын арвисыг барихын винайн ёсонд оршсон цагт шашин төрийг ёсчлон барихын нөхөр болсон Дондүвлхамын алдарт эх дагина, амьтан нийтийн үзэлд үзэх сонсохын оронд болсон энэ цаг ямагтыг толилсон нь илэрхий буй. 

	Жавзан Дарната «Гунгаанямбуугийн нууц цадиг»-т номлосон ирээдүйн бошгоос “Богд түүний хувилгаан гурвын дотроос адистидалсан хувилгаан нь [106а] зах хязгаарын амьтны тусыг зохиосны сүүлд Энэтхэгт нэгэн их хаанд төрөөд шашныг дэлгэрүүлнэ” хэмээсэн нь энэ Богдын их хааны дүрээр шашныг дэлгэрүүлж зохиосон үүнийг бошго үзүүлсэн мөн. 

	«Гаадам лэгбам»-д:

	 

	“Лянхуа нэгэнд навч долоо долоо бөгөөд

	Шагшаабад ариуны хувцсаар чимж үйлдэнэ”

	 

	хэмээн Раадэнгийн арцны долоон давхар навчаар үлгэрлэснээс Далай ламын долоон дүрээр ламын дүрийг барьсны бошго мөн хэмээн зарим нэг нь таалах боловч богд төрөлхтөн дээдэс бусдад ч тэр мэт төрөл үеийн томьёолол гарах хэрэгтэй бөгөөд [106а],

	«Хэ базарын дандрын гол шалгадаг 2-р бүлэг»-т:

	 

	“Долоон төрөлхтөн нь түүгээр жишсэн 

	Баясгалан үгүй баясгаланд муушаах 

	Чадал долоогоор бүтээх болно. 

	Үнэр бие сүр жавхлан их хийгээд

	Дуу сонсголон нүд лүгээ төгөлдөр хийгээд 

	Түүний сүүдэр долоон давхар болно. 

	Үзсэнээс егүзэр бээр танимуу”

	 

	хэмээн номлосныг дэлгэрэнгүй мэдэхийг хүсвэл «V Далай ламын хувилгаан төрлийн цадигийг багтаагч их сувд»-аас мэдэж болмуй. 

	Жалван Гэндэнжамц бээр:

	 

	“Долоон төрөлдөө амьтны тусыг сайтар үйлдсэнээс

	Цувиралгүй номын агаарт хураан үйлдмүй”

	 

	хэмээж, өөрөөр жишсэн бусад төрөлхтөн дээдэс ч ал шарын өнгөөр дуурайн бүжиглэх тэргүүтэн долоон төрөлд амьтны тусыг зохиосноос жич бусад зохиолд оршихын үүднээс шашин амьтны тусыг зохионо хэмээн номлосон утга мөн. Тиймийн тул Халхын оронд анх Өндөр богдын гэгээнээс долоон дүрийг хүртэл долоон тоотой хувилгаан хувилсан хийгээд тэдгээрийн сүүлд энэ Богдын гэгээн санваар хичээгч хааны дүрийг зохиосон нь урьд номлосон тэр мэт болой. 

	Түүгээр үл барам урьд Үржингийн оронд лам Димамэд57 хэмээх яв юм бээр хаан хөвгүүний дээд Гончогван58-г ирээдүйд зүүн зүгийн Хятадын хаан болохын бошго үзүүлсэн. Тэр цагт Гончогван-ийн хатан нууц бэлгэ билгийн [107б] дагина бээр эгэл хатны дүрийг барьж шашин төрийг ёсчлон барихын нөхөрт болоход амлан авсан ёс зэргийг хаан хөвгүүн Гончогвангийн дэлгэрэнгүй цадиг түүхэнд номлосон тул Богдын гэгээн Гончогвангийн хувилгаан мөн бөгөөд хаан болсонд энэ дагина ямагт нөхөр болсон нь маш илэрхий мөн болой. 

	«Урьдын хаадын түүх хуучин лүндэн»-д:

	 

	“Амнаас утаа багсах ба урт зэс хошуугаар галын цогцыг идсэн нэгэн хаан төрийг эзлэх ба түүний сүүлд ханцуй дээр морь давхих, оройд нь нарны гэрэл мандах, таван зүйлийн цэцэг ургасан нэгэн төрийг барих ба түүний сүүлд шар үхэр хийгээд ногоон өнгөтэй эм тахиа хаан төрийг барина” 

	 

	хэмээн гарав. [108а]

	Тэр нь зэрэгчлэн хятад угсаатай хааны гаансаар тамхи татах, манж угсаатай хааны нударгатай дээл, сүр гэрэлтэй чулуун жинс, тогосын өд отгоор өргөмжлөн хүндлэхийг ч үзүүлэв. Түүний сүүлд монгол угсаатай хаан одоогийн Богдын гэгээнийг бошго үзүүлсэн болно. Үхэр хийгээд Халх хоёулд Монгол хэмээн нэрийн угсаа нийлнэ. Шар нь хувраг нийт санваар хичээхийн дүртэй; хатагтай тахиа хоёрын тачаал адилын үүднээс ижил; ногоон хүн гэсэн ч урьдын хуучин түүхэнд гарсан үг; эдгээр үг оролцсоноос чухам энэ дагина мөн. Богд яв юм хамтадсаны үүднээс шашин төр барихын дүрээр, ноёд түшмэдэд тогосын отго жинсээр [108б] өргөмжлөн магтсаныг ч энэ дохионы үүднээс тодорхой үзүүлжээ. 

	Хэрвээ зарим нэгэн “Энэ Богд хаан суухын бошго байх боловч Энэтхэгийн хаан болох хэмээсэн хийгээд түүнээс Манжийн хааны сүүлд Монголын хаан болох нь үл зохимуй” хэмээвээс, “Хаан дүрүка хэмээгдэх болмуй...” хэмээх тэргүүтэн урьд татсан тэр нь Манжийн хааны бошго мөн. Дүрүка нь Монголын хэлээр мөн тул Манжийн угсаа нь Годан59 монгол мөн хэмээн Хятадын хааны хуучин түүх дэвтэрт гарчээ. Түүгээр үл барам “Монгол дөчин ес хошуу, Халх долоон хошуу, Өөлд дөрвөн хошуу, Манж, Солоон, Барлог тэргүүтнүүд монгол угсаа язгууртай аймгийн тоонд буй. монгол хүний аймгийн угсаа нь Жагар ба Сахор [109а] хүний аймгаас эрт урьд цагт тасарсан” хэмээн Жагарын хаадын хуучин түүх дэвтрээс гарсан хэмээн Жагар улсын хэлэхийг Төвөд Монголын зочид жуулчдын үгээс бодтой сонсов. 

	«Манзширын язгуурын дандар»-д: 

	 

	“Түүний сүүлд газрын эзлэгч хаан нь 

	Их Дүрүка хэмээгдэнэ”

	 

	хэмээх тэргүүтэн зэрэгчлэн гарсан мэт болой. 

	Бас Банчин богд бээр «VIII богдын даншиг солдив»-ийн дотор ч “Манзшир богд эзэн дэлхийн эзний нэрээр...” хэмээх нэг шүлгээр энэ дүрийн үест гарах байр байцыг тодорхой толилсон нь илэрхий болой. [109б]

	Бас Дагпү ринбүүчи:

	«Бошог үзүүлсэн ариун гэгээн шилжи харба60»-д “Бас маш их ганжир дээвэртэй нэгэн хийдэд, орд маш өндөр нэгний оройд нэг шинэ алтан жалцан босгосны гэрэл хязгаарлашгүй цацарсан бөгөөд энэ бээр харанхуйг нэг хэсэг арилгах буй” хэмээсэн. Түүний угаас одоогоос хойш дараалан байгуулах хэрэгтэй хэмээн жалцан дөрвийг босгож тавьсанд хоёр жалцангийн гэрэл их тодорхойгүй буй. Алтан жалцан түүний ёроолд нэг ширээ байсан түүний дээр жич Майдарын гэгээн байх хэрэгтэй хэмээн рид хувилгаан хийгээд дохионы үүднээс бошго үзүүлсэн. 

	Тэр нь нэгдүгээр жалцанг IV дүр шинээр байгуулсан бөгөөд Дагпү гэгээний нас сүүдрийн эцсийн үед дүр хувилсан учир шинэ байгуулсан хэмээжээ. Гэрэл хязгааргүй цацарсан гэсэн нь IV Богд Дүйнхор ба Цанидыг байгуулснаас [110а] өчүүхэн удахын дохио, хойдох дөрөв нь V Богдоос VIII Богд хүртэлх дөрвөн хувилгаан мөн. Жалцангийн гэрэл их тодорхойгүй хоёр нь VI, VII дүр нас сүүдэр урт үгүй таалал төгссөнийг хэлэв. Майдар жич ирэх хэмээх нь VIII Богд Сэра-ийн игчаа шинэ байгуулсны дохио лүндэн буй. 

	Бас “Голын адагт нэг бул шилний дээр улаан хэлтэй хонх, 5 салаат эврээс гэрэл цацарч байсанд нэг азар дөрвөн зүгт дэлдэв” гэж айлдсан. 

	— Сайн төлөгч өчүүхэн хирээр халдсаны шалтгаан мэт гэж хэлсэнд хэл түргэдэв хэмээн зовох мэт нэг байв. Олон хүн цугласны дундаас [110б] таних мэдэх мэт нэгэн хувраг бээр,

	— Бага сага гэмгүй сайн болох байна хэмээсэнд, бусад нэгэн,

	— Түүний учир шалтгааныг та өөрөө санааны дотор лав мэдэж байна” хэмээхтэй сацуу бандида түүний зүрхэн дээрээс бүсгүй цагаан хуур барьсаны хуурын дуунаас сүръяа сиддхи хэмээх мэт нэгийн сүүлд,

	 

	“Энэ нь аяндаа гарсан хонх бөгөөд

	Нисваанисын гэмээр эс халдсан

	Хоосон дуу эгшгийг дуурьсгах боловч

	Ах дүү гурван тангаргийн бугийн буруу ерөөлөөр

	Толгойн дүрс гурвын хирээр булдсаныг

	Арилгаж үйлдэх нигүүлсэнгүйгээр үндсийг сануулсан тул 

	Гэрэл бадарсан орноос “Угаалын усыг цацагтун” 

	 

	хэмээхийн аялгуу маш тодорхой нэг гарч одсон болой. 

	Тэрний шил бул нь Монгол Халхын орон [111а] мөн. Түүний дээр хонхны хэл улаан барьсан нь VIII Богд, 5 эвэр нь Халхын хааны дөрвөн аймаг дээр Богдын шавь нарыг нэмсэн тав мөн. Нэг азар хонхыг дөрвөн зүгт дэлдсэнээр Төвөдийн мэргэнд гайхуулагч зарим нэг бээр урьд дээдсийн бошгийг буруу тайлсан тул, түүнийг үзэж мэдсэн сүжиггүй төрөлхтний олон язгууртан энэ Богдын зохиолыг гэмд үзэх болсон. Тэр цагт мэргэд олон байвч Дагпү-ийн гэгээнтэй төрөл тутам урьдаас үйл ерөөлийн барилдлагатай нэг лам энэ Богдын зохиолыг гэмгүй хэмээн өгүүлсэнд, тэр ламд түүний учир шалтгааныг тодорхой үзүүлсэн тайлбарыг номлох хэрэгтэй хэмээн нэг хүн дуртгасанд шүтэж [111б] тэр лам манжи лхам61 буюу янжинмаагийн62 адистид зүрхэнд оршсоны хүчээр энэ Богдын зохиолд гэм өчүүхэн төдий ч үгүй хэмээн бошго үзүүлснийг илэрхий үзүүлсэн. 

	Гэвч энэ Богд билиг барамидын шашныг байгуулж, бурхан бодтойн бошго зэргийг тархаавч дөрвөн аймгийн хаад, дэргэд шавь нар тавын шар хар дээр доор төрөлхтөн зарим нэгний үндсэнд ах дүү гурван тангаргийн бугийн буруу ерөөлийн бузар орсноор, энэ Богдын зохиолыг бурууд үзэж гүтгэн хочлон өгүүлэх, дамжиглан дооглох болжээ. Тэр цагт тангаргийн бугийн буруу ерөөлийн хирийг арилгах аргыг ламын нигүүлсэнгүйгээр дуртгаж, хийд орон бүгдэд аврал гүрэмд шамдах хэрэгтэй хэмээн үзүүлсэн гэж бодогдоно. Энэ адилын бошгийн зүйл нэн олон боловч нэгэн удаа энэ төдий болой.

	Бус нэгэн хийдийн аймагт [102а] Монголын хаан нэг мөн хэмээх “Ламын дүртэй...” хэмээх тэргүүтэн дохио бошог байвч над мэтийн төрөлхтөн бээр тайлахын үе бус тул түр нэгэн эс бичсэн болой. 

	 

	 

	II. Аль учир шалтгааны үүднээс хааны төрийг барьсан ёс

	Шашин төрийн сайн ёс журмыг эвдэхийн тангаргийн бугийн хувилгаан хаан төрийг барьж орныг эзэлсэн учир шалтгаанаар, энэ Богд бээр нигүүлсэнгүйгээр тэсэлгүй чин зоригоор хаан ширээ эзэлсэн ёс болой. 

	Урьд анх галавын Олноо өргөгдсөн хааны цааз журам язгуурын онол дөрөв гарсны эрхээр хүмүүн нүгдийн авах гээхийг ёсчлон ялгах ба аль хүнд хөнгөний ялгамжаар цааз хуулийг зохиосон журмын хойноос дагаж ертөнцийн хаадын авах гээхийг ёсчлон үйлдэхийн цааз журам гарав. Ялангуяа [112б] шашин төр хоёр хослон орсон хааны цааз журам арван буяны цааз сайнаар хаан гүрнийг тэтгэх нь Жагар Балбын оронд гарсан юм. 

	Тэрчлэн урьд номын хаан Соронзонгомбо бээр арван буяны цааз журмын дээр гурван эрдэнэд бишир. Дээд номыг бүтээ, эцэг эхийг хүндэл, эрдэмтэн дээдийг үлэмж хүндэл. Язгуур өндөр хийгээд настанд хүлээж хүндэл. Амраг саданд шулуун зангаар яв. Орны хүн нарт тус хүргэхийн сэтгэлийг шулуутга. Нүдээр дээдийн явдлыг дуурайн, идээ эдэд эдлэхийг мэд. Ачтанд тусыг хариул. Шян дэнсэнд башир хуурмаггүй үйлд. Нийтэд тэгш бөгөөд бүү атаарх. Хатагтайн үгийг бүү сонс. Үгийг зөөлөн бөгөөд өгүүлэхэд мэргэш. Хөлгөн их бөгөөд ухаан уужим цээл үйлд хэмээх хүний ном ариун арван зургаан цааз гаргав. Түүний дээр [113а] их хаан Шүньзи хэмээх лүгээ V Далай лам Лувсанжамц хоёрын зарлиг зөвшөөн нийлсний агаараас «Үлгэрийн далай», «Дурдал ойр агуулахуй», «Винайн дөрвөн аймаг эш», богд Зонховын их бага «Бодь мөрийн зэрэг» нугуудаас хар цагаан үйл, нүгэл буяны зүг, авах гээхийг ёсчлон үйлдэхийг үзүүлж, үйл нь орон цагийн эрхээр дээр доор хүмүүн тус тусын үүднээс хөнгөн хүнд болох ёсыг үзүүлэв. 

	Тэр мэт шар хар эр эм хүмүүнд нэгэн насанд үзэж амсахын63 ёсыг тодорхой үзүүлсэн хааны цааз, номын журмын бичиг 64 дэвтэр буй. Улмаар Тэнгэрийн тэтгэсэн хаан тэргүүтэн урьдын хууль бичгийн утгыг тайлж номлон [113б] шинээр зарлиг цаазын сайн журмаар хаан гүрнийг тэтгэсэн. V Далай ламын гэгээн тэдгээр цаазын товч сургаал «Мүтил прэнва»-г номлож олон амьтан даяарын тус амгалангийн мөрийг нэн тодорхой зохиосон буяны журам бүгд буй. 

	Гэвч одоо харын зүгт баясагч шимнусын аймаг, шимнусын язгуурт буруу үзэл тангаргийн бугийн хувилгаан дэлхий дахинаа түгэх болж, түүний угсаа Хар Хятад, Орос, Манж тэргүүтний хэрцгий догшин хилэнцтэн болшгүй шимнусын язгууртай ноёд түшмэд бээр башир хуурмаг мэх гурваар хаан гүрэн нийтийн амьтан бүгдийн эд таваар эдлэл хогшлыг хүчээр булааж, гэмгүйг буруу цаазаар цаазлав. Суварга сүм шүтээн, хааны эцэс хязгаарлашгүй үе угсаа удмын нандин шүтээн [114а] бодтой бурхан адилын Зандан зуугийн гүсүг-ийг түлсэн ба зарим нэгийг эвдсэн, заримыг газар хөсөрт хаясан, хааны ордны ойр хавийн олон дацан хурал номын журмын үргэлжлэлийг сөнөөж зогсоов. Сүм дуган бүхнийг малын хашаа гахайн хороо болгоод гурван эрдэнийн хэрэгсэл бүгдийг сүйтгэв. Монголын хувраг гавжийн мяндагтан бүгдийг Хятадын янхнууд лугаа хамт нэгнээ нөхөрлүүлэхийн үүднээс хар болгох муу журмыг тогтооход завдаж, түүнд ороогүй хувраг тойныг цаазаар цаазлах хэрэгтэй хэмээв. 

	Бас Гоминда хэмээх Хар Хятадын хулгайчийн харьяат ноёд Утайшан [114б] орны шүтээн ба дуган тэргүүтний юмыг дээрэмдсэн. Түүгээр үл барам тэрээр нийт хаан гүрний хувраг бүгдийг цэргийн үйл хийлгэхийн муу журам гаргаж, зарим хуврагийг гэргийтний тарианы ажил хийлгэх хэрэгтэй гэсэн муу журам цаазыг нийт хаан гүрэнд тархаав. Бас мэдэл хүч хийгээд эдлэл дорвитой нь ядуу хүнийг албаас үнэ өртгөөр зольж болох муу цааз гарсан зэрэг лалын номын ёсоор, урьдын Богд Эзэн хааны номын ёсоор тэтгэсэн сайн цааз журмын угсаа бүгдийг эвдэлж нэрийн төдий ч оромгүй болгов. Эзний алтан орд тэргүүтний дацанг эвдсэний муу журам мэт бусад оронд оршсон бурхны шашны журам бүгдийг эвдэхэд шахжээ. [115а]

	Тэр үед Их Хүрээний улс бүхнийг захирагч амбан хэмээх зарим хар хятад хуврагийн аймагтай хэрүүл тэмцэл, өш хяхал санаа барилдлага муугийн үүднээс зүй бус ихийг дахин дахин үйлдсэнээс шалтгаалж, нэгэн өдөр Хар Хятадын амбан цэргийн өмөг чуулганаар хувраг цугласанд буу зэвсгээр хорлохын завдлыг ямар мэт туурвивч хорлохын учир өчүүхэн ч үл болсон нь Богд гэгээний аргад мэргэн нигүүлсэхүйн адистид болоод тангарагтан шашны сахиус нугуудын алмайталгүй сахин аварч зохиосон санаж сэтгэшгүй аугаа хүчний илэрхий дохио бөлгөө. 

	Судраас:

	 

	“Буяныг үйлдэгч нугууд дор нь 

	Бусдаас гарсан хорлол хийгээд [115б] 

	Тэнгэр хийгээд шимнусын аймгуудаар 

	Зэтгэрлэн үйлдэж үл чадмуй”

	 

	хэмээсэн мэт үзэгдэнэ. 

	Бас урьд Жагар, Балба, Цаст Төвөдийн зүгт ч цагийн хөлсөөн тэргүүтэн аюул олны шалтгаанаар Амдуу,Уй Зан гурвын хийд орон ба шашныг баригч төрөлхтнүүдэд доройтол гай ирснээр шашны зүг бүхэн сөнөхөд шахсан мөн. Далай ламын гэгээн ч өөрийн ёнзонд өргөсөн айлтгал бичгийн дотор “Амдуу,Уй Зан гурав хийгээд Жагар, Төвөд тэргүүтний шашныг баригч богд дээдсийн оронд цагийн урвалын аюул их бөгөөд шимнус хийгээд тангаргийн бугийн башир арга элдэв зүйлээр зэтгэр ихэд баймуй хэмээн таалал маш гашуудсанаас тугдамд тунгаан болгоомжлохыг нягт зохио” хэмээн гарсныг [116а] би бээр бодтой үзсэн болой. 

	Тиймийн тул V Богд бээр: 

	 

	“Энэ адилын цаг болоход 

	Шүтээн хийгээд гүндаа бүгд

	Мөргөл тахилаар тахихын орноос өнгөрмүй. 

	Төрөлхтөн хүн үзэхгүй оронд үнэхээр нуу” 

	 

	хэмээв. 

	 

	“Шашныг эвдэгчид бээр шашныг баримуй

	Дээрэмдэгч гуйланчид бээр тэргүүлэгч лам ловон болмуй

	Шашныг баригч дээдэс төрөлхтөн нүгүүдийн

	Сэтгэлийн таалал бүгд зовон алжаамуй 

	 

	хэмээсэн;

	Лүндэн зарим нэгнээс “Өнөө маргааш цөвийн цагт шашин хиртмүй. Шашин амьтны доройтол гайс ихийн үе” хэмээсэн; Гэргийтнүүд ч булааж дээрэмдэх ба хилэнцийн үйл, булаан хулгайлахад баясмуй. [116б] Үйлийн үрийг үл бодон буруу номыг бүтээмүй. Дээдэст атаархан доордсыг хөнөөмүй. Мэргэд дээдсийн журам ёсыг эвдмүй. Доорд муугийн үйлэнд дурламуу” хэмээх тэргүүтний бошго дээрээс буусан. Шашин хийгээд улсын хаан төрийг эвдэх шимнус тангаргийн бугийн олон зүйл хувилгаан газар дээр түгэх болоод ухаан мунхарсан төрөлхтнүүдийн толгойг эргүүлж энэ хойдын тус амгаланг сөнөөхийн муу аргад оруулах, лам богд нар дээдэст буруу үзэж гүтгэн хочлох муугаар өгүүлэх төрөлхтөн бүхний чихэнд улиг болох тэргүүтэн цөвийн цагийн нэн адаг туйл болсон бөгөөд аврал сайн галавын мянган бурхан ч айж зугтах байртай болж одсон болой. Тэр мэтийн авир байцаар нэгэн доголон болжморын төдийн ч аврагч үл олдох [117а] аймшигт жийргэмшигт их цөл говьд их хорт олон амьтны дотор нүдгүй олон хүүхэд хоцорсон мэт болсон бөлгөө. 

	Урьдын арван зүгийн орны ялгуусан хөвгүүн лугаа сэлт бүгдээр цаглашгүй нигүүлсэхүйн агаараас амьтныг эс тэвчих боловч, цөвийн цагийн амьтан бид маш хэрцгийн дээр цөвийн өөрийн авир төрх нуур мэт нэвчсэн тул номхотгохын аргыг олохгүй болж ганд нь орхисон цагт, ба бүрний Бурхан багш бээр нигүүлсэхүйн үлэмжид энэрэхийн үүднээс эзлэн барихад тангараг хүчтэйгээр 500 ерөөлийг дахин дахин тавьсанчлан тэмцэл төгссөн64 цагийн 100 насны үед Үл алзах оронд заларснаас гурван хөлгөний номын хүрдийг маш эргүүлснээр [117б] тоолшгүй амьтныг боловсруулан гэтэлгэхийн мөрт байгуулсан. Түүнээс Жагар, Төвөд, Балба, Хачэ нугуудад мэргэд шидтэн дээдэс өөр өөрийн бие бодтойн хувьтныг боловсруулан зохиосноос ариун оронд ажирсан. Одоо ч нийт Жагар Төвөдийн оронд мэргэд шидтэн дээдэс олон байвч, өөр өөрийн өмчлөн барьсан орон өчүүхэн төдийд номхотгогдхуун цөөхөн хэдэд номын зүгийн нэгхэн зүйл төдий, нэг аяга идээ ундаа төдийгөөр тус хүргэхээс бус, нийт хаан гүрэн ба нийт шашинд туслах сэтгэл үүсгэх төдийгөөс өөр яльтай үл зохиох тул, өөрийн тус бага сагаар өнгөрч буй. Тиймээс эдүгээ цагийн гүрэн оронд шашин болоод амьтад бээр эмч нь орхисон өвчтөн доройтсоныг хүүрийн оронд амьд хаясан мэт болж, дээр дунд доор [118а] хэн ч хайрлан бодохгүй ямагт болсон буй. 

	Сажа бандида бээр “Хилэнцийг эдлэгч хаан бээр хөнөөвч хүмүүний эрхэн номын хаан үлэмж тэтгэмүй”; “Дээдэс бээр дайсандаа асран үйлдвээс дайсан тэр эрхэнд ормуй” хэмээсэн адилын үед бурхан хийгээд мэргэд шидтэн дээдсийн бүхнээс үлэмж их нигүүлсэхүй нэн ихэд хөдөлснөөр чин зоригийн маш бат хөө хуягаар эзлэн зохиогч нь дээд Богд лам Дарната очирдарийн гэгээн мөн. Эрт тоолшгүй галавын урьдаас айлдал энэрэл чадал гурвын хязгааргүй эрдмийг олсон Богдын гэгээн эдүгээ цагийн амьтан бидэнд гагцхан хөвгүүн нь үнэхээр [118б] ядрах цагт эх нь бусдаас үлэмжид энэрэх мэт, хамаг бүхэнд үлэмж энэрэн нигүүлсэхийн агаараас нийт гүрэн орныг эрхээр урвуулсан их Богд эзэн хааны ширээг эзлэхийн дүрийг барьсан. Тэр мэтээс бус ертөнцийн найман номоор алгасарсан зарим эгэл төрөлхтөн ширван пратигабуд адил өөрийн амгаланг чухалд үзсэн бус болой. 

	Учир шалтгаан тиймийн тул «Бурхны тэгш орохуй дандар65»-т:

	 

	“Заримдаа амарлингуй заримдаа хилэнтэй 

	Заримдаа их тотгорлогчийн тусыг зохиох бөгөөд 

	Төрөл ба уул бүхэнд болой”

	 

	хэмээсэн мэт анхнаас Богдын гэгээн бээр амарлингуй мэтээр Хятадын талын амбан жанжин их сайдуудыг нүүр харах ба хэлсэн үгийг дагахын ёсонд оршивч, хожим Хятадын аймаг зүй бус ихийн [119а] авир байцад оршсоноор хорлохын барилдлагыг эхлэхийн байр ургасан цагт 

	«Манзширын нэрийг үнэхээр өгүүлэхүй»-д:

	 

	“Би үгүй арслангийн дуу лугаа төгссөнөөр

	Тэрсүүдийн муу гөрөөсийг айлган үйлдэх мэт” 

	 

	хэмээсэн;

	«Жүд»-д:

	 

	“Ламын зарлиг нь Эсрүнгийн эгшиг 

	Хорилтгүй арслангийн дуу төгссөнөөр 

	Тэрсүүдийг даран зохиох”

	 

	хэмээсний утгачлан энэ Богд бээр гэнэт зарлиг буулгасан бөгөөд Халх Монголын оронд оршигч хятад талын сайд жанжин хийгээд амбан журган тэргүүтэн бүгдийг гүрэн орны газрын хязгаарт хөөсөн. 

	Богдын гэгээн сансарт тэнцэхийн ханиас ангижирсан гайхамшгийн буян ялгамжтайн үрийн шинжид, ганцхан зарлиг бошгоор [119б] тэдгээр омог төгөлдөр ардыг нутгаас гадагш гаргасан нь дунгийн дуугаар бусад хөгжим бүгдийн дууг сүрээр дарах адил, арслангийн дуу аялгуу гагцханаар бусад өчүүхэн араатан гөрөөсний чуулганыг газрын хязгаарт хөөх адил, гагцхан доржпалам эрдэнээр бусад эд бүгдийг дийлэх адил, тэнгэрийн хаан Хурмаст гагцаар асуурь нарын олон цэрэг бүгдийг нэгмөсөн дарахтай адил болсон бөлгөө. 

	Судраас:

	 

	“Хаанаар номхотгоход хааны дүр 

	Увадиниар номхотгоход увадинийн дүр 

	Бярманаар номхотгоход бярманы дүр 

	Гандари бээр номхотгоход

	Өвгөн гандарийн дүрээр хувилан номхотгох болой”

	 

	хэмээн номлосон мэт ялгуугсад бээр бошго үзүүлсний үр боловсрохын цагт хүрчээ. Урьдаас Дамбадаржаалин66 хийдийн [120а] голд урьд байсан Эзэн хааны эрдэнийн өндөр ширээг Эзэн хааны алтан ордны67 дунд залаад, I дүрийн Богд бээр Манзшир Эзэн хаан лугаа ширээ нэгний дээр заларсан, III дүрийн Богд гэгээн бээр Эзэн хааны өөрийн агь хөвгүүний ёсоор заларсан, V Богд хаанд төрийг эзлэх тамганы түлхүүр мутарт аяндаа ирсний бэлгийн хүч лугаа барилдсан мэт V равжүнгийн модон эм гахай жилийн (1275) Монголын XI сарын дэгжин мандах шинийн 9-ний өдөр морин цагийн анхан мөч ургахтай сацуу Замбуутивийн зүүн хойд зүгийн буяны хүчээр хүрд орчуулагч ихийн хаан төрийг эзлэн таалсан гайхамшигтай зохиолыг үзүүлэв. [120б]

	Урьдын ялгуусан нугуудын бошгийн үрийн гэгээгээр угтамжлах үүднээс нийт хаан гүрний доройтлын харанхуйг арилгасан бөгөөд хаан төрийн бат сүлдний гэрэл гэгээ сүр жавхаагаар дэлхий дахины нийт амьтны амгалан жаргалан сайн цагийн лянхуа шинэхэн илтэд дэлбэрэхийн гагц садан, шашин төр хослон барилдсан санваарыг хичээгч хаан эзэн богд Наран хэмээгдэх энэ ямагт илтэд мандсан бөлгөө. 

	 

	 

	III. Хааны төрийг барьснаар ертөнцийн орны шашин амьтан нийтэд зарлигийн ач үлэмжид болсны учир шалтгаан

	 

	1. Шашныг барин тэтгэх дэлгэрүүлэхийн үүднээс өнө удаан мандаж оршихын аргыг үзүүлэхүй

	Үл алзах ертөнцийн орны эн уужимд сайн галавын бурхан мянган [121а] тоотойн дотроос Хорванжиг68, Сэртүв69, Одсүрэнгийн70 шашин бүгд энэ ертөнцөд оршилгүй цөвтөх ямагт болсон хийгээд эдүгээ тэмцэл төгөлдөр 100 насны цагт биднийг тийн удирдагч Ариун идээтийн хөвгүүн Шагжамуни бурхан бээр гурван зүйл номын хүрдийг Энэтхэгийн орны дунд гурван хөлгөний хувьтанд машид эргүүлжээ. Түүний судар тарнийн шашин их эрдэнэ нь зүг бүхэнд, ялангуяа Жагар, Балба, Хачэ, Төвөд орон хязгааргүйд ихэд дэлгэрсэн хэмээн алдаршив. 

	Гэвч өнөө маргааш хүний нас жар орчмоос доошилж, тэдгээр оронд оршсон шашин зонхи нь цөвтөж дууссан одоо цагт Төвөд хийгээд Халх Монголын [121б] оронд дэлгэрсэн нь эрхэн гол мөн. Бусад Энэтхэг хийгээд Хятад, шар Орос, Хүнхээр, Чантуу, Дасиг71, Тогар тэргүүтэнд шашин хэмээх хурал хурах мэт нэг байвч дэгс догс, тэрсүүд ба адын дүрст бөөгийн хараал тэргүүтэй лалын буруу ном дэлгэрснээс бус, шашин хэмээхийн ор тэмдэг төдий ч үгүй болов. Тиймийн тул тэртээх энтээх зах хязгаар нь олдохгүй их далайд цаг үргэлж хөвөх нэгэн нүхтэй алтан буулга лугаа сохор яст мэлхийн толгой хэзээ нэгтээ цухалзсантай учрахын үлгэр адил, бүхий дэлхийн зах маш уужим огторгуй лугаа сацуу тоосго туйпуу өргөсний бутаар дүүрсэн шороо хогийн доторх нэг өчүүхэн алтан зоосны нүхтэй учрах адил бурхны шашинтай уулзах ч маш ховор чухаг [122а] буй за. Уг шалтгаан хийгээд мөн чанар үлгэрийн үүднээс ч уулзах маш чухаг болой. 

	Судар тарни хослон барилдсаны шашин энэ урьдаас ч нэн ховор чухаг болбоос, одоо хойд зүгийн амьтан бид ийм шашин лугаа уулзсан нь аврал Далай ламын гэгээн хийгээд Богдын гэгээний тэнцэх ханьгүй ачийн хүч мөн. Халхын оронд Жавзандамба ламын гэгээн залрахын урьд умар зүгийн амьтан бүхэн бээр нийт шашин хийгээд ялангуяа Богд Зонховын шашны үүдэнд орох нь байтугай шашин орших төдийхөн хийгээд шашин гэх үг төдийг ч сонсох бэрх байртай байна. 

	Тиймийн тул өндөр дүрийн богд Лувсандамбижалцангаас энэ Богдыг хүртэл шашныг барин тэтгэн дэлгэрүүлж зохиосонд [122б] шүтэж зах хязгаарын орныг эрхээр урвуулж номын орон болгосон мөн тул, умар зүгийн нийт амьтанд урьд урьдын хувилгаан дүрүүд нэн үлэмж ачлалтай. Ялангуяа Хятадын хаан ширээг тангаргийн бугийн хувилгаан чивэлт шимнусууд эзлээд нийт хаан гүрний шашин бүгдийг эвдэхийг завдах тэргүүтэн хар зүгийн аймгуудын хүч чадал шөнийн харанхуй мэт арвижсанаар бурхны шашин бүгд нүнжиг нь барагдсан зул мэт болсон энэ цагт, Жавзандамба аврал очирдара бие бодтой энэ үгүй буюу байвч ухаангүй эгэл төрөлхтний санаагаар тэдгээр хилэнцэт ёсонд дагалдан орох нэгэн байсан бөгөөс, тэр даруйд бид ч шашин хэмээхийн зүг учрах байтугай хуврагийн тэмдгийн төдий ч байх [123а] маш бэрх болжээ. Тэр цагт энэ Богдын чин зориг нь ялгуусан бүхнээс ч нэн үлэмж баатар чадалтай тул амлашгүй тамын гал маш бадарсныг ч тэнгэр нарын баясгалангийн цэцэрлэг мэт толилсны хүчээр Эзэн хааны ширээнд залран, бурхны шашны наран баруун уулын тэртээ шингэснийг ч жич бас нааш авчирсан. Түүгээр үл барам урьд үгүй сайн журмын гэгээ сэлтийг ертөнцийн оронд огторгуйд мандуулж зохиосон нь эдүгээ оршсоор байгаа болбоос энэ Богдын ач нь урьдын заларч өнгөрсөн бурхан бодисадва бүхнээс ч нэн үлэмж болно. Урьд заларсан ба одоо ба ирээдүйн тоолшгүй ялгуусны хөвгүүд тэдгээр хэдий чинээ тэвчил онолын эрдэм дээдэд ажирсан боловч [123б] одоо бидэнд үлэмж ачтай гэхийн учир шалтгаан дэмий ихгүй буй. 

	Бас Лүдүв, Тогмид ах дүү, Жовуу Адиша, Богд Зонховын гэгээн тэргүүтэн Жагар Төвөдийн мэргэд шидтэний их баялаг дээдэс тэд нар шашин нийтэд үлэмж ачтай болсон хэмээн алдаршсан нь их боловч, эс мэдсэн, буруу мэдсэн, тангаргийн хиртэй болсон шашныг номлох тэмцэх туурвих гурвын үүднээс шашныг мандуулж үйлдсэн тул ач ихтэй. Түүгээр барахгүй тэдний орших цагт шашны дайсан хилэнцэт дэлхий дээр түгэх болсон ч өнөө маргаашид хаан ширээг эзлэхийн үүднээс шашныг эвдэх хорлол хийх байтугай тус хүргэж үйлдэгчин шөнийн од мэт олон бөлгөө. 

	Дээр өгүүлсэн мэтээр, энэ Богд урьд үгүй сонин гайхамшигтай зохиол олныг [124а] бурхны шашин нийт хийгээд ялангуяа Богд Зонховын шашин цөвтөхөд машид ойр болсон өнөө цагт, түмэн тооноос илүү гэлэнг Богдын зарлигаар цуглуулан, гурван шүтээний үйлдвэр яр хайлан-г тогтоосноор шашныг жич бас сэлбэрүүллээ. Санваар төгөлдөртнүүд архи уух, явдал алгасрагч нугууд гарсанд зарлиг цаазаар цаазлах тэргүүтнээр ертөнцийн оронд шашин өнө удаан оршихын аргыг нийтэд үзүүлсэн нь дээр доор хүн бүхэнд илэрхий. 

	Бас бурхны Ганжуур их эрдэнийн барыг сийлүүлэн, дүйнхрын лойлин, наян тохой хэмжээт алт шармал Жанрайсэгийн гүндаа бүтээн, хаан гүрний зүг зүгт оршсон хийд [125а] сүмүүдийн хуучин шүтээнийг сэлбүүлж, дацангийн үргэлжийн дэглэмүүдийг урьдаас нарийн нягтлан үйлдэх журмыг сайнаар тэтгэсэн тэргүүтэн ариутган шүүж айлдсанаар, бурхны шашин их эрдэнэ зүг бүхэнд гийхийн арга бүгдээр дээрээс дээшид дэлгэрүүлсэн нь бурхан Шагжамунийн гэгээн бодтой дахин заларч ирсэн мэт болсон нь далд бус болой. 

	Бас орны шашин зонхийг жич бас шинээр сэлбэж өрнөн дэлгэрүүлэхээр үл барам, урьдаас нэгэнт тогтсоныг цөвтүүлэлгүй барин тэтгэх, өчүүхэн нэгэн оршсоныг дээш болгож хэр зохисоор тэтгэв. Түүгээр үл барам орон тус тусад оршсон шашныг баригчдын сэтгэл таалал ч амаргүйн агаараас, шашин энэ цагт хэдий хэр орших үл оршихын байрыг нягтлан шинжилж бодож тунгаан байвч, Богд гэгээний өлмий хүргэсэн орнуудад тийм зүйлийг мэдэхгүй урьдаас ч үлэмж дэлгэрч гүйцэд амгалан жаргалант сайн цагийн байр ургасан нь энэ Богдын ач чадалд харгалзсан буюу. 

	«Чухаг дээд давхарласан судар72»-ын 43-р бүлгээс: “Одсүрэн энэ мэт бөгөөд үлгэрлэвээс сарын шинэдээр мөргөдөг мэт, шинэ саранд бус болой. Одсүрэн тэрчлэн алин нугууд надад маш сүжиглэсэн тэдгээр бодисадва нарт мөргөж үйлдэх буй за. Бурхдад тэр мэт бус болой. Тэр юуны тул хэмээвээс бурхад бодийн сэтгэлтнээс гарна. Бурхнаас нь ширван пратигабуд бүхэн гарна. Түүнд ийн хэмээх бөгөөд сарын шинэд бүгд мөргөх буй за. Арван тавны саранд тэр мэт мөргөх бус болой. [125б] Тэрчлэн аль нугууд надад хийгээд тэдгээр бээр ялгуусны хөвгүүн бодисадвад мөргөгтүн” хэмээсэн;

	Бодова “Лам нь турж үхэх шахсан ядмаг хүнд хоол өгч амийг аврах адил бөгөөд газарч лугаа хагацсан нүдгүй сохор муу заяаны халилд унаж явсан биднийг өндөр язгуур болоод тонилоход авируулсан мөн. Бурхан нугууд нь өлсөж ядарсан хүнийг цадах цагт эд бодоор тусыг хүргэхтэй адил буй. Бид нарыг лам бээр хотол чуулсан мөрд байгуулж дуусваас хойшид бурхад бээр номыг номлохоос өөргүй тул, бидэнд бурхнаас илүү ламын ач үлэмж мөн” гэж айлджээ. 

	Энэ Богдод үлгэр тэр адилын ухаанаар бодовч, бид нарт бурхан бүгдээс ч [126а] үлэмж их ачтай боловч, өнөө маргааш цагийн цөвд ялгуусан хийгээд ялгуусны хөвгүүд бүгдээс хэтэрсэн чин зоригоор шашин төр хоёулыг хослон барилдуулж төгссөн санваарыг хичээгч хааны дүрээр Эзэн хааны ширээнд залрах тэргүүтэн мэргэн аргын сонин гайхамшигтай олон зохиолоор, цөвтөхөд шахсан шашныг бие амь, эд агуурсад ч харгалзалгүй барин тэтгэн арвижуулах чадал гагц Богдын гэгээнээс өөр хэнээс ч үл гарах тул шашин нийт хийгээд ялангуяа Богд ламын шашин одоо хүртэл оршиж мандсан нь энэ Богдын ач мөн. 

	Банчин Лувсанчойжижалцан бээр Майдар, Манзшир, Жанрайсэг тэргүүтэн арван орны их баялаг ялгуусан хөвүүд хийгээд Шаарийбуу, Монголжийбуу, Равжор73, Одсүрэн74 тэргүүтэн хутагт дээдэс [126б] лугаа зөвлөн хэлэлцэхийн баясгалангийн хурим ихийг илэрхий эс үзвэй. Балдан Шавари75 тэргүүтэн шидтэн дээдэс, Замбуутивийн үзэсгэлэн бологч зургаан чимэг, хоёр дээд, таван мянган бандидагийн оройн чимэг Адиша эцэг хөвгүүд, Богд Зонховын гэгээн тэргүүтэн мэргэд шидтэн дээдэс ч өөр өөрийн номхотгогдууныг боловсруулан зохиогоод арилсан оронд ажирсан энэ цагт, газарч нь орхисон олон сохор мэт, гөрөөчид хөөгдсөн гөрөөс мэт үнэхээр доройтсон авралгүй бидэнд, гурван цагийн сайвар ажирсан хөвгүүд бүгдийн тааллын шимийг хураасан гүн увдис, зовлонгийн их өвчнийг арилгагч их эм, ухамсаргүйн харанхуйг арилгагч зул, тус амгалангийн дээдийг өршөөгч, хүслийг хангагч чандмань, дээд номын рашааны хур ихийг буулгаснаас хэрцгий догшин хилэнцтэний атар хөшүүн чилгэрийг номхотгон зохиогч, [127а] хамгийг айлдагч, [127а] ач тэнсэлгүй гурван аврал бүхэн хурсан” хэмээн язгуурын ламын ач тэнсэх ханьгүй хэмээн номлосны бүрэн гүйцэд үгийн утга амьтан бүхэнд бодтой илэрхий болой. 

	Тэр мэт зарлигийн их ачаар бурхны шашныг тодруулан зохиосон ертөнцийн орны нийт амьтны их багш буяны садан, таниагүй дээд ураг садан болсон бөгөөд, авралгүй нугуудын аврал итгэлийн тэнсэлгүй эцэс туйл, цөвийн цагт ялгуулсдын бошгоор эзлүүлэн санваар хичээгч хааны дүрийг барихын цагт хүрснийг цагаас өнгөрүүлэлгүй илт мэдлийн бэлгэ билгээр толилж, эзний ширээнд заларч шашин төрийн цааз хуулийг барин тэтгэн арвижуулагч эзэн гэгээн, ертөнц бүхний лам болсон Жавзандамба Дарната [127б] энэ Богдын ачийн хязгаарын живаа галавт номловч дуусашгүй бөлгөө.

	 

	 

	2. Амьтан нийтийн амар жаргаланг арвижуулахын аргыг үзүүлэхийн үүднээс зарлигийн ач үлэмж болсны учир шалтгааныг зохиох

	Ер ертөнцийн орны хамаг амьтны амар жаргалан бүгд шашин ямагтад харгалздаг болохыг урьдын заларсан дээдэс бүгдээр асар ариун олон учир шалтгаанаар олонтоо номлосон буй. Түүнээс ангид тусгаар ертөнцийн орны нийт амьтан амар жаргалан арвидахын аргыг хаанаас эрэвч үл олдмуу. 

	Бурхны шашныг барин тэтгэн дэлгэрүүлэхийн үйлдвэрт нэн их шамдах нь амьтны тус амгалан арвижихын дээд арга мөн тул, урьд үзүүлсэн мэтээр энэ Богд нь олон аргаар шашныг өнө удаан оршиход шамдах ёсыг үзүүлж, ялангуяа өнөө маргаашийн цагийн шувтаргад хуврагууд болбоос номын цаазад, хар улс гэргийтний аймаг болбоос хааны цаазад [128а] ёсчлон орших хэрэгтэйн зарлиг бошго буулгав. 

	Бас улаан гэж хараах зүхлэг үг, архи тамхи тэргүүтэн буруу тэжээл, шатар мягман үйчүүр тэргүүтэн дүдгар ванчигийн76 башир арга наадам тоглоом алиныг ч үйлдэж болохгүй хэмээн цааз хууль гаргаж, тусгүй ертөнцийн үйлдвэр, монжих алба гүжирдэх гувчуур татварын эргэлтийг хураах тэргүүтэн амьтан нийтийн амар жаргалангийн аргыг ил далд хэр зохистойгоор үзүүлсний ачлал адистидаар амьтан болоод бид Халх нийтэд өвчин хижиг, хэрүүл тэмцэл, ган зуд лүгээ гамшиг тахлын өвчин, цагийн хөлсөөн тэргүүтэн үл болоод, нийт хаан гүрний ард амьтны сэтгэл амгалан бөгөөд эд агуурс торго магнаг аль хэрэгтэй бүгдийг өөрийн эрхээр эдэлмүй. [128б] Түүгээр үл барам ном лугаа зохилдсон буяны үйлдвэр олон болсон бөгөөд, урьд эс уулзсан дээдэс олонтой уулзаж номын рашааны хувийг олсон нь энэ төдийгөөр үл барам хойдод амар жаргалангийн уг шалтгаан ч олон болсон бүгд аврал итгэл Богдын ачаар болсноос өөр хаанаас болов хэмээн эрэвч бусад орныг олохгүй дуусах болой. 

	Аврал дээд Богд урьд урьдын дүрээс одоо хүртэл Монгол Халхын амьтан нийтийн амар жаргаланг үргэлж таслахгүйн таалал хүслийн агаараас, өчүүхэн ч уйдах халшрахын сэтгэлгүй дахин дахин сайн зарлиг бошгоор сургамжлан, эцэг эх нь хөвгүүндээ нигүүлсэн энэрч халамжтай үг хэлэх мэт тооноос хэтэрхий тэтгэн зохиосон тул энэ ертөнцөд ч үлэмж ачтай. Өнөө маргааш цөвийн цагийн адагт ч Замбуутивийн дэлхийн эн уужмын төвд [129а] оршсон Энэтхэг, Хачэ, Балба, Төвөд, Лхазан-Аном, Сиян, Филин, Амэрук, Ангилжи, Цэронтабод, Биви, Германи, Асадара, Праншуда, Басадабал, Орос, Хятад, Шаза, Ивхан, Жиншо, Түртосия тэргүүтэн чихэнд алдаршсан зах ба төвийн хаад хийгээд бага хаадын гүрэн орон зонхид элдэв зүйл цагийн урвалын аюул, дайлдан хөлсөхөөр цааш нааш хядалцсанаас газар дэлхий бүгдийг мах цусаар дүүргэх болов. Зарим нэгэн цааш нааш үл зохилдох муу санаагаар цэргийн өмөг чуулганыг бэлдэх ба цааш нааших зочид аянчны эд булаах буюу алах, тэдний нутагт гал ус газар хөдлөх салхи шуурганы аюул ба халдвар өвчин хүчтэй хижиг амьтан бүгдэд гамшиглан халдах, идээ эд агуурс зэргийн [129б] өөр өөрийн эд таваарт ч өөр өөрийн эрхээр төгс эдлэн үл чадах, шимнус тангаргийн бугийн элдэв зүйл башир аргаар сайн цагийн хааны цааз хуулийг эвдэх тэргүүтэн цөвийн цагийн эндүү ташаа нуур мэт нэвчсэний байрыг өгүүлэхийн орноос хэтэрснийг илт сонсов. 

	Ер цөвийн эрхээр ард амьтан бүгдийн амар жаргалан нь шинийн саран хуучирч хомсдох мэт болсон бөгөөд, тэдгээр хаад ноёдын харьяа дотор багтсан албат иргэн улс бүхэн ч амаржин жаргах цаг үе байхгүй бөгөөд үргэлж тасралгүй зовлон зүдрэлд учран оршиж байхад, Монгол Халхын орны дотор оршсон амьтан бүхэн бие сэтгэл амар тайван уужим оршсон нь аврал Жавзандамбын гэгээний их нигүүлсэхүйн мэргэн аргын адистид ба бурхны шашинтай хаан төрийг хослон барилдуулж тэтгэсний [130а] ачид шүтэж гарсан нь бүгдэд илэрхий. 

	Түүнийг Сажа бандида:

	 

	“Дээдсийг ноён болгон захируулбаас

	Хэрэг бүхэн бүтэх ба амар жаргаланг олох буй

	Чандманийг жалцангийн оройд тахиснаар

	Орон зүгт өлзийтэй хэмээн мэргэд айлдсан болой”

	 

	хэмээсэн;

	 

	“Дээдэс бээр эрдмээ нуух боловч 

	Ертөнц хэн бүхэнд түгээмэл илэрмүй. 

	Задийн цэцгийг сайтар бүрхэвч

	Анхилам үнэр хотолд ханхлан үйлдмүй”

	 

	хэмээн номлосон мэт болой. 

	 

	
IV. Үл сүсэглэсэн төрөлхтний зүйлийн буруу атгагийн эцсийг арилгах ёс

	 

	Анханд, Жавзандамба Дарната аврал Богд дээдийн хувилгаан энэ ямагт бодтой бурхан мөн бөгөөд тиймийн тул Богдын гэгээний зохиол бүгд бурхны зохиол мөн байх хэрэгтэй болой. 

	Түүнд зарим нэг өгүүлрүүн:

	“Богдын гэгээн энэ бурхан бодтой мөн болбоос бие үлгэр лагшингаар хээлсэн лүгээ гэрлийн гэгээ тэргүүтэн үгүй. Бас эгэл хүмүүн мэт өвчин тусах, тачаангуйн эрхээр юм-ыг шүтэх ба архи хийгээд тамхи татах, дуу бүжиг хөгжим тэргүүтэн ертөнцийн муу үйлдвэр хийгээд эсэргүүлдэх амь таслах тэргүүтэн биеийн явдал маш муугийн дүр галбирыг илэрхий үзүүлэх тул бурхны хувилгаан бус гэвээс,

	Би бээр: Бурхан бусын хүн эгэл нэгнийг бурхан мөн хэмээн гүтгэн хүчилсэн бус. Тэр нь урьд бурхан очирдарийн гэгээн бээр бүх амьтан хийгээд ялангуяа цөвийн цагийн [131а] амьтныг гэтэлгэхийн тул сэтгэл үүсгэснээс таван зуун тоотой ерөөлийг дахин дахин тавьжээ. Түүнээс их галав77 тоолшгүй гуравт чуулганыг хураасны эцэст илтэд туулсан бурхан болж гүйцсэн ч, тэмцэл төглөдөр 100 насны цагт заларснаас гүн хийгээд агуу ихийн номын хүрдийг эргүүлсэн цагт ирээдүй цагийн адагт хүрвээс эгэлийн дүр хувилгааны дуурайн бүжгээр амьтны тус нугуудыг зохиомуй хэмээн бурхан өөрийн гэгээнээр амлан айлдсан мөн. 

	«Эгшиглэнт тааллын чимэг78»-т:

	 

	“Ирээдүй цагт хүрвээс

	Би бээр багшийн дүрээр

	Амьтан нугуудын өмнө оршмуй

	Тэр цагт над лугаа адилд бодогтун”

	 

	хэмээсэн;

	«Доржгүрийн дандар79»-т: [131б] 

	 

	“Алин ямагт очирдара хэмээсэн 

	Тэр ямагт багшийн дүр баримуй. 

	Амьтанд тус хүргэхийг зорьсноос 

	Эгэлийн биед оршмуй” хэмээсэн; 

	“Очирдара мэтээр

	Тэр мэт багшийн дүрийг барих бөгөөд

	Амьтныг эзлэн барихыг зорьсноос

	Эгэлийн биед орших болой”

	хэмээсэн мэт амьтныг эзлэн барихын тухай бурхад бээр бие үлгэр лагшингийн гэгээгүй эгэлийн дүрээр амьтны тусыг зохиомуй хэмээн номлосон нь амьтны эрхээр мөн. Тэр нь бурхны лагшин үлгэрээр хээлсэн дүрийг бодтой үзэх хувьгүй амьтны үзэх үзэлд эгэлийн дүр барих ба гурван хөлгөний номхотгогдуун өөр өөрийн мөрийг олсон80 цагаас үлгэр лагшны дүрийг бодтой үзэх тул номхотгогдуун өөр өөрийн эрдэмд харгалзана. [132а]

	«Судар»-аас: “Бас бурхан нь номхотгогдууны ялгамжаар үзэл арилсанд номын биеэр үзэгдэхэд “Са” товлосон81 бодисадвад төгс жаргалангийн бие, бодисадвагийн газрыг олоогүй цогламчэнбо-оос дээш ба ширван брадигабудад хувилгаан бие хийгээд бодисадвагийн дүрийг үзүүлж тусыг хүргэнэ. Тэр мэтийг үзэхийн хувьгүй тувтан тулгарт ламын дүрийг үзүүлж тусыг үйлдэх болой” хэмээн номлосон. 

	Түүгээр үл барам ламын дүрээр үзэх үзлийг хувь сайнд бодох хэрэгтэй. Жана Лодойжалцан “Бурхан бодтойгоор өмнө үүнд залрах боловч өөрсдийн түйтгэрээр лавтай үзэхгүй. Эс арилсан үзэгдэл бага сагийг үзэх боловч бурхан бус дор бүү бодогтун. Шагжийн шавь нар аа, [132б] бид нарын муу үйл түйтгэрийн их байртайд ламыг хүнд үзэх ч сайны байдал мөн. Нохой хийгээд илжигт эс үзсэн буян их хэмээн сүжиг бишрэлийг зүрхнээс үүсгэгтүн Шагжийн шавь нар аа” хэмээн номлов. 

	Тиймээс ламын гэгээн эгэлд үзэгдсэн төдийгөөр бурхан бус хэмээхийн буруу бодлыг үүсгэх хэрэггүй. Бас эгэл хүн мэт өвдөх, “Хүслийн эрхээр юм-ыг шүтсэн мөн” гэх зэрэг биеийн дүр галбираар бурхан бус хэмээн бодох зохисгүй. Бурхны гэгээнд тэр мэтийн муу үйл байхгүй боловч амьтны муу үйлийн түйтгэр хийгээд буруу бодлын эрхээр гэмтэйд үзэх ч байдаг. Урьдын үйлээр бурхныг хуурамчид үзсэн нь Пагба Тогмид бээр Майдарыг гичий нохойнд үзсэн, Нарова Диловаг загасыг амьдаар шарж үйлдсэнд үзсэн, Санжай-Иш бээр ловон [133а] Жамбалшэйнэн-г гэргийтэн тойн тариа тарьсан ба өт хорхой чанасанд үзсэн, Шону-норсан бээр Жалбуумэ-г олон хүнийг алж зарим нэгний хөл гарыг огтолсонд үзсэн, Ли орны хоёр гэцэл бээр хаан Соронзонгомбо гэгээнийг олон хүнийг хороож толгой хөл гараар хэрэм болгож үйлдсэнийг үзсэн тэдгээр бүгд бодтой мөн агаад үзэгчин бандида шидтэн тэдгээрийн үзэл эс арилсны эрхээр тэр мэт үзэгдэвч, үзэгдсэн мэтийн гэм ламд огт үгүй хэмээн номлосон болой. Үлгэрлэвээс шарын өвчтөн бээр цагаан лавайг шараар үзэх мэт, нүдний өвчин бүргэлзүүрээр цаст уулыг хөх өнгөтэй үзэх мэт, өөрсдийн эрхтний эндүү үзлээр ламын гэгээнийг гэмтэйд үзэх нь муу үйлийн түйтгэрийн эрхээр үзсэнээс бус, ламын гэгээнд гэм үгүй юм. 

	Бас [134а] Жана Лодойжалцан “Шарын өвчтөнөөр цагаан лавайг шард үзэх, буруу атгагт бээр бурхныг хуурамчид үзэх буй” хэмээн номлосон мэт болой. Түүгээр үл барам бурхад амьтны тусад элдэв зүйл дүр янзыг үзүүлэх ч буй. 

	«Явсрай жалби судар»-т “Эсрүүн хурмастын дүр хийгээд заримд шимнусын дүрээр амьтны тусыг зохионо. Ертөнц хэн нэгэн бээр мэдэн үл чадна. Хатагтайн дүр байдлыг зохиомуй. Адгуусны төрлийн дүрээр ч баймуй. Ертөнцийн номоор үл халдах бөгөөд лянхуан усаар үл халдах мэт хэмээсэн, хүсэл тачаангуйгүй атал тачаангуйн дүртэй, аюул байхгүйд айсан мэт амьтныг машид номхотгохын тусад бурхан дүр хувилгааныг зохионо. Мунхаг үгүй бөгөөтөл мунхгийн дүрийг үзүүлэх, эгэл бус бөгөөтөл эгэлийн дүрээр амьтныг машид номхотгохын тусад бурхан дүр хувилгааныг зохионо. Согтуу бус бөгөөтөл согтуугийн дүртэй, тахир бус бөгөөтөл тахир мэт дүр хувилгаан элдэв зүйлээр амьтдыг нь номхотгон зохионо” хэмээсэн. 

	«Нюандэй чэнбо82»-д “Би ч энэ Замбуутивд архи уух ба мөрийцөн тоглох, шоо наадах хийгээд алдах хожихын тухай хэрүүл тэмцэл үйлдэхийг ч үзүүлэх бөгөөд, тэр нь тэдгээр амьтныг номхотгох бөгөөд гэтэлгэхийн тухай мөн буй за. Надад тэр мэтийн муу үйл үгүй бөгөөд эгэл төрөлхтнүүд бээр намайг тэр мэтийн үйлийг үйлдмүй хэмээн санах болой” хэмээн номлосон тэргүүтэн олон судар дандарт гарсныг дээр ч үзүүлсэн болой. Тиймээс бурхад бээр тэнгэр хүн хийгээд шимнус ягчис тэргүүтэн амьтан алины дүрд үзэгдэхэд, тэдэнтэй ямагт язгуур зохилдох нэг хэрэгтэй. Түүнээс бусад [134б] бурхны хувилгаан мөн бусын шинж тэмдэг хийгээд очрыг гартаа барьсан мэт нэг байхгүйд бурхан өөр өөрийн дотор зуурх цааш нааш ямагтын явдал байцаас бус, бодгальс хэн ч тэдний байр байцыг мэдэж үл чадна. 

	Судраас “Бурхан бээр би буюу над лугаа адил бодгаль бээр бодгалийн хэрийг мэдэж үйлдэх буй за. Бодгаль бээр бодгалийн хэрийг мэдэж үл үйлдэх бөгөөд доройтох болуужин” хэмээн номлосон болой. Тиймээс урьд цагаас ч бурхны хувилгаан хэмээн олон шалгадаг төрөлхтөн дээдэс эндүүрэлтгүй бошго үзүүлсний үүднээс тодорхой танин барьсан ламын гэгээнд “Бурхан бус” хэмээх буруу бодол төрөх нь чиролбаа83 лугаа зохилдох тул тийм зүйлийг ашид бүү үйлд. Халх нийтийн лам үүгээр үл барам “Амьтан бүгдэд ч бурхны хуран мэдлийг үүсгэх хэрэгтэй” гэж судраас номлосон буй. 

	«Жүд»-д “Бурхан хийгээд дагинасын мөн чанарт [135а] үзэх хэрэгтэй” гэж номлосон байтал Богдын гэгээнд бурхан бодтойд үзэхийг өгүүлэх юун хэрэг. 

	Бас Жана Лодойжалцан “Амьтан бүхэнд ч бурхны хуран мэдлээр үзэх арилсан үзэл хэрэгтэй” гэж судар намтар бүхнээс номлосон. Ламд ариун үзэл хэрэгтэйг үзтэл юун өгүүлэх” хэмээн номлосон мэт болой. 

	Тийм болбоос энэ Богд элдэв зүйл биеийн дүр хувилгааныг үзүүлэвч, далддаа амьтныг туслан зохиоход оршихоос бус өөрийн тус өчүүхэн ч бус. Дээд газарт84 оршсон хутагтан нар ч амьтны амийг таслах, гэргий хийгээд эс өгснийг авах, худал хэлэх зэрэг бие хэлний долоон нүгэлд оршсоноор ч амьтны тусыг зохиохын тул бурхны гэгээн бээр соёрхсон хэмээн судар дандрын олноос гаргасан бөлгөө. Тийм болбоос Бурхан ялж төгс нөгчсөн өөрөө ирээдүй адгийн цагт эгэлийн дүрээр [135б] хувилж амьтны тусыг зохиоход амлан айлдсан нь нийтэд боловч, нийт бус бөгөөс Богд энэ галав олны урьдаас бурхан болсон гэж Дарнатын цадигт өгүүлэв. 

	Бас урьд урьдын дүрүүдийн цадигт шалтгаан төгөлдөр мэргэд олноор бурхан ямагт мөн хэмээн олон учир түүхээр номлосон тул Богдын гэгээн элдэв зүйлийн дүр галбир үзүүлснийг учир шалтгаан болгож сүжиггүйн эрхээр буруу бодох ба дамжиглан тээнэгэлзэх нь машид зохисгүй тул, тэдгээр үзүүлсэн бошгийн утгад сэтгэл итгэмжтэйн үүднээс хүчтэй хатуу сүжиг бишрэлийг үүсгэгтүн. 

	Хоёрт зарим нэгэн өгүүлрүүн: лам энэ бурхны хувилгаан бус бөгөөд шавь нарт зэмлэн донгодох ба чалчаа үг ширүүн үг худал хэлэх тэргүүтэн хэзээд байх, лам дээдэст хоч тавих ба доорд хүнд муушаахын үг хэлэхийг илэрхий [136a] сонссон гэвээс;

	Тэр мэтийн үүднээс ламын гэгээнд гэмтэйд бодох нь зүй бус. Бурхны гэгээн бээр амьтны тусад тэр адил зарлиг айлдаж оршихоор үл барам бодисадвад ч байх болой. Урьд бурхан бээр гэрийн эзэн “Итгэлгүй идээн өглөгтийн охиныг чиролбаагийн бэрд өгөгтүн” хэмээн шамдан айлдах болсон; Дилова бээр Наровад түшмэд бээр бэр нэгийг угтан ирж байхад лам бээр бэрийг тэрэгний дээрээс буулгаад биеийг үнсэж таалж үйлдсэнээс идээ ундаа өгөх мөн гэж айлдсан” хэмээсэн; Бас Дилова лам бээр Наровад замд хааны авхай дамнуургаар дамнаж ирэхтэй уулзсанаар “Авхай үүнийг булаагтун” хэмээн айлдсан; Марва лозава бээр Богд Мяларайбад “Лхобраг-ийн давааны улсууд миний Нял Лоро-оос ирэх хөвгүүн шавь нарыг зодож надад ч их басамжлах болов. Чамд их хараал буй гэж хэлэлцдэг. Чи тэр давааны улсад хараал хийгтүн” хэмээн айлдсан мэтийн нийт ном ертөнцтэй үл зохилдох олон зарлиг айлдвар буй. Тэдгээр бүгд их хэрэг хийгээд шидүүдийн шалтгаанд болохоос бус хэрэггүй зарлиг айлдсан нэг ч үгүй болой гэж айлдсан. 

	Бас гэвш Додлүнба бээр Лхасова-д насад донгодож айлдсан, Орба Гүнсан бээр жалван Гэндэндүвийн гэгээнд атаархахын дүрээр зарлиг хүчтэйгээр хийдээс хөөсөн, V Далай ламын гэгээн бээр Дарната Гунгаанямбууд сэтгэл тааламжгүйн зарлиг дахин дахин буулгасныг цадигт гаргаж айлдсан, Дагдан чойлингийн мөнгөн суваргыг эвдэхийн зарлиг буулгасан зэрэг эгэл хүний [137a] чихэнд сонсоход зүй бус зарлиг болсныг үгийн дагуу бодвоос хэн ч энэ хойд хоёуланд гутна. Тэдгээр зарлиг нь чухамдаа өөр таалалтай зарлиг байсан тул улмаар Лхасова85-ийн шидийг олоход тотгорыг арилгах ахиц гарсан ба Зан-д Дашлхүмбэ тэргүүтэн их бага хийдийг байгуулсан мэт шашныг өрнүүлэн дэлгэрүүлж одох их хэргийн тул байв. 

	Энэ Богдын үйлс Уй Занд ихэд дэлгэрэхгүй умар зүгт дэлгэрэхийг толилсноос бурхны шашин нийт хийгээд Богд ламын шашныг нэн ихэд дэлгэрүүлэн зохиох тэргүүтэн шашин амьтны тус амгалан арвижихын нөхөрт энэ Богдыг Халхын оронд залруулахын тусад мөн хэмээн лам дээдсийн олон зарлигт гарсан болой. Наровагийн төрөл Занба Жарай86 бээр зодож үглэж үйлдэвч авшиг өгсөн. Мөн “Адистид орох бөгөөс түүнд ормуй. Хүчтэй зэмлэн донгодох нь хатуу тарни мөн. Зэтгэр бүгд түүгээр арилмуй” хэмээсэн мэт хувь лугаа төгссөн шавьд ламын хүчтэй зэмлэн донгодох ба зодож өөлөх тэргүүтэн ч ирдэг. Урьд цагт ч Одсүрэнгийн гэгээн бээр Гунгаабуу дайныг дарсны хутгийг эс олсныг болгоогоод харууслаар номхотгохыг таалж “Чам лугаа хамт нэгнээ номын зөвшөөл үл үйлдэх буй явагтун” хэмээн айлдсанаар, Гунгаабуу бээр “хүлцэж өршөө” хэмээсний хариуд Одсүрэн бээр винайд хатагтайг тойн болгосон зэрэг долоон гэмийг айлдаад, дэргэд оршилгүй явагтун хэмээн айлдаж хөөснөөр орноос гарсан бөгөөд гурван орны нисваанис дайсныг дарсанд байгуулсан гэж Жагар, Төвөдийн бандида шидтэний судар шүн олонд гарчээ. 

	Түүгээр үл барам амьтанд туслахын шалтгаан нэг байваас [138a] бодисадва нар бээр наран баруун зүгээс ургах хийгээд цагаан хэрээ халин нисэхийг үзлээ гэх мэт худал үг хэлэх ч байх болмуй. Үлгэрлэвээс бодисадва Балан Сэнгийн түүх мэт болой. 

	Тиймийн тул газар өндөрт оршсон бодисадва ба тарнид ч бие хэлний долоон нүглийг амьтны тусад соёрхсон учир шалтгаан тэр мэт болбоос бурхны хувилгаан амьтны тус зохиохыг үзтэл юун өгүүлэх буй. Гэвч түүгээр үл барам “Энэ насанд ариунгүй санваарын нуух зэргийн алдал шинэ сэтгэл үүсгэсэн бодисадвад үдээс урагшийн цагт боловч үд өнгөрөхийг хүртэл нэгэн хамт бүү орш” гэж судраас номлосон болохоор түүнээс үлэмжийн эрдэм дээдийг олсон ялгуусан хийгээд хөвгүүдэд юун өгүүлэх буй. 

	Тиймийн тул [138б] лам эдгээрийн элдэв зүйл зарлиг болсныг зохистой зохисгүй хэмээн буруу атгаг үйлдэх ёс бусын мөрд оршвоос машид зүйгүй тул арилсан үзэл хэрэгтэй. Эс чадавч адаглаж зөнгөөр нь орхивоос хэрэг ихтэй гэж номлосон. Майдарын гэгээн бээр “Сэтгэл бээр гэмийн мөн чанартай байх бөгөөд зохисгүй сэтгэлд зохисгүй болбоос дамжиглан тээнэгэлзэхийн явдалд өгүүлэх юун хэрэг. Тиймийн тул хайхрахгүй байваас эрдэм гэмгүй” хэмээн номлосон мэт буй. 

	Гуравт, зарим нэгэн өгүүлрүүн, Богдын гэгээн энэ бурхны хувилгаан бус бөгөөд номуудын авах гээхийн байр байцад сэтгэл эндүүрэх, эд агуурс садан төрөлд үлэмжид шунах, адаглаад архи хийгээд шившүүр шившиж ханахгүй, зохисгүйгээр үйлдвээс хилэгнэн царайгаа хувьсгах зэрэг нисваанисын гурван хорыг эс тэвчсэний [139а] дотоод авир гадаад дүрд нь бодтой ургах мөн. Үлгэрлэвээс утааг үзвээс гал буй хэмээдэг мэт гэвээс, лам хүний гурван хор эс тэвчсэний өөрийн авир гаднын дүрд ургасныг чи эрхтний мэдэлдээ илт үзсэн сэтгэлээр санасан мэт эндүүрэлгүй нэг болбоос гурван хор эрхтэн мэдлийн орон мөн байх хэрэгтэй болно. Тэр мэтэд бодгалийн дотрын авир бодгалийн өөрийн гаднын янз байранд ургах хэрэгтэй нэг мөн болно. Бурхан багшийн хатдын ордонд баясан цэнгэсэн зохиол, очирдара ба дэмчог тэргүүтэн ядам бурхан бээр юмыг тэвэрсэн ба очирваань хийгээд гомбо тэргүүтэн дайсны нойтон толгойгоор чимж мах цусанд цэнгэсэн зэрэг маш хилэгнэсний дүр галбир бүгд нисваанисыг эс тэвчсэний дотрын авир гаднын [139б] дүрд ургасан нэг мөн болох хэрэгтэй болно. 

	Түүгээр үл барам «Явсрай жалби судар» тэргүүтнээс “Бурхны гэгээн далд утгадаа галав цаглашгүйн урьд тэргүүтэнд жалва Ванбодог87-д бурхан болсон” хэмээн номлосныг ч гэмд тавих болно. Тэрчлэнд энэ Богдын дээд дүр Дарната тэргүүтний цадиг нугуудад ил утгадаа эгэлд үзэгдэвч, далддаа бурхны хутгийг илт олж гүйцсэнд номлосон ёсыг зохиогчийг гэмд тавих хэрэгтэй мөн буюу. Учир шалтгаан тиймийн тул эрхтний мэдлээр оронд барьсан мэт эндүүрэлтгүй нэгэн мөн болбоос онгоцонд суугчийн нүдний мэдлийн үзэх үзэлд мод уулс явах мэт үзэгдэх тул, мод уулс тэдгээрийг явахад ам авах хэрэгтэй болно. Цаст уулс хөхрөн харагдах ба цагаан лавайг шард үзэх эрхтний мэдэл ч батад ам авах хэрэгтэй болно. [140а] Тийм болбоос ламын гэгээний бие хэлний дүр галбираар гэмтэйд бодохын оюун нь буруу ухаан мөн байх хэрэгтэй. Даруй үзэгдсэн дүр галбирыг үзсэний нөхцөлөөр муу хагас эндүү шалтгаанаар гутсан мөн тул хийгээд гэм хийгээд дүр галбир хоёр эндүүрэлтгүй барилдсан бусын учир шалтгаан нь дээр ч үзүүлсэн мэт. Тэр мэт болбоос гал лүгээ утаа хоёр эндүүрэлтгүй барилдсан мэт бодсон нь их зүй бус. 

	Бас зарим нэгэн өгүүлрүүн, Дарната Богд бээр бурхан болж гүйцсэн ч одоогийн ахуйн үест Банчин богд, Далай ламын зарлигаар аль нэгэн бодгалийг лам түүний хувилгаан мөн хэмээн нэр нэрийдсэн төдий мөн гэвээс, тийм бөгөөс чиний санасан мэтээр Дарнатын төрөл бус нэгэнд төрөл мөн гэж нэрийдсэн төдийгөөр шашин амьтны аврал итгэл болон чадах нэг байх уу. [140б] нохойд арслангийн нэр өгвөөс арслангийн чадлыг үзүүлж чадах уу үгүй юу. Хэрвээ байваас нохойд арслан гэсэн төдийгөөр нохой арслангийн чадалтай болох хэрэгтэй. Үгүй бөгөөс нохой арслан бус тул нохойд арслангийн нэр нэрийдсэн төдийгөөр нохойд арслангийн чадал бүрдэхгүй юм. 

	Түүгээр үл барам гэлэнгийн санваар төгсөөгүй нэгэнд гэлэн хэмээн нэрийдсэн төдийгөөр бусдад санваар өгөвч болох хэрэгтэй болно. Бас нэг нарны хөрөг дүрсэнд Далай лам, Банчин богдын зарлигаар “Энэ бодтой нар мөн” хэмээн айлдах нэг болбоос, тэрээр ертөнцийн харанхуйг арилгах учиртай ч болно. Тийм болбоос Дарнатын хувилгаан бусын эгэл нэгэнд хувилгааны нэр нэрийдсэн төдийгөөр дээр доор дундуурын хүндлэлийн оронд болохын ялгамжтай буян болохгүй болой. Хэрэв бус нэгэн мөн болбоос Дарната [141а] лугаа ялгалгүй дээд төрөлхтөн барилдлагатай бүгдэд тус төгөлдөр нэг мөн байх хэрэгтэй. Түүнээс доор нэгэн болбоос нарны хот мандлын оронд зул өчүүхэн нэгийг бариваас түүний гэрэл маш саруул боловч ойр хавийн харанхуй төдийг арилгавч, ертөнцийн орны харанхуй бүгдийг арилгаж үл чадах мэт, нийтийн буяны багш садан хамгийн аврал итгэл болж үл чадах болой. 

	Тэр мэт болбоос Богд ламын гэгээн бурхны хувилгаан мөн хийгээд Дарнатын хувилгаан мөн үү бус уу хэмээн дамжиглах, зохиол цадигт буруу атгаглан үйлдэх маш зохисгүй мөн. 

	Харуг Гомчүн:

	 

	“Их хөлгөнийг үзүүлэгч ламын 

	Гаднын явдал байц үзэмжгүй боловч 

	Дотрын таалсан тааллыг эс мэдсэнээр 

	Ламыг гэмтэйд бүү бодогтун” 

	 

	хэмээсэн;

	Богд Мяларайба бээр: [141б]

	 

	Лам лугаа адил нөхөрлөх цагт

	Сайн муугийн гэм эрдмийг бүү бодогтун. 

	Бодвоос гэмийн цогцыг үзнэ. 

	Арилсан үзэгдэл үйлдэж өөрийг өөдөө тат” 

	 

	хэмээсэн; Хамгийг айлдагч Агваанлувсанжамц:

	 

	“Өөрийн сэтгэл бурууд эндүүрсэн сэтгэлийн нүүрт

	Өөрийн гэм ламын зохиолд ургасан бөгөөд

	Өөрийн сэтгэлийн угаас ялзарсан магад мөн

	Өөрийн гэм мөн хэмээн мэдсэнээс хор мэт тэвч” 

	 

	хэмээсэн;

	Жана Лодойжалцан:

	 

	“Зарлигийн ачийг хариулшгүй ламд 

	Эс арилсан үзэгдэл юу ургавч 

	Бишрэмжгүй нэгэн агшин эс төрвөөс 

	Мэргэн мөн хэмээн мэдэж үйлд

	Утга тэр үгүйд мунхаг хэмээн мэд”

	 

	хэмээсэн;

	«Жадамба»-д: “Чи бээр шимнусын үйл нүгүүдийг ч мэдэж үйлдэх бөгөөд, язгууртны хөвгүүн чивэлт шимнус бээр бодисадва махасадва нугуудад [142а] дүрс дуу үнэр амт хүртэхүйгээр өргөн хүндлэх шүтэхийг үнэхээр үйлдэхийн тул чухал бүтээх бөгөөд, тэдгээр номыг номлогч түүнийг сүрээр даран мэргэн аргаар нөхөрлөж бөгөөд шүтэж хүндлэх ч буй. Язгууртны хөвгүүн чи гэлэн номыг номлогч түүнд үл сүсэглэхийг үүсгэж бүү үйлд” хэмээн номлосон болой. 

	Дөрөвт Богд лам эдгээрт үл сүсэглэгч зарим нэгэн бээр бие зарлиг сэтгэлийн зохиолыг гэмд үзсэнээс гүтгэн хочлох элдэв зүйлийг өгүүлэн оршсон нь, үлгэрлэвээс туулай чал дуурьсгасны хойноос дагагч олон болсон мэт буй. Тэдгээр муушаасны учрыг нөхцөл болгож, лам эдгээрт буруу атгаглагч маш зохисгүй тул, түүний хойноос дагагч хэн боловч гутах болно. Тиймээс тэр мэтийн нүглийн багш садан хийгээд хилэнцийн нөхөртэй [142б] ам гар нийлэх төдий ч үйлдэлгүй хичээх хэрэгтэй. 

	«Дурдал ойр агуулахуй» сударт: “Хүсэл тачаангуй урин мунхаг бүгдийн уг суурь нь хилэнцийн нөхөр бөгөөд тэр нь хорт мод мэт болой” хэмээсэн. 

	«Судар нюандай»-д “Бодисадва нь муу нөхрөөс айх мэт галзуурсан заан тэргүүтнээс айх бус. Заан бээр бие төдийг эвдэж үйлдэх буй за. Муу нөхөр нь буян лүгээ асар ариун сэтгэл хоёулыг эвдэх болой” хэмээн нүглийн багш садан, муу нөхөр нь гурван хорын уг болсны үүднээс лам гурван эрдэнээс холдуулж үйлдэх тул муу заяа хийгээд зовлонгийн оронд хөтлөх болой гэжээ.

	«Дэнбаво-ийн бүлэг»-т:

	 

	“Алин нугууд хилэнцийн нөхрийн [143а] могой бээр сэтгэлийг хатгах бөгөөд

	Буяны багшийн хорын эмийг маш тэвчсэн

	Тэдгээр дээд ном гурван эрдэнийг сонсох боловч

	Аяа сэрэмжгүй их халил газар унамуй”

	 

	хэмээн номлов. Гэвч зарим нэгэн бээр ламын үзэл явдал өөр лугаа эс зохилдвоос ламд сүсэггүйн эрхээр элдэв зүйл гэмийг өгүүлэхэд, зарим нэгэн мунхаг хүн бээр чихээр чагнаад лам дээдэст үл сүслэх төрнө. Зарим нэгэн лам дээдэст олон хүн хүндэлж сүжигтний эд горын эд тэргүүтэн өргөл өргөхийг үзэж атаархах, зарим нэгэн бээр лам дээдэс лугаа тэнцэлдэх сэтгэлийн омог төрнө. Зарим нэгэн бээр лам дээдэс өөрт нь хайр шагнал тэргүүтэн хүссэн нэгийг эс хайрласан, зарим нэгэн бээр өөрөө буюу өөрийн талын нөхөр төрөл хамаатан саднуудад лам дээд [143б] бээр зэмлэн донгодож хоригийг уудлан зохиосны тул муушаана. Зарим нэгэн бээр ламын гэгээний зохиол явдал юу ч айлдаагүй байхад гэмийг эрэхийн үүднээс ламын гэгээнд улгүй басамжлан муушааж нэр хоч тавих ч олон буй. 

	Зонхи нь тэдгээрийн хойноос дагаж ламын гэгээнд гэмийг өгүүлэх ба буруу атгаг төрж тун ч үл болно. Бурхан багшийн гэгээн мэтийн лам гурван сав ертөнцөд байхгүй ч, гэлэн Лхайжин хийгээд Лэгвигарма тэртгээ нарын зургаан багш нар бурхны үйлс зохиол бүгдийг гэмд үзэж насад нэр хочлол тавихад оршсон. Бас буруу номтон лал лугаа зохилдох аймаг бээр бурхан хийгээд гурван эрдэнэд дайсан мэт үзэх ч байна. Хэн нэгэн тэдгээрийн хойноос дагаваас энэ насанд өвчин зовлон ад зэтгэрээр насад нэрвэн хөнөөх ба хойд төрөлд ч тамаас өөр очих оронгүй. 

	Хувилгаан Дагбажалцангийн зарлигаас [144а] “Зарим хүн нь дотрын эрдмийг шинжлэлгүй, зөвхөн гаднын явдал байц сайн хийгээд өөрийн санаанд тохирох нэг болбоос, анхны үед хувилгаанд асар сүсэглэн эрхийн чинээхэн ном хийгээд адистидыг ч болов толгойгоо цоорон цоортол айлтгана. Түүний дарааханд надад сайн бөгөөд хайр шагнал тэргүүтэн хүслийг ханатал хайрлаваас “Лам бурхан мөн” хэмээмүй. Өөрт үл тохирох болоод, лам бээр зохиол элдэв зүйл нэгнийг үзүүлбээс ламыг ус гаталсан сал мэт орхино. Сүсэг байсан нь жич урваад ямагт түүний гэмийг өгүүлэх нь хилэнцийг хураан хураах учир маш гэнэхэн тэнэг мөн” хэмээн айлдсан. 

	«Хар дайсны бэрх тайлбар88»-т:

	 

	“Тэрээр дандар бүхнийг бүтээхийн дээд

	Нойр хийгээд хөлсөөн үймээнийг маш тэвчсэнээс

	Мянган галавт сайтар бүтээвч [144б]

	Там тэргүүтнийг бүтээж үйлдсэн болой”

	 

	хэмээсэн;

	 

	“тэнсэлгүй очирт хөлгөний дээд болох дандраас ламд басамжлан доромжилж хямраах үйлийг үйлдэгч бээр бурхны нямбыг мянган галавт хөлсөөн үймээн алмайтлыг маш тэвчээд бүтээвч тамыг бүтээхийн арга болох мөн. Үлгэрлэвээс жигжид хийгээд, сандуйн зүрхэн хийгээд маанийг живаа тоотой уншивч, живаа галавт тамд төрөхийн үйлийг хураах мэт” 

	 

	хэмээн лам мэргэд номлосон болой. 

	«Сүсгийн хүч үүсгэхэд оруулахуй судар»-т “Зарим нэгэн бээр хилэгнэснээс арван зүгийн амьтан бүгдийг гяндан хар гэрт хорьсноос, уурсаж бодисадвад араар зүглэж суугаад “Хэрцгий үүнийг үл харах болой” хэмээн хэлбээс хилэнц нэн тоолшгүйг үүсгэнэ. Замбуутивийн амьтан бүгдийн эд бод бүгдийг [145а] булааснаас бодисадва аль нэгэнд муушааваас хилэнц нэн тоолшгүйг үүсгэнэ. Ганга мөрний элсний тоотой суваргыг эвдсэн ба түлснээс их хөлгөнд сүсэглэгч бодисадвад хорлохын сэтгэл уур унтууг үүсгэх бөгөөд сонсголон бусыг өгүүлбээс хилэнц нь нэн тоолшгүйг үүсгэнэ” гэж номлосон болой. 

	Бас «Бодисадвагийн явдалд орохуй»-д:

	 

	“Аль нэгэн тэр мэтийн бодисадва өглөгийн эзэнд

	Хэрэв муу сэтгэл үүсгэж үйлдсэн тэр

	Муу сэтгэл үүсгэсний тоочилон галавт

	Тамд орших болой хэмээн бурхан бээр номлосон”

	 

	хэмээн гурван эрдэнэ хийгээд лам лугаа адилын бодисадва ба бурхны хувилгаан тэдгээрт шүтэж санаа хатуу хүчтэй үгүйд тус хор өчүүхэн нэгнийг үйлдэвч, [146б] буян хишигт гэм алдал нэн тоолшгүйг үүсгэмүй” хэмээн номлосон тэр нь орны үүднээс хүч ихийн тул болой. 

	Тиймийн тул өөрт өөрөө хайрлан барих болбоос өөрөө буюу өөр лугаа адилын нөхдөд буяны үйлээс бус, тэдгээрт басамжлан муушаах тэргүүтэн гэм алдлын хилэнцийг хураасан ба хураахын уг шалтгаан болох зүйлийг хэзээд үл үйлдэхэд хичээх маш их хэрэгтэй. Тиймийн тул Богд ламын гэгээний үйлс зохиолуудад буруу атгагийг үүсгэж сонсголон бусыг дуурьсгах учир шалтгаанаар тэдгээрийн хойноос дагах хэрэггүй. Үлгэрлэвээс галд түлэгдэх, усанд унах, халил газарт харайх, өөрөө өөрийн амийг таслах тэргүүтэн маш ёс бусын зүйлд орогч хүнийг үзсэн сонссоны учраар шалтгаан болгож тэр мэтийн үйлд дагаж орох нь галзуу хүнээс бус билиг төгссөн төрөлхтөн хэн бээр ч [146а] дагахгүй болой. 

	Үлгэр тэрчлэн зарим нэгэн бодгаль бээр гурван муу заяанд төрөхийн уг хүч ихтэй хилэнц нүгэл олныг хураасан ба өөрийн үндсэн дэх урьдаас хураасан буяныг барахын үйлд хичээх хийгээд өөрийн толгойноос ч энхэрлэн шүтэх хэрэгтэй лам дээдсийг чоно мэтэд бодсоноор авран үйлдэгч бурханд хутга гаргах мэт, унасан сайн морио ташуураар занчих хэмээхийн үлгэр мэт болсон мунхаг хүн тэдгээрийн хойноос дагахаар үл барам, инээж наадахын төдий ба нэг үгийн төдий нийлэвч тамын хуурай түлш болохын шалтгаан болох нь дамжиггүй болой. “Ер ламын тангараг доройтогчны салхины зүг хандах, нэгэн голоос хамт ус уувч тангаргийн бузар тусч муу заяанд төрнө” номлосон болбоос бодтой үйлдэгчнийг юун өгүүлэх буй. 

	Богд Мяларайба бээр [146б] “Тангараг доройтсон хүнтэй нэг голоос усыг ууваас доройтлын бузар тусна” хэмээсэн;

	Богд Жана Лодойжалцан “Шагшаабад цалгайрсан хилэнцийн нөхөр лугаа үг хоёр гурвын төдий ч ярьж бүү үйлд хэмээн айлдсан” хэмээсэн;

	«Нөхөр садны цоморлог»-т:

	 

	“Сүсэггүй бөгөөд нарийн харамч хийгээд

	Худал өгүүлэх ба ховлогчтой 

	Мэргэд ураглаж үл үйлдэх бөгөөд 

	Хилэнцэт хүн лугаа нөхөрлөж бүү үйлд. 

	Хэрэв хилэнц үйлдэгч нүгүүдийг

	Хилэнц үл хийдгээр шүтэвч

	Хилэнц хийсэнд сэжиг төрөх бөгөөд 

	Сонсголон бус арвижих болой. 

	Шүтэгдэхүүн бусыг шүтэгч хүн

	Түүний гэмээр гэмтэй болмуй” 

	 

	хэмээсэн; Гэвш Донбагийн гэгээн:

	 

	“Адаг нэгэн сайн нөхөр лугаа нөхөрлөвөөс дундаас үл өнгөрмүй

	Эрхэм нэгэн адаг лугаа нөхөрлөвөөс адаг болоход төвөггүй”

	 

	хэмээн айлдсан. 

	Тиймийн тул Богд лам ринбүүчи бээр: 

	 

	“Алин лугаа учирваас [147а] 

	Ашдын амгаланг булаагч

	Багш садан муу хийгээд буруу номын ёс 

	Шимнусын элч, хилэнцийн нөхөд лугаа 

	Нэгэн агшин төдий ч бүү учрах болтугай”

	 

	хэмээн номлосон мэт болой. 

	 

	
 

	 

	 

	ГУРАВДУГААР БҮЛЭГ : Хааны ширээ эзлэхэд үгүйдэж үл болох хааны үе үеийн угсаа

	 

	I. Анхны галавын хаан, Олноо өргөгдсөний язгуур үндэс

	Урьд сав ертөнц дараалан тогтох цагт шимийн амьтан зэрэгчлэн тогтсоноос амьтан хэмээхийн томьёолол гарсан. Амьтан ч насны хэмжээ цаглашгүй, [147б] дияны идээгээр амьжран, рид хувилгаанаар огторгуйд торохгүй явах тэргүүтэн эрдэм хязгаарлашгүй байвч, тэдгээрийн буян улам улмаар доройтон буурч, ариун бусын явдал хийгээд эс өгснийг авах ба худал өгүүлэх, амь таслах зэрэг гарчээ. Тэдгээрийн эрхээр газрын шим хийгээд газрын хориу, ногооны шим хийгээд зэрлэг шил тутарга үр зэрэгчлэн гарсан тэдгээр урьд гарснууд нь үгүй болсноос шил тутаргыг нааш цааш зөөхийн цагт цааш нааш үл зохилдох болсон үест олон хүн цуглан хурж, тэдний дотроос үлэмж бие сайхан, үзвээс гоо үзэсгэлэнт, буян ихэд алдаршсан хэн мөн түүнийг орны эзэнд өргөмжилж ийн хэлэв. [148а] аяа амьтан та нааш ир. Бид нараас цаазаар цаазлан үйлдэхийг нь цаазаар цаазлагтун. Тус хүргэн үйлдэх дор нь тусыг хүртээгтүн. Тариа будаа ургуулсан аль буй түүнээсээ танд бид номын ёсоор дээжийг өргөнө хэмээв. Тэрээр цаазаар цаазлан үйлдэхийг нь цаазаар цаазалж, тус үйлдэх нугуудад нь тусыг хүргэж, түүнд тэд бээр тариалан ургаснаасаа номын ёсоор тарианы дээжийг өргөв. 

	Тийнхүү хүн төрөлхтний их чуулганаар хүндлэх бөгөөд олон төрөлхтний их чуулганаар өргөгдсөн тул Олноо өргөгдсөн хэмээн алдаршсан болой. Тэдгээр орны хаан болж доройтлоос аварч үйлдсэнээр [148б] хааны язгуур хэмээн алдаршсан болой. Номоор амьтныг баясгаж үйлдэх бөгөөд шагшаабадыг анхааран авч оршоод, билгийг бясалган авч оршсоноор хаан хэмээн алдаршсан болой. 

	Тэр мэтийн хаан түүний хөвгүүн Одзэй, түүний хөвгүүн Гэва, Гэва-ийн хөвгүүн Гэчог, Гэчог-ийн хөвгүүн Сожонпаг нар анхан галавын таван хаан хэмээн алдаршив. 

	Сожонпаг-ийн оройд цэврүү гарснаас төрсөн Алайну хэмээх, түүний баруун гуянаас Зэйва, түүний зүүн гуянаас Нэзэй, түүний хөлийн өлмийнөөс Зэйдан, түүний улнаас Нэзэйдан хэмээгч төрсөн болой. Тэр тав зэрэгчлэн алт, мөнгө, зэс, төмөр, хүчний Чакравардын таван хаанд алдаршсан болой. [149а]

	Сүүлийн үед нь бурхан Хорванжиг заларсны зохиолыг үзүүлэв. Түүнээс Самбуу, Лэгсан, Данва, Дансүн, Янлаг, Янлагшинда, Галданшинда, Жамц, Жамцовү, Жамц чэнбо, Шагүни, Шагүни чэнбо, Гүша, Ниви Гүша, Хуша чэнбо хэмээх; Лэгтон, Лэгтон чэнбо, Равтов, Равтов чэнбо, Равдү- дадог, Равдү-дадог чэнбо, Оджэд, Дүлподва, Лхүнбодан, Лхүнбо-ёд; Одсэр-ёд, Гүннай Одсэрийн хөвгүүн ба ач жич [149б] нарын далай удмын 100 хаан бээр орон Дүзин89 хэмээгчид гарав. Тэдний сүүлчийнх нь хаан Дадүл хэмээгч гарч, тэрсүүдийг номхотгож үйлдсэнээр Дадүл хэмээн алдаршив. Хаан Дадүл-ийн хөвгүүн ач жич жичинцэр нарын угсааны хаадын таван түмэн дөрвөн мянган орон цэргээр үл чадагдах болжээ. 

	Тэдний эцэст нь хаан Мажалвалайжалва хэмээх гараад үл ялагдагчийг ялж үйлдсэн тул хаан Мажалвалайжалва алдаршив. Хаан Мажалвалайжалвын хөвгүүн ач гуч жичийн удмын хаадын 36000 орон Варанаси-д гарч, тэдгээрийн эцэст нь хаан Содовгаа хэмээн гарсан. Хаан Содовгаа-ийн [150а] хөвгүүн ач гуч жичийн угсааны хаад 84000 Мабилани балгасанд гараад, тэдний сүүлчийнх Цанжин90 хаан хэмээх гарчээ. Хаан Цанжингийн ач гуч жичийн удмын хаан 32000 Ланбочэ балгасанд гараад, тэдгээрийн эцэст нь хаан Ланбожин91 хэмээх гарав. Хаан Ланбожингийн хөвгүүн ач гуч жичийн удмын хаадын 5000 орон Дожог92-т гараад, тэдгээрийн адагт нь хаан Балбужан хэмээх гарчээ. Хаан Балбужангийн хөвгүүн ач гуч жичийн удмын хаадын 32000 балгас Бранги нял [150б] хэмээхэд гараад, тэдгээрийн эцэст нь хаан Чэладүл хэмээх гарчээ. Хаан их Чэладүлийн хөвгүүн ач гуч жичийн удмын хаадын 32000 балгас Мажалвалайжалва хэмээхэд гараад, тэдгээрийн эцэст нь хаан Жалдэ хэмээх гарчээ. 

	Хаан Жалдэ-ийн хөвгүүн ач гуч жичийн удмын хаадын 32000 балгас Гунягүбажар хэмээхэд гараад, тэдгээрийн сүүлд нь хаан Лүлха хэмээх гарчээ. Хаан Лүлха-ийн хөвгүүн ач гуч жичийн удмын [151a] хаадын 25000 балгас Дала-прэн хэмээхэд гараад, тэдгээрийн сүүлд нь хаан Миелха хэмээх гарчээ. Хаан Миелха-ийн хөвгүүн ач гуч жичийн удмын 18000 балгас Сойдонд гараад, тэдгээрийн сүүлд хаан Лодойсамбуу хэмээх гарчээ. Хаан Лодойсамбуугийн хөвгүүн ач гуч жичийн удмын хаадын 25000 балгас хааны харшид гараад, тэдгээрийн эцэст нь хаан Мүнсэл хэмээх гарчээ. Хаан Мүнсэлийн хөвгүүн [151б] ач гуч жичийн [151б] удмын хаадын 100 балгас Варанасид гараад, тэдгээрийн эцэст хаан Ванчигчэнбо-дэ хэмээх гарчээ. Ванчигчэнбодэ-ийн хөвгүүн ач гуч жичийн удмын хаадын 84000 балгас Өвст-д гараад, тэдгээрийн эцэст нь хаан Жамцодэ хэмээх гарчээ. Жамцодэ-ийн хөвгүүн ач гуч жичийн удмын хаадын 1000 балгас Дүзин-д гараад, тэдний эцэст хаан Гаатүвжод хэмээх гарчээ. 

	Хаан Гаатүвжодын хөвгүүн ач гуч жичийн удмын хаадын буман балгас Варанасид гараад, тэдгээрийн эцэст хаан Саедагво хэмээх гарчээ. Саедагво-ийн хөвгүүн ач жич [152а] жичинцрийн удмын хаадын буман балгас Магмицүг93 хэмээхэд гараад, тэдгээрийн эцэст нь хаан Сазин94 хэмээх гарчээ. Сазингийн хөвгүүн ач гуч жичийн удмын хаадын 84000 балгас Митила хэмээхэд гараад, тэдгээрийн эцэст нь хаан Лхачэнбо хэмээх гарчээ. Хаан Лхачэнбогийн хөвгүүн ач гуч жичийн удмын хаадын 84000 балгас Митила-д оршин аршийн явдлаар явсан бөгөөд тэдгээрийн эцэст нь хаан Мүчүд хэмээх гарчээ. 

	Мүчүд Лайжэд, Срави Мүчүд, Гова, Ниваргова, Жаномнан, [152б] Тойвидэ, Чойжидэ, Догба, Догба чэнбо, Догбидэ, Нюанмэд95, Нюанбрал, Дамби-дэ, Гавайжар, Лэнсад, Жарэн, Чогжидагво, Дүлжан, Дэжэд, Гунгаабуу, Мэлондон, Жэдва, Гүннайжэдва, Жэвочүчог, Сандүнжан, Саадүн манбожан, Митүвва, Санжмятав, Найва, Шиндүнайва, Довчин, Довчиншон, Лэгбилодой, Дамбашон, Шүжүва, Шүгүжү, Шүжал, Шүда, Шүсра, Шиндажүва, [153а] Шиндажава, Шиндагүжү, Шиндатаво, Шиндажал, Шиндасрава хэмээх болой. Хаан Шиндасрава-ийн хөвгүүн ач гуч жичийн удмын хаадын 77000 балгас Гүндүнанва хэмээхэд гараад, тэдгээрийн эцэст нь хаан Гэргэр хэмээх гарчээ. 

	Тэр цагт багш түүнчлэн ирсэн, дайныг дарсан, үнэхээр туулсан бурхан хийгээд өлмий төгөлдөр сайвар ажирсан ертөнцийн айлдагч, төрөлхтнийг номхотгон жолоодогч, тэнсэлгүй, тэнгэр хийгээд хүмүүн нугуудын багш, бурхан Ялж төгс нөгчсөн Гэрэл сахигч96 хэмээгдэх ертөнцөд заларсанд, түүний өмнө [153б] бодисадва ирээдүй цагт бурхан болохын тул ерөөлийг тавьснаас ариун явдлаар явсан бөгөөд гандангийн тэнгэрийн язгуурт төрсөн бөлгөө. Лэгжэй-ийн хөвгүүн ач гуч жичийн удмын хаадын нэг зуун балгас Дүзин-д гараад тэдгээрийн эцэст нь хаан Наважан хэмээх гарчээ. Хаан Наважан-д хөвгүүн Гоодам хийгээд Бхарадуаз хоёр гарсан ажгуу. Гоодам широг мод өлгөсөнд шогурын хоёр дусал газар унасан нь нарны илчээр боловсорсноос хоёр хөвгүүн гарсан буй. Нэг нь бурмын модны цэцэрлэгт удсанд, Бурамшинба хэмээн нэр нэрийдсэн ба нөгөөд Нарны садан хэмээн нэр өгсөн мөн болой. 

	Нарны садан-аас хөвгүүн [154а] гарсангүй болой. Бурамшинба-д хөвгүүн гарсан бөгөөд хаан Бурамшинба-ийн хөвгүүн ач гуч жичийн удмын хаадын Бурам модтын зуун балгас Дүзин-д гараад, тэдгээрийн эцэст нь хаан Бурамшинба Пагжибуу хэмээх гарчээ. 

	Бурамшинба Пагжибуу-гаас хөвгүүн төрсөн нь Гардаадон, Лагана, Ланбочэдүл, Гандүвжан дөрөв болой. Түүнд авхай дөрөв гарсан. Тэдгээр өөр эхтэй охин дүү лугаа нийлснээс Шагжагийн угсаанууд гарчээ хэмээн судраас гарав. Бас их бүтээлч Намхайжалцангийн [154б] цадигт “Бурамшинба зуу гарсны эцэст Бурамшинба Пагжибуу түүнээс хөвгүүн гурав хийгээд авхай гурав гарсан өөр эхтэй охин дүү лугаа нийлсэнд Шагжагийн язгуурууд гарсан” хэмээн номложээ. 

	Тэдгээрийн ихийн угсаа дараалан мөрдвөөс хааны угсаа тавьдугаарт хаан Шиндажүва хэмээх гарсан буй. Түүнээс хөвгүүн Шагжачэнбо, Шагжа Лизажи, Шагжа Рибрагба гурав гарсны отгон Шагжа Рибрагвын язгуур үндэс Шүдбү Балжи Сэнгэ хэмээхийн угсаа мөнд номлосон нь судар лугаа үл таарахын учир шалтгаан өчүүхэн нэгэн байх тул, болгоомжлох хэрэгтэй баймуй. Судраас гарсан мэт болбоос Пагжибуу өнгөрснөөс хөвгүүний ахмад Гардаадонд хаан төрийн эрх баялагт эрхийг өгсөн болой. Гардаадон хөвгүүнгүй өнгөрсөн хэмээн гарсан тул, тэдгээрийн ихийн угсаа дараалан мөшгөхийн томьёолол үл баймуй. Түүнээс Гардаадонгийн сүүлд Бурамшинба Пагжибуу-ийн [155a] хөвгүүн хоёрдугаар Лагана-г хаан болгоод, тэр ч хөвгүүнгүйд өнгөрснөөс хөвгүүн гуравдугаар Ланбочэдүл-ийг хаан болгоод, тэр ч хөвгүүнгүй өнгөрсөнд дөрөвдүгээр Гандүвжан хаан суусан болой. 

	Түүний хөвгүүн Найжог, түүний хөвгүүн Чиммо, хаан Чиммо-ийн хөвгүүн ач гуч жичийн удам угсаа таван 15000 балгас Сэржай-н сууринд гараад, тэдгээрийн эцэст Шиндажүва, Шиндажава, Шиндагүжү, Шиндатаво, Шиндажал, Дамби шинда, Шүжүва, Шүжүва, Шүгүжү, Шүжал, Шүда, Шүдан болой. Шүдан-аас хөвгүүн хоёр гарсан бөгөөд Сэнгэдам, Сэнгэда хэмээмүй. [155б] Сэнгэдам-ыг Замбуутивийн ном баригч бүгдийн дээдэд сайшаасан мөн. 

	«Манзширын язгуурын дандар»-д “Гошали-ийн хаан Салжал хийгээд Сүгжинямбуу тэрчлэн бусад, хаан язгууртын эрхэм Чарва, Магжава нь үнэхээр гарсан. Лагсан Шүсан хэмээх, тэрчлэн Банчин Замша, тэрчлэн Лизажи төрсөн. Шагжагийн язгуурт Сэнгэ, Чэрдансал, Рабсал, Дэчэн хэмээхийг ч үзүүлэв. Тэрчлэн Пагжал Дүмбо хэмээх, Цайвар шарын балгасны хаан Сайзан97 хэмээх, Бавуу хэмээх их хүчтэй нугууд эдгээр хааны язгуур мөнд номлосон хэмээжээ. Сэнгэдам-ын хөвгүүн Сайзан, түүний хөвгүүн Шоннүдондов, түүний хөвгүүн Дажанзин мөн болой. Бас олноо өргөгдсөний [156а] язгуур угсаагаас өнгөрсөн хааны удам маш олон боловч бүгдийг тодорхой гаргасангүй энэ төдий болой. 

	Тэдгээрийн сүүлд номын хаан Нюанмэд хийгээд түүнээс хаан Ганига тэргүүтэн урьдын хааны үе мөн бөлгөө. 

	 

	 

	II. Монголын угсааг бодтой үзүүлэхүй

	 

	1. Монгол улсын хааны угсаа удмыг ерөнхийлөн үзүүлэх

	Тэр ч ийн хэмээн “Ли Монголын орон нь тэрэгний хэлбэртэй, хүссэн бүгд гарахын тив мөн. Тэр орны хүмүүн нүгүүд нь асуурь нарын язгуураас тасарсанд таалсан” хэмээхийн утга мэт болбоос Ли Монгол орны хүний язгуур үндэс нь асуурь нараас ирсэнд номлосон. Бас Лхам Димамэдийн айлтгасан судрын ёс мэт болбоос “Орон түүний хүмүүн нүгүүд тэнгэрийн язгууртай” хэмээн номложээ. 

	Тэр ч урьд тэнгэрсийн дотроос [156б] охин тэнгэр нэгэнд гэм гармагц түүнийг цаазаар цаазлаад алтан ууланд хөөгөөд зүхлэгээр зүхэж “Чи тэнд хүнийг идэх эм мангас болох болтугай” хэмээн хараажээ. Алтыг хүсэж алтан ууланд очсон олон худалдаачинд тэрээр биеэ үзүүлээд, тэр эм мангас бээр худалдаачид лугаа хүслийг эдэлснээр худалдаачдыг идсэн ба бас эм мангас бусад 500 зочид аянчинтай хүслийн амгаланг амсан эдэлж эр эм болжээ. Дээд бодисадва Огбагжан хэмээгч худалдаачны ноён сартваахь болжээ. Тэнгэрс бээр түүний гэмийн үйл арилж үйлдсэн аль тэр цагт хүрсэнд, түүнээс охин нэгэн нярайлсан бөгөөд Хуша хэмээж нэр нэрийдэв. 

	Түүнээс бодисадва Огбагжан тэргүүтэн таван зуу зочдыг [157а] нэгмөсөн идэхийг завдваас тэдгээр зугтан одов. Тэр цагт эм мангас Огбагжан тэргүүтэн зочдыг эрж хайн гүйсээр тэнгэрийн оронд хүрсэнд, тэнгэрс дахин цаазаар цаазлаад эм мангасын чихийг огтолж алтан ууланд тавьсан бөгөөд түүнд тэнгэрс бээр ийн хэмээн зүхэж хараав. 

	— Хэн бээр чамайг ингэв. Чиний чихийг хэн бээр огтлов хэмээн дамшиглан асуух болов. Тэрээр чи зүхлэгээс тонилох болоод, жич тэнгэрийн ертөнцөд ирж урьдчилан тэнгэр болох болтугай хэмээв. Түүнээс эм мангас зочид тэдгээрийг ирснээр уулзаад, тэдгээрийг барьж хормогч дотроо цуглааж мөрөн дээр ачив. Тэр цагт Огбагжан бээр инээсэнд, эм мангас тэр асууруун,

	— Хүний үр чи юуны тул инээв. Хэрвээ шулуун шударга [157б] эс хэлбээс чиний цусыг газар асгаж орхино хэмээв. Ноён Огбагжан ийн хэлрүүн,

	— Энэ мэт их хүчтэй чиний чихийг ямар хүн яаж огтлов хэмээн асуувал, тэр цагт тэрээр зочид тэдгээрийг тавьж огторгуйд оршоод ийн хэлрүүн,

	— Орон үүний нэр нь чихний тул алтны язгууртай хэмээгдэх болой хэмээн өгүүлснээр, чих нь урьдын хэв ёсоор эдгэрэх болмогц тэнгэрийн ертөнцөд очиж жич тэнгэр болжээ. 

	Худалдаачны ноён Огбагжан ч зочид тэдгээр лугаа нэгэн хамт гэдрэг алтан язгууртын ууланд буцаад охин түүнийг тэжээж байв. Эм мангас тэд бүгд ч жирэмсэн болоод, тэдгээрийн дотроос аль лугаа хамт нэгэн хүсэл жаргалыг амсаж эдэлснээс түүний сүүлд тэдгээр амьтад хүн алах нь нэг ч үгүй болов. Түүнээс эм мангас тэдгээр бүгд ичгүүрэх болсноос [158а] хөвгүүн тэднийг тэжээж өсгөсөн бөгөөд Хуша ч тэнгэр мэт тахигдахын орон болов. Тэдгээрийн балчир хөвгүүн анханд нярайлсан тэр нь Хуша-ийн нөхөр болгоод, түүнээс хойшид алтан язгууртны хүний угсаа гарах болсон болой. Хуша-аас хөвгүүн нэгэн гарснаас гэнэнмаа Хуша хэмээн нэр өгсөн бөгөөд Хуша түүний хөвгүүнд болсон нь тэр орны хаан болох болоод, түүнээс хойшид хүний угсаа тогтсон бөлгөө” хэмээн гарсан тул Ли Монгол орны хааны язгуур үндэс ч Хуша-ийн хөвгүүн хаан болсноос угсаалсан удам мөн нь илэрхий. 

	Бас “Улаан нүүрт мангас лүгээ ягчис эм хоёр нийлснээс гарсан тул Монгол улс мах цусанд дуртай хорлох хорлол их мөн” хэмээн зарим нэгэн түүхэнд бичжээ. Замбуутивийн хүний угсаа гадна дотно завсар гурван зүйлээс хаан язгуур, ноён язгуур, бярман язгуур, харлиг язгуур гэсэн [158б] гадаад язгуур дөрөв буй. Энэтхэг бээр тэнгэр, Хар Хятад бээр луус, Монгол бээр асуурь, Төвөд бээр бич лугаа хадны эм мангастай завсрын язгуур дөрөв болжээ. 

	«Гэрээсийн зарлиг гаахолма»-д: “Бичний зулзага ах дүү дөрвөн зуу нь дөрвөн хэсэг болон хэрэлдсэн лүгээ өвөг эцгээр хооронд завсарлан үйлдэж, оронд дөрвөн анги хуваасан бөгөөд, нэгнээс нэг нь айснаас дөрвөн хэсэг тасарснаар со мү дон дон хэмээхтэй дотоод хүний дөрвөн язгуур бөгөөд арван хоёр язгуурын уг эх хэмээн алдаршсан болой. 

	Тэр мэт болбоос эх ариун ах дүү ес, бага хаан хорин тав, арван хоёр хамжлага дөч тэргүүтэн олонд номлосон. Тэдгээрийн дотор зуур Монгол улсын аймгийн угсаанд ч Сахор, Югүр монгол, Мүдүй монгол, Жахор монгол, бас Гүдан монгол, Их дөчин есөн хошуу, Халх долоон хошуу, Ойрад дөрвөн аймаг, Урианхай, Хасаг, Манж, Тогаржан, [160а] Буриад, Тэлэнгэд, Солоон, Цахар, Барлог, дээд доод Монгол тэргүүтэн язгуур 35 буй хэмээн алдаршжээ. 

	Тэдгээрийн хаанд ч алдар ихтэй нь Сахорын хаан Гэвабал, Югүр Монголын хаан Цагаан гэрт, Шар гэрт, Хар гэрт хэмээн Шарай голын гурван хаанд алдаршсан тэд Гэсэр хаан лугаа байлдан дайлалдсан хэмээн омогт их гучин баатрын түүхээс гарсан нь бурхан Шагжамунийн гэгээн таалал төгсөхийн ёсыг үзүүлснээс 200 жилийн дараа гарсан хэмээн алдаршив. Бас бүгдийн товч Зургаан түмэн их заан тэргүүтний хааны язгуур удамд тэнгэрийн язгуур, Олноо өргөгдсөний язгуур угсаа, норжин хэмээхийн язгуур тэргүүтэн элдэв олон байвч, үсэг олдохоос айснаар [159б] эс бичив. Гэвч Замбуутивийн хүмүүн нүгүүдийн хаан бүгд урьдын хааны угсаа удам мөн байх болзоогүй. 

	Хаан зарим нэгэн бээр язгуурын үүднээс хаан төрийг эзлэх, зарим нэгэн бээр ухааны үүднээс хаан төрийг эзлэх, зарим нэгэн бээр цэрэг хүчтэйн үүднээс эзлэх, зарим нэгэн бээр баатар чадалтайгаар эзэлмүй. Бас зарим нэгэн бээр эд агуурс тэргүүтэн дорви хүч агуу ихийн үүднээс тэтгэх, зарим нэгэн бээр бурхны бошго үзүүлсний зэрэгчлэн хааны төрийг тэтгэх, зарим нэгэн бээр лам бурхад захирсан мэт барих, зарим нэгэн бээр төрөлхтөн олноо өргөгдсөний хүчээр хаан төрийг барих тэргүүтэн маш олон болой. Тэдгээр тус тусын учрыг мэдэхийг хүсвээс бусдаас мэдэгтүн. 

	 

	2. Халх монголын угсаа удмыг онцгойлон үзүүлэх

	[160a] Олноо өргөгдсөний язгуур угсаатай хаан есөн бум гурван түм долоон мянга таван зуун дөчин нэг өнгөрсөн хийгээд, тэдгээрийн сүүлд хаан Шоннүдондов ирсэн хэмээн номлосон болой. Гэвч урьд үзүүлсэн Бурамшинба 100 гарсны эцэст Бурамшинба Пагжибуу түүнээс гурван хөвгүүн лүгээ гурван охин гарсан. Өөр эхт охин дүү лугаа нийлсэнд, Шагжагийн язгуур нугууд гарсан болой. 

	Тэдгээрийн эхийн угсааг зэрэгчлэн мөрдвөөс хааны үе тавдугаарт хаан Шиндажүва хэмээх гарсан. Түүнээс хөвгүүн Шагжагийн язгуур Шагжа Лизажи, Шагжа Рибрагба гурвын анхны язгуур үндэс нь Шоннүдондовын үед тасарсан. Дундахын язгуур үндэснээс гарсан Шагжа Лизажийн хааны язгуур үндэс гарсан. Лизажийн [160б] хаан, түүний хөвгүүн ач гуч жичийн удам олон хаан өнгөрсний эцэст хаан Шарба хэмээх бага хааны салбар арван хоёроор эзэлж үйлдсэний цаг болов. Түүний отгон бага хөвгүүн хуруу нь тороор үргэлжилсэн тэргүүтэн бэлгэ төгөлдөр нэгэн гарсныг дамжиглан тээнэгэлзэж Ганга мөрөнд хийснийг Лизажийн тариачид олжээ. Их болон өсөөд сэтгэл нь гашуудан цаст уулын энгэрт зугтаж Лхари хэмээх өндөр хэрмийн дээр гарсныг Төвөд нийтийн ноён болгосон бөгөөд нэрийг Нитизанбо хэмээн нэрийджээ. 

	Тэр нь Шамбалын оронд Ригдан Жамбалдагба хэмээхээр номыг үзүүлснээс жил 41 болох лугаа, Төвөдөд Нитизанбо98 гарсан цаг сацуу хэмээн номлосон тул бурхан багшийн дүйнхрын дандарыг номлосон жилээс зургаан зуун дөчин нэг жилийн үед гарсан нь лавтай бөгөөд

	«Цагийн хүрдний язгуурын дандар»-т “энэ жилээс зургаан зуугаар арш нарыг боловсруулахын тусад Манзшир хүний эзэнд [161а] алдаршсан нь Шамбал хэмээхэд гармуй” хэмээн номлосны утгаар мэдэн чадмуй. 

	Хаан Нитизанбо түүнээс хааны үе Намлати99 хэмээх долоогийн сүүлд Тигүмбаржан хаан хэмээх гарсан. Түүнд хөвгүүн гурав буй бөгөөд Жати, Шати, Мити лугаа гурав болой. Түүний үед муу санаатай нэгэн түшмэл бээр хааны амийг хороогоод хааны төрийг эзэлсэн цагт гурван хөвгүүн орон бусдад зугтаж одсон болой. 

	Тэдгээрийн отгон хөвгүүн Мити хэмээх бээр Хүбасүва-ийн оронд очиход завдваас ах дүү гурав бээр харилцан хэлэлцэн зөвшил олны сүүлд энэ мэт ерөөлийг тавив. “Ба бүрэн ах дүү гурав бээр гурван язгуур овгийн хүний хаан болоод Намлати-ийн хааны угсааг үл таслах болтугай. Ирээдүй цагийн эцэст хүрвээс, бид бээр бага хаадын салбар арван хоёр бүхнийг [161б] зэрэгчлэн эзлэх их хаад болоод харилцан тэнцэх мэт ертөнцийг тэтгэх болтугай” хэмээн ерөөл лүгээ үнэний үгсийг өгүүлээд, орон тус тусад явсан бөлгөө. 

	Түүнээс нэгэн бээр Хятадын орон нутагт хүний эзэн болсон. Нэгэн бээр цагаан толгойт хэмээх одоо Хууз хэмээхийн ноён болсон. Мити хөвгүүн тэрээр Хүбасува-ийн оронд оршсоор үзэсгэлэн төгс Марал хэмээх нэртэй охиныг хатан болгон аваад, зүүн зүгийн Дангисудала хэмээх, одоо дотоод далайд алдаршсаныг гатлаад элдэв зүйл олон хэлтний орон нутагт хүрээд, тэнд оршсон Бода хэмээх улсын аймаг одоо Монголд алдаршсанаар өөрийн аймгийн ноёнд хүндэлснээр Бөртө чоно хэмээхэд алдаршжээ. 

	Түүнээс хааны үе арван хоёрдугаарын үед Давашаву мэргэн [162а] хийгээд Дабу мэргэн хэмээх хөвгүүн хоёр төржээ. Дабу мэргэн хэмээгдэх тэрээр зүс үзэсгэлэн шинж лугаа төгссөн нэг охиныг хатан болгон авав. Дабу мэргэн тэр урт наслалгүй таалал төгссөн болой. Түүнээс хатан тэрээр эзэншсэн нөхөргүй олон жил болсон лүгээ, хожим нэгэн цагт хатны зүүдэнд тэнгэрийн хөвгүүн хэмээх зүс нь цагаан тодорхой үзэсгэлэнгийн байр лугаа төгссөн нэгэн ирээд хамтран жаргал хийв хэмээн зүүдэлснээс сэрсэн болой. Тэр цагт хатан түүний бие жирэмсэн болоод сар гүйцвээс нэгэн хөвгүүн нярайлсан бөлгөө. Тэр хөвгүүнд Бодонцар100 хэмээн алдар өргөсөн хийгээд, түүнд тэнгэрийн хөвгүүн Боржигидын угсаатай Хиад овог гарчээ. Бодонцар хэмээх тэрээр Бодун хэмээх нэгэн охиныг хатан болгон аваад нэг гүрний улс бүхний аймгийг эзлэх ноён [162б] болоод хүчин төгссөний үүднээс хаан төр дэлгэрэх болсонд шүтэж, их хааны ширээг эзлэх болсон ажгуу. Хаан түүний язгуур угсаа удам дэлгэрэх болоод, одоо Монгол улс Халхын хаан хийгээд ван, бэйл, бэйс, гүн, засаг тайж тэргүүтэн маш олон болой хэмээн Монгол улсын хуучин түүх дэвтэр зарим нэгнээс гарсан болой. 

	Тэр нь урьд Энэтхэг хутагтны оронд Бхамгала-ийн хаан эцэг Бхамга хийгээд эх Норжмаа хоёрын хан хөвгүүн Дадбаданба101 хэмээх гарсан. 

	Хаан хөвгүүн тэрээр хааны төрийг барьсан цагт, мангасын хааны хүүхэн Ванбо Мэдог-Гүшана, хар луусын хаан Зинба лагманы хүүхэн хөх Норжмаа, цагаан луусын хаан Дүнжонгийн хүүхэн Тониржан хэмээх гурвыг хатан болгон авсан бөгөөд Гүшана-аас Будхадхара хэмээх алдартай хөвгүүн гарсан. [163а] Тэрчлэн Тониржан-аас Дармадхара ба Норжмаа-аас Сангадхара хэмээх хөвгүүн гурав гарсан. Хөвгүүний ахмад нь өөрийн эцгийн хааны төрийг тэтгэсэн хийгээд хоёрдугаар нь хааны төр бусдыг тэтгэсэн хэмээн «Дадбаданбын хувилсны үе дараа»-д гарсан тул урьд цагаас ч тэр гурав ах дүүгийн сүлбээг хэзээ ч орхихгүй, урьдах хойдох төрлийн үүднээс цааш нааш нүүр уулзах ба зарлиг айлдварыг зохиох нь балрахгүй болсон мөн болой. Тийм болбоос ах дүү гурав тэдгээрийг Ригсүмгомбын хувилгаанд номлосон мөн бөгөөд Будхадхара нь Манзшир, Дармадхара нь Жанрайсэг, Сангадхара нь Очирваанийн хувилгаан мөн болой. 

	Хүний угсаа Манзшираар номхотгох хувьтай угсаа мөн болбоос оюун хурц нарийн нягтын билиг лугаа төгссөн хаанд хувилах бөгөөд ухааны байр элдэв [163б] зүйлийг үзүүлэхийн үүднээс номхотгох хийгээд, хүний угсаа Хонсим бодисадвагаар номхотгох хувьтай мөн болбоос нигүүлсэхүй маш ихийн үүднээс бусдыг эзлэн барих хаанд хувилах бөгөөд өөрийн таалсан амгалан хийгээд жаргаланд байгуулахын үүднээс номхотгох, хүний угсаа Очирвааниар номхотгох хувьтай мөн болбоос хүчин чадал хэтэрхий болсон хаанд хувилах бөгөөд баатар чадал хийгээд цэрэг байлдах тэргүүтэн чадлын үүднээс номхотгох болой. 

	Тэдгээрийн жам ёсоор одоо тэнгэр заяат хааны ширээнд эзлэх болсноос богд алтан Чингис хаан Монгол улсын хаан болсон цагт аугаа хүчин чадлаар төрөлхтөн бүгдийг өөрийн эрхэнд хураасан хийгээд Даймин хаан бээр оюун хурц нарийн нягтаар хааны цааз журмын нэн нарийхнаар үзүүлсний тул хэлний зүйл адилгүй улс бүгдийг өөрийн эрхэнд зохиов. Манжийн угсаатай Дайчин хаан бээр дээдэст пүнлүү хийгээд доордост эд хайр шагнал [164а] ба үлэмж энэрэхүйн үүднээс улс аймаг олныг өөрийн эрхэндээ хурааж зохиосон илэрхий болой. 

	Гэвч Бодонцар хэмээх түүнийг Тэнгэрийн хөвгүүн нэгэн бээр хатны зүүдэнд хамт төрсний амгалан эдэлсний эрхээр төрсөнд Монголын түүх хуучин дэвтрээс гарсан боловч, тэр цагт бурхны шашин дэлгэрээгүйн эрхээр ертөнцийн тэнгэрт бурхан хэмээхээс өөр гурван эрдэнэ хийгээд бурхан хэмээхийн дуу төдий ч сонсогдоогүй орон ямагтад байсан мөн тул, тэр мэтийн түүх байна. Үнэндээ болбоос Нитизанбо нь хутагт дээд хоншим бодисадвагийн гэгээн бодтойн хувилгаан тул өөрийн хааны үеийн угсаа үргэлж тасрахгүйн тусад хатны зүүдэнд бие бодтойгоор заларснаас хөвгүүн гарахад адистидалсан нь дамжиггүй болой. 

	Тэр мэтийн сонин гайхамшигтай [164б] хаан тэр ямагт Чингис хааны эцэг хийгээд Чингис алдартайн урьд нэрийдсэн нэрийн томьёоллын тодорхой тал байхгүй боловч, тэр хаан алтан Чингис хааны үе олны урьд ирсэн хаан нэгэн мөн нь магад. Учир шалтгаан ямар мэт буй хэмээвээс Ригдан Жамбалдагба бээр Шамбалын ширээнд сууснаас дөчин нэг хүрэх лугаа, Нитизанбо Төвөдөд гарсан цаг сацуу хэмээн номлосон мэт болбоос тэр жилээс эхлээд III равжүнгийн усан морин жилд (1162) Чингис хаан мэндэлснийг хүртэл жил 1375 жил өнгөрөхийн хооронд, хааны үе хорин нэг ирэх болох мөн хэрэгтэй тул хэр олон жил одохыг хүртэл хүний үе тэр төдийхнөөр өнгөрч чадахгүй. Төвөдийн хааны эрхэнд бодовч Нитизанбо-оос Лхатотори хүртэл хорин зургаан хаан өнгөрсөн бөгөөд түүнээс хааны үе тавдугаараас номын хаан Соронзонгомбо, [165а] түүний угсаа үе тавдугаараас Тисрэндивзан, түүний угсаа гуравдугаар Ландарма, түүний угсаа зургаадугаар Лхалам Иш-Од102 ирсэн мөн. Лхалам Иш-од түүний урьд үеийн язгуур удам 45 тоотой өнгөрсөн ба хойд үеийн угсаа удам хоёр гурав хэртэй өнгөрсний сүүлд III равжүнгийн усан морин жил (1162) гарах тул Төвөдийн хааны үеийн тооны хэмжээ тэр мэтээр болох байртай байна. 

	Тиймээс Монгол улсын хааны угсаа үе Төвөдийн хааны угсаа лугаа таарах хэрэггүй боловч, түүний хааны үе бүгдийн нас сүүдэр уртад оршсонд магадлалгүй тул хүний үе цөөхөн тоо тэр төдийгөөр Чингис хаанд тулгаж үл болно. Түүгээр үл барам “Чингис хаанд сүүдэр хорин найм хүрэхийн үед хааны хөвгүүн тэргүүтэн Монголын хааны ширээнд залав” хэмээн [165б] урьд үеийн хуучин түүхэнд байх тул, Чингис тэр нь зүүднээс олсон хөвгүүн бус бөгөөд хаан нэгний хөвгүүн мөн нь илэрхий болой. 

	Гуравдугаар нь* урьд Бурхан багшийн гэгээн бээр Хурмастад очирваанийн хувилгаан хаан нэгэн ирээдүй цагт гарах бөгөөд, ард амьтан бүхэнд хорлон хөнөөж үйлдэх ба амгалан жаргалан бүхэн лугаа хагацуулахын барилдлагыг туурвигч хорт хаан арван хоёрыг номхотгох болох цагт хурмаст бээр “Дурдагтун” хэмээх бошго үзүүлсэн буй. Тэр мэт хурмаст бээр бурхан бүгдийн аугаа хүчин чадал нэгдэн хурсан Очирваанийн сэтгэл тааллыг дуртгасанд шүтэж, хортой хаан тэдгээрийг номхотгохын тухайд Очирваанийн хувилгаан газрыг тэтгэгч их Чингис хаан хэмээх тэр ямагтаар Ригданжалво арван гуравдугаар Шамбалын ширээнд заларсан жил II равжүнгийн гал хонин жилээс (1127) тоолж үйлдвээс жил 36 хийгээд III равжүнгийн гал [166а] туулайгаас (1147) тоолж үйлдвээс арван зургаадугаар самгардийн хэлэнд цэдэр103, Төвөд орны хэлэнд нацог, Махазинагийн хэлэнд шинбу, Монголын хэлэнд хөхөгчин морин жил (1174) хэмээх усан морин жилд (1162) бие мэндэлсэн болой. 

	Түүнээс хааны хөвгүүн тэр нас 28 хүрэхийн цаг болбоос, урьдын бурхны гэгээний бошго үзүүлсэн мэт хортой хаан арван хоёрыг номхотгохын цагт хүрэв. Гурван өдрийн үүр цайхын цагт таван өнгийн өд сөд лугаа төгссөн болжмор мэтийн жигүүртэн нэгэн ирснээс хаан хөвгүүний өргөөний үүдний дэргэдэх дөрвөлжин бул чулуун дээр буугаад, “Чингис Чингис” хэмээн дуу дуугарснаар дөрвөлжин чулуу аяндаа хагарч одох болсон ба түүний дотроос хасбуу тамга дөрөв гарсан буй. Тамга тэдгээрийн өргөний хэмжээ төө дүгрэг нэг, ардаа яст мэлхийн дээр хоёр лууны бие уулзсанаар хээлсэн, нүүрэнд [166б] ан сань {1} шүй {2} мин {3} зү {4} дай {5} хэй {6} шүй {7} ий пэнь {8} да хэмээхийн үсэг хүрээлсний дүртэй сийлбэр шинэ мэт байсныг тамга бүгдийг авсан бөгөөд хааны төрийг барихын Эзэн хааны тамгын дээдэд барьсан болой. 

	Тэр цагт хортой хаан арван хоёрыг номхотгохын тухай хаан төрийн хүч батын хар туг хөл дөрөв лугаа төгссөн нэгийг босгосон бөгөөд, Хятадын хэлэнд жий юй104 монголын хэлэнд шарагчин тахиа жил (1189) хэмээх шороо тахиа жилд тэнгэрийн эд агуурс их эрдэнийн дорвиор баян, Монголын орд харш сайхныг байгуулснаас түүний дунд зэндмэнэ их эрдэнийн ширээ өндрийг босгоод, Бэда {1} хэмээх Монгол улсын аймаг түмэн тоотой дөчийн хаан ихэд эрх өргөснөөр тэнгэрээс захиргаат их эзэн хаан болсон болой. 

	Тэр цагт төгс оюунт төрөлхтөн олноор урьдын жигүүртэн шувуу бээр Чингис хэмээх дуу жиргэсэн учир шалтгаанаар [167а] алтан Чингис {1} хэмээх алдар өргөж, зүг бүхэнд түгээмэл алдаршсан болой.

	Түүний хойд төмөр нохой жилд (1190) Манжийг {2} оруулсан хийгээд, дөрөвдүгээр он усан хулгана жилд (1192) Солоон {3} улсын аймгийг авсан, зургаадугаар он модон барс жилд (1194) Чингис тэрээр Хятадын {4} хаан болсон, түүний хойд модон эм туулай жилд (1195) Орос {5} хэмээх шар Хятадын аймгийг оруулсан, түүний хойд гал луу жилд (1196) Тогмаг {6} хэмээх улсын аймгийг авсан, аравдугаар он шороо морин жилд (1198) Хэрэйд {7} хэмээх улсын аймгийг оруулсан, арван хоёрдугаар он төмөр бичин жилд (1200) Найман бэдхэн {8} хэмээх улсын аймгийг эрхэнд хураасан, арван дөрөвдүгээр он усан төмөр нохой жилд (1202) Хорло {9} хэмээх улсын аймгийг оруулсан, арван зургаадугаар он [167б] модон хулгана жилд (1204) Харлэг {10} хэмээх улсын аймгийг эрхэнд хураасан, арван наймдугаар он гал барс жилд (1206) Төвөдөд Уй Зан {11} бүгдийг эзэлсэн, арван есдүгээр он гал туулай жилд (1207) Сартагчин {12} хэмээх улсын аймгийг авсан, гучин есдүгээр он гал гахай жилд (1227) Төвөдийн Миняг {13} хэмээх улсын аймгийг эрхэнд хураасан мөн бөлгөө. Түүнээс сүүлд жаран зургаа хүрсэн түүний дотор тэнгэрийн оронд ажирсан болой. 

	Чингис хаан ч урт наст тэнгэрийн сүлдээр Хятадын гүрэн орон зүүн зүгийн дотоод далайд алдаршсаны тэртээ гадаад далай хүртэл, баруун тал нь Энэтхэг хутагтны орны Ганга мөрнөөс нааших, хойд тал нь Оросын орон, Франсу хэмээх далайн тэртээ Барара уул хэмээх уулаас нааш, дэлхийн эн уудам газрын хувь бүхэнд оршсон адилгүй олон хэлний зүйлийн улсуудад буян хийгээд бат хүч чадлаар [168а] их сонин гайхамшигтай хаан хүрдэн орчуулагч хаан болсон нэгэн мөн. 

	Түүнээс дараалан шороо хулгана жилд (1228) Чингисийн хөвгүүн Өгөдэй {2} хэмээх эцгийн ширээнд орлож хаан болсноос зургаадугаар он усан эм могой жилд (1233) өөд болжээ. Жил (1233) түүнд Гүюг {3} ширээнд суусан боловч зургаан сар болсноос тэр жилдээ өөд болжээ. Түүний хойд модон морин жилд (1234) Годан {4} хэмээх бээр ширээнд суув. Сүүдэр арван наймдугаар шороо гахай жилд (1251) өөд болов. Түүний хойд төмөр хулгана жилд (1252) Мөнх хаан {5} ширээнд суув. Наймдугаар он шороо хонин жилд (1259) өөд болов. Түүний хойд төмөр бич (1260) жилд Хубилай Сэцэн {6} хаан ширээнд суув. Түүнээс арван хоёрдугаар төмөр хонин жилийн (1271) дээр Богд эзэн Сэцэн хаан тэрээр Эзний алтан орд Бээжин хийгээд Мүгдэн тэргүүтэн хот дөрвийг байгуулсан хийгээд [168б] гучин тавдугаар он модон морин жилд (1295) Сэцэн хаан тэр тунгалаг сэрүүн боловч өөрийн ач Өлзийт {7} хэмээхэд хаан ширээнд суухын бошго соёрхсон мэтээр ширээнд сууж бүгдийг эзлэв. 

	Сэцэн хаан бээр сүүдэр наян хоёр хүргэж гал могой жилд (1317) өөд болжээ. Өлзийт арван дөрөвдүгээрийн он гал хонин жилд (1307) өөд болов. Түүний хойд шороо бичин жилд (1308) Хубилай Сэцэн хааны ач Хайсан Хүлүг {8} хэмээх хааны ширээнд сууснаас дөрөвдүгээр он төмөр гахай жилд (1311) өөд болов. Түүний хойд усан хулгана жилд (1312) Хайсан Хүлүг түүний дүүгийн хөвгүүн Буянт {9} хэмээх хаан ширээнд сууснаас есдүгээр он төмөр бичин жилд (1320) өөд болов. Түүний хойд төмөр тахиа жилд (1321) хаан Гэгээн {10} бээр хааны ширээнд сууснаас гуравдугаар он усан гахай жилд (1323) өөд болов. Түүний хойд модон хулгана жилд (1324) Есөнтөмөр {11} хэмээх бээр хааны ширээнд сууснаас шороо луу жилд (1328) өөд болов. Түүний хойд шороо могой жилд (1329) Хайсан Хүлүгийн хөвгүүн Ринчинпаг {12} хийгээд Гүсали {13} хэмээх хоёр бээр дараалан хааны ширээнд суусан боловч даруй даруй өөд болжээ. Бас тэр жил Заяат {14} хэмээх бээр хааны ширээнд сууснаас дөрөвдүгээр он усан бичин жилд (1332) өөд болов. Тэр жилд (1332) Раднаашри {15} хэмээх бээр хааны ширээнд суувч жич бас тэр жил өөд болсон болой. Түүний хойд усан тахиа жилд (1333) Тогоонтөмөр {16} хэмээх бээр хааны ширээнд суув. Түүнээс гучин тавдугаар гал хонин жилд (1367) улсын аймаг муж арван гурав тэргүүтэн хүний орон их бүхнийг эзлэвч түүний хойд шороо бичин жилд (1368) Минь хэмээх Хар Хятад Шаншүнгийн Жау өвгөний хөвгүүн Хорбум хэмээх бээр хаан ширээ булаасанд шүтэж, Тогоонтөмөр хаан Халх Монгол улсын аймаг төдийхнийг эзэлсэн мөн болой. 

	Тиймээс дэлхий дахиныг тэтгэгч Чингис хаан бээр Монголын хаан тэргүүтний ширээнд заларснаас Тогоонтөмөр хааныг хүртэл Монгол улсын язгууртай хаан арван зургаа бээр хамгийг эрхэндээ хурааж, хаан төрийг тэтгэсээр [171а] 180 жил болсон мөн болой. 

	Түүнээс Тогоонтөмөр хаан бээр хасбуу тамга барьсаар Монгол улсын аймгийн бага хааны ширээ төдийг эзэлсэн хийгээд түүнээс зэрэгчлэн Билигт {1}, Усхал {2}, Энхзоригт {3}, Элбэг нигүүлсэгч {4}, Гүнтөмөр {5}, Төлөв {6}, Үрид {7}, Эсэнхүү {8}, Ажэя {9}, Үрид-эсэн {10}, Дасан {11}, Мэргүрүс {12}, Молом {13}, Мандуганлан {14}, Баянмөнх болох жонон {15}, Батмөнх даян сэцэн {16}, Боди-Алаг {17}, Дарсэнгүда {18}, Түмэн засагт {19}, Буянсэцэн {20}, Цахар Лигдэн хутагт {21} сэцэн хаан хэмээх Монгол улсын хаан 21 гарсан мөн бөлгөө. 

	Тиймээс Монгол улсын хасбуу тамга барьсан бүгдийг хамтруулснаар хаан гучин долоо ширээнд суусан мөн бөгөөд тэдгээрийг хүртэл жил хэчнээн буй гэвээс Чингис хаан ширээнд сууснаас Тогоонтөмөр бээр хааны ширээг алдсаны жил хүртэл урьд үзүүлсэн [170а] мэтийн дээр Халхын Очирой бат Түшээт хан Гомбодоржийг хүртэл 255 жил хүрсэн мөн бөлгөө. 

	Тийм боловч Чингис хааны угсаа үе хорин долоо болоход Батмөнх даян сэцэн хаан хэмээх гарсан. Түүний хөвгүүн арван нэг байсны аравдугаар Гэрсэнз Жалайр хунтайж, түүний хөвгүүн долоо буй угсаа удам маш олонд арвижиж өнөр болсонд шүтэж, өөр өөрийн албат иргэд ч агуу ихэд дэлгэрснээр Халх долоон хошуу хэмээн алдаршив. Мөн түүний хөвгүүн гутгаар нь Онох үйзэн ноён, түүний хөвгүүн зургаа байсан, ахмад Абудай хэмээх хаан, түүний хөвгүүн Эрхий мэргэн, түүний хөвгүүн Очирайбат түшээт хаан мөн болой. Тэр мэт болбоос Монгол улсын хааны үеийн эцэст Цахар Лигдэн хутагт хэмээн тэр жил цаг алины дээр өөд болсон үеийг мэдэхгүй тул ажиглах хэрэгтэй болой. [170б]

	Очирайбат Түшээт хааны мэндэлсэн жилээс жаран тавдугаар шороо луу жилд (1688) Манжийн хааны албатад орсон мөн тул, түүний урьд таван зуун гучин жилд Монгол улсын хааны аймаг хэмээх тусгаар нэгэнд оршсон бөлгөө. 

	 

	III. Тэнгэрийн захирсан Эзэн хааны хаан ширээнд заларсан хааны язгуур угсаа

	Бас Даймин хааны анх Хорбум {1} бээр шороо бичин жилд (1368) хамгийг эрхэндээ хураасан их ширээнд сууснаас он гучин нэгдүгээр шороо барс жилд (1398) өөд болжээ. Шороо туулай жилд (1399) Хунбуца {2} бээр хааны ширээнд суугаад, сүүлд дөчин нэгдүгээрт өөд болжээ. Түүний хойд усан хонин жилд (1403) Ёдло {3} хэмээх бээр хааны ширээнд сууснаас аравдугаар онд өөд болов. Түүний хойд модон могой жилд (1425) Хунши {4} хэмээх хааны ширээнд сууж мөн онд өөд болов. Түүний хойд гал морь жилд (1426) Сонди {5} хэмээх бээр хааны ширээнд сууж аравдугаар онд өөд болов. Түүний хойд гал луу жилд (1436) Динтүн {6} хэмээх бээр хааны ширээнд сууж арван дөрөвдүгээр онд өөд болов. Түүний хойд төмөр морин жилд (1451) Жинтэ {7} хэмээх бээр [171а] хааны ширээнд сууж, долоодугаар онд өөд болов. Түүний хойд гал үхэр жилд (1457) Тэнсрүн {8} хэмээх бээр хааны ширээнд сууснаас наймдугаар онд өөд болов. Түүний хойд модон тахиа жилд (1465) Тэньхуа {9} хэмээх бээр хааны ширээнд сууж, хорин гуравдугаар онд өөд болов. Түүний хойд шороон бичин жилд (1488) Хуанди {10} хэмээх бээр хааны ширээнд сууж арван долоодугаар онд өөд болов. Түүний хойд усан үхэр жилд (1493) Тиндэ {11} хэмээх бээр хааны ширээнд сууж арван долоодугаар оны дээр өөд болов. Түүний хойд усан морин жилд (1510) Тиндэ {12} хэмээх бээр хааны ширээнд сууж дөчин тавдугаар оны дээр өөд болов. 

	Түүний хойд X равжүнгийн гал туулай жилд (1567) хуанди Лончэн {13} хэмээх бээр хааны ширээнд сууж зургаадугаар онд өөд болов. Түүний хойд усан тахиа жилд (1573) Ванли Шинжа {14} хэмээх бээр хааны ширээнд сууж дөчин наймдугаар онд өөд болов. Түүний хойд төмөр тахиа жилд (1609) хаан Тэнчэн {15} хэмээх бээр хаан сууж [171б] зургаадугаар онд өөд болов. 

	Түүний хойд шороо луу жилд (1628) хаан Тун дэнь {16} хэмээх бээр хааны ширээнд сууж долоодугаар онд өөд болсноос модон гахай жилд (1635) Манжийн хааны анх Тайзун хуанди хөвгүүн Монголын хэлээр Брадивбилт {1} хэмээх бээр хааны ширээ эзэлсэн мөн бөгөөд Даймин хэмээхийн Хар Хятад Шаншүнгийн угсаатай хаан Хорбум бээр хааны ширээнд сууснаас Чун Чжэнь хүртэл Хар Хятадын угсаатай хаан арван зургаа хааны ширээнд суусан бөгөөд хааны ширээ алдахын жил хүртэл жилийн тоо 277 хүрсэн мөн бөлгөө. 

	Модон гахай жилд (1635) эцэг Тайзун хуанди {2} Мүгдэнгийн оронд хааны ширээнд сууснаас Монгол улсыг эзэлсэн болой. Түүнээс аравдугаар он модон бичин жилд (1644) Лиузэ тэргүүтэй хулгайч зургаан цэрэг олноор хаан Тун дэнь-ийн хаан ширээг булаасан бөгөөд Лиузэ {3} бээр 18 өдөр хоног хааны ширээнд суусан буй. 

	Түүнээс Манжийн хаан Шизу Шүнзи {4} хэмээх бээр [172а] дээрэмчний ноёноос булааж эзэн хааны алтан орд Бээжингийн ширээнд суусан бөгөөд есдүгээр онд Хятад, Төвөдийн шашныг нэгтгэхийн тул жалван хамгийг айлдагч очирдара Далай ламын гэгээн заларснаас зүүн зүгийн далайн хязгаараас нааш Далай ламын гэгээний албат болсон тэргүүтэн бошгоор өргөмжлөн магтсан хийгээд арван хоёрдугаар онд Халх улсын аймаг засаг наймыг тавьсан ба Жавзандамба хутагтыг их ламд өргөмжлөхийн бошгоор сайшаан магтаад ламын шавь нар нийтийг алба татваргүй болгох тэргүүтэн жаргуулав. Түүнээс хаан гүрний ард амьтан бүгд амаржихын аргад оршихын талыг олон үүднээс нэн ихэд дэлгэрүүлсэн бөгөөд эцэст арван наймдугаар он төмөр эм үхэр жилд (1661) өөд болсон болой. 

	Түүнээс усан барс жилд (1662) хувилгаан [172б] Дагбажалцангийн дүр хэмээн алдаршсан Шинзү Канси {5} хэмээх Энх-Амгалан хаан бээр хааны ширээнд заларсан болой. Түүнээс хорин долоодугаар онд Халх нийтээр түүний албатад орсон, дөчин тавдугаар онд Төвөдийн орон нийтийг эрхэнд оруулсан, бас хэлний язгууртан адилгүй төрөлхтөн олны аймгийг эзэлсэн тэргүүтэн олон болой. Түүнээс жаран нэгдүгээр он усан барс жил (1722) дээр тэнгэрт дэвшжээ. 

	Бас тэр жилд (1722) Шизун Юнтэн {6} хэмээх Найралт төв хааны ширээнд сууснаас арван тавдугаар он гал луу жилд (1736) өөд болжээ. Бас тэр жилд (1736) Хэнлүн {7} хэмээх Тэнгэрийн тэтгэсэн хаан бээр хааны ширээнд суужээ. Жавзандамба хутагтад их алтан тамга зарлигаар өргөмжилсөн ба бас Банчин хамгийг айлдагч тэргүүтэн их лам ноёд олонд зарлигаар өргөмжлөн магтсан, иргэн улс олонд энэрснээр хайр хишиг тэргүүтэн шашин төр хоёулын ёсыг ёсчлон тэтгэсэн бөгөөд эцэст жардугаар оны дээр өөд болжээ. 

	Үүний хойд гал луу жилд (1796) Сайшаалт ерөөлт {8} хэмээх хаан ширээнд сууснаас хорин тавдугаар оны дээр өөд болжээ. Түүний хойд төмөр могой жилд (1821) Төргэрэлт {9} хэмээх хаан ширээнд сууснаас гучдугаар он төмөр нохой жилд (1850) өөд болов. Түүний хойд төмөр гахай жилд (1851) Түгээмэл элбэгт {10} хэмээх бээр хааны ширээнд сууснаас арван нэгдүгээр онд өөд болжээ. Түүний хойд төмөр нохой жилд (1874) Бүрэнт засагч {11} хэмээх бээр хааны ширээнд сууснаас арван гуравдугаар онд өөд болжээ. Түүний хойд модон гахай жилд (1875) Бадаргуулт төр {12} хэмээх хааны ширээнд сууснаас хорь гаруй он төр барьсан хийгээд хаан тэр өөд эс болсон боловч ухаан мунхарч чилээ зооглосны эрхээр хаан төрийг ёсчлон эс чадсан [173б] цагт, их Тайху {13} бээр хааны төрийг барих мэт, хөвгүүн эх хавсарч гучин дөрөвдүгээр онд хоёулаа өөд болжээ. Түүний хойд Хэвт төр {14} хэмээх бээр хааны ширээг эзлэх боловч сар илүү хэртэй болсноос өөд болов хэмээмүй. Бас түүний хойд шороо тахиа жилд (1909) Хэвт ёсон {15} хэмээх бээр хааны ширээнд эзэлснээс төмөр гахай (1911) гурван он болсноос хааны ширээг алдсан мөн болой. 

	Тийм боловч хаан Төргэрэлт хийгээд Түгээмэл элбэгт хоёрын хооронд Гүзи хэмээх хийгээд, зарим нэгэн бээр Манжийн угсаатай нэгэн хаан ширээнд суувч удаан үл оршсоны үүднээс нууцгай янзтайгаар алдаршаагүй хэмээн үг байх мэт болбоос, Манжийн хааны ширээнд хааны төрийг барьсан хаан арван зургаа болж анхны хаан Брадивбилт хааны ширээ эзэлсэн жилээс хойш алдахыг хүртэл 278 хүрсэн болой. 

	Тийм болбоос “Тэнгэрийн бошогтой эзэн хаан [174а] ихийн алтан ширээнд эрхийг урвуулсан хүмүүний язгуурт гурван зүйл байх хэрэгтэй. Тэдгээр аль буй хэмээвээс Монгол улсын язгуур, Хятадын язгуур, Тогаржан хэмээхийн язгуур гурваар эзлэх хэрэгтэй хэмээн урьд цагт хурмастын бошог буусан” хэмээн Хятад хийгээд Монголын хааны түүх хуучин дэвтрээс гарсан. Гурван язгуурыг Хятадын хэлээр Даз {1}, Манз {2}, Хууз {3} хэмээсэн мөн болой. 

	Тиймийн тул Чингис богд хаан бээр Монгол улс буюу Даз-ын язгуураас гарсан бөгөөд Эзэн богд тэнгэр заяат хааны алтан ширээнд анхан заларсан бөлгөө. Түүнээс Монгол тэргүүтэн улс аймаг арван гурвын эзэн болсон ба тэр хааны арван зургаадугаар үе Тогоонтөмөр бээр Эзэн хааны алтан ширээнээс шилжиж орон бусад одсон цагт өөрийн албатад оршсон хүний аймаг арван түмэн тоотойн дотроос дөрвөн түмэн тоотой [174б] сэлтийг хамт дагуулж одсон болой. Түүнээс хойш Монгол улсын аймаг зургаан түмэн тоотой нь хааны хойноос дагасаар орноос гарсан. 

	Тэр цагт хаан бээр жич хаан гүрний газрын хязгаарт Хар Хятад, Орос хоёрын орны халхавчийн ёсонд оршсон цагт, Даймин хаан бээр Монголын хаан Тогоонтөмөрт, “Чи Эзэн хааны алтан ширээнд Монгол улсын угсаатай хаан арван зургаа сууж өнгөрсний цагт хүрснийг өөрөө мэдээд бусдад явавч, жич өөрийн орон гүрэнд ирснээс их хаан төрд өмөглөхийн ёсонд Халх буюу хаалт болж оршсон болой” хэмээх тэргүүтний сайшаалыг зохиосноос, зарлигаар бэлэг өгчилгөсөн ба түүн лугаа хамт дагалдсан хүний аймаг зургаан түмэн тоотонд Халх хэмээх нэр алдаршив. Бас хаан лугаа хамт нэгэн оршсон улсын аймаг дөрвөн түмэн тоотойд ч Халх хэмээн нэр нэрийдсэн мөн тул, [175а] хүний аймаг түмэн тоотой нэгд хуралдаж цуглах буюу чуулган хэмээн томьёолол нэрийдсэнээр Монгол их хошуу дөчин есөнд чуулган зургаа хэмээх хийгээд Халх долоон хошуунд чуулган дөрөв хэмээхийн учир шалтгаан тэр мөн бөлгөө” хэмээн хуучин түүх зарим нэгнээс гарчээ. Халх долоон хошуу хэмээхийн учир шалтгааныг урьд өгүүлж дууссан болой. 

	Монголын хаан Даз хэмээхийн ноён угсаа алинаас ширээнд суув хэмээвээс Манз-ын угсаанаас Даймин хааны анхан Хорбум хэмээх тэнгэрээс захирсан хааны алтан ширээнд сууснаас улсын аймаг арван гурвын эзэнд болсон. Түүнээс хааны үе арван зургаадугаар хаан Түндүний дээрээс гүйцэх, түүний сүүлд Тогар Хууз-ын угсаанаас болсон Манж улс шашинд бишрэлтэй тэргүүтнийг эрдэм хийгээд буян өлзийн эрхээр тэнгэрээр [175б] захирсан хааны алтан ширээнд Тайзун хуандигийн хөвгүүн Брадивбилт хэмээх сууж, улсын аймаг олны эзэн болсон. Түүнээс хааны үе арван зургаадугаар Хэвт ёсон хэмээх энэ мөн болой. 

	Тэр мэт язгуур гурваас зэрэгчлэн тэнгэр заяат хааны алтан ширээнд улсын аймаг нэг нэгнээс хааны үе арван зургаа сууж өнгөрсөн бөлгөө. Гэвч урьд үзүүлсэн “Дөрвөлжин чулуунаас гарсан хасбуу тамга дөрвөөс нэг нь тэнгэрийн хасбуу, нэгэн нь лусын хасбуу тамга хэмээн орон хоёрт батад тогтсон мэт” хэмээн Монголын хуучин түүх эрдэнийн эрих хэмээгчид гарсан учир ч Хар Хятад Тогар язгуураас хааны төрийг барих хэрэгтэй тэнгэрийн бошгийн учир шалтгааны шинжид илэрхий болой. 

	Одоо жич бас гурван язгуураас Монгол Халх хэмээх Даз улсын язгуураас тэнгэр захирсан хааны алтан ширээнд суухын цагт [176а] хүрсэн мөн тул, умар зүгийн Хангай хаан хэмээн алдаршсан буяны арван бэлгэс төгссөн нутгийн голын газрын хувьд Нийслэл хүрээ хэмээх их оронд Эзэн хааны алтан ордны дунд цаг урьдаар тэнгэрээс заяасан хааны алтан ширээ илт байгуулсан бодтой буй.

	Түүнийг «Манзширын язгуурын дандар»-д тэнгэрийн хаан хурмаст тэргүүтэн Бурхан багшийн гэгээн лам бурхан лугаа сэлт олноор тодорхой бошго үзүүлсэн мэт бидний Монгол улсын Халхын оройн чимэг Жавзандамба Дарната хэмээх алдар өргөсөн тэнгэрийн ламын гэгээн заларсан бөгөөд Замбативийн их орон уужим энт олны дунд оршсон ард амьтан бүгдийн амар жаргалан төгс сайн цагийн лянхуан цэцэрлэг шинэ дэлгэрэхийн наран мандсан мөн бөлгөө. 

	Одоо Монголын хааны анхан тэргүүн Жавзандамба [176б] Олноо өргөгдсөн хэмээх Богд «Манзширын язгуурын дандар»-д бошго үзүүлсэн мэт болбоос жил хоёр зуу хүрэх хэмээх номлосон. “Дара эхийн рид хувилгаан ихээр түүний тарнийг ч маш бүтээмүй” хэмээх тэргүүтний эцэст “Сүүдэр жил нь хоёр зууд амьжирмуй” хэмээн гарсан тул Богд үүнээс ирээдүйд болох Монголын хаан арван зургааг хүртэл сүүдэр хоёр зуу хүрэх хэрэгтэй хэмээн номлов. 

	Тиймээс одоо XV равжүнгийн төмөр гахай жилд авралт Богд бээр эзний ширээнд заларснаас XIX равжүнгийн төмөр морин жилд (2151) хоёр зуун жил хүрэх хэрэгтэй. 

	Тэр ч Шамбалын ширээнд хаан Ригдан Миесэнгэ хэмээх бээр сууснаас жил наян тавын үест гүйцэх хийгээд, түүнээс Хятадын Манз-ын язгуураас тэнгэрийн бошгот хааны ширээнд сууснаас Ригдан Дагво хорложан бээр Шамбалын ширээнд залрахыг хүртэл жил 215 хүрэх хэрэгтэй тул тэдгээрийн хооронд Хар Хятад, Манз-ын хааны [177а] ирээдүйд гарах үе арван зургаа өнгөрсөн байх хэрэгтэй. Түүнээс Тогар Хууз-ын язгуураас тэнгэрийн бошготой хааны ширээнд лалын хаан сууснаас бүх дэлхийн арван хоёр хувь бүхнийг эзлэх болох бөгөөд тэнд оршсон Энэтхэг, Хар Хятад, Балба, Төвөд тэргүүтэн улс бүгдийг тэрээр лалын номын ёсонд байгуулснаас бурхны шашин доройтох болмуй. Гэвч цаст Дэсэ хэмээх уулсын хойд талд огторгуйд тогтсон бул чулуу нэгэн оршсон Ванчог чэнбогийн бэлгэ хэмээсэн нь төрөлхтөн бүхэнд бодтой үзэгдэх нэгэн байна. Тэр чулуу газарт буух цагт лалын номын ёс дэлгэрэх болмуй” хэмээн Хууз-ын түүхийг мэдэгчин зарим нэгний үгээс гарсан хэмээхийг сонсов. 

	Тэр цагт Ригдан Дагво хорложан Шамбалын ширээнд заларснаас зуун жил хүртэл номыг үзэх бөгөөд, Лхачэн арван хоёр [177б] тэргүүтэн лугаа сэлт цэргийн өмгөөр хүрээлүүлж Сида мөрний өмнө тал хутагтны оронд залраад лалууд хийгээд тэдгээрийн өмөг нөхөр асуурь нарыг олон цэргээр Замбуутив үүнд байлдан дараад бүгдийг очирт хөлгөний номд байгуулна. Түүнээс газрын хуваарь арван хоёр бүгдэд ч бурхны шашин доройтсоныг сайтар сэлбэрүүлнэ. Арван хоёр тив бүгдэд ч бурхны шашныг төгс сайн цаг мэтээр дэлгэрүүлэн зохиогоод энэ биеийн дүрийг тэвчилгүй Огмин-ийн оронд төгс жаргалангийн биеийн дүрээр бурхан болмуй” хэмээн номложээ. 

	Тийм болбоос бурхны гэгээн бээр номын хаан Даваасамбуу нугуудад дүйнхор язгуурын дандарыг номлосон ба чойжал Даваасамбуугаас Ригдан Дагво хорложан-г хүртэл Шамбалын ширээнд хаан гучин хоёр гарах бөгөөд тэдгээр нэжгээдээр зуу зуун жилээр номыг үзүүлнэ хэмээн номлосон. Тэдгээрийн дотроос Ригдан Жамцнамжал бээр жил 182 жил, [178а] Жалгаа хэмээх бээр 121 жил номыг үзүүлэхийн өнийн хэмжээг хамтруулсан хэмээн Михажамц хэлэх бөгөөд Михажамцын сүүл төгсөх I равжүнгийн гал туулай жил ургахтай цаг сацуу болой. 

	Дүйнхорын дандар-т “Гучин хоёрын ширээний эцэст нь Лхамин даво хэмээн сүүдэр зуу хүрч Чагнаа Хорложүр105 хэмээсэн хийгээд ширээ хорин тавыг зэрэгчлэн нийтэд тоолсны дотроос, цагийн эцэст Ригдангийн угсаанд тэнгэрийн хаан хурмастаар хүндэлж Ригдан Дагво гарах болмуй хэмээн чойжал Даваасамбуугаас тоолж үйлдвээс гучин хоёр хийгээд Ригдан Жамбалдагбаас тоолж үйлдвээс хорин тавдугаар Ригдан Дагво хорложан суухад номлов. 

	Гэвч хятад ёсны хааны угсаа үеийн зарим нэг бошгод: “Даз, Манз, Хууз-ын угсаа гурваас зэрэгчлэн анхан [178б] нэгэн нэгнээс зэрэгчлэн өнгөрсөн ба түүний сүүлд Даз-ын угсааны нэгэн хаан ширээнд сууж 80 жил хүртэл хаан төрийг барих, түүнээс Манз-ын угсаанаас хаан нэгэн эзний ширээнд суугаад 300 хүртэл төр барих, түүнээс Хууз-ын угсаанаас хаан нэгэн эзний ширээнд суухын үед огторгуй хийгээд дэлхий хоёрын хавсран нийлэх болмуй” хэмээн гарчээ. 

	Түүнийг шинжлэн бодвоос угсаа гурваас хаан болохын бошгийн зэрэг дараа тааравч, Манз-ын угсаатай хааны жил илүүдэхэд Даз-ын угсаатай хаан зуун жил хүрээгүй үед дуусах болох тул, тэр ч бурхан Шагжамунийн бошог лугаа таарахгүй үзэгдэнэ. Хятад өөрийн аймгийн талд хаан төр эзлэхийг дурлах санаагаар хэтэрхий өөрчлөн урвуулсан нь илэрхий болой. “Хууз буюу лалын хааны үед огторгуй дэлхий нийлэх” хэмээсэн нь Хятадын ёсонд Дагво хорложан [179а] ирэх болохын бошго буйгаар үл барам, тарни очирт хөлгөний шашин хэмээхийн томьёол төдийг ч үл мэдэхийн эрхээр тэгж бичсэн мөн болой. 

	Тиймээс Хайдүв чэнбо, Бүдон тамжад чэнбо, Хайдав ринбүүчи, газар тэтгэгч Санжайжамц тэргүүтэн мэргэд шидтэн олноор эндүүрэлгүй ухаан олноор номлосон лүгээ Хятадын зүгт дэлгэрсэн ирээдүйд ирэх болох хаадын үеийн байр байцыг бошго үзүүлсэн, бас лам нар мэргэд хийгээд хурмаст тэргүүтний бошгийн ёс бүгд таарах тул төгс билигтэн мэргэдийн ид лүгээ төгссөн бүгдээр шинжилбээс маш тодорхой болой.

	Очирваань бээр хүмүүний дуурайн бүжгээр хувилсан Чингис богд хаан бээр тэнгэр болохын [179б] дээр «Гэрээсийн зарлиг гаахолма»-д: “Гадаад дотоод түшмэд хөвгүүдэд энэ мэт зарлиг болбой. Хүмүүний хаан би өнгөрсөн бөгөөд ирээдүй цагт нэгэн шар азарга бээр үүрсэн янцгаасаар үд хэлбийхийн үед ирэхийн цагт, нэгэн сарлагийн хөх бух бээр мөөрөх дуу дуурьсгасаар үдийн үест гэнэт ирэхийн цагт, үдийн өмнө өгүүлсэн үгс үд өнгөрөхөд хаан гүрэнд тархах болохын цагт, би өөрөө бодтой ирээд, жич бас албат иргэн улсыг хорт хааны гараас авмуй. Тэр цагт миний албат иргэн улс бүгдэд амгалан бөгөөд жаргалын цаг нэгэн ирэх болмуй” хэмээн бошго үзүүлсэн хэмээн түүх мэдэгчийн үгээс гарсан тэр ч дохионы бошго мөн тул, мэдэгчин ховор боловч, тайлбаас энэ мэт мөн буюу хэмээн бодно. 

	Шар азарга хэмээсэн нь одоо Оросын салхины хүчит тэрэг, [180a] сарлагийн хөх бух нь Орос Хятадын урлан хийсэн галт тэрэг, үдийн өмнө өгүүлсэн үг үд өнгөрсөн цагт гүрний оронд тархах хэмээсэн нь төмөр утасны мөрөөс захиа бичиг гарах энэ цагийг илэрхий мэдсэн. Чингис хааны албат иргэн бүгдийг хорт хаан бээр эзэлснээс амаржин жаргахын оронгүй энэ цагт жич бас бүгдийг эзлэх хаан болохын бошго мөнд мэдэх болой. 

	Бас Дагпү ринбүүчи гэгээний дагнан хэмээх бошгоос “Төмөр хэрэм олноор хүрээлсэн маш их байшин санаж сэтгэшгүй балгасаар хүрээлсэн нэгэнд хаан битүү цагаан сахалтай нэгэн суумуй. Сувд эрихний тоо наян хоёр [180б] буйг далан долоогоор засварлаж хуруунд өлгөсөн нэгэн баймуй. Түүнээс хаан хөвгүүн адил маш үзэсгэлэн бөгөөд сэтгэл номхон нэгэн лүгээ охин хар гөрөөсний толгойтой хан хөвгүүний хувцсаар хээлсэн хоёр, ширээ адил нэгний дээр тус тусаар хураах бөгөөд олон улс бээр хоёуланд гоёлон үйлдэх нэг баймуй. 

	Тэр ч битүү цагаан сахалтай хаан нь тэнгэрийн хаан хурмаст мөн. Түүний барьсан сувд эрих нь тэнгэрээр бошго үзүүлсэн хааны үе дараа мөн. Тоо наян хоёр байхын далан долоогоор засварлаж хуруунд өлгөсөн байх нь Төвөдийн хааны анхан Нитизанбо-оос хааны үе наймдугаар Тигүмбаржан ба түүний хөвгүүн Мити тэргүүтэн, тэр хааны арван хоёрдугаар үе Дабу мэргэн, түүний хөвгүүн Бодончар, тэр хааны есдүгээр үе Чингис богд Монголын хаанаас монгол хаан арван зургаа буй. Түүний сүүлд Даймингийн хааны үе арван зургаа, [181а] түүний сүүлд Манж Тогарын хааны үе хааны 16 өнгөрсөн даруй хааны үе 77 тоотой өнгөрөв. 78-р хааны угсааны завсарт хүрвээс тэнгэрийн заяат хааны ширээнд буян ялгамжит нэгэн ба буянгүй хилэнцэт тангаргийн бугийн язгуурт хоёр бээр эзний ширээг цааш нааш булаан үйлдэхүйн байр байцыг гарахыг үзүүлсэн тул, Жавзандамба хэмээх номын хаан Наран гэрэлт энэ хийгээд Гоминда-ийн их ноён Юань Ши Кай хэмээсэн хоёр мөн. Урьд дүрийн Богдуудыг Манзшир Эзэн хаан бээр өөрийн хөвгүүний ёсонд хайрлан барьсан цадигийн зүйл олон байсны эрхээр, хаан хөвгүүн адил хийгээд машид үзэсгэлэн ангид тонилохын үндэс номхотгосны дээр амьтанд үлэмж энэрэхийн дүрт мөн тул тэр мэтийн [181б] үзэгдэл ургасан. Гоминдагийн их ноён Юань Ши Кай хэмээх тэр ямагт тангаргийн бугийн язгууртай шашин амьтны тус амгаланг доройтуулахад хичээсэн хортой мөн тул охин хар гөрөөсний толгойн дүртэй, хан хөвгүүн бус ч хааны хөвгүүнийг хэрэгслээр хээлсэн мэтэд хаан төрийг барихад эрх хүчний үзэгдэл тэр мэт ургасан. Энэ хоёр тэнгэрээр захирсан хааны хаан төр нэгний дээр өөр өөрөө таалж тус тус төрийг барихад урьдын хааны үеийн албат иргэнд багтсан Энэтхэг, Төвөд, Монгол, Манж тэргүүтэн улсын аймаг олноос зарим нэгэн бээр “Богд Эзэн хаан өөрөө бүгдийг эзлэгч хаан болмуй” хэмээн горилж үйлдэх, зарим нэгэн бээр Юань Ши Кай бээр болоход горилж үйлдэх, зарим нэгэн бээр энэ хоёрын хэн эрх их болсны талд орохыг дурлах ба дамжиглах зэрэг одоо цагийн байр байц [182а] тэр мэтээр ургасныг дээр доор дунд хэн бээр ч шинжилбээс маш тодорхой мөн болой. 

	Бас тэр мэтийн бошгийн зүйл олон байвч, маш нууц зонхийг ил гаргавал энэ төдийхөн буй. Зарим нэгэн бошгийг тайлсан нэгэн байвч байнаас хол сумыг харвасан үлгэр мэт болжээ. Буруу тайлснаар ухаангүй төрөлхтөн буянаар дорой олныг муу заяанд хөтлөхийн учир шалтгаан болж нүглийн багш садан болох нь ч заримдаа үзэгдэнэ. Ёс энэ ямагт ч тэр адилын зүйлийг бүү бодогтун хэмээж эдгээрийг дашрам төдийд үзүүлсэн бөлгөө. 

	Энэ мэтийн үүднээс Богд түүний дүр тус тусын цадиг түүхийн товчлон хураангуй төдий үүнийг Дарната Долбо Гомбын106 цадиг мөчир гишүүн хэмээхээс ихэвчлэн түүсэн, зарим нэгийг Төвөд, Монголын лам мэргэдийн зарлиг [182б] зөвшөөл, энэ Богдын «Хувилгаан дээдийн цадиг» хэмээх монгол хэлээр бичсэн нэгэн, хууччуулын хэлнээс гарсан мэт ба хааны үеүд гарсан угсааг маш тодорхой үзүүлсэн судрууд, зарим нэгэн нь урьдын түүх хийгээд шастир судруудад гарсан, бас Энэтхэг, Хятад, Орос, Тогар, Төвөд, Монгол Халх тэргүүтний зүйл тус тусын түүх хуучин дэвтэр олонд гарсан, тэдгээрийн түүхээс сонссон зүйлсийн учир шалтгаан үнэн мэт үзэгдэхийг ажиглан шинжлэхийн үүднээс авах гээхийг ёсчлон үйлдсэнд шүтэн авах зохистойг энд зохиов. 

	Судар хийгээд дандраас ирээдүйд гарах болохын бошго, лам мэргэдийн ариун үзэгдэл ба зүүдэнд хэр зүйлээр бошго үзүүлсэн ёс, дээдсийн зарлиг зөвшөөл зохистойг авав. Зонхийг лам ядамд залбирсан буй. “Орчлон нирвааны шүтэн барилдлага хуурмаггүйн лавд шүтвээс элдэв ч ургамуй” хэмээн номлосон тул өөрийн сэтгэл ухааны үзэх үзэлд сав шим бүгдийн дүрс хөрөг илэрхий тодорхой нь өнгөрсөн ба ирээдүйд ирэх болохын байр байц ямар хэртэй ургахыг нягтлан шинжилбээс илэрхий болсны учир мэтээр зохиосон. 

	Тэдгээрийн дотроос Богд гэгээний хувилгаан дээдсийн сүүдэр урт богинын хэмжээ, тэнгэрийн бошгот хааны анхан алтан ширээнд сууснаас угсаа овог гурван хааны үеийн тоо, оны тоо, сүүдэр урт богинын хэмжээ зэргийг ч эндүүгүй мэргэдийн судрын ёс олноос номлосон утга мэт өгүүлэв. Бас эндүүгүй асар ариун ухаанаар номлосон Төвөд Монголын шашны зурхай «Ринчин прэнва» тэргүүтэнд тодорхой зохиосон мэт, [183б] түүнээс бусдыг судар дандрын таалсан утга мэт, Жагар Төвөдийн мэргэд шидтэн олны судар шүнгийн утга мэт эш ухаан олноор чанх буруугүй номлосон болой. 

	Түүнийг сударт “Энэ мэт ертөнцөд зохистой бүгдийн ламд болсон бурхны гэгээний төрсөн үеэс эхлээд бүгдийг мэдэж үйлдээд бусдад ч агуу ихэд номловоос ном лугаа зохилдсон буяны цогц цаглашгүй болоход эрдэм санаж сэтгэшгүйг сайтар үйлдсэн болой. Бусдад ч агуу ихэд номловоос ном лугаа зохилдсон цогц цаглашгүй болоход эрдэм санаж сэтгэшгүйг сайтар үйлдсэн мөн болой” хэмээсэн;

	«Дандар»-т:

	 

	“Багшийн эрдмийг өгүүлж үйлдэх мөн. 

	Гэмүүдийг хэзээ ч өгүүлэх бус болой” 

	 

	хэмээсэн;

	 

	“Гэмийг өгүүлснээр шидийг олохгүй

	Усанд сүү хольсон түүнийг 

	Гаргахыг галуу бээр ялгана 

	Тэр мэт ламын эрдмийг барь

	Цахлай бээр уснаас загасыг түүх мэт

	Ламын эрдэм цадигийг ав”

	 

	хэмээх тэргүүтнийг номлосон мэт болой. [184а]

	 

	Өгүүлрүүн:

	Гурван цаг арван зүгийн бурхан бүгдээс

	Цаг цөвийн амьтанд үлэмж энэрэгч аврал

	Аврал түүний шашин тус амгалан гарахын шүтээнд 

	Аврал таны ачаар уулзсан нь аяа гайхамшигт ажгуу. 

	Очирваань хааны сэтгэлийн ерөөлийн огторгуйгаас 

	Хонсим бодисадвагийн бошгийн үүр гийсэн 

	Манзширын хувилгааны наран ургасан

	Бурхны мэргэн аргын зохиолын цэнгэл тэр гайхамшигтай.

	 

	Алины нууц гурван нарны хот мандал дэлгэрсэн

	Номын биеийн огторгуйгаас бусдад үл хувилах боловч 

	Хувилгааны дүрс хөрөг төгс сүсэгтэн олны нуурт 

	Хоригдолгүй ургасны хязгаарыг хэн нэгэн олох буй. 

	Гэвч Богдын цадиг газрын хэвлийд [184б]

	Дээдэс мэргэд олны бошго үзүүлсэн тэнгэрсийн хэнгэргийн дуу

	Хувилгаан олны мянган навч дэлбээлсэн лянхуа цэцгийн үзэмжид

	Үгсийн хурын үргэлж мэлмэлзсэн далай ч мөн болой. 

	 

	Ялгуусан хийгээд тэнгэрсийн бошгийн тэргэнд шүтсэнээс

	Өндөр язгуурын мөрт чухал шүтсэн

	Эцэг Богд гэгээний нарны гэрэл

	Илтэд мандсан цагт хэн ч болов халхлан үл чадмуй. 

	 

	Нэн цөвийн цагийн эцсийн харанхуйд шүтсэн

	Буруу үзэлт бугийн язгуурт шар шувуу

	Баширтай үхээрийн орны өлөгчин үнэгний дуугаар улих цагт, 

	Шашин төр хослон барилдсаны наран ургасан энэ гайхамшигтай. 

	Аврал үүний зохиол үдийн гэрлийн гэгээгээр

	Амьтны амар жаргалангийн лянхуа цэцэг маш дэлбэрээд

	Шашин төрийн доройтлын харанхуйг арилган зохиосон ачийн хязгаарыг

	Их хутагтан олон бээр олбоос алгаан наманчилмуй. 

	 

	Гэвч нарны гэрэл машид гийв чиг

	Ам нь хойш хандсан нүхэнд оршсон төрөлхтнүүд [185а]

	Шамдан муушаавч хувь дутуугаар өнгөрмүй. 

	Түүнээс мунхаг хэн нэгэн хаана байх буй 

	Тиймийн тул их хутагтан арслан лугаа

	Тэрслэн тэнцэхийг бодогч үнэгний язгуур тэмцэлдэвч

	Явдлын ялгамж адилшаан тэнцэх байхгүй

	Хэмээн судар дандар бүхэнд ялгуусан бүгдээр номлосон буй. 

	 

	Урьд цагт бурхан бээр ирээдүй цагийн эцэст 

	Эгэлийн дүрээр явах хэмээн бошго үзүүлсэн ёс 

	Алин цагт таалав хэмээн мэргэн оюунтнууд 

	Баясахын дуурьсгалыг эрхгүй дуурьсгах болмуй. 

	Дээдэс мэргэд олноор бошго үзүүлсэн

	Их хутагтан байтугай тэнэг хэлгий адгуусанд

	Муушаасны хилэнц хүнд хэмээн номлосон байваас

	Дээдэс төрөлхтөнд муушаахыг үзтэл юун өгүүлэх буй. 

	 

	 

	
Тиймийн тул ламыг бодтой бурханд ч

	Үзсэнээр буруу үзлийн зэв арилсан толийг

	Насад шүтвээс мэдэгдэхүүний нарийн бүдүүн бие [185б]

	Холгүй тодорхой ургахад бэрх юун буй. 

	Хаан төр нийтийн гол модыг урьд заларсан

	Хаадын үе галбарбаасан мод врикша хэмээхийг шүтэлгүй

	Хаан төрийг баригч гарч үл чадах тул

	Хааны угсаа үеийн сала модны эрих энэ сайхан жигдэрсэн болой. 

	 

	Эртний цагаас сайн ерөөлийн толинд

	Овог угсаа гурвын дүрс хөрөг илэрхий ургасан бөгөөд

	Тэнцэлгүйд бурхан бээр бошго үзүүлсэн мэт

	Урьд урьдын зэргийн учир шалтгааныг тодорхойд зохиосон бөлгөө. 

	 

	Маш олон мэргэдийн зарлиг зөвшөөл ба урьдын түүхийг

	Дахин давтан мөхөсгүй билгийн хичээнгүйгээр 

	Өндөр дээдийн цадиг хааны үеийн хуучин түүхээс 

	Илэрхий тодорхой гарсан бүхнээс энд түүж авсан болой. 

	Уг утга зонхи нь мэргэдийн таалсан утга мэтэд

	Зарим нэгнийг лам бурхны адистидад

	Шүтсэнээс бус өөрөө санаачлахын хирээр огт халдаалгүй [186а]

	Төрлийн эрихс хааны үе гарсны ёс гайхамшигтайн үг

	Алин хийгээд хэний туст чухал хэрэгтэй. 

	Зарим нэгний шар хар дээдэс доодос олноор 

	Алинд аймшиггүй өгүүлэхийн эрхийг олсон бөгөөд

	Хэн лугаа утгыг хэлэлцэн үйлдэхийг угийн эрхэм мөн болой. 

	 

	Өгүүлэвч сонсохгүй, харавч үзэхгүй

	Номловч номхрохгүйн зүйлд энэ мэтийг номлосон нь

	Могойд ларзын үнэр үнэртсэн мэт боловч

	Мэргэд бүгдээр санаанд хадгалахад зохистой болой. 

	Би нь оюунаар бага, сонсголонгоор өчүүхэн

	Судар дандрын гол утгыг мэдэхгүйд

	Хамаг бүгд ч басамжлан муушаах боловч

	Олонд тустай хэмээн бодсоны гориллоор

	Энэ мэтийн зүйлд хичээх аз хувьтай ч буй за. 

	 

	Боловч дээдсийн ачийг хариулах ба

	Дээдсийн хэв ёсоор хаан төрийг барихын тухай 

	Номлосон онгоц [186б] салын дуу дуурьсгасан үүнийг 

	Амар жаргалан төгс сайн цагийн жавхланд зориулмуй. 

	Энэ буянаар өөр бусад амьтан бүхэн

	Төрөл тутам бүгдэд дээд хөлгөний багш саданд

	Шүтсэнээс сонсох санах бясалгахаар сэтгэл үндэс баяжаад

	Үнэхээр сайн мөрийг тотгоргүй эцэст хүрэх болтугай. 

	 

	Ялангуяа аврал богд нигүүлсэнгүйн үүл цогцолсноос 

	Гайхамшигтай зарлиг зүйл олны хур буух бөгөөд 

	Ертөнцийн орны олон амьтны амар жаргалангийн

	Төгс цагийн зуны цог жавхлан дэлгэрэх болтугай. 

	Богд хаантны урьдаас чухал хураасан буян хийгээд 

	Хаан төрийн сүлд зохиол үйлсээр

	Хязгаар ба дундын өчүүхэн хаад бүгд машид хүндлэн сөгдөх бөгөөд

	Дэлхий дахин бүхний эрхээр болох болтугай. 

	 

	Уужим гүрний орон үүгээр жишсэн хязгааргүй 

	Ертөнцийн орны доройтол бүхэн [187а] амарлиснаас 

	Ном хийгээд дорви хүчин хотол тансгийн

	Цогт хэзээд үргэлжид цэнгэхийн өлзий хутаг орших болтугай. 

	Их бошгийн далайд бэлгийн Сүмбэрээр

	Дахин дахин хутгаснаас сайтар гарсан шашин төрийн

	Наран саран хосын гэрлийн гэгээ үүгээр

	Амар жаргалангийн цогийн сүрээр цэнгэх болтугай

	 

	хэмээн гурван цагийн ялгуусан бүгдийн нууц гурван эрдэм бүгд нэгдэн хурсан, өөрийн дүр хүмүүний дүрийн бүжгээр хувилсан, ертөнцийн орны амьтан нийтэд ач нь тэнцэхийн ханиас ангижирсан, зохиол үйлс сайнаар тэтгэн зохиогч нийтийн буяны багш садан, их ялгуугсдаар бошго үзүүлсэн мэт санваарыг хичээгч хувилгааны дүрээр шашин төрийг хослон барилдуулсан Богд гэгээн Жавзандамба Дарната хэмээхийн сонсголон алдар уужим дэлхийн эн бүхэнд түгсэн эзэн гэгээний хувилгаан тус тусын цадиг хийгээд, ялгуулсад бээр бошго үзүүлсэн ба [187б] хаадын үеийн гарсан угсаа ёсыг тодорхой үйлдсэн «Эндүү үзлийг маш арилгагч, шашин төрийн наран саран хосын гэрлийн гэгээ» хэмээгч үүнийг аврал Богд очирдара их энэ бээр шашин төрийг хослон барилдсан санваарыг хичээгч Чакравардын хаан эзэн тэнгэрийн бошгот хааны алтан ширээнд заларсан цагт, Богдын дүр хувилгаан дээдсээс ба бүрэнд ач үлэмжийн үүднээс би өөрөө ч сүсгээр завсар барилдуулж, “Алины шашин хийгээд төрийн сайн журмыг дэлгэрэхийн аргад энэ мэт нэгэн байваас хэрэг маш их” хэмээн санагдсанаар “Юу нь эс болох” хэмээх бодлоор бичихийн дуршил байв. Үүн дээрээс аврал Богд хааны зарлигийн боолд багтсан ном хийгээд билгээр маш уужим их сойвон Пунцагдорж урьдаас дуртгасан буй. Хойно өөрийн дээд хийд орон бурхны шашны эзэн дээдсийн зарлигаар Дэчэнчойжиповран-ийн нийт шавь нар хийгээд, ялангуяа Ганданпэлжай тэргүүтэн дөрвөн аймгийн ловон, гэсгүй, умзад тэргүүт нийт шавь нараас гүсүнтүгийн шүтээн хадаг их эрдэнийн мандал лугаа сэлт дуртгасанд шүтэж, Богдын өлмийн тоосыг оройгоор авагч [188а] Раадэн янгомбо хэмээхийн хувилгаан Агваанпэрэнлэйжамц хэмээх бээр XV равжүнгийн доторх модон эм туулай жилд (1915) сар наймдугаарын дэгжин мандах сарын сайн өдөрт эвсүүлсний бичээч нь билиг лугаа төгссөн гэлэн Лувсаншарав болой. 

	Үүгээр ч аврал Богд Жавзандамбын нууц гурвын зохиол үйлсийн нарны гэгээ бээр гурван сав ертөнц бүхэнд түгээд, олон амьтны тус амгалангийн лянхуа цэцэрлэг үлдэлгүй маш дэлбэрсний баясгалангийн хурим нэн ихэд дэлгэрэх болтугай. 

	Шүбхам, Буян болой. Хотол чуулган цог учрал бадарч Замбуутивийн чимэг болох болтугай.

	 


ХҮНИЙ НЭРИЙН ХЭЛХЭЭ

	Абудай хаан

	Абхъягара

	Автай хаан

	Агваанлувсанжамц

	Агваанлувсанчойживанчүгпэрэнлэйжамц

	Агваанлувсанчойжиням

	Агваанлувсанчойжинямданзинванчүг 

	Агваанпэрэнлэйжамц, Раадэн янгомбо хэмээхийн хувилгаан

	Агваанчойживанчүгпэрэнлэйжамц

	Адиша

	Ажэя

	Алайну

	Алтан хаан

	Амраната

	Ананда Брашроди

	Арбанди, Ли-ийн орны хаан

	Ари ринбүүчи Хайдүвданзинчойжиням

	 

	бага Нагбожодба

	Бадамлинба дүвтов

	Бадаргуулт төр

	Бадма ловон

	Бадамжунай

	Бадмани

	Бадмасамбуу

	Балан Сэнгэ

	Балбужан хаан

	Балди Жосрай

	Балжор

	Бали

	Баливхадали

	Баллэгдогчод

	Банчин богд

	Банчин Замша

	Банчин Ишзэмо

	Банчин Шилха

	Банчин эрдэнэ Лувсанбалдандамбинямчоглойнамжал

	Барбизово

	Бари Дамцагдорж

	Барива

	Батмөнх даян сэцэн

	Бахүри

	Баянмөнх болох жонон

	Билигт

	Бовдар Жавзан

	Богд лам

	Богд Наран

	Богдын долоон цорж

	Боди-Алаг

	Бодонцар

	Бодун

	Бөртө чоно

	Браггар-ын Сэмбачэнбо

	Брадивбилт

	Бринжишүгчан

	Бром

	Брүгдажалцан

	Будхадхара

	Бурамшинба

	Бурамшинба Пагжибуу

	Буянт

	Бүдон

	Бүранба гэвш

	Бүрнига архад

	Бүрэн хаан

	Бүрэнт засагч

	Бүүвэй хатан бэйл

	Бхада-Э

	Бхарадари хаан

	Бхарадуаз

	Бэда

	Бэйхадалар амбан

	 

	Ванбо Мэдог-Гүшана

	Ванли Шинжа

	Ванчигчэнбо-дэ

	Ванчүгшоннү

	Виснуража

	 

	Гаатүвжод хаан

	Гаваа Дармасэнгэ

	Гавайжар

	Гажэдсажон

	Галдан бошгот

	Галданшинда

	Галсантүвдэнжигмэддамбижалцан, жалсрай доржчан

	Гамбо хувилгаан бие, цорж Риндэн

	Гандүвжан

	Ганива

	Ганига хаан

	Гар Шагжадагба

	Гардаадон

	Гарма багш

	Гармава

	Гобизандра

	Гова

	Годан хаан

	 

	
Гончогван

	Гончогдамбидонмэ Гүнтан ринбүүчи

	Гоодам

	Горагша

	Гунгаа жэдүн

	Гунгаабалсамбуу жэдүн

	Гунгаабуу

	Гунгаадолчог

	Гунгаажалцан

	Гунгаанямбуу

	Гүбтамидра

	Гүзи

	Гүннай Одсэр

	Гүннайжэдва

	Гүнтөмөр

	Гүсали

	Гүша

	Гүюг

	Гэва

	Гэвабал

	Гэвишэйравбал

	Гэгээн хаан

	Гэндэндүв

	Гэндэнжамц

	Гэргэр хаан

	Гэрсэнз Жалайр хунтайж

	Гэрэл сахигч

	Гэсэр

	Гэчог

	 

	Дабу мэргэн

	Даваа түшмэл

	Даваасамбуу

	Давашаву мэргэн

	Даг Дармаванчүг

	Дагба архад

	Дагбабал

	Дагбажалцан

	Дагво Дашнамжал

	Дагво лхаржэ

	Дагво хорложан

	Даглүн Агваандагба

	Даглүнба чэнбо

	Дагпү ринбүүчи

	Дадүл хаан

	Дадүрү хаан

	Дажанзин

	Даз

	Даймин

	Дайчин хаан

	Далай лам

	Дамби шинда

	Дамби-дэ

	Данва

	Дансүн

	Дармабал

	Дармаванчүг

	Дармадхара

	Дарната

	Дасан

	Дилова

	Димамэд

	Динтүн

	Довдүвринчин цорж

	Довтаймэд

	Догба

	Догба чэнбо

	Догбидэ

	Додлүнба гэвш

	Донба гэвш

	Дондүвлхам Эрх дагина

	Доржбугаа

	Доржданба

	Доржзинба

	Доржшоннү гэвш

	Дулмабум

	Дүвбүлүнба гэвш

	Дүлжан

	Дүлподва 89

	Дэвалха

	Дэжэд

	Дэжэддагво барамсай

	Дэти ринбүүчи

	 

	Ёдло

	Ёндон-Од

	Енса хувилгаан

	Есөнтөмөр

	 

	Жавзандамба

	Жагар Чагна

	Жагарын хаан Салимба

	Жажиндэгар

	Жалбуумэ

	Жалдэ

	Жалсрай гэгээн Гашо-димэд

	Жалханз хутагт

	Жалцавын гэгээн

	Жамбалхүндүв

	Жамбалшэйнэн

	Жамц

	Жамц чэнбо

	Жамцовү

	Жамцодэ

	Жамъян Гунгаажалцан

	Жамъян цорж Дашбалдан

	Жана Лодойжалцан

	Жанжаа гэгээн

	Жаномнан

	Жарэн

	Жати

	Жаюлба гэвш

	Жидбазом

	Жинтэ

	Жишод дэва

	Жомо Лачүнма

	Жонанба хувилгаан тарнийн эрхт богд Жамбын алдарт

	Жунайлодой

	Жэ Балданчойсан

	Жэвочүчог

	Жэдва

	Жэдүн ринбүүчи

	 

	Заландрива

	Занабазар

	Занба дэва

	Занба Жарай

	Заяат

	Зонхов

	Зуланата

	Зундуйдагба

	Зэвасяна

	Зэйва

	Зэйдан

	Зэйма

	 

	Ишдорж

	 

	Лагана

	Лагсан Шүсан

	Ладодва Гончогхар

	Лакшми

	Ламо чойжон

	Ланбожин хаан

	Ланбочэдүл

	Ландарма

	Лизажи

	Лиузэ

	Лодойсамбуу хаан

	Лодойшиндүнамдаг

	Лочэн

	Лэнсад

	Лувсан гэвш

	Лувсанбалдандамбижалцан

	Лувсангончог Дархан цорж

	Лувсандамбадаржай Минагба доржчан 

	Лувсандамбижалцан

	Лувсанжамбалжамц

	Лувсанжамц далай лам

	Лувсанняндаг Дашчил-ийн ширээт

	Лувсантүвдэнванчүгжигмэджамц

	Лувсанчойжижалцан

	Лувсаншарав гачэн

	Лувсаншарав гэлэн

	Лүдүв

	Лүеиба

	Лүлха хаан

	Лхаван

	Лхайжин

	Лхалам Иш-Од

	Лхалүн Балдорж

	Лхамин даво

	Лхананва

	Лхасова

	Лхачэнбо хаан

	Лхүнбодан

	Лхүнбо-ёд

	Лэгвигарма

	Лэгжэй хаан

	Лэгсан

	Лэгтон

	 

	Магжава

	Мажалвалайжалва хаан

	Мажэйда

	Мандуганлан

	Манз

	Манзшир Варма

	Манзшир Жняна

	Манига-вархи

	Марал

	Марва лозава

	Махац Циндага

	Машога

	Миелха хаан

	Мити

	Михажамц

	Молом

	Монголжийбуу

	Мөнх

	Мүдрадава

	Мүнсэл хаан

	Мүчүд Лайжэд

	Мэгханата

	Мэлондон

	Мэргүрүс

	Мяларайба

	 

	Наважан хаан

	Нагбожодба

	 

	
Нагво ловон

	Найжог

	Намжалпунцаг

	Намхайсодномдагба

	Намхайтэглэ

	Нанам Доржжом

	Наран гэрэлт хаан

	Нарова

	Натагүмара

	Нёо Лханамба

	Ниваргова

	Ниви Гүша

	Нитизанбо

	Нүв Ригзиндагба

	Нэбархор

	Нэдонзэ дэва

	Нэзэй

	Нэзэйдан

	Нюанбрал

	Нюанмэд номын хаан

	 

	Огбагжан бодисадва

	Огораната

	Оджэд

	Одзэй

	Одсүрэн

	Одсүрэн чэнмо

	Одсүрэнчэнбо

	Одсэрбал

	Одсэр-ёд

	Онох үйзэн ноён

	Орба Гүнсан

	Очирайбат түшээт хаан

	 

	Өгөдэй

	Өлзийт

	Өндөр богд

	Өндөр гэгээн

	 

	Пагва

	Пагжибуу

	Поддова дэва

	 

	Раадэн гэгээн

	Равдү-дадог

	Равжор

	Равтов

	Рагобала

	Раданбахула

	Раднаа

	Раднаавади

	Раднаавархари

	Раднаашри

	Ривозэмо

	Ригдан Дагво хорложан

	Ригдан Жамбалдагба

	Ригдан Жамцнамжал

	Ригдан Миесэнгэ

	Ригзэн цорж

	Ринбүчисал

	Ринчинпаг

	Ронба Ёндонринчин

	Ронбан Ринчинцүлтэм

	Ронсомчойсан

	 

	Саедагво хаан

	Сажа бандида

	Сазин хаан

	Сайзан

	Сайшаалт ерөөлт

	Сал Ванчүгдагба

	Салбидагба лозова бонша

	Салжал

	Самбуу

	Сангадхара

	Сандүнжан

	Санжайбал

	Санжайжамц Дэсрид

	Санжайжамц угсааг баригч

	Санжайжамц, газар тэтгэгч

	Санжай-Иш

	Санжайрайчэн

	Содномжамц

	Содовгаа хаан

	Сожонпаг

	Сонди

	Соронзонгомбо

	Срави Мүчүд

	Срайжидмон

	Срижоддорж

	Сүгжинямбуу

	Сүди Гар-ын бясалгалч

	Сүмидра бодисадва

	Сэнгэ цэргийн ноён

	Сэнгэда

	Сэнгэдам

	Сэнгэжалцан судрын багш

	Сэнгэжалцан Хор-ын гаашива

	Сэра Жавзан Чойжижалцан

	Сэртүв

	 

	Тайзун хуанди

	Тамжоддод архад

	Тигүмбаржан хаан

	Тиндэ

	Тисрэндивзан

	Тогмид

	Тогоонтөмөр

	Тойвидэ

	Тониржан

	Төлөв

	Төргэрэлт

	Тун дэнь хаан

	Түгжэ-Од

	Түгээмэл элбэгт

	Түмэдийн Алтан хаан

	Түшээт хан Гомбодорж

	Тэнгэрийн тэтгэсэн хаан

	Тэнсрүн

	Тэнчэн

	Тэньхуа

	 

	Упали ширван

	Усхал

	 

	Үржинба Ринчинбал

	Үрид

	Үрид-эсэн

	 

	Хайдав ринбүүчи

	Хайсан Хүлүг

	Ханджамц

	Хануманда

	Хар гэрт

	Харнагчойнзод Далай ламын донир

	Харуг Гомчүн

	Хатан Гэдүга

	Хорбум

	Хорванжиг 

	Хуанди

	Хубилай

	Хунбуца

	Хунши

	Хууз

	Хуша

	Хүний наран бандида

	Хэвт ёсон

	Хэвт төр

	Хэнлүн

	 

	Цагаан гэрт

	Цагаан номун хан хутагт

	Цамба манзуширын хувилгаан

	Цанжин хаан

	Цахар Лигдэн хутагт

	цогт Махол

	Цожалма

	 

	Чагнаа Хорложүр

	Чарва

	Чиммо

	Чингис

	Чогжидагво

	Чоглан

	Чоднай цорж

	Чойдаг

	Чойжан ловон Срайчог

	Чойжан лозава

	Чойжидэ

	Чойжининжэд

	Чун Чжэнь

	Чүсанва ринбүүчи

	Чэладүл хаан

	 

	Шаарийбуу

	Шавари

	Шагжа Лизажи

	Шагжа Рибрагба

	Шагжамуни бурхан

	Шагжачэнбо

	Шагүни

	Шар гэрт

	Шарба хаан

	Шархан номун хан

	Шати

	Шивацо

	Шизу Шүнзи

	Шизун Юнтэн, Найралт төв

	Шилаха

	Шиндагүжү

	Шиндажава

	Шиндажал

	Шиндажүва

	Шиндасрава

	Шиндатаво

	Шонудондов

	Шону-норсан

	Шризади брахман

	Шүгүжү

	Шүда

	Шүдан

	Шүдбү Балжи Сэнгэ

	Шүжал

	Шүжүва

	Шүньзи хаан

	Шүсра

	Шэданнамбардагбидорж

	 

	Эзэн гэгээн

	Элбэг нигүүлсэгч

	Энх-Амгалан

	Энхзоригт

	Эрхий мэргэн

	Эсэнхүү

	 

	Юань Ши Кай

	Янжингавилодой

	Янлаг

	Янлагшинда

	Авга

	Амарбаясгалант

	Амдуу

	Амрин

	Амэрук

	Ангилжи

	Ари

	Асадара

	 

	Балба

	Барара

	Барлог

	Басадабал

	Бёгир

	Биви

	Бода аймаг

	Бодала

	Брайвүн

	Бранги нял балгас

	Бригүн

	Брицам

	Брогри

	Буриад

	Бүнда бардхана

	Бүржал

	Бхамгала

	Бхангал

	Бээжин

	 

	Варанаси

	 

	Ганга

	Гандан

	Гандан Намбаржалбалин

	Ганданпэлжай

	Гандантэгчэнлин

	Ганданчойнхор

	Гаяа

	Германи

	Гонгар

	Горагша

	Гори

	Гошали

	Гунгаачойлин

	Гунягүбажар балгас

	Гүдан монгол

	Гүмбүм

	Гүндүнанва балгас

	 

	Даглүн

	Дала-прэн балгас

	Дамбадаржаалин

	Дангисудала

	Дасиг

	Дашлхүмбэ

	Дашчоймпэл

	Догборан

	Дожог

	Долнуур

	Дорждан

	Дөчин ес хошуу

	Дрогхар

	Дүзин

	Дүйнхор

	Дүнжингарбо

	Дүрүка

	Дүсанбо

	дээд доод Монгол

	 

	Ёл

	Еран

	Ёрүмбиша

	 

	Жагар

	Жахор монгол

	Жачүн хийд

	Жачүнбраг

	Жиддон

	Жидшод

	Жиншо

	Жүнжинтэн сүм

	 

	Заландхара

	Зхариханта

	Зэчэнчойдэ

	 

	Ивхан

	Их Монгол

	 

	Ланбочэ

	Ланкагийн орон

	Ли

	Литан

	Лово

	Ловомонтан

	Лоро

	Лосалин

	Лохида

	Лхазан-Аном

	Лхари

	Лхас

	Лхобраг

	Мабилани

	Магадха

	Магмицүг балгас

	Манж

	Минь

	Миняг

	Митила балгас

	Мүгдэн

	Мүдүй монгол

	Мүлэдэн

	 

	Найман бэдхэн

	Наландра

	Нарлүнрон

	Нял

	Няндод

	 

	Огмин

	Ойрад дөрвөн аймаг

	Ордос

	Орос

	Отгон хайрхан

	 

	Өвст балгас

	Өлзийт цагаан нуур

	Өөлд дөрвөн хошуу

	 

	Пагри Ринчинган

	Пан-юл

	Праншуда

	 

	Раднаапүри

	Ражгир

	Рибогэжайлин

	Рибогэжой Ганданшадавлин

	Ринчинбраг

	 

	Самдин

	Самъяа

	Саржан агуй

	Сартагчин

	Сахор

	Сида

	Сиян

	Сойдон

	Солоон

	Сөнөд

	Сэра

	Сэрдогжан

	Сэржай балгас

	 

	Тансаг

	Тогар

	Тогар Хууз

	Тогаржан

	Тогмаг

	Төвөд

	Туул

	Түртосия

	Тэгчэнчойнхорлин

	Тэлэнгэд

	 

	Уй

	Урианхай

	Утайшан

	 

	Үзэмчин

	 

	Филин

	Франсу

	 

	Халх долоон хошуу

	Хар хятад

	Хар-аа хийд

	Харлэг

	Хасаг

	Хачэ

	Хойт Раадэн

	Хорло

	Хүбасүва

	Хүнхээр

	Хэнтий хаан

	Хэрэйд

	Хятад

	 

	Цахар найман хошуу

	Цэронтабод

	 

	Чантуу

	Чойлүн Жанзэ

	Чойнхордин

	Чүнбо

	 

	Шаза

	Шамбал

	Шамбал лавран 

	шар Орос

	Шигаринбүн

	 

	Эйдонгаавицал

	Энэтхэг

	Эрдэнэ зуу

	Эрдэнэ толгой

	 

	Югүр монгол

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Заметки

		[←1]
	 Төв.: rtog ge 'bar ba. мон.: “Шалгадгийн гэрэл”. Лүдүвийн Умын зүрхэн зохиолд Бхававивека хэмээх ловон Лэгданжэдийн (legs ldan ‘byed. МЭӨ 500-578) зохиосон логикийн тайлбар зохиол.




	[←2]
	 Төв: bstan ma drug. Төвөдийн орон нутгийн 6 сахиус




	[←3]
	 Төв.: mkha lding. Мон.: огторгуйд дүүлэгч. Гарди бүргэд




	[←4]
	 Төв.: tshogs bdag. Мон.: чуулганы эзэн




	[←5]
	 Төв.: ‘jug srid




	[←6]
	 Төв.: srid med dbang




	[←7]
	 Төв.: stob ldan




	[←8]
	 Төв.: nor ‘dzin




	[←9]
	 Төв.: myang 'das chen mo




	[←10]
	 Төв.: stobs thas med




	[←11]
	 Санс.: Abhidharma pitaka. Төв.: mgnon pa’i sde snod




	[←12]
	 Төв.: padma'i bka' chems




	[←13]
	 Төв.: dpeng sa yab sras bka' 'bum




	[←14]
	 Төв.: rdo rje gtan pa




	[←15]
	 Санс.: Narayana




	[←16]
	 Шимийг авахуй




	[←17]
	 Төв.: ma gshin phur bu. Мон.: үхэлгүй пүрэв




	[←18]
	 Төв.: mthong ba don ldan. VI Гармава багш Үзсээр тус төгөлдөр (1416—1453)




	[←19]
	 Төв.: khyung po. Чүнбо нь Хам-ын нэг бүс нутгийн нэр




	[←20]
	 Төв.: mching bu. Мон.: Гэрэл туяагүй, олон өнгийн эгэл чулуу, үнэ хямд




	[←21]
	 Төв.: gshin rje dus dgra nag po. Мон.: Ямандаг




	[←22]
	 Төв.: ‘khar rnga. Мон.: Төмөр хэнгэрэг




	[←23]
	 Төв.: yi ge brgya ba mthar phyin lnga ldan. Бригүн гаржүдва ёсны Пагмодүвийн үүднээс үйлдэх махамудрагийн 5 янз бясалгалын арга




	[←24]
	 Төв.: sma gur




	[←25]
	 IX равжүнгийн шарагчин эм гахай жил




	[←26]
	 Төв.: rva ston. Мон.: Эвэр багш




	[←27]
	 Уур хилэн чухам арилсан очир




	[←28]
	 Төв.: zhen pa bzhi bral. Мон.: Сажийн ёсны шуналаас ангид байх дөрвөн сургаал




	[←29]
	 Төв.: nye ‘khor. Упали нь 10 ширваны дундаас санваарыг баригчийн дээд болсон




	[←30]
	 Төв.: gnas snying. Зан-ийн хуучин хийд




	[←31]
	 Төв.: spong zho. Мон.: Алтыг тэвчсэн




	[←32]
	 Төв.: dka' bzhi ba. Мон.: дөрвөн бэрхэч




	[←33]
	 Төв.: rgyud rtag gnyis




	[←34]
	 Төв.: thang sag. Пан орны нэг дүүрэг




	[←35]
	 Төв.: dge legs su byed pa'i dkyil 'khor. Мон.: Васудара, грахаматрика, ушнишавизъяа гурвын хот мандал




	[←36]
	 Төв.: 'jam dpal rtsa rgyud. Мон.: Жамбал зажүд




	[←37]
	 Төв.: chas 'bul. Мон.: Өмсгөл чимэг өргөх




	[←38]
	 Төв.: dgra sman shog rtsa. дайсныг анагаан наманчлах үндэс ёзоор




	[←39]
	 Төв.: sku tsha. Мон.: Ахын хүүхэд




	[←40]
	 Төв.: dbyangs 'char. Эгшиг авианд суурилан тооцоолох зурхайн нэг арга




	[←41]
	 Төв.: кa shi pu




	[←42]
	 Төв.: rgyal po 'i bkur yig




	[←43]
	 Төв.: rdzogs ldan dus. Мон.: Гүйцэд төгөлдөр цаг. Замбативийн хүмүүсийн ном, эд, хүсэл, амгалан дөрвийг төгс эдлэх цаг




	[←44]
	 Төв.: pur rgyal. Мон.: Үхлийн газар орон. Төвөд орны эртний нэр




	[←45]
	 Тамхи




	[←46]
	 жанрайсэг




	[←47]
	 Төв.: sde ba ldong. Сармагчны дөрвөн хөвгүүнээс салаалсан эртний төвөдийн зургаан отог овгийн нэг




	[←48]
	 Төв.: sgrol pa'i mgon po. Мон.: Гэтлэхийн аврал итгэл, тонилохын ивээл аврал




	[←49]
	 Төв.: rgyun du gyur pa 'i skye ba dngos min




	[←50]
	 Төв.: don grub lha mo. Мон.: Тус бүтээгч охин тэнгэр




	[←51]
	 Төв.: pes te




	[←52]
	 Төв.: 'dul ba. Бурхан багшийн номлосон гурван аймаг сав номын нэг винайн ёс. Лам хувраг ба эгэл хүний ёс зүй сахилга журмын хууль цааз




	[←53]
	 Төв.: gzhi gsum. Мон.: Гурван суурь. Винайн ёсноос номлосон гурван суурь нь яр хайлан, сожон, гаге болно.




	[←54]
	 Төв.: rig byed ma. Мон.: Гүрүгүл лхам




	[←55]
	 Төв.: 'khrungs lha. Mон: Хувь ерөөл, заяа тавилангийн тэнгэр




	[←56]
	 Төв.: blo bur las bcol. Мон.: Түргэн үйлсийн соёрхол




	[←57]
	 Төв.: dri ma med. Санс.: Vimala




	[←58]
	 Төв.: dkon mchog 'bangs. Гончогван хаан бээр Санва ишханд буюу Нууц бэлгэ билгийн дагина нэрт хатантай байв.




	[←59]
	 Төв.: gu tan. Мон.: Чингис хааны том ач.




	[←60]
	 Төв.: shel gyi 'khar ba. Мон.: шилэн таяг




	[←61]
	 Төв.: sman gyi lha mo. Эмийн охин тэнгэр




	[←62]
	 Төв.: dbyangs can ma. Эгшигт охин тэнгэр




	[←63]
	 Төв.: mthong chos myong 'gyur. Энэ насанд хийсэн үйлийн үр энэ насанд боловсрох




	[←64]
	 Төв.: rtsod ldan




	[←65]
	 Төв.: sangs rgyas thams cad mnyam par sbyor ba'i rgyud




	[←66]
	 Шашныг бадруулагч




	[←67]
	 Төв.: rgyal khab gser gyi pho brang. Мон.: Сэржи повран




	[←68]
	 Санс.: krakacchanda. Мон.: Гаргасүнди бурхан




	[←69]
	 Санс.: kankamuni. Мон.: Ганагамуни бурхан




	[←70]
	 Санс.: Buddha Kashyapa. Мон.: Гашив бурхан




	[←71]
	 Иран Перс




	[←72]
	 Санс.: ratnakuta Sutra. Төв.: dkon mchog brtsegs pa'i mdo




	[←73]
	 Төв.: rab 'byor. Мон.: Сүбүди




	[←74]
	 Төв.: 'od srung. Мон.: Маха Гашив




	[←75]
	 Төв.: mda' snun. Мон.: сум хатгах. энэтхэгийн 84 шидтэний нэг анчин Шаварива




	[←76]
	 Төв.: bdud gar dbang phyug. Мон.: Шимнусын ноён




	[←77]
	 Төв.: bskal chen. Мон.: их галав. Нэг их галав нь 80 бага галавтай тэнцэнэ. Нэг бага галав нь хүний 8400 000 жилтэй тэнцэнэ.




	[←78]
	 Төв.: snyan gyi dgongs rgyan




	[←79]
	 Төв.: brtag gnyis man ngag rgyud




	[←80]
	 Төв.: tshogs lam / sbyor lam / mthong lam / sgom lam / mi slob lam. Мон.: чуулганы мөр, барилдлагын мөр, үзэхүй мөр, бясалгахуй мөр, үл бясалгахуй мөр




	[←81]
	 Бодисадвагийн арван газар хэмээх сэтгэлийн арван эрдэм. Санс.: bhumis. Төв.: 1) rab tu dga' ba. 2) dri ma med pa 3) 'od byed pa 4) 'od 'phro ba 5) sbyang dka' ba 6) mngon du gyur ba 7) ring du song ba 8) mi g. yo ba 9) legs pa'i blo gros 10) chos kyi sprin




	[←82]
	 Санс.: Parinirvana Sutra




	[←83]
	 Төв.: phyi rol ba. Мон.: Гадаад номтон




	[←84]
	 Сэтгэлд таван мөрийн эрдмийг олсон




	[←85]
	 Төв.: lha gzo ba. Мон.: Бурхан урлаач




	[←86]
	 Төв.: gtsang pa rgya ras. Занба Жарай (1161-1211). Брүгва гаржүдийн их багш




	[←87]
	 Төв.: rgyal ba dbang po'i tog tu. Мон.: Мэдрэх эрхтний охь зүрхэнд




	[←88]
	 Төв.: dgra nag gi bka' 'grel. Хар дайсант Ямандагийн бэрх утгын тайлбар




	[←89]
	 Төв.: gru 'dzin. Мон.: Онгоц баригч. Жанрайсэгийн орон




	[←90]
	 Санс.: brahmadatta. Мон.: Цамбын бэлэг




	[←91]
	 Төв.: glang po pyin. Мон.: Зааны бэлэг нэрт хаан




	[←92]
	 Төв.: rdo 'jog. Панжаб мужийн эртний нэгэн хот




	[←93]
	 Төв.: dmags mi tshug. Мон.: Цэргээр үл ялагдагч




	[←94]
	 Гандахар хэмээх уулын арван хаадын нэг




	[←95]
	 Мон.: Гаслангүй хаан, Ашока




	[←96]
	 Одсүрэн




	[←97]
	 Ариун идээт




	[←98]
	 Төв.: gnya' khri btsan po. Хүзүүн сандалт хэмээх Төвөдийн анхны хаан




	[←99]
	 Төв.: gnam la khri bdun. Мон.: Тэнгэрийн долоон суудалт




	[←100]
	 Эх сударт Будхасацэр хэмээн бичжээ.




	[←101]
	 Төв.: dad pa brtan pa. Мон.: Бат сүжигт




	[←102]
	 Төв.: lha bla ma ye shes 'od. Гүгэ улсын хаан Лхалам Иш-од бээр Атишаг Төвөдөд залан иржээ.




	[←103]
	 Санс.: citra




	[←104]
	 Төв.: gyi ye 'u




	[←105]
	 Очирваань хүрдэн эргүүлэгч




	[←106]
	 Төв.: sgrol po'i mgon po. Мон.: Гэтлэхийн итгэл




cover.jpeg
VIl BOrAbH
HAMTAP






images/image.png





images/image-1.png
©rnerviiH 33HniA COHOpT N

Ta maHaii HOMBIH CaHA XaHANS Bprox 60nHo.

TaHb! XaHAMBNAcaH MeHTe:

* X3BNTAC3H HOMBIT UaXVIM X37163pT Opyyax

* LlaxViMA OpyYACaH HOMBIF apUyTraH Wyyx

* LlaxViv TeXHOROTWJiH TOHOT TeXBBpEMX aBaX

* LlaxViv HOMBIH CaHr Bprexyyax

* LlaxViv HOMBIH CaHTUITH YWTaN93p CyAanTaa i, cyp Gaiiraa oroyTaH
CymNaauMTr A3MXIX3A 33pUYYaraHa.

XaHAB eprex AaHC "XaaH 6aHK" 5027 8982 35 (terper) LLOTT OXVIH T3HT3P CAH





images/image2.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






